
PWYLLGOR LLYWODRAETHU AC ARCHWILIO  

 
Ionawr 16eg 2024 

 

 
Presenoldeb:  
 
Cynghorwyr: Menna Baines, Elfed Wyn ap Elwyn, Elwyn Jones, Edgar Wyn Owen, Arwyn Herald 
Roberts, Meryl Roberts, Richard Glyn Roberts, Huw Rowlands, Angela Russell, Ioan Thomas a 
Rob Triggs. 
 
Aelodau Lleyg: Carys Edwards (Cadeirydd), Sharon Warnes, Eifion Jones a Rhys Parry 
 
Swyddogion: Dewi Morgan (Pennaeth Cyllid), Ffion Madog Evans (Pennaeth Cyllid Cynorthwyol 
- Cyfrifeg a Phensiynau), Caren Rees Jones (Cyfrifydd Grŵp - Cyfalaf a Rheolaeth), Gwyn Llŷn 
Parry (Cyfrifydd Grŵp - Cyfrifeg ac Ariannol), Geraint Owen (Cyfarwyddwr Corfforaethol), Eleri 
Jones (Uwch Swyddog Gweithredol) a Lowri Haf Evans (Swyddog Gwasanaethau 
Democratiaeth) 
 
Eraill a wahoddwyd: 
 
Y Cynghorydd Huw Wyn Jones (Aelod Cabinet Cyllid)  
 
Eitem 6: Dylan Owen (Cyfarwyddwr Statudol Gwasanaethau Cymdeithasol), Aled 

Davies (Pennaeth Adran Oedolion, Iechyd a Llesiant) a Lois Owens (Uwch 
Swyddog Gweithredol)  

 
Eitem 9: Alan Hughes (Archwilio Cymru) a Dewi Wyn Jones (Rheolwr Gwasanaeth 

Cefnogi Busnes y Cyngor)  
 

1. YMDDIHEURIADAU 
 

Derbyniwyd ymddiheuriadau gan y Cynghorydd Dafydd Meurig 
 
Mewn ymateb i sylw bod dwy sedd wag gan Aelodau Lleyg ar y Pwyllgor, nodwyd bod y 
gwaith o hysbysebu’r seddi yn mynd yn ei flaen gyda hysbyseb barhaus ar wefan y 
Cyngor. Nodwyd mai anodd yw cael pobl i ddangos diddordeb a bod trafodaethau wedi 
eu cynnal gyda’r Swyddog Monitro a’r Gwasanaeth Democratiaeth i geisio syniadau am 
ysgogiad diddordeb. Derbyniwyd bod y sefyllfa yn un pryderus ac yn creu diffyg balans yn 
aelodaeth y Pwyllgor. 
 

2. DATGAN BUDDIANT PERSONOL 
 
Dim i’w nodi 

 
3. MATERION BRYS 

 
Dim i’w nodi 

  
4. COFNODION 

 
Derbyniodd y Cadeirydd gofnodion y cyfarfod blaenorol o’r pwyllgor hwn a gynhaliwyd 28 
Tachwedd 2024 fel rhai cywir. 

Eitem 6



 

 
5. GWEITHREDU PENDERFYNIADAU’R PWYLLGOR 

 
Cyflwynwyd adroddiad oedd yn rhoi amlinelliad o sut mae adrannau’r Cyngor wedi ymateb 
i benderfyniadau’r Pwyllgor Llywodraethu ac Archwilio fel bod modd i’r Aelodau gael 
sicrwydd bod eu penderfyniadau yn cael sylw. Nodwyd bod yr adroddiad yn rhoi cyfle i’r 
Aelodau ystyried y penderfyniad a wnaed gyda bwriad o ddileu’r eitem / penderfyniad pan 
fydd y weithred wedi cwblhau. 
 
PENDERFYNWYD 
 

• Derbyn cynnwys yr adroddiad 

• Archwiliad Ceisiadau Rhyddid Gwybodaeth - cais am adroddiad  yn nodi 
Trefniadau’r Cyngor i ymdrin â materion Rhyddid Gwybodaeth 

 
Nodyn:  
Gwastraff ac Ailgylchu – adolygiad WRAP i’w rannu gyda’r Aelodau 
 

 
6. CYLLIDEB REFENIW 2024 / 25 – ADOLYGIAD DIWEDD TACHWEDD 2024 

 
Cyflwynwyd adroddiad gan Aelod Cabinet Cyllid yn manylu ar yr adolygiad diweddaraf o 
gyllideb refeniw’r Cyngor am 2024/25, a’r rhagolygon tuag at ddiwedd y flwyddyn ariannol.  
Gofynnwyd i’r Pwyllgor graffu’r wybodaeth a chynnig sylwadau cyn cyflwyno am 
gymeradwyaeth y Cabinet  21 Ionawr 2025.  
 
Cyfeiriwyd ar dalfyriad o sefyllfa derfynol yr holl adrannau gan adrodd, yn dilyn adolygiad 
ddiwedd Tachwedd ar orwariant bod  83% ohono yn y maes gofal oedolion a phlant, ond  
y rhagolygon presennol yn awgrymu y bydd pump o’r adrannau yn gorwario erbyn diwedd 
y flwyddyn, gyda gorwariant sylweddol ar gyfer yr Adran Oedolion, Iechyd a Llesiant, 
Adran Plant a Theuluoedd, Adran Priffyrdd, Peirianneg ac YGC a’r Adran Amgylchedd. 
 
Yn ystod y drafodaeth ddilynol nodwyd y sylwadau canlynol gan Aelodau: 

• Gwaith sydd wedi ei gomisiynu gan y Prif Weithredwr i gael gwell dealltwriaeth o 
orwariant gan yr Adran Oedolion Iechyd a Llesiant - beth yw amserlen y gwaith a 
pryd fydd y wybodaeth yn cael ei rannu? 

• Gwaith sydd wedi ei gomisiynu gan y Prif Weithredwr i egluro manylder y darlun 
ym maes gofal plant - angen cyflwyno’r wybodaeth i’r Pwyllgor 

• Bod mwy o alw am wasanaethau - a’i buddsoddiad annigonol sydd yma ynteu 
orwariant? Bod Cynghorau ar draws Cymru yn yr un sefyllfa. Sut mae Gwynedd 
yn cymharu gyda Chynghorau eraill? 

• Er yn ffodus o gronfeydd wrth gefn y Cyngor, nid yw hyn yn gallu cynnal y sefyllfa 
- cyfrifoldeb ar Benaethiaid i ‘fyw o fewn’ y gyllideb 

• Gwendidau gweinyddiaeth i ofal cartref – a yw’r sefyllfa wedi gwella? 

• Cyfeiriad at seibiant gwario canol blwyddyn - a yw hyn yn annheg os byddai 
rhywun angen gwasanaeth? 

• A oes cynlluniau tymor hir i feysydd incwm y Cyngor yn hytrach na thymor byr / 
canolig? A yw’r trothwy incwm yn rhy uchel ac o ganlyniad yn amlygu bod y 
gwasanaeth yn aneffeithiol ar bapur? Faint yn llai e.e., yw incwm parcio yng 
Ngwynedd? 

• Prinder gweithwyr - a yw cytundebau 16 awr yn cronni’r sefyllfa? Wrth ystyried 
amodau gwaith gofalwyr yn gyffredinol a oes ystyriaeth i ail gyflwyno tâl 
chwyddedig? 

• Ffigyrau sensws Gwynedd – nifer marwolaethau yn uchel – beth yw effaith hyn? – 
cais am fanylion pres y pen ac incwm uwch y gwasanaeth profedigaeth 
marwolaethau 

• A oes mewnbwn i leoliadau all sirol i blant gan y Bwrdd Iechyd? 
 
Er bod gwaith eisoes wedi ei gomisiynu gan y Prif Weithredwr i edrych ar sefyllfa ariannol 
yr Adran Oedolion, Iechyd a Llesiant, gwahoddwyd Dylan Owen (Cyfarwyddwr Statudol 
Gwasanaethau Cymdeithasol) ac Aled Davies (Pennaeth Adran Oedolion, Iechyd a 
Llesiant) i’r cyfarfod i roi cyd-destun ac eglurhad llawnach ar benawdau cyllideb yr Adran 
gan fanylu ar sefyllfa gyllidol heriol yr Adran.  
 
Wrth ymateb i sylw ynglŷn â mewnbwn y gwasanaeth iechyd i leoliadau allsirol, nodwyd 
nad mater iechyd oedd yma, ond diffyg darpariaeth cartrefi / llety i blant mewn angen. 
Eglurwyd nad oes darpariaeth ddigonol yng Ngwynedd ac felly bod rhaid chwilio am lety 
diogel tu allan i’r Sir. Ategwyd bod y galw am leoliadau preswyl yn genedlaethol yn uchel 
ac nad oedd y cyflenwad presennol yn cyfarch y galw - y diffyg hefyd yn arwain at sefyllfa 
o orfod defnyddio eiddo heb gofrestriad (megis carafán) sy’n arwain at brynu gofalwyr 
(asiantaethol) i warchod y plentyn / plant, sydd o ganlyniad yn uchafu’r costau. 
 
Adroddwyd bod datblygu darpariaeth breswyl drwy Gynllun Cartrefi Grŵp Bychain yn 
flaenoriaeth yng Nghynllun y Cyngor 2023-28. Esboniwyd bod gwariant y Cyngor ar 
leoliadau preswyl all-sirol yn cynyddu a hynny oherwydd chwe lleoliad eithriadol eleni. 
Byddai datblygu’r Cynllun Cartrefi Grŵp Bychain yn gyfle i arbed costau, wrth sicrhau bod 
plant mewn lleoliadau preswyl yn cael aros yn lleol, bod yn rhan o’r gymuned a derbyn 
addysg o fewn y Sir. 
 
Yng nghyd-destun Cartrefi Nyrsio, eglurwyd gyda dyfodiad datblygiad Penyberth bydd y 
Cyngor yn gallu darparu gofal nyrsio o fewn y Sir - gwasanaeth sydd ar hyn o bryd yn cael 
ei ddarparu gan ddarparwyr gofal annibynnol neu drydydd sector yn unig. Ategwyd bod y 
darparwyr hyn yn cynnig gofal preifat sydd a’u pryd ar wneud elw ac felly bod angen ceisio 
cytundeb costau ymlaen llaw. Bydd Penyberth yn fodd o ailfodelu’r sector gofal yn y Sir. 
 
Tynnwyd sylw at yr amcan gorwariant ar gyfer 2024/25 gan sicrhau nad Gwynedd yn unig 
oedd yn y sefyllfa yma - y darlun yn un cyffredin ar draws y Deyrnas Unedig. Ategwyd bod 
y Gwasanaethau Cymdeithasol yn un o brif ddiwydiannau’r Sir yn cyflogi nifer ac yn 
buddsoddi yn sylweddol yn y gwasanaethau. Cyfeiriwyd at ddefnydd ‘Care Cubed’ sydd 
yn gwmni di-elw sy’n cynorthwyo’r gwasanaeth i ddeall ffioedd a chael y gwerth gorau am 
arian - ei ddefnydd eisoes wedi arwain at danwariant mewn rhai meysydd. Yn ôl 
Cymdeithas Gofal Cartref, cost safonol ddisgwyliedig gofal cartref yw £34 yr awr gyda 
Chyngor Gwynedd yn talu ychydig llai na hyn, ond y galw am ofal yn fawr o fewn y Sir. 
Nodwyd bod gwaith parhaus yn cael ei wneud i sicrhau balans gan gynnig cefnogaeth i 
drigolion gynnal eu hunain a byw’n annibynnol. 
 
Er y manylion yn yr adroddiad, derbyniwyd nad oedd y wybodaeth yn amlygu’r gwariant 
yn ddigonol ac felly cytunwyd cydweithio gyda’r Adran Cyllid i geisio darlun cliriach.   
 
Yn ychwanegol, tynnwyd sylw at y materion canlynol: 

• Anableddau Dysgu - costau yn amrywio gyda chyflwyniad o achosion newydd 

• Bod costau staff asiantaethau yn sylweddol, ond y sefyllfa yn gwella 

• Bod recriwtio staff achlysurol yn heriol - gorddibyniaeth ar nifer cyfyngedig. Pryder 
am salwch staff - gwaith yn cael ei wneud i gefnogi llesiant staff. 

• Nifer o ddatblygiadau ac ymdrech wedi ei wneud i ‘werthu’ pecyn gyrfa ym maes 
Gofal. Gyda lansiad Academi Gofal, y gobaith yw denu mwy o weithwyr. Gwenno 
Williams (Swyddog Marchnata a Datblygu Gyrfaoedd Gofal) wedi cael ei 
chydnabod ar lefel genedlaethol am ei chyfraniad i’r gwaith yma. 

• Arbedion – y sefyllfa yn cael ei hadolygu yn barhaus – cynlluniau arbedion newydd 
gyda symiau sylweddol wedi eu cyflwyno 

• Darpariaeth Dyledion Drwg yr Adran yn sylweddol - y gyllideb yn annigonol 

• Croesawu datblygiad Penyberth - y ddarpariaeth yn gymorth i’r sefyllfa gofal yn y 
Sir yn y tymor hir 

 
Diolchwyd am yr eglurhad manwl i heriau sylweddol yr Adran 
 
Mewn ymateb i gwestiwn ynglŷn â Gofal Iechyd Parhaus a’r ffîn annelwig rhwng 
cyfrifoldebau’r Gwasanaethau Cymdeithasol a’r Bwrdd Iechyd, nodwyd bod y sefyllfa yn 
un cymhleth. Wedi ystyried holl anghenion unigolyn (a chwblhau'r Daflen Cefnogi 
Penderfyniad), bydd gofyn penderfynu sut i fynd i'r afael â’r anghenion iechyd ynteu /a’r 
anghenion gofal. Nodwyd, bod penderfyniadau yn cael eu gwyrdroi yn rheolaidd sy’n 
ychwanegu at heriau’r gwasanaeth - sefyllfa wedi codi lle bod angen ystyried cyflogi 
person i ymdrin â’r gwaith yma yn unig. 
 
Mewn ymateb i sylw bod llithriad i bedwar cynllun gwerth £1,2 i gyllideb 2024/25 ac os 
oedd bwriad cyflawni’r arbedion hyn, nodwyd na fyddai’r Adran yn cyflwyno arbedion oni 
bai y byddant yn hyderus o’u cyflawni. Ategwyd bod costau yn cynyddu ac mai anodd yw 
cyflawni o fewn yr amserlen - yn realistig nid yw’n hawdd cyflawni o fewn cyfnod byr o 
ystyried y gwaith sydd angen ei wneud i newid gwasanaeth e.e., amserlen ymgynghori 
gyhoeddus. Y flaenoriaeth yw cynnal a rhoi gwasanaeth i drigolion y Sir, ond bod y 
Gwasanaeth hefyd yn methu rhoi gwasanaeth i lawer - nid oes cyllideb ar gyfer methu 
darparu ac angen ystyried hyn i’r dyfodol. 

 
PENDERFYNWYD: 

• Derbyn yr adroddiad gan nodi’r sefyllfa a’r risgiau yng nghyswllt cyllidebau’r 
Cyngor a’i adrannau 

• Cytuno gyda’r argymhellion i’r Cabinet: 

• Llongyfarch Gwenno Williams (Swyddog Marchnata a Datblygu Gyrfaoedd 

Gofal) am ei chyfraniad i’r gwaith recriwtio staff i faes gofal ac am ennill 
gwobr Cyfraniad Personol Eithriadol yng ngwobrau Gyrfa Cymru.   

 
Nodyn:  

• Gwaith sydd wedi ei gomisiynu gan y Prif Weithredwr i gael gwell dealltwriaeth o 
orwariant gan yr Adran Oedolion Iechyd a Llesiant - cais i’r Cabinet herio beth yw 
amserlen y gwaith yma – angen sicrwydd bod y gwaith yma yn ei le i osod cyllideb 

• Gwaith sydd wedi ei gomisiynu gan y Prif Weithredwr i egluro manylder y darlun 
yng ngofal Plant, er mwyn cael gwell dealltwriaeth o’r materion a rhaglen glir i 
ymateb – angen cyflwyno dadansoddiad manylach o’r gwaith i’r Pwyllgor  

• Cais am wybodaeth ar sut mae rhagolygon ariannol Gwynedd yn cymharu gyda 
Chynghorau eraill 

• Gwybodaeth am incwm uwch gan y gwasanaeth profedigaeth marwolaethau, 
diffyg incwm parcio a manylion ‘pres y pen’ i’w rannu’n uniongyrchol gyda’r  
Cyng. Angela Russell 
 

7. RHAGLEN GYFALAF 2024 / 25 – ADOLYGIAD DIWEDD TACHWEDD 2024 
 
Cyflwynwyd adroddiad yr Aelod Cabinet Cyllid. Prif ddiben yr adroddiad oedd cyflwyno’r 
rhaglen gyfalaf diwygiedig (sefyllfa diwedd Tachwedd 2024) a gofyn i’r Pwyllgor ystyried 
y ffynonellau ariannu perthnasol a chraffu argymhellion i’r Cabinet (21-01-25). 
 
Cyfeiriwyd at ddadansoddiad fesul Adran o’r rhaglen gyfalaf £175.1 miliwn am y 3 blynedd 
2024/25 – 2026/27 ynghyd a’r ffynonellau sydd ar gael i ariannu’r cynnydd net sydd 
oddeutu £5.4 miliwn ers y gyllideb wreiddiol. 
 
Ategodd y Pennaeth Cyllid Cynorthwyol, 

• Bod cynlluniau pendant mewn lle i fuddsoddi £102.7miliwn yn 2024/25 ar 
gynlluniau cyfalaf, gyda £51.1miliwn (50%) ohono wedi’i ariannu trwy grantiau 
penodol. 

• Bod £19.7 miliwn ychwanegol o wariant arfaethedig wedi’i ail-broffilio o 2024/25 i 
2025/26 a 2026/27. Y prif gynlluniau sydd wedi llithro ers y gyllideb wreiddiol yn 
cynnwys £9.7 miliwn Cynlluniau Cronfa Ffyniant Bro, £7.9 miliwn Cynlluniau 
Ysgolion (Cymunedau Dysgu Cynaliadwy ac Eraill), £5.8 miliwn Adnewyddu 
Cerbydau ac Offer, £2.7 miliwn Cynlluniau Ysgogi’r Economi ac Unedau 
Diwydiannol, £2.5 miliwn Cynlluniau Rheoli Carbon a Phaneli Solar a £2.4 miliwn 
Cynllun Hwb Iechyd a Gofal Penygroes 

 
Tynnwyd sylw’r Aelodau at y rhestr grantiau ychwanegol y llwyddodd y Cyngor eu denu 
ers yr adolygiad diwethaf oedd yn cynnwys £1,626 mil – Addasiad Grant Cronfa Ffyniant 
Bro, £725 mil – Grant gan Lywodraeth Cymru tuag at Cynllun Prom y Gogledd, Abermaw, 
£710 mil – Grant Cyfalaf Gofal Plant gan Lywodraeth Cymru  a £406 mil – Grant gan 
Sefydliad Pêl Droed Cymru tuag at ddau gynllun Caeau Pêl Droed  
 
Cyfeiriwyd at y Dangosyddion Darbodus Cyfalaf y Cyngor gan nodi bod gofyn newydd ar 
y Cyngor i adrodd ar y Cod Darbodus gan GIGFA. Nodwyd bod y Cyngor wedi cydymffurfio 
gyda’r polisi ar fenthyca at ddibenion cyfalaf. 
 
Diolchwyd am yr adroddiad 
 
Mewn ymateb i gwestiwn ynglŷn ag ail broffilio a chostau cynyddol debygol i brosiectau 
ac os yw’r Cyngor yn ail ystyried y prosiect ynteu holi am gynnydd yn y grant, nodwyd mai 
swm penodol yw grant fel arfer ac felly bydd y costau yn cael eu hystyried wrth ail broffilio. 
 
PENDERFYNWYD: 
 
Derbyn yr adroddiad gan nodi’r sefyllfa a’r risgiau yng nghyswllt rhaglen gyfalaf y 
Cyngor 

 
8. TROSOLWG ARBEDION: ADRODDIAD CYNNYDD AR WIREDDU CYNLLUNIAU 

ARBEDION 
 
Cyflwynwyd adroddiad yr Aelod Cabinet Cyllid yn gofyn i’r pwyllgor nodi’r sefyllfa a’r 
risgiau perthnasol yng nghyswllt y Trosolwg Arbedion, ystyried argymhellion i’r Cabinet 
(22-01-2025) a sylwebu fel bo’ angen. Eglurwyd, bod £42 miliwn o arbedion wedi eu 
gwireddu, sef 90% o’r £46.6 miliwn gofynnol dros y cyfnod a gwerthfawrogwyd y gwaith 
gan staff y Cyngor i wireddu hyn. Nododd, er mwyn cau'r bwlch ariannol, roedd rhaid 
gweithredu gwerth £5.6 miliwn o arbedion yn ystod 2024/25 oedd yn gyfuniad o £3.6 
miliwn oedd wedi ei gymeradwyo yn Chwefror 2023 ac arbedion newydd gwerth £2 filiwn 
a gymeradwywyd yn Chwefror 2024. 
  
Cyfeiriwyd at grynhoad cyrhaeddiad arbedion pob Adran yn seiliedig ar adolygiad 
Tachwedd 2024 (cyfanswm o £12miliwn) a chyhoeddwyd bod dros £8 miliwn (67%) o’r 
cynlluniau hyn eisoes wedi eu gwiredd gyda 6% ar drac i gyflawni’n llawn ac amserol. 
Ategwyd bod risgiau i wireddu’r arbedion yn amlwg mewn rhai meysydd gyda’r prif rai yn 
yr Adran Oedolion, Iechyd a Llesiant a’r Adran Amgylchedd. 

 
Adroddwyd, yn dilyn adolygiad diweddar gan y Prif Weithredwr o gynlluniau arbedion yn 
y maes gwastraff gan yr Adran Amgylchedd, daethpwyd i’r canlyniad fod angen uno tri 
cynllun arbedion yn y maes gwastraff masnachol, dileu un cynllun casglu clytiau gwerth 
£147 mil a bod cynlluniau amgen yn cael eu cynnig ar gyfer gwerth £300k o gynllun 
gwastraff £400k.  Bydd hyn yn cael ei argymell i’r Cabinet i’w gymeradwyo. 

 

Tud. 10



 

 
Ategodd y Pennaeth Cyllid Cynorthwyol, ym Mhwyllgor mis Hydref, gwnaed cais i lunio 
tabl oedd yn gwahaniaethu rhwng y sefyllfa hanesyddol a’r sefyllfa ddiweddaraf fel bod 
bodd adnabod risgiau i’r sefyllfa gyfredol. Nodwyd bod y cais wedi ei weithredu gyda 
gwybodaeth am gynlluniau hanesyddol sydd wedi eu gwireddu mewn un tabl a thabl arall 
yn rhoi sylw i’r arbedion hanesyddol sydd eto i’w gwireddu  

 
Tynnwyd sylw at gynlluniau arbedion newydd fesul  Adran ar gyfer 2025/26 ymlaen – gan 
nodi bod y cynlluniau hyn eisoes dan ystyriaeth y Cyngor yn destun adroddiad pellach i’r 
Pwyllgor.  

 
Diolchwyd am yr adroddiad.  
 
Yn ystod y drafodaeth ddilynol nodwyd y sylwadau canlynol gan Aelodau: 

• Yn croesawu bod y cynnig o gyflwyno gwybodaeth am y arbedion hanesyddol wedi 
ei weithredu – trosolwg o’r sefyllfa yn gliriach 

• Croesawu bod 67% o gynlluniau arbedion effeithlonrwydd 2024/25 wedi eu 
gwireddu 

• Bod yr arbedion ‘hawsaf’ wedi eu gwireddu – yr arbedion sydd angen eu gwireddu 
yn y dyfodol agos yn anodd ac felly angen sicrhau bod ystyriaeth yn cael ei roi i 
osod amserlen briodol ar gyfer gweithredu a rhoi cyfle i adrannau gynllunio’n well 
i’r tymor hir 

• Diolch i bawb a fu’n gysylltiedig ar adroddiad – gwaith heriol iawn wedi ei gyflwyno 
mewn modd dealladwy 

 
PENDERFYNWYD: 

• Derbyn y wybodaeth gan nodi’r sefyllfa a’r risgiau cyffredinol sydd yn deillio 
o lithriadau yn yr arbedion 

• Cefnogi fod y Cabinet yn cymeradwyo dileu un cynllun arbedion gwerth 
£146,910 perthnasol i 2025/26 yn y maes gwastraff yn yr Adran Amgylchedd, 
gan ddefnyddio’r ddarpariaeth a osodwyd o’r neilltu yn y gyllideb er mwyn 
gwneud hynny. 

• Diolch i bawb oedd yn gysylltiedig â’r adroddiad - gwaith heriol iawn wedi ei 
gyflwyno mewn modd dealladwy 
 

9. ADRODDIADAU ARCHWILIO CYMRU 
 
Croesawyd Alan Hughes a Dewi Wyn Jones (Rheolwr Gwasanaeth Cefnogi Busnes y 
Cyngor) i’r cyfarfod 
 
Nodwyd bod yr adroddiadau ‘Cynaliadwyedd  Ariannol Llywodraeth Leol’ (Adroddiad 
Cenedlaethol ac Adroddiad Lleol - Cyngor Gwynedd) yn ymateb i ddatganiad ‘bod sefyllfa 
ariannol llywodraeth leol yn anghyliadwy dros y tymor canolig oni chymerir camau 
gweithredu’. Dros Haf 2024, bu i Archwilio Cymru fwrw golwg ar gynaliadwyedd pob 
Cyngor yng Nghymru gan ganolbwyntio ar y strategaethau i ategu cynaliadwyedd ariannol 
hirdymor cynghorau, ystyried dealltwriaeth Cynghorau am eu sefyllfa ariannol ac edrych 
ar drefniadau adrodd Cynghorau i ategu goruchwyliaeth reolaidd ar eu cynaliadwyedd 
ariannol. 
 
Eglurwyd bod yr adroddiad cenedlaethol yn darparu peth cyd-destun ar gyfer yr heriau 
ariannol a wynebir gan Gynghorau ac yn crynhoi canfyddiadau allweddol y gwaith yn 
genedlaethol ac yn lleol. 
 
Wrth gyfeirio at brif negeseuon yr adroddiad lleol nodwyd cynnydd sylweddol yn nifer o 
Adrannau Cyngor Gwynedd sydd yn gorwario, ac er bod y Cyngor wedi dechrau datblygu 
dull strategol i sefydlu trefniadau i asesu effaith gwasanaethau ar drigolion y Sir, nid yw 
wedi gweithredu strategaeth hirdymor i gefnogi cynaliadwyedd ariannol. Ategwyd bod 

defnydd cronfeydd wrth gefn y Cyngor yn sylweddol a bod angen ystyried os yw’r sefyllfa 
sefydlog gyda chyllidebau dan bwysau. 
 
Tynnwyd sylw at yr argymhelliad i fynd i’r afael a’r weithredu strategaeth ariannol hirdymor 
ac at ffurflen ymateb y Cyngor i’r adolygiad. 
 
Nododd y Pennaeth Cyllid, bod y Cyngor yn ystyried y modd gorau o wario o fewn y 
gyllideb drwy geisio sicrhau parhad gwasanaeth i drigolion y Sir. Cyfeiriwyd at amcanion 
Cynllun Llechen Lân fel enghraifft, sydd yn gynllun tymor hir ac yn fodd o ddarganfod beth 
yw gwir gost ac ymarferoldeb darparu gwasanaethau. Derbyniwyd bod bwriad ystyried 
ymarferiadau tebyg, ymateb i gyfleoedd a gwella effeithlonrwydd. Ategodd, er bod 
cronfeydd ariannol y Cyngor yn edrych yn iach, derbyniodd efallai nad oedd golwg digon 
strategol ar eu defnydd gyda gwaith adolygu angen ei wneud i ystyried os yw’r cronfeydd 
yn ymateb i’r galw ynteu yn bodoli oherwydd materion hanesyddol. 

 
Diolchwyd am yr adroddiad  
 
Mewn ymateb i sylw ynglŷn â chyflawni gwasanaethau statudol gyda llwyddiant / methiant 
o fewn y gyllideb yn cael ei amlygu drwy ffigyrau, ac na fyddai llwyddiant / methiant 
cyflawni cyfrifoldebau statudol yn dod i’r amlwg hyd nes bydd y gwasanaeth yn wynebu 
her o fethu cyflawni, a fyddai modd rhestru holl gyfrifoldebau statudol y Cyngor wrth osod 
cyllideb, nodwyd bod y gyllideb yn cael ei gosod drwy flaenoriaethu'r hyn sydd angen ei 
wario ar ddarparu gwasanaethau statudol. Ategwyd, yng nghyd-destun yr her o fethu 
cyflawni, bydd adroddiadau perfformiad pob adran yn cael eu cyflwyno i’r Pwyllgorau 
Craffu perthnasol ac y byddai modd arddangos bod y gofynion statudol yn cael eu cyfarch 
yn yr adroddiad hwn. 
 
Mewn ymateb i gwestiwn ynglŷn â dyddiad cwblhau camau gweithredu i weithredu 
strategaeth ariannol hirdymor ac os yw Mawrth 2025 yn ddyddiad rhesymol, nodwyd, yn 
dilyn cefnogaeth a chanllawiau gan CIPFA, bydd gwaith o ddechrau llunio rhaglen waith 
ar gyfer y strategaeth yn dechrau canol Mawrth 2025, gyda bwriad o gyflwyno rhaglen 
waith manwl, Mawrth 2026. 
 
Yn ystod y drafodaeth ddilynol nodwyd y sylwadau canlynol gan aelodau: 

• Bod angen ychydig mwy o fanylder yn y cynllun gweithredu 

• Awgrym i dreialu cyllideb di-sylfaen (zero based budget) i drawsnewid rhai 
gwasanaethau 

• Bod yr adroddiadau yn ddefnyddiol ac yn edrych ar y darlun mawr 

• Bod rhai Cynghorau mewn sefyllfa well na’i gilydd i ddygymod â’r heriau ariannol 

• Bod angen cywiro cyfieithiadau enwau llefydd ar y mapiau sydd yn yr adroddiad 
cenedlaethol 

• Derbyn sefyllfa cronfeydd wrth gefn y Cyngor, ond at bwrpas penodol ac nid i  
wireddu arbedion 

 
PENDERFYNWYD: 
 

• Derbyn yr adroddiad Cenedlaethol a Lleol 

• Derbyn ymateb y Cyngor i’r argymhellion 
 
Nodyn: 

• Yn dilyn derbyn cefnogaeth a chanllawiau CIPFA, Rhaglen Waith yr ymateb i’w 
chyflwyno i’r Pwyllgor erbyn Mawrth 2026 

• Adroddiadau Perfformiad fydd yn cael eu cyflwyno i Bwyllgorau Craffu i arddangos 
bod y gofynion statudol yn cael eu cyfarch 

• Cywiro cyfieithiadau enwau llefydd yn yr adroddiadau 

10. BLAEN RAGLEN Y PWYLLGOR LLYWODRAETHU AC ARCHWILIO ION 2026 
 
Cyflwynwyd blaen raglen o eitemau ar gyfer cyfarfodydd y Pwyllgor hyd Ionawr 2026 

 
PENDERFYNWYD: 
 
Derbyn y Rhaglen waith ar gyfer Chwefror 2025 – Ionawr 2026 
 
Cais i ychwanegu: 

• Rhaglen Datblygu'r Pwyllgor 

• Blaenraglen Archwilio Mewnol 

• Blaenoriaethau Archwiliadau – dilyniant i argymhellion 

• Mwy o wybodaeth am Ffordd Gwynedd 

• Dilyniant i wybodaeth ar sefyllfa ariannol Adran Oedolion, Iechyd a Llesiant a’r 
Adran Plant a Chefnogi Teuluoedd  

• Angen cynnal sgwrs rhwng yr adrannau perthnasol i drafod effaith gwrthod 
cynlluniau tai fforddiadwy ar ysgolion Gwynedd i’r dyfodol  
 

 
Dechreuodd y cyfarfod am 10.00 a daeth i ben am 13:10 

 
  
 

________________________ 
 

CADEIRYDD 

PWYLLGOR LLYWODRAETHU AC ARCHWILIO  

 
Chwefror 6ed 2025 

 

 
Presenoldeb:  Cadeirydd:    Carys Edwards 
   Is-gadeirydd:    Rhys Parry    
 
Cynghorwyr: Menna Baines, Elfed Wyn ap Elwyn, Elwyn Jones, Dafydd Meurig, Edgar Wyn 
Owen, Arwyn Herald Roberts, Huw Rowlands, Ioan Thomas a Rob Triggs. 
 
Aelodau Lleyg: Sharon Warnes ac Eifion Jones  
 
Swyddogion: Dewi Morgan (Pennaeth Cyllid), Ffion Madog Evans (Pennaeth Cyllid Cynorthwyol 
- Cyfrifeg a Phensiynau), Delyth Jones-Thomas (Rheolwr Buddsoddi), Caren Rees Jones 
(Cyfrifydd Grŵp - Cyfalaf a Rheolaeth), Heledd Thomas (Uwch Gyfrifydd - Adnoddau a 
Chorfforaethol), Gwyn Llŷn Parry (Cyfrifydd Grŵp - Cyfrifeg ac Ariannol), David Lloyd Williams 
(Cyfrifydd Grŵp), Nel Gwynn Povey (Cynllun Yfory - Hyfforddai Proffesiynol Cyllid),  Bleddyn Rhys 
(Arweinydd Archwilio Mewnol), Eva Williams (Arweinydd Archwilio Mewnol), Geraint Owen 
(Cyfarwyddwr Corfforaethol), Eleri Jones (Uwch Swyddog Gweithredol) a Lowri Haf Evans 
(Swyddog Gwasanaethau Democratiaeth) 
 
Eraill a wahoddwyd: Y Cynghorydd Huw Wyn Jones (Aelod Cabinet Cyllid)  
 
Eitem 5:  Cyng. Nia Jeffreys (Arweinydd Cyngor Gwynedd), Dafydd Gibbard (Prif 

Weithredwr), Ffion Mai Jones (Arweinydd Tîm Cefnogaeth Gweithredol) a 
Meinir Owen (Uwch Ymarferydd Prosiectau) 

 
Eitem 10: Dafydd Gibbard (Prif Weithredwr), Aled Davies (Pennaeth Adran Oedolion, 

Iechyd a Llesiant) a’r Cynghorydd Beth Lawton (Cadeirydd Pwyllgor Craffu 
Gofal) 

 
Eitem 11: Alan Hughes (Archwilio Cymru) a Dewi Wyn Jones (Rheolwr Gwasanaeth 

Cefnogi Busnes y Cyngor)  
 
Eitem 12:   Iwan Evans (Pennaeth Gwasanaethau Cyfreithiol) ac Erin Haf (Cyfreithiwr) 
 
 

1. YMDDIHEURIADAU 
 

Derbyniwyd ymddiheuriadau gan y Cynghorwyr Meryl Roberts, Angela Russell a Richard 
Glyn Roberts 

 
2. DATGAN BUDDIANT PERSONOL 

 
Dim i’w nodi 

 
3. MATERION BRYS 

 
Dim i’w nodi 

  
4. GWEITHREDU PENDERFYNIADAU’R PWYLLGOR 

 
Cyflwynwyd adroddiad oedd yn rhoi amlinelliad o sut mae adrannau’r Cyngor wedi ymateb 
i benderfyniadau’r Pwyllgor Llywodraethu ac Archwilio fel bod modd i’r Aelodau gael 

sicrwydd bod eu penderfyniadau yn cael sylw. Nodwyd bod yr adroddiad yn rhoi cyfle i’r 
Aelodau ystyried y penderfyniad a wnaed gyda bwriad o ddileu’r eitem / penderfyniad pan 
fydd y weithred wedi cwblhau. 
 
Materion yn codi o’r drafodaeth ddilynol ac ymatebion i gais am ddiweddariadau: 
 
Adroddiad Perfformiad Blynyddol ac Hunanasesiad (drafft) Cyngor Gwynedd - angen 
cynnwys y Pwyllgor yn gynharach yn y broses - awgrym i gynnal gweithdy gyda’r Aelodau 
fel eu bod yn cael mewnbwn a gwell cyflë i gynnig argymhellion - nodwyd bod gwaith yn 
mynd rhagddo i geisio adnabod yr ymarfer gorau - angen ystyried rôl y Pwyllgor yma ac 
os priodol fyddai cynnig mewnbwn a chraffu'r hunanasesiad yn diweddarach? Ategwyd 
bod posib cyflwyno fersiwn drafft o’r hunanasesiad mewn gweithdy gyda’r Aelodau 

 
Hyfforddiant Ffordd Gwynedd - dymuniad y Pwyllgor i dderbyn hyfforddiant Ffordd 
Gwynedd - nodwyd bod hyfforddiant Ffordd Gwynedd wedi cael ei adolygu a’i addasu yn 
ddiweddar a bod dyddiad i’r Cabinet dderbyn hyfforddiant wedi ei glustnodi gan yr Adran 
Dysgu A Datblygu. Yn dilyn hyn, bydd sesiwn cyffelyb yn cael ei drefnu ar gyfer y Pwyllgor 
Llywodraethu ac Archwilio i dderbyn hyfforddiant. 

 
Mewn ymateb i bryder bod dwy sedd wag gan yr Aelodau Lleyg ar y Pwyllgor, nodwyd 
bod hysbyseb parhaus ar y wefan ond dim ymateb wedi ei dderbyn. Gwnaed sylw pellach, 
petai’r broblem yn parhau, dylid ystyried adolygu nifer Aelodau ar y Pwyllgor - 18 aelod i 
weld yn uchel o gymharu â Siroedd eraill. 
 
PENDERFYNWYD 

 

• Derbyn cynnwys yr adroddiad 
 
Nodyn:  
Dwy sedd wag gan Aelodau Lleyg ar y Pwyllgor. Pennaeth Cyllid, Rheolwr Gwasanaeth 
Democratiaeth ac Iaith a Rheolwr Priodoldeb ac Etholiadau i drafod a cheisio ysgogi 
diddordeb. 

 
5. ARBEDION A THORIADAU 2025/26 

 
Cyflwynwyd adroddiad gan Arweinydd y Cyngor, yn gofyn i’r Pwyllgor ystyried priodoldeb 
y broses o adnabod yr arbedion, a chyflwyno sylwadau i’r Cabinet eu hystyried cyn dod i 
benderfyniad yn eu cyfarfod 11-02-25. Adroddwyd nad rôl y Pwyllgor oedd mynegi barn 
ar beth ddylai maint yr arbedion fod neu rinweddau’r cynigion unigol sy’n cael ei hargymell 
fel arbedion, ond yn hytrach sicrhau fod y Cabinet yn glir o’r ffeithiau sydd yn cael eu 
cyflwyno iddynt, fel bod y penderfyniad sydd yn cael ei gymryd yn seiliedig ar wybodaeth 
gadarn. 
 
Wrth gyflwyno cefndir i’r gwaith, nodwyd bod y Cyngor wedi bod yn cyflawni arbedion yn 
ddi-ffael ers blynyddoedd bellach a’r her o gyflawni’r arbedion hynny heb niweidio 
gwasanaethau trigolion y Sir yn anoddach. Eglurwyd bod y Cyngor bellach yn ymwybodol 
o lefel Grant Cynnal Refeniw (GCR) gan Lywodraeth Cymru ar gyfer 2025/26 (cynnydd o 
3.2%), ac y bydd yn sylweddol is na hyn fydd ei angen i gynnal lefel gwasanaethau 
presennol. Nododd bod gwaith manwl wedi ei wneud gyda holl Adrannau’r Cyngor i 
adnabod cynlluniau arbedon a thoriadau. 
 
Ategodd y Prif Weithredwr bod y Cyngor hefyd yn wynebu sefyllfa lle mae adrannau yn 
gorwario, a hynny yn bennaf oherwydd cynnydd parhaus yn y galw am wasanaethau; yn 
amhosib erbyn hyn i rai gwasanaethau megis gofal plant, gofal oedolion, gwastraff a 
phriffyrdd weithredu o fewn eu cyllideb bresennol. Bydd hyn yn arwain at orwariant eleni 
o oddeutu £8m a rhan helaeth o’r bwlch hwn yn deillio o ddiffyg cyllideb i gwrdd â galw 

uwch am wasanaethau ac yn y rhan fwyaf o achosion nid yw’n opsiwn peidio darparu'r 
gwasanaethau hynny. O ganlyniad bydd angen defnyddio arian wrth gefn ar gyfer ymdopi 
â’r sefyllfa.   
 
Cyfeiriwyd at y cynnydd sylweddol mewn costau staffio yn sgil newid polisi San Steffan i 
gynyddu cyfraniad Yswiriant Gwladol y cyflogwr. Fel cyflogwr i 6,000 o staff, bydd hyn yn 
ychwanegu hyd at £4.5M at gostau staffio. Er mai’r Cyngor fydd yn cyfarch y gost bydd  
Llywodraeth Cymru, (o ganlyniad i ddarpariaeth ôl-ddilynol cyhoeddiad Llywodraeth San 
Steffan i fod yn cyfarch costau ychwanegol i gyfraniadau cyflogwr Yswiriant Gwladol y 
sector gyhoeddus yn Lloegr), yn cyfrannu oddeutu £3.5m efallai. 

 
O ganlyniad i ddarparu cyllideb uwch ar gyfer yr Adrannau sydd methu ymdopi â’u cyllideb 
bresennol a chyfanswm Grant Cynnal Refeniw isel gan y Llywodraeth, bydd bwlch 
ariannol 2025/26 oddeutu £8.77m. 
 
I ganfod arbedion, cyflwynwyd 39 o gynigion gan Adrannau’r Cyngor (gwerth £1.89). 
Cynhaliwyd paneli toriadau gyda phob Adran lle heriwyd y wybodaeth a gyflwynwyd yng 
nghyd-destun staff, swyddogaeth, gwariant ac incwm. Amlygwyd yn y cyfarfodydd hyn mai 
ychydig iawn oedd modd peidio eu gweithredu yn eu cyfanrwydd. Aseswyd pob cynnig 
gan y Prif Weithredwr neu gan un o'r Cyfarwyddwyr Corfforaethol ac fe’u gosodwyd mewn 
pedwar categori i gynorthwyo’r Aelodau flaenoriaethu cynlluniau arbedion 2025/26 gydag 
ymwybyddiaeth o beth fyddai’r lefel risg o weithredu unrhyw gynnig unigol.  Cynhaliwyd 
Ymgynghoriad Cyhoeddus gan esbonio sefyllfa ariannol y Cyngor a’r tebygolrwydd y bydd 
gorfodaeth i weithredu toriadau fel rhan o’r ymdrech i gyfarch y bwlch ariannol yn 25/26 a 
chafwyd 627 o ymatebion. 
 
Yn ystod gweithdai a sesiynau un i un a gynhaliwyd gyda’r Aelodau, cyflwynwyd yr holl 
gynigion gan ofyn i’r Aelodau nodi os oeddent yn fodlon gweithredu pob un o’r 39 o 
gynigion, neu, os nad oeddent yn fodlon eu gweithredu, derbyn bod angen cynyddu’r dreth 
cyngor cyfwerth â gwerth ariannol y toriad oedd dan sylw. Adroddwyd mai’r consensws 
bras ymysg yr aelodau o ran pa gynlluniau y dylid eu blaenoriaethu, oedd nad oedd awydd 
gweithredu llawer o doriadau. Nodwyd bod  21 allan o’r 39 o opsiynau yn rhai lle nad oedd 
dros hanner yr aelodau yn gefnogol i'w  gweithredu; dim ond ar gyfer 9 opsiwn cafwyd  
consensws ymysg dros 80% o’r aelodau eu bod yn fodlon eu gweithredu - gwerth £519k. 
 
Ategwyd bod asesiad cyfreithiol, cydraddoldeb ac ardrawiad iaith wedi eu cwblhau yn 
ystod y broses ynghyd ag ymateb i ofynion Deddf Llesiant Cenedlaethau’r Dyfodol 
(Cymru) 2015.   

 
Diolchwyd am yr adroddiad 
 
Mewn ymateb i gwestiwn ynglŷn â gweledigaeth i’r dyfodol, nodwyd er bod rhai o’r 
cynlluniau yn doriadau effaith fechan, byddai tynnu adnodd yn gyfan gwbl yn cael mwy o 
effaith ar drigolion y Sir. Ategwyd na fydd pethau cystal ar gyfer 2026/27 gyda ffactorau 
gwleidyddol, megis etholiadau, yn debygol o gael effaith pellach. Er hynny, nodwyd bod y 
Cyngor yn paratoi ar gyfer gwneud penderfyniadau anodd, ac yn yr un modd yn gobeithio 
am setliad gwell gan Lywodraeth Cymru. 
 
Mewn ymateb i gwestiwn ynglŷn â thrafod gyda phob Adran, ond nid gyda gwasanaethau 
ar y cyd, ac os oedd rhesymoli gwasanaethau yn faes i’w ystyried i’r dyfodol, nodwyd bod 
rhesymoli gwasanaethau wedi cael ei ystyried yn y gorffennol fel arbedion effeithlonrwydd, 
ond eleni, y trafodaethau wedi eu cynnal fesul Adran a’r paneli yn adnabod cymariaethau 
ac ystyried cyfleoedd uno. 
 
Mewn ymateb i gwestiwn ynglŷn ag ystyriaeth risg i ysgolion yn sgil diddymu GwE ac y 
byddai’r toriad yn cael effaith ar ddisgyblion y Sir, nodwyd bod y risg wedi ei ystyried. 

Ategwyd mai’r drefn genedlaethol oedd yn newid gyda’r Gwasanaeth yn cael ei fewnoli i’r 
Cynghorau unigol. Penderfyniad Gwynedd yw gweithredu toriad bychan o ran canran 
gyda bwriad o adolygu’r drefn wrth i’r Gwasanaeth sefydlogi 
 
Yn ystod y drafodaeth ddilynol nodwyd y sylwadau canlynol gan aelodau: 

• Croesau gwahoddiad i’r gweithdai rhannu gwybodaeth – hyn wedi bod yn fuddiol 

• Bwlch ariannol wedi gostwng ond yr arian wrth gefn yn lleihau 

• Croesawu bod ymgynghoriad cyhoeddus wedi ei gynnal - pam na ofynnwyd i’r 
cyhoedd am eu barn ynglŷn â graddfa Treth Cyngor? 

• A fu ystyriaeth lawn i’r cynigion hynny a wrthodwyd? Oes manylion pellach? A yw’r 
Cabinet wedi cael arweiniad clir ar y cynigion hynny? 

• Er arbediad o £519k, dim ond £100k sydd yn weithredol 2025/26 

• Croesawu cynllun ariannol tymor canolig – hyn yn rhoi amser i adrannau addasu 
 
Mewn ymateb i sylw ynglŷn â’r ymgynghoriad cyhoeddus, nodwyd bod sawl ffurf wedi bod 
i’r ymgynghoriad cyhoeddus dros y blynyddoedd ac yn sicr y drefn i’w hadolygu eto i’r 
dyfodol. Nodwyd mai anodd fyddai i’r cyhoedd wneud penderfyniad ynglŷn â’r Dreth 
Cyngor - petai’r dreth yn gostwng byddai hyn yn arwain at fwy o doriadau. 
 
Mewn ymateb i gwestiwn os oedd y panel toriadau yn hyderus bod pob dim wedi ei hidlo 
yn drwyadl o ystyried bod cyfnod o ryw 5 - 6 mis heb fewnbwn gan Aelodau, nododd 
Arweinydd y Cyngor, er yn cydnabod bod y broses wedi bod yn un hir, ei bod yn hapus 
gyda’r wybodaeth a gyflwynwyd a bod yr Aelodau wedi cael cyfle i roi mewnbwn. Ategodd 
y Prif Weithredwr bod cadarnhad o’r setliad yn arafu’r broses ac er y gallu i ddamcaniaethu 
a chael amrediad o opsiynau, bod materion ychwanegol yn codi o’r setliad. 
 
Ategodd yr Arweinydd mai digalon yw gorfod gweithredu toriadau yn flynyddol er y 
deheuad o gynnal gwasanaethau o safon a chynnig Treth Cyngor isel. Y weledigaeth yw 
gweithio yn drawsadrannol - yn un Cyngor, yn un Tîm. 
 
PENDERFYNWYD:  

 

• Bod camau rhesymol, o dan amgylchiadau heriol, wedi eu cymryd i lunio’r 
Cynllun Arbedion 

• Bod yr arbedion a gynigwyd yn rhesymol a chyraeddadwy 

• Bod y risgiau a’r goblygiadau’r penderfyniad yn glir 

• Bod yr adroddiad yn ddigonol i alluogi’r Cabinet i wneud penderfyniad ar y 
Cynllun Arbedion  

• Cyflwyno sylwadau o’r drafodaeth ar yr adroddiad i’r Cabinet eu hystyried 
wrth drafod a chymeradwyo’r Cynllun Arbedion 2025/26 yn eu cyfarfod 
11/02/25 

• Croesawu  gwahoddiad i’r gweithdai rhannu gwybodaeth 

 
Nodyn: 

• I ystyried adolygu’r ymgynghoriad cyhoeddus i’r dyfodol i geisio barn trigolion am 
lefel treth 

• Annog mwy o ymdrech i resymoli gwasanethau 
 

 
6. CYLLIDEB 2025/26 

 
Cyflwynwyd adroddiad gan yr Aelod Cabinet Cyllid yn nodi fod y Cyngor wedi derbyn 
cynnydd grant Llywodraeth o 3.1% gyfer 2025/26, sy’n cyfateb i gynnydd gwerth £7.5m 
mewn ariannu allanol. Adroddwyd y byddai nifer o ffactorau yn creu pwysau gwariant 
ychwanegol ar wasanaethau’r Cyngor yn 2025/2g gyda’r angen i gynyddu gwariant o 

£24.,2m i gwrdd â phwysau ar gyllidebau’r gwasanaethau.  Yn ogystal â chyfarch y galw 
ar wasanaethau yn ogystal â chwyddiant uchel bydd rhaid ystyried cyfuniad o gynnydd 
Treth Cyngor a rhaglen newydd o arbedion a thoriadau. Gydag argymhelliad o gynnydd o 
8.66% yn y Dreth Cyngor bydd angen mwy o arbedion a thoriadau i osod cyllideb gytbwys 
gyda rhagolygon yn awgrymu bydd pwysau pellach wrth anelu i osod cyllideb gytbwys ar 
gyfer 2026/27. 
 
Amlygwyd mai rôl y Pwyllgor oedd craffu’r wybodaeth gan sicrhau bod y Cabinet a’r 
Cyngor yn glir o’r ffeithiau sydd yn cael eu cyflwyno iddynt fel bod y penderfyniad yn 
seiliedig ar wybodaeth gadarn. 
 
Gwahoddwyd y Pennaeth Cyllid yn ei rôl fel swyddog cyllid statudol i gyflwyno’r 
wybodaeth, i fynegi ei farn a manylu ar gadernid yr amcangyfrifon oedd yn sail i’r gyllideb 
ynghyd a’r risgiau posib a’r camau lliniaru. 
 
Amlygodd y bydd y Cabinet (cyfarfod 11/02/25) yn argymell i’r Cyngor Llawn (06/03/25) i 
sefydlu cyllideb o £355,243,800 ar gyfer 2025/26 i’w ariannu drwy Grant Llywodraeth o 
£246,818,190 a £108,425,610 o incwm o’r Dreth Cyngor (sydd yn gynnydd o 8.66% ar 
dreth anheddau unigol)  a sefydlu rhaglen gyfalaf o £53,736,190 yn 2025/26.  
 
Eglurwyd bod Gofynion Gwario Ychwanegol wedi eu hystyried yn y gyllideb ac amlygwyd 
y meysydd hynny; 

• Chwyddiant Cyflogau o £8.6m - y gyllideb yn neilltuo cynnydd cytundeb tâl 2025/26 
o 3.5% ar gyfer yr holl weithlu ac athrawon 

• Addasiad i’r trothwy a chyfradd yswiriant gwladol a delir gan y cyflogwr.  

• Cyllideb o £4.6m wedi ei osod ar y sail y bydd y gost yn cael ei ariannu’n rhannol 
gan y Llywodraeth, sef gwerth £3.5 miliwn 

• Cynnydd mewn Ardollau i gyrff perthnasol - £506K 

• Demograffi - lleihad mewn nifer disgyblion yn yr ysgolion - £643k 

• Pwysau ar Wasanaethau - argymell cymeradwyo bidiau gwerth £7.7m am 
adnoddau parhaol ychwanegol a gyflwynwyd gan adrannau’r Cyngor i gwrdd â 
phwysau anorfod ar eu gwasanaethau.  Nodwyd bod y bidiau a gyflwynwyd wedi 
eu herio’n drylwyr gan y Tîm Arweinyddiaeth cyn eu hargymell i’w cymeradwyo 
gan y Cabinet. 

• Ystyriaethau pellach - £2.2m ( addasiadau i wahanol gyllidebau ar draws y Cyngor 
sy’n cynnwys effaith lleihad mewn derbyniadau llog o £2.3m mewn dychweliadau 
wrth fuddsoddi balansau a llif arian y Cyngor 

 
Cyfeiriwyd at Rhagolygon Gorwariant 2024/25 yr Adran Oedolion, Iechyd a  Llesiant a’r 
Adran Plant a Theuluoedd gan nodi’r bwriad o gyllido'r gorwariant drwy gronfeydd wrth 
gefn (gwerth £8,294m) 
 
Yng nghyd-destun y cynlluniau arbedion, cyfeiriwyd at gynlluniau arbedion a thoriadau  
newydd i leihau’r bwlch ariannu o £519k fydd yn cael eu cyflwyno i’r Cabinet 11-02-25 (er 
mai £100k gellid ei dynnu o gyllideb 2025/26.   
 
Adroddwyd y byddai angen cyfarch gweddill y bwlch drwy’r Dreth Cyngor ac o ganlyniad 
bydd y Cabinet yn argymell i’r Cyngor Llawn i godi’r dreth 8.66% er mwyn diwallu’r pwysau 
ar wasanaethau wrth osod cyllideb gytbwys. 
 
Cyfeiriwyd at y gwaith gofynnol a wnaed i adrodd ar gadernid yr amcangyfrifon sydd yn 
sail i’r gyllideb, ac wedi ystyried yr holl risgiau a'r camau lliniaru roedd y  Pennaeth Cyllid 
o’r farn fod y cyllidebau ar gyfer 2025/26 yn un gadarn, digonol a chyraeddadwy. 
 
Diolchwyd am y cyflwyniad. 

Sylwadau yn codi o’r drafodaeth ddilynol 

• Bod lefel y dreth yn uchel - yn anodd a’r drethdalwyr Gwynedd o ystyried bod 
sefyllfa'r blynyddoedd nesaf i weld yn gwaethygu. Angen osgoi codi treth eto 

• Croesawu bod y gyllideb yn gytbwys, ond angen cadw llygad ar y sefyllfa o ystyried 
bod prisiau tai yn uchel yng Ngwynedd a chyflogau yn isel 

• Yn diolch am y gwaith trylwyr o baratoi’r gyllideb 

• Bod defnydd o £8.8m o gronfa wrth gefn i weld yn sylweddol - yn amlygu pryder 
bod y gorwariant yn parhau. Angen i’r Adrannau geisio gweithredu o fewn eu 
cyllidebau 

• Bod rhaid sicrhau bod arian wrth gefn ar gyfer argyfwng 

• Os daw mwy o arian gan Lywodraeth Cymru, a fydd bwriad ei ddefnyddio i 
gryfhau’r gronfa wrth gefn yn hytrach na defnydd bidiau? 

 
Mewn ymateb i gwestiwn ynglŷn â thalu chwyddiant ar gyflogau, nododd y Pennaeth Cyllid 
bod cynnydd mewn cyflogau yn cael eu gosod yn genedlaethol ac anodd yw rhagweld y 
cynnydd hwnnw. Ategwyd mai swm ac nid canran sydd wedi ei weithredu yn y gorffennol, 
ac er mai anodd yw gosod canran, nid yw’r Cyngor mewn sefyllfa i wrthod gweithredu’r 
cynnydd. 
 
Mewn ymateb i’r sylwadau, nododd Arweinydd y Cyngor bod Gwynedd gyda chefnogaeth 
siroedd gwledig eraill megis Sir Fynwy a Phowys yn pwyso ar CLlLC i osod isafswm i’r 
setliad. Cydnabuwyd hefyd bod pwysau cynyddol ariannol ar drigolion Gwynedd a bod y 
dewis rhwng cynnal gwasanaethau a chynnig lefel rhesymol o drethiant yn un anodd. 

 
PENDERFYNWYD: 
 

• Derbyn yr adroddiad gan nodi’r cynnwys 

• Derbyn priodoldeb ariannol y cynigion a’r risgiau perthnasol 

• Cyflwyno sylwadau o’r drafodaeth i’r Cabinet eu hystyried wrth drafod a 
chymeradwyo Cyllideb 2025/26 yn eu cyfarfod 11/02/25 

• Diolch i’r Adran Cyllid am y gwaith trylwyr o baratoi’r Gyllideb 
 
Nodyn:  
Sefyllfa gorwariant yn bryderus - angen sicrhau llai o ddefnydd o’r gronfa wrth gefn 
 

7. STRATEGAETH GYFALAF 2025/26 (YN CYNNWYS STRATEGAETHAU BUDDSODDI 
A BENTHYG) 

 
Cyflwynwyd adroddiad gan y Rheolwr Buddsoddi yn rhoi trosolwg ar weithgareddau 
Cyfalaf a rheolaeth trysorlys y Cyngor gan ategu bod yr Aelodau wedi derbyn cyflwyniad 
diweddar gan yr ymgynghorwyr ariannol, Arlingclose yn egluro’r manylder tu ôl i’r 
strategaeth mewn modd dealladwy a chynhwysfawr.  
 
Cyfeiriwyd at y gweithgareddau cyfalaf a thynnwyd sylw bod y Cyngor yn bwriadu gwneud 
gwariant cyfalaf o £53.7miliwn yn 25/26 gyda'r prif gynlluniau wedi ei rhestru yn yr 
adroddiad ynghyd a’r ffynonellau ariannu. Nodwyd mai’r adnoddau allanol yn bennaf yw 
Llywodraeth Cymru ac adnoddau Cyngor Gwynedd yw’r cronfeydd.  Daw gweddill o’r arian 
trwy fenthyciad fydd yn cael ei dalu nôl dros nifer o flynyddoedd, fel arfer o adnoddau 
refeniw neu o incwm gwerthiant asedau sydd yn gyson gyda gweithred y blynyddoedd 
blaenorol. Golygai hyn y bydd y dangosydd - Gofyn Cyllido Cyfalaf y Cyngor, yn £191.7 
miliwn erbyn diwedd blwyddyn ariannol 25/26, sef y lefel y dylai benthyg tymor hir y Cyngor 
aros odditano. 
 
Yng nghyd-destun y Strategaeth Fenthyca, amlygwyd yn ddiweddar nad oes gofyn 
benthyca tymor hir wedi bod, dim ond tymor byr ar gost isel dros ddiwedd y flwyddyn 
ariannol; bydd hyn am barhau gyda dim benthyca tymor hir yn cael ei ragweld ar gyfer 

gweithgareddau Cyngor Gwynedd, a bod dyled y Cyngor yn aros o dan y Gofyn Cyllido 
Cyfalaf. 

 
Cyfeiriwyd at y Meincnod Ymrwymiadau sydd bellach yn cael eu hadrodd i’r Pwyllgor yn 
chwarterol erbyn hyn. Bydd y Cyngor yn disgwyl i’w fenthyciadau fod yn uwch na’i feincnod 
ymrwymiad hyd ar 2025 oherwydd bod gan y Cyngor lefel uchel o reserfau. 
 
Yng nghyd-destun Strategaeth Buddsoddi, nodwyd mai polisi'r Cyngor yw blaenoriaethu 
diogelwch a hylifedd dros gynnyrch i sicrhau bod arian ar gael i dalu am wasanaethau’r 
Cyngor. Nodwyd bod symiau yn cael eu cadw drwy’r adeg i sicrhau hylifedd. 

 
Cyfeiriwyd at y rheolaeth risg a llywodraethu ynghyd â manylder ymrwymiadau tymor hir 
y Cyngor e.e., unioni diffyg y Gronfa Bensiwn, ac effaith o’r costau ariannu i’r llif arian lle 
gwelir bod y ganran yn isel ac yn eithaf cyson gyda blynyddoedd blaenorol. Cadarnhawyd 
hefyd bod y wybodaeth a sgiliau perthnasol gan y swyddogion ac mai Arlingclose sydd yn 
darparu gwasanaeth ymgynghorwyr ariannol i’r Cyngor. 
 
Diolchwyd am yr adroddiad 
 
PENDERFYNWYD: 
 

• Derbyn yr adroddiad  gan nodi’r wybodaeth a’r risgiau perthnasol 

• Cefnogi bwriad yr Aelod Cabinet Cyllid i gyflwyno’r Strategaeth i’r Cyngor 
Llawn am gymeradwyaeth ar y 6ed o Fawrth 2025 

 
8.  CYNNYRCH ARCHWILIO MEWNOL 

 
Cyflwynwyd, er gwybodaeth, adroddiad gan Arweinydd Archwilio Mewnol yn diweddaru’r 
Pwyllgor ar waith Archwilio Mewnol am y cyfnod o 1 Hydref 2024 hyd 27 Ionawr 2025. 
Amlygwyd bod 9 o archwiliadau Cynllun Gweithredu 2024/25 wedi eu cwblhau gyda 
phump ohonynt yn dangos lefel sicrwydd digonol a  phedwar yn dangos lefel sicrwydd 
cyfyngedig. Ategwyd bod 17 cynllun ar y gweill. 
 
Diolchwyd am yr adroddiad  
 
Yn ystod y drafodaeth ddilynol nodwyd y sylwadau canlynol gan Aelodau: 

• RHEOLI PROSIECT TRAFNIDIAETH YSGOLION 
- angen sicrhau bod gwiriadau DBS yn cael eu cynnal. 

• POLISI CANU’R GLOCH 
- Pryder bod gostyngiad yn y nifer staff sydd yn ymwybodol o Polisi Canu’r Gloch 

Angen sicrhau bod y polisi yn gryf a chadarn 
- Angen adfer hyder gweithwyr yn y polisi ac ystyried materion sydd o bryder i 

staff 
Mewn ymateb nodwyd bod awydd i wella’r polisi a bod Hyfforddiant Ffordd 
Gwynedd yn adlewyrchu hynny - diwylliant ac ymddiriedaeth staff yn hanfodol i 
drefn Ffordd Gwynedd o weithio. Canlyniadau Arolwg Llais Staff i’w cyhoeddi yn 
fuan gyda negeseuon pwysig yn sicr o ddeillio o’r arolwg 

• MEYSYDD PARCIO 
- Dim digon o staff gorfodaeth. Sut ellir cefnogi’r sefyllfa? 

• GRANT ATAL DIGARTREFEDD 2022/23 
- Pwysig bod hawliadau grant yn cael eu cyflwyno yn amserol 
Mewn ymateb i gwestiwn os oedd y grant yn un sylweddol, nodwyd bod dwy 
dystysgrif i’w cwblhau a bod hyn o ganlyniad i newidiadau staffio. Nodwyd bod 
trafodaethau yn cael eu cynnal gan fod risg yma o beidio cadw at delerau’r grant 

• CYNNAL Y GOFRESTR AROS TAI 
- Adroddiad cadarnhaol 

Tud. 20



 

 

• CYFFREDINOL 
- Bod diffyg adnoddau yn cael effaith ar wasanaethau 
- Bod angen parhau i gadw llygad ar y cynlluniau 
- Yn derbyn yr argymhellion, ond angen diweddariad cynnydd / gwelliannau 
- Bod angen dilyniant i’r wybodaeth sydd yn cael ei gyflwyno, yn enwedig i’r 

cynlluniau hynny sydd gyda lefel sicrwydd cyfyngedig 
- Angen gosod amserlen  ar  gyfer y cynlluniau risg uchel 
- Bod rhai camau gweithredu yn wan, angen i Archwilio Mewnol ymateb os nad 

yw’r camau yn ddigonol i osgoi risgiau pellach 
Mewn ymateb, nodwyd mai perchnogaeth Adrannau yw’r camau gweithredu ac 
mai gwaith Archwilio Mewnol yw amlygu’r risgiau a thystiolaethu bod trefniadau 
mewn lle i dderbyn sicrwydd. 

 
Diolchwyd i Bleddyn Rhys ac Eva Williams am arwain y gwasanaeth dros gyfnod salwch 
y Rheolwr Archwilio 
 
PENDERFYNWYD: 
 

• Derbyn yr adroddiad a chefnogi’r gweithrediadau sydd eisoes wedi eu 
cytuno gyda’r gwasanaethau perthnasol 

• Bod angen cynnwys amserlen i’r camau gweithredu 

• Bod angen adroddiad yn nodi dilyniant ar yr hyn sydd yn cael ei gyflawni 
 

 
9. CYNLLUN ARCHWILIO MEWNOL 

 
Cyflwynwyd, er gwybodaeth, adroddiad gan y Rheolwr Archwilio yn diweddaru’r Pwyllgor 
ar y sefyllfa gyfredol o ran cwblhau Cynllun Archwilio Mewnol 2024/25 Cyfeiriwyd at statws 
y gwaith ynghyd a’r amser a dreuliwyd ar bob archwiliad. Amlygwyd bod 54%, allan o’r 37 
archwiliad unigol sydd yn y cynllun, bod 20 wedi ei ryddhau yn derfynol neu wedi cau. 
 
Diolchwyd am yr adroddiad 
 
Mewn ymateb i gwestiwn ynglŷn â’r 13 ymchwiliad sydd wedi eu canslo ar gyfer 2024/25 
ac os byddant yn cael eu hail broffilio ar gyfer 2025/26, nodwyd y bydd adolygiad o 
archwiliadau 2025/26 yn cael ei weithredu ac os oes risg uchel i’r archwiliadau a ganslwyd 
yna bydd y meysydd hynny sydd a’r risg mwyaf yn cael eu blaenoriaethu. 

 
PENDERFYNWYD: 
 

• Derbyn a nodi cynnwys yr adroddiad 
 

 
10. ADRODDIAD ARCHWILIAD ARBENNIG – GOFAL CARTREF 

 
Yn dilyn, darganfyddiadau archwiliad arbennig gan Archwilio Mewnol  a gomisiynwyd gan 
y Prif Weithredwr i ofal cartref Cyngor Gwynedd, cafwyd diweddariad gan Pennaeth Adran 
Oedolion, Iechyd a Llesiant ar y rhaglen waith manwl sydd wedi ei llunio i flaenoriaethu a 
chryfhau’r ddarpariaeth, ac i wella effeithiolrwydd ac effeithlonrwydd trefniadau’r Cyngor 
yn y maes gofal cartref. Nodwyd bod y rhaglen waith yn cynnwys 63 o Is-brosiectau o 
fewn ffrydiau gwaith y Grŵp Prosiect Gofal Cartref (sydd wedi ei sefydlu dan arweiniad y 
Pennaeth i gyfarch y gwaith a mynd i’r afael â’r materion sydd angen sylw i roi hyder fod 

y model o ddarparu gofal cartref yn gweithio yn effeithiol). Ategwyd bod tri prif ffrwd i’r 

rhaglen waith oedd yn cynnwys darpariaethau mewnol (15), systemau a phrosesau (22) 
a gwreiddio’r model newydd (26). Cyflwynwyd i’r Pwyllgor yr is- brosiectau hynny oedd yn 

ymwneud ag Archwiliad SAC yn unig sef rhestr aros, gwariant / cyllido a monitro 
contractau a rhoddwyd adroddiad cynnydd ar y prosiectau hynny. 
 
Mewn ymateb i sylwadau’r Pwyllgor yn gofyn am sicrwydd bod y Pwyllgor Craffu Gofal 
wedi edrych ar elfennau’r maes gofal cartref, y model newydd yn gyffredinol a’i effaith ar 
drigolion, nodwyd bod adroddiad wedi ei gyflwyno i’r Pwyllgor Craffu yn Medi 2024 i 
gefnogi awydd aelodau’r Pwyllgor Craffu Gofal i bwyso a mesur effeithiolrwydd y 
ddarpariaeth gofal cartref ar draws y Sir yn enwedig o ran cynnal a gwella gwasanaethau 
i drigolion.  
 
Mewn ymateb i’r archwiliad mewnol, nodwyd bod sicrwydd ac eglurder o fynd i’r afael â’r 
materion a godwyd gyda gwahoddiad agored i archwilio mewnol fynychu cyfarfodydd o’r 
Grŵp Prosiect. 
 
Yng nghyd-destun yr oriau bloc, nodwyd bod yr oriau yn cael eu hadolygu yn rheolaidd ar 
y cyd gyda’r Adran Cyllid a bod y gofrestr risg bellach wedi ei symleiddio i adlewyrchu 
blaenoriaethau ac ymdrech. Ymddengys bod y rhestrau aros yn amlygu tuedd / patrwm o 
leihad sydd yn rhoi argraff bod y model newydd yn mynd i’r cyfeiriad cywir. 
 
Adroddwyd bod Archwiliad Arolygaeth Gofal Cymru yn cadw golwg dros ansawdd a 
safonau’r Gwasanaeth, ac Archwilio Cymru yn cyhoeddi eu darganfyddiadau o drefniadau 
Gofal Cartref 06-02-25 - bydd argymhellion yr archwiliadau hyn hefyd yn amlygu materion 
i’w gwella fydd angen eu cydlynu gyda’r rhaglen waith. 
 
Mynegodd Pennaeth Adran Oedolion, Iechyd a Llesiant bod y maes gofal cartref yn un 
cyfnewidiol a heriol gyda’r mater yn cael sylw a buddsoddiad sylweddol i wella. Ategwyd 
bod yr Adran yn cymryd y mater o ddifrif a blaenoriaethau i wella wedi eu gosod. 
 
Cymerodd y Prif Weithredwr y cyfle i ategu bod yr ymdrech i geisio trefn wedi deillio o 
ymateb i bryder yn nhrefn monitro gwariant gofal cartref a comisiynwyd Archwilio Mewnol 
i edrych ar y sefyllfa. O ganlyniad, nododd bod rhaglen waith wedi ei llunio a newidiadau 
ar waith i geisio gwella’r ddarpariaeth, gan dderbyn bod rhai o’r trefniadau wedi bod yn 
wan. Bellach gydag argymhellion clir Archwilio Mewnol, y broblem wedi ei hadnabod a 
gwellhad i’r sefyllfa wedi ei gynnig - yr oriau bloc yn cael sylw arbennig a’r rhestrau aros 
yn lleihau. Ategodd bod diweddariad o’r sefyllfa i’w gyflwyno iddo ar ddiwedd 2024/25 
ynghyd a thrafodaethau parhaus yng nghyfarfodydd perfformiad yr Adran 
 
Diolchwyd am y diweddariad, y wybodaeth a’r ymateb llawn i’r sefyllfa 
 
Yn ystod y drafodaeth ddilynol nodwyd y sylwadau canlynol gan aelodau: 

• Angen cyllideb ddigonol ar gyfer y gwaith - y gorwariant yn bryder 

• Bod gwendidau sylweddol yng ngweinyddiaeth yr Adran - angen sicrhau bod y 
mater yn cael ei oruchwylio. Oes sicrwydd bod y gwendidau wedi diflannu a /ynteu 
sicrwydd bod yr arian sydd yn cael ei dalu allan yn gywir? 

• Bod data yn cael ei ddefnyddio yn briodol - derbyn bod diffygion gwybodaeth wedi 
bodoli, ond angen sicrwydd bod y model newydd yn sicrhau gwybodaeth gywir i 
reoli a monitro y sefyllfa yn well 

• Bod angen sicrhau bod llwyddiant yn cael ei fesur 

• Bod angen diweddariad ar y cynnydd a llwyddiant y rhaglen waith 
 
PENDERFYNWYD: 
 

• Derbyn a nodi’r cynnydd i ganfyddiadau arolwg Archwilio Mewnol a’r 
drefniadau Gofal Cartref y Cyngor 

• Croesawu'r Rhaglen Waith drylwyr sydd mewn lle i wella’r ddarpariaeth 

• Bod angen diweddariad pellach ymhen 12 mis ar gynnydd a llwyddiant y 
rhaglen waith 

 
 

11. ARGYMHELLION A CHYNIGION GWELLA ADRODDIADAU ARCHWILIO ALLANOL 
 
Atgoffwyd yr Aelodau bod yr eitem yn un i’w ystyried fel rôl llywodraethu ac nid fel rôl craffu 
gyda chais i’r Pwyllgor fod yn fodlon bod trefniadau priodol yn ei lle er mwyn sicrhau bod 
cynigion gwella sydd yn codi o archwiliadau archwilio allanol yn cael eu gwireddu. 
 
Nodwyd bod y gwaith o ymateb i'r rhan fwyaf o gynigion gwella yn waith parhaus a bod y 
Grŵp Llywodraethu sydd yn cael ei gadeirio gan y Cyfarwyddwr Corfforaethol yn rhoi sylw 
i’r cynigion gwella ac i’r cynnydd o’r argymhellion. Bydd yr archwiliadau hynny sydd wedi 
eu cwblhau yn cael eu dileu ac nid yn derbyn sylw pellach gan y Pwyllgor. 
 
Cyfeiriwyd at drefniadau ymateb gan nodi bod ffurflen ymatebol gan y sefydliad (sydd yn 
cynnwys camau gweithredu ac amserlen), yn cael eu cwblhau a bod hyn wedi symleiddio’r 
broses. O ganlyniad, ac o ystyried y nifer sylweddol o archwiliadau sydd yn cael eu 
cyflwyno i’r Pwyllgor, bod bwriad adrodd ar gynnydd adroddiadau archwilio allanol pob 
chwe mis i’r Pwyllgor. Yn ychwanegol, bydd ymatebion i’r adroddiadau yn cael eu cyflwyno 
i gyfarfodydd Herio a Chefnogi Perfformiad yr Adran berthnasol gyda’r bwriad o roi 
sicrwydd ychwanegol i’r Pwyllgor bod trefniadau priodol mewn lle. 
 
Ategodd Archwilio Cymru bod y trefniadau wedi eu haddasu gyda’r ffurflenni ymateb, 
amserlen a dyddiad cau yn cael eu rhannu gyda’r swyddog cyfrifol fydd yn ymateb i 
argymhellion yr archwiliad. Ategwyd eu bod yn croesawu’r trefniant o herio’r cynnydd 
mewn cyfarfodydd herio perfformiad. 

 
Diolchwyd am yr adroddiad 
 
Mewn ymateb i gwestiwn os oedd y trefniadau newydd yn dilyn patrwm Cynghorau eraill, 
nodwyd, yn gyffredinol, bod ymatebion yn cael eu trafod tua dwywaith y flwyddyn gydag 
argymhellion archwiliadau yn cael eu trafod ochr yn ochr â’r ymateb. Ategwyd bod hyn yn 
golygu bod y rhaglen yn rhwydd i’w dilyn gyda dyddiad ymateb a dyddiad cwblhau wedi 
eu gosod - cerrig milltir sy’n allweddol i'r broses. Croesawyd bod cyfleoedd yn cael eu 
cymryd i finiogi’r trefniadau presennol. 
 
PENDERFYNWYD: 
 

• Derbyn a nodi bod trefniadau a phrosesau ar waith er mwyn sicrhau bod y 
cynigion gwella yn cael eu gweithredu 

• Croesawu trefniadau newydd i adrodd ar gynnydd adroddiadau archwilio 
allanol pob 6 mis i’r Pwyllgor 

• Croesawu penderfyniad bod ymatebion i’r adroddiadau yn cael eu cyflwyno 
i gyfarfodydd Herio a Chefnogi Perfformiad yr Adran berthnasol 

 
12. RHEOLAU GWEITHDREFN CONTRACT 

 
Cyflwynwyd yr adroddiad gan y Swyddog Monitro i ddiweddaru’r Pwyllgor ar  newidiadau 
i Reolau Gweithdrefn Contractau sydd yn digwydd yn sgil y Ddeddf Caffael 2023. 
Eglurwyd, ers i’r Deyrnas Unedig adael yr Undeb Ewropeaidd, mae’r Llywodraeth (DU) 
wedi adnabod hyn fel cyfle i adolygu deddfwriaeth sy’n gysylltiedig â chaffael yn y sector  
gyhoeddus. Pasiwyd Deddf Caffael 2023 gyda bwriad i’r Ddeddf ddod i rym Hydref 2024 
ond bellach yn dod i rym Chwefror 2025. Ategwyd bod Llywodraeth Cymru wedi pasio 
Deddf Partneriaeth Gymdeithasol a Chaffael Cyhoeddus (Cymru) 2023 sy’n rhoi mwy o 

gyfrifoldebau a dyletswyddau ar sefydliadau sector gyhoeddus yng Nghymru sydd hefyd 
gysylltiedig â chaffael.  
 
Nodwyd mai  prif amcan y gwaith yw newid Cyfansoddiad y Cyngor a threfniadau canolog 
i gyfarch newidiadau’r Ddeddf. Adroddwyd bod cydweithredu rhanbarthol wedi digwydd i 
gyfarch y newidiadau a bod  Adran Caffael y Cyngor wedi bod yn paratoi ar gyfer y newid 
- byddai peidio adolygu a diwygio'r Rheolau yn codi risg sylweddol i’r Cyngor; buasai’r 
Cyngor yn agored i her gyfreithiol am fethu â chydymffurfio â’r ddeddfwriaeth, a hefyd yn 
debygol o gael beirniadaeth gan archwilwyr a rheoleiddwyr. Amlygwyd bod y gwaith yn 
gyfle i sicrhau bod y Rheolau Gweithdrefn Contract yn ddigon hyblyg i ganiatáu i 
swyddogion gynnal ymarfer caffael yn y ffordd fwyaf effeithlon ac effeithiol. Yn ogystal, 
bydd y ddeddfwriaeth newydd yn sicrhau bod rheolaeth i unrhyw ymarfer caffael ac yn 
sicrhau gwerth am arian i’r Cyngor. Gwaith pellach fydd newid cyfansoddiad y Cyngor a 
threfniadau canolog i gyfarch y Ddeddf 
 
 Diolchwyd am yr adroddiad 
 
PENDERFYNWYD 
 

• Derbyn y Rheolau Gweithdrefn ar y newidiadau i Reolau Gweithdrefn 
Contractau sydd yn digwydd yn sgil Deddf Caffael 2023 
 

13. BLAEN RAGLEN Y PWYLLGOR  
 
Cyflwynwyd blaen raglen o eitemau ar gyfer cyfarfodydd y Pwyllgor hyd Chwefror 2026 

 
PENDERFYNWYD: 
 
Derbyn y Rhaglen waith ar gyfer Mai 2025 – Chwefror 2026 
 

 
Dechreuodd y cyfarfod am 10.00 a daeth i ben am 13:10 

 
  
 

________________________ 
 

CADEIRYDD 

PWYLLGOR PWYLLGOR LLYWODRAETHU AC ARCHWILIO 

DYDDIAD 22 MAI 2025 

TEITL GWEITHREDU PENDERFYNIADAU Y PWYLLGOR 

PWRPAS YR ADRODDIAD CYFLWYNO DIWEDDARIAD AR WEITHREDU PENDERFYNIADAU 
BLAENOROL Y PWYLLGOR 

AWDUR DEWI MORGAN, PENNAETH CYLLID 

GWEITHREDIAD ER GWYBODAETH 

 

1. CYFLWYNIAD 

1.1 Pwrpas yr adroddiad yma yw rhoi amlinelliad o sut mae adrannau’r Cyngor wedi ymateb i 
benderfyniadau’r Pwyllgor Llywodraeth ac Archwilio, fel bod modd i'r aelodau gael sicrwydd 
fod eu penderfyniadau yn cael sylw. 

1.2 Mae hyn yn cyfrannu at roi sicrwydd i'r aelodau fod trefniadau llywodraethu’r Cyngor yn 
gweithredu’n effeithiol. 

1.3 Mae’r eitem hon yn gyfle i holl aelodau’r Pwyllgor Llywodraethu ac Archwilio ystyried y 
penderfyniadau a wnaed.  Lle mae’r weithrediad wedi ei gwblhau, neu lle nad oedd 
gweithrediad pellach yn angenrheidiol, mae’r llinell yn cael ei dynnu o’r tabl ar ôl i’r Pwyllgor 
ystyried y mater. 

 

2. PENDERFYNIADAU ERS SEFYLDU’R CYNGOR NEWYDD (MAI 2022) 

Cyfarfod 9 Chwefror 2023 

Eitem Penderfyniad Diweddariad 

DIWEDDARIAD AR 
ADRODDIADAU 
SYDD WEDI EU 
CYHOEDDI YN 
DDIWEDDAR GAN 
ARCHWILIO CYMRU 

• Derbyn yr adroddiad ac ymateb y rheolwyr i 
argymhellion ‘Trefniadau ar gyfer ymateb i 
Ddeddf Llywodraeth Leol ac Etholiadau (Cymru) 
2021 

• Cyflwyno adroddiad ymhen 6 mis i 
ddiweddaru’r Pwyllgor ar drosglwyddo 
swyddogaethau Bwrdd Uchelgais Economaidd 
Gogledd Cymru i is-bwyllgor grymusol 
Cydbwyllgor Corfforedig y Gogledd fel bod 
modd symleiddio llywodraethu ac osgoi 
dyblygu rhwng y ddau gorff 

• Derbyn yr adroddiad ac ymateb y rheolwyr i 
argymhellion ‘’Diweddariad ar Gynnydd 
Datgarboneiddio” 
 

Mae’r trosglwyddiad 
o swyddogaethau’r 
Bwrdd Uchelgais yn 
weithredol ers 1 Ebrill 
2025. 
 

 

Cyfarfod 5 Medi 2024 

 

Eitem Penderfyniad Diweddariad 

GWEITHREDU 
PENDERFYNIADAU’R 
CYNGOR 

Derbyn cynnwys yr adroddiad.  
Nodyn: Ychwanegu i’r daflen penderfyniad:  
• Bod angen cynnal sesiwn gwybodaeth ar y 
maes digartrefedd i aelodau’r Pwyllgor ddeall y 

1. Dim sesiwn wedi ei 
drefnu hyd yma - angen 
cadarnhau cynnwys y 
sesiwn er mwyn i 
swyddogion o’r Adran Tud. 25

Eitem 7



maes yn well ac i ddeall y rhesymau pam fod 
costau yn y maes mor uchel  
• Dymuniad y Pwyllgor i dderbyn hyfforddiant 
Ffordd Gwynedd 

Tai ac Eiddo baratoi’n 
addas. 
2. Mae hyfforddiant 
Ffordd Gwynedd wedi ei 
adolygu a’i addasu’n 
ddiweddar gyda sesiwn 
wedi ei gynnal ar gyfer 
aelodau’r Cabinet ar 13 
Mai 2025 a sesiwn wedi 
ei glustnodi i’r Pwyllgor 
Llywodraethu ac 
Archwilio ar Mehefin 4 
2025. 

DATGANIAD 
LLYWODRAETHU 
BLYNYDDOL 
CYNGOR GWYNEDD 
AR GYFER 2023/24 

Derbyn yr adroddiad. 
Cymeradwyo’r Datganiad Llywodraethu 
Blynyddol ac argymell fod Arweinydd y Cyngor 
a’r Prif Weithredwr yn ei arwyddo  
Nodyn:  
• Angen ail ystyried sgôr tebygolrwydd 
Cyfreithlondeb  
• Angen ystyried adolygu’r cwestiynau ac 
addasu’r ddogfen i fod yn eglur i drigolion 
Gwynedd - er yn cydymffurfio â chanllawiau 
CIPFA, awgrym i ystyried cyfuno gyda’r asesiad 
o drefniadau llywodraethu sydd wedi ei 
gynnwys yn Hunanasesiad Cyngor Gwynedd i 
osgoi dyblygu gwaith 

Mae’r sgôr 
Cyfreithlondeb wedi 
cael ei ystyried gan y 
Grŵp Llywodraethu (gan 
gynnwys y Swyddog 
Monitro) sydd wedi dod 
i gasgliad fod y sgôr 
presennol yn briodol. 
 
Arddull y ddogfen yn 
cael ei ystyried wrth 
baratoi Datganiad 
2024/25. 
 

ADRODDIAD 
PERFFORMIAD 
BLYNYDDOL AC 
HUNANASESIAD 
(drafft) CYNGOR 
GWYNEDD 2023/24 

Derbyn yr Adroddiad Perfformiad Blynyddol a’r 
Hunanasesiad Drafft 2023/24.  
Nodyn:  

1. Angen ystyried trefniadau ymgynghori 
priodol i’r dyfodol i sicrhau mewnbwn 
trigolion Gwynedd yn y broses  

2. Angen cynnwys y Pwyllgor yn 
gynharach yn y broses – awgrym i 
gynnal gweithdy gyda’r Aelodau fel bod 
y Pwyllgor yn cael mewnbwn a gwell 
cyfle i gynnig argymhellion  

 
Prosiectau Gwynedd Yfory  

• Moderneiddio Adeiladau ac 
Amgylchedd Dysgu - ychwanegu bod 
arolygiad RAC wedi ei gynnal  

• Hyrwyddo Llesiant Plant a Phobl Ifanc - 
ychwanegu bod cynlluniau / 
ymgyrchoedd yn eu lle gan yr Adran 
Addysg i wella presenoldeb disgyblion  

• Ymestyn Cyfleoedd Chwarae a 
Chymdeithasu – ychwanegu 
cefnogaeth ariannol ychwanegol gan y 
Cyngor i Ganolfannau Byw’n Iach – hyn 
wedi bod yn benderfyniad positif 

1. Y Cyngor wedi bod yn 
rhan o’r Arolwg 
Preswylwyr 
Cenedlaethol yn ystod y 
Gwanwyn a dros 3,000 o 
drigolion y Sir wedi 
ymateb. Gwaith 
dadansoddi sylfaenol 
wedi ei wneud er mwyn 
adnabod y prif 
negeseuon fydd yn 
bwydo i mewn i 
hunanasesiad 24/25 
gyda gwaith dadansoddi 
manylach yn parhau gan 
y Tîm Ymchwil a 
Gwybodaeth. Bydd y 
profiadau o fod yn rhan 
o’r Arolwg Cenedlaethol 
yn cael eu hadolygu dros 
yr wythnosau nesaf er 
mwyn dod i 
benderfyniad ar 
drefniadau ymgynghori 
i’r dyfodol. 

2. Prif faterion wedi eu 
hadnabod er mwyn eu 
cynnwys o fewn  
ddogfen hunanasesiad 
erbyn Pwyllgor 
Llywodraethu ac 
Archwilio Mai 2025 fel 
eu bod yn cael darparu 
mewnbwn yn gynt i’r 
broses o lunio’r 
hunanasesiad. Yn unol 
a’r drefn arferol, 
bwriedir cyflwyno drafft 
o’r ddogfen i Bwyllgor 
Medi 2025 er mwyn 
cyflwyno argymhellion a 
derbyn 
adborth/sylwadau. 

 

Cyfarfod 10 Hydref 2024 

 

Eitem Penderfyniad Diweddariad 

ARCHWILIO CYMRU: 
GOFAL BRYS AC 
ARGYFWNG: ‘LLIF 
ALLAN O’R YSBYTY – 
RHANBARTH 
GOGLEDD CYMRU’ 
 

• Derbyn cynnwys yr adroddiad  
• Cyflwyno diweddariad ar yr argymhellion 
ymhen 12 mis 

Disgwylir diweddariad 
ymhen 12 mis. 

Cyfarfod 28 Tachwedd 2024 
 

Eitem Penderfyniad Diweddariad 

ADRODDIAD 
ARCHWILIO 
ARBENNIG – GOFAL 
CARTREF 

• Derbyn cynnwys yr adroddiad a nodi’r 
wybodaeth 

• Angen diweddariad pellach yn rhoi sicrwydd 
bod y sefyllfa yn gwella, gyda mewnbwn gan y 
Prif Weithredwr 
 

Archwilio Cymru wedi 
cyflwyno eu 
hadroddiad. 
Trafodwyd yr 
adroddiad ynghyd ag 
ymateb yr Adran yn y 
Pwyllgor Craffu Gofal 
ar 20 Chwefror 2025. 
Bydd y Pennaeth 
Adran Oedolion yn 
diweddaru’r Pwyllgor 
Llywodraethu ac 
Archwilio ym Mai 
2025 gan roi cyfle i 
drafod a derbyn 
mewnbwn pellach 
gan Archwilio Cymru 
os yn berthnasol. 

ADRODDIAD 
BLYNYDDOL 
CWYNION A 
GWELLA 
GWASANAETH 2023-
24 

• Derbyn yr adroddiad 

• Derbyn cynnig Pennaeth Gwasanaethau 
Corfforaethol i gyflwyno adroddiad pellach fydd 
yn gosod cyd-destun i bolisïau a threfniadau 
gwella gwasanaeth 

Mae’r gwasanaeth yn 
gweithredu ar 
gwblhau adroddiad  
fydd yn ymateb i 
ofynion y Pwyllgor 
gyda bwriad i’w 
gyflwyno ym 
mhwyllgor Medi 
2025. 

Cyfarfod 16 Ionawr 2025 
 

CYLLIDEB REFENIW 
2024 / 25 – 
ADOLYGIAD 
DIWEDD 
TACHWEDD 2024 

• Derbyn yr adroddiad gan nodi’r 
sefyllfa a’r risgiau yng nghyswllt 
cyllidebau’r Cyngor a’i adrannau 

• Cytuno gyda’r argymhellion i’r 
Cabinet: 

 
Nodyn:  
1 Gwaith sydd wedi ei gomisiynu gan 

y Prif Weithredwr i gael gwell 
dealltwriaeth o orwariant gan yr 
Adran Oedolion Iechyd a Llesiant - 
cais i’r Cabinet herio beth yw 
amserlen y gwaith yma – angen 
sicrwydd bod y gwaith yma yn ei le i 
osod cyllideb 

2 Gwaith sydd wedi ei gomisiynu gan 
y Prif Weithredwr i egluro manylder 
y darlun yng ngofal Plant, er mwyn 
cael gwell dealltwriaeth o’r 
materion a rhaglen glir i ymateb. – 
angen cyflwyno dadansoddiad 
manylach o’r gwaith i’r Pwyllgor  

3 Cais am wybodaeth ar sut mae 
rhagolygon ariannol Gwynedd yn 
cymharu gyda Chynghorau eraill 

4 Gwybodaeth am incwm uwch gan y 
gwasanaeth profedigaeth 
marwolaethau, diffyg incwm parcio 
a manylion ‘pres y pen’ i’w rannu’n 
uniongyrchol gyda’r Cyng. Angela 
Russell 

2. Bydd y Cyfarwyddwr Statudol 
Gwasanaethau Cymdeithasol 
adrodd yn rhoi diweddariad i’r 
pwyllgor ar hyn 
3. Adroddwyd ar lafar i’r 
Pwyllgor ar Chwefror 6 o ran sut 
mae sefyllfa Gwynedd yn 
cymharu gyda cynghorau eraill.  

ADRODDIADAU 
ARCHWILIO CYMRU 

• Derbyn yr adroddiad Cenedlaethol a 
Lleol 

• Derbyn ymateb y Cyngor i’r 
argymhellion 

 
Nodyn:  
• Yn dilyn derbyn cefnogaeth a 

chanllawiau CIPFA, Rhaglen Waith yr 
ymateb i’w chyflwyno i’r Pwyllgor 
erbyn Mawrth 2026 

• Adroddiadau Perfformiad fydd yn 
cael eu cyflwyno i Bwyllgorau Craffu 
i arddangos bod y gofynion statudol 
yn cael eu cyfarch 

Disgwylir i’r pwyntiau 
gweithredu yma gael eu cwblhau 
yn amserol. 
 
 
 
O ran adroddiad CIPFA - Yn 
disgwyl yr adroddiad drafft gan 
CIPFA yn fuan ac felly bydd 
amserlen gweithredu yn cael ei 
addasu i adlewyrchu hynny. 

BLAEN RAGLEN Y 
PWYLLGOR 

• Derbyn y Rhaglen waith ar gyfer 
Chwefror 2025 – Ionawr 2026 

 
Cais i ychwanegu: 
• Rhaglen Datblygu'r Pwyllgor 
• Blaenraglen Archwilio Mewnol 
• Blaenoriaethau Archwiliadau – 

dilyniant i argymhellion 
• Mwy o wybodaeth am Ffordd 

Gwynedd 
• Dilyniant i wybodaeth ar sefyllfa 

ariannol Adran Oedolion, Iechyd a 
Llesiant a’r Adran Plant a Chefnogi 
Teuluoedd  
 

• Angen cynnal sgwrs rhwng yr 
adrannau perthnasol i drafod effaith 
gwrthod cynlluniau tai fforddiadwy 
ar ysgolion Gwynedd i’r dyfodol 

 
 
 
 
 
 
 
 

• Hyfforddiant Ffordd Gwynedd 
wedi ei glustnodi i Aelodau’r 
Pwyllgor ar 4 Mehefin 2025. 

• Mae eitemau wedi eu 
rhaglennu er mwyn 
diweddaru’r pwyllgor ar 
sefyllfa ariannol yr Adran 
Oedolion a’r Adran Plant. 

• Rhoddwyd sylw i’r mater 
‘effaith gwrthod cynlluniau tai 
fforddiadwy ar ysgolion’ ym 
Mhwyllgor Craffu Cymunedau 
Ionawr 23 gydag awgrym i’w 
gynnwys ar raglen y Pwyllgor 
Craffu Addysg ag Economi. 

 
Cyfarfod 6 Chwefror 2025 
 

GWEITHREDU 
PENDERFYNIADAU’R 
PWYLLGOR 

• Derbyn cynnwys yr adroddiad 
 
Nodyn: 

• Dwy sedd wag gan Aelodau Lleyg ar 
y Pwyllgor. Pennaeth Cyllid, Rheolwr 
Gwasanaeth Democratiaeth a Iaith a 
Rheolwr Priodoldeb ac Etholiadau i 
drafod a cheisio ysgogi diddordeb. 

Ymgyrch recriwtio wedi digwydd 
ac mi fydd cyfweliadau yn cael 
eu cynnal dros yr wythnosau 
nesaf. 

ARBEDION A 
THORIADAU 
2025/26 

• Bod camau rhesymol, o dan 
amgylchiadau heriol, wedi eu cymryd i 
lunio’r Cynllun Arbedion  
• Bod yr arbedion a gynigwyd yn 
rhesymol a chyraeddadwy  
• Bod y risgiau a’r goblygiadau’r 
penderfyniad yn glir  
• Bod yr adroddiad yn ddigonol i 
alluogi’r Cabinet i wneud 
penderfyniad ar y Cynllun Arbedion  
• Cyflwyno sylwadau o’r drafodaeth 
ar yr adroddiad i’r Cabinet eu 
hystyried wrth drafod a 
chymeradwyo’r Cynllun Arbedion 
2025/26 yn eu cyfarfod 11/02/25  
• Croesawu gwahoddiad i’r gweithdai 
rhannu gwybodaeth  
 
Nodyn:  

• I ystyried adolygu’r ymgynghoriad 
cyhoeddus i’r dyfodol i geisio barn 
trigolion am lefel treth 

• Annog mwy o ymdrech i resymoli 
gwasanethau 

Cynllun Arbedion a Thoriadau 
wedi ei drafod fel rhan o raglen y 
Cabinet ar 11 Chwefror 2025. 
Mae'r awgrymiad i adolygu’r 
broses ymghynghoriad wedi ei 
nodi a'i dderbyn er mwyn ei 
gynnwys fel rhan o gynllunio'r 
ymgynghoriad nesaf. 

CYLLIDEB 2025/26 • Derbyn yr adroddiad gan nodi’r 
cynnwys  

• Derbyn priodoldeb ariannol y 
cynigion a’r risgiau perthnasol  

• Cyflwyno sylwadau o’r drafodaeth 
i’r Cabinet eu hystyried wrth drafod 
a chymeradwyo Cyllideb 2025/26 yn 
eu cyfarfod 11/02/25  

• Diolch i’r Adran Cyllid am y gwaith 
trylwyr o baratoi’r Gyllideb 
 

Nodyn: Sefyllfa gorwariant yn 
bryderus - angen sicrhau llai o 
ddefnydd o’r gronfa wrth gefn 

Y gyllideb wedi ei drafod gan Y 
Cabinet ar 11 Chwefror 2025 - 
Dim Gweithrediad Pellach. 

STRATEGAETH 
GYFALAF 2025/26 
(YN CYNNWYS 
STRATEGAETHAU 
BUDDSODDI A 
BENTHYG) 

• Derbyn yr adroddiad gan nodi’r 
wybodaeth a’r risgiau perthnasol 
• Cefnogi bwriad yr Aelod Cabinet 
Cyllid i gyflwyno’r Strategaeth i’r 
Cyngor Llawn am gymeradwyaeth ar y 
6ed o Fawrth 2025 

Cyflwynwyd yr adroddiad i’r 
Cyngor Llawn ar 6 Mawrth 2025. 
Dim Gweithrediad Pellach. 

CYNNYRCH 
ARCHWILIO 
MEWNOL 

• Derbyn yr adroddiad a cefnogi’r 
gweithrediadau sydd eisoes wedi eu 
cytuno  
gyda’r gwasanaethau perthnasol  
• Bod angen cynnwys amserlen i’r 
camau gweithredu  
• Bod angen adroddiad yn nodi 
dilyniant ar yr hyn sydd yn cael ei 
gyflawni 

Mae’r amserlen ar gyfer y camau 
gweithredu eisoes yn cael eu 
cynnwys fel rhan o’r 
adroddiadau Archwilio Mewnol. 
Bwriedir cynnal dilyniant ar pob 
Archwiliad Mewnol sy’n derbyn 
lefel sicrwydd ‘Cyfyngedig’ o hyn 
ymlaen gyda’r adborth i’w  
hymgorffori o fewn adroddiadau 
‘Cynnyrch Archwilio Mewnol’. 

CYNLLUN 
ARCHWILIO 
MEWNOL 

• Derbyn a nodi cynnwys yr adroddiad Dim Gweithrediad Pellach. 

ADRODDIAD 
ARCHWILIAD 
ARBENNIG – GOFAL 
CARTREF 

• Derbyn a nodi’r cynnydd i 
ganfyddiadau arolwg Archwilio 
Mewnol a’r  
drefniadau Gofal Cartref y Cyngor  
• Croesawu'r Rhaglen Waith drylwyr 
sydd mewn lle i wella’r ddarpariaeth  
• Bod angen diweddariad pellach 
ymhen 12 mis ar gynnydd a llwyddiant 
y rhaglen waith 

Disgwylir i’r pwynt gweithredu 
perthnasol gael ei gwblhau yn 
amserol. 

ARGYMHELLION A 
CHYNIGION GWELLA 
ADRODDIADAU 
ARCHWILIO 
ALLANOL 

• Derbyn a nodi bod trefniadau a 
phrosesau ar waith er mwyn sicrhau 
bod y cynigion gwella yn cael eu 
gweithredu  
• Croesawu trefniadau newydd i 
adrodd ar gynnydd adroddiadau 
archwilio allanol pob 6 mis i’r Pwyllgor 
• Croesawu penderfyniad bod 
ymatebion i’r adroddiadau yn cael eu 
cyflwyno i gyfarfodydd Herio a 
Chefnogi Perfformiad yr Adran 
berthnasol 

Dim Gweithrediad Pellach. 

RHEOLAU 
GWEITHDREFN 
CONTRACT 

• Derbyn y Rheolau Gweithdrefn ar y 
newidiadau i Reolau Gweithdrefn  
Contractau sydd yn digwydd yn sgil 
Deddf Caffael 2023 

 

Dim Gweithrediad Pellach. 

Tud. 32



BLAEN RAGLEN Y 
PWYLLGOR 

• Derbyn y rhaglen waith ar gyfer Mai 
2025 – Chwefror 2026 

Dim Gweithrediad Pellach. 

 

3. ARGYMHELLIAD 

3.1 Gofynnir i’r Pwyllgor Llywodraethu ac Archwilio ystyried cynnwys y tablau uchod a chynnig 
unrhyw sylwadau. 

PWYLLGOR   PWYLLGOR LLYWODRAETHU AC ARCHWILIO 

 
DYDDIAD   22 MAI 2025 

 
TEITL CYLCH GORCHWYL Y PWYLLGOR LLYWODRAETHU AC 

ARCHWILIO 

 
PWRPAS YR ADRODDIAD YSTYRIED CYLCH GORCHWYL DIWYGIEDIG Y PWYLLGOR 

LLYWODRAETHU AC ARCHWILIO AM GYMERADWYAETH 

 
AWDUR LUNED FÔN JONES - RHEOLWR ARCHWILIO 

 
CAMAU GWEITHREDU CYMERADWYO'R CYLCH GORCHWYL  
___________________________________________________________________________ 
 
1. CYFLWYNIAD A CHEFNDIR 

1.1  Mae'r adroddiad hwn yn amlinellu Cylch Gorchwyl diwygiedig ar gyfer y Pwyllgor 

Llywodraethu ac Archwilio i sicrhau bod y Pwyllgor yn gweithredu yn unol â Datganiad 

Safbwynt CIPFA: Pwyllgorau Archwilio mewn Awdurdodau Lleol a'r Heddlu 2022 ac i 

sicrhau cydymffurfiaeth â'r Safonau Archwilio Mewnol Byd-eang.  

 

2. DATGANIAD SAFBWYNT CIPFA: 

2.1  Mae'r datganiad yn nodi diben, model, swyddogaethau craidd ac aelodaeth y pwyllgor 

archwilio ac yn ategu gofynion Deddf Llywodraeth Leol ac Etholiadau (Cymru) 2021. 

 

2.2  Mae CIPFA yn disgwyl y dylai'r holl gyrff llywodraeth leol wneud pob ymdrech i 

fabwysiadu'r egwyddorion, gan anelu at drefniadau pwyllgor archwilio effeithiol.  

 

2.3  Yn y gweithdy hunanasesu arfer da, roedd y cynllun gweithredu yn cynnwys gofyniad 

i ddiweddaru cylch gorchwyl y Pwyllgor Llywodraethu ac Archwilio. 

 

3. SAFONAU ARCHWILIO MEWNOL BYD-EANG. NODYN CYMHWYSO A'R COD 

3.1 Mae safonau newydd, Safonau Archwilio Mewnol Byd-eang (sector cyhoeddus y DU), 

yn cael eu gorfodi o 1 Ebrill 2025 sy'n cynnwys y Safonau Archwilio Mewnol Byd-eang 

(GIAS) o'r IIA1 a'r Nodyn Cymhwyso: Safonau Archwilio Mewnol Byd-eang yn sector 

cyhoeddus y DU 

 

3.2  Pan gyhoeddodd yr IIA GIAS2, cydnabu y gallai strwythurau llywodraethu neu 

gyfreithiau neu reoliadau eraill effeithio ar sut y gellir cymhwyso amodau hanfodol y 

Safonau yn y sector cyhoeddus. Mae pwyllgorau archwilio llywodraeth leol yn gyrff 

cynghori anweithredol gyda phwerau cyfyngedig i wneud penderfyniadau.  

 
1 Institute of Internal Auditors 
2 Global Internal Audit Standards 

3.3  Mae CIPFA wedi cynhyrchu Cod Ymarfer ar gyfer Llywodraethu Archwilio Mewnol yn 

Llywodraeth Leol y DU (y Cod). Mae'r Cod yn darparu'r llwybr i fodloni'r amodau 

hanfodol yn GIAS yn sector cyhoeddus y DU, wedi'i deilwra ar gyfer llywodraeth leol y 

DU. Mae Nodyn Cymhwyso GIAS yn sector cyhoeddus y DU yn cyfarwyddo cyrff y 

sector llywodraeth leol i gymhwyso'r Cod hwn. 

 

3.4  Mae'r Cod hwn yn bodloni amcanion yr amodau hanfodol, drwy ddarparu ar gyfer 

llywodraethu angenrheidiol archwilio mewnol, ond mewn ffordd sy'n briodol i gyrff 

llywodraeth leol y DU. Mae'n cynnwys rolau a chyfrifoldebau'r pwyllgor archwilio, yr 

uwch reolwyr a'r rhai sy'n gyfrifol am lywodraethu tuag at archwilio mewnol. 

 

4. ARGYMHELLIAD  

4.1  Gofynnir i'r Pwyllgor ystyried a chymeradwyo'r cylch gorchwyl diwygiedig. 

PWYLLGOR LLYWODRAETHU AC ARCHWILIO 

CYLCH GORCHWYL 

 

1. Llywodraethu 

1.1  Mae'r Pwyllgor Llywodraethu ac Archwilio yn un o Bwyllgorau Priodoldeb y Cyngor. 

Mae'n cyflawni'r dyletswyddau canlynol yn unol â'i ddatganiad o ddiben, ac yn 

adrodd i'r Cyngor llawn. 

 

2. Datganiad o Ddiben 

2.1  Pwrpas y Pwyllgor Llywodraethu ac Archwilio (y Pwyllgor) yw darparu ffocws 

annibynnol a lefel uchel ar ddigonolrwydd y trefniadau llywodraethu, risg a rheoli. Mae 

ei rôl wrth sicrhau bod digon o sicrwydd dros lywodraethu, risg a rheolaeth yn rhoi 

mwy o hyder i'r Cyngor bod y trefniadau hynny'n effeithiol 

2.2  Mae gan y Pwyllgor drosolwg o archwilio mewnol ac allanol, ynghyd â'r adroddiadau 

ariannol a llywodraethu, gan helpu i sicrhau fod trefniadau digonol yn eu lle ar gyfer 

heriau mewnol ac atebolrwydd cyhoeddus. 

 

3. Cyfansoddiad 

3.1  Mae Mesur Llywodraeth Leol (Cymru) 2011, fel y'i diwygiwyd gan Ddeddf Llywodraeth 

Leol ac Etholiadau (Cymru) 2021, yn darparu bod yn rhaid i o leiaf traean o aelodau'r 

Llywodraethu a'r Pwyllgor fod yn aelodau lleyg. Bydd y Pwyllgor yn cynnwys 9 aelod 

Cynghorydd a 6 aelod nad ydynt yn Aelod o'r Cyngor (aelodau lleyg). Ni chaiff mwy nag 

un aelod o'r Pwyllgor fod yn aelod o'r Cabinet (rhaid i'r Aelod Cabinet beidio â bod yr 

Arweinydd) neu'n Gynorthwyydd i'r Cabinet. 

3.2  Penodir Cadeirydd y Pwyllgor Llywodraethu ac Archwilio a'r Dirprwy Gadeirydd 

ganddo. Rhaid i'r person a benodir yn Gadeirydd y Pwyllgor Llywodraethu ac Archwilio 

fod yn aelod lleyg. Ni all y person a benodir yn Is-gadeirydd fod yn aelod o'r Cabinet 

nac yn Gynorthwyydd i'r Cabinet. 

 

4. Swyddogaethau'r Pwyllgor Llywodraethu ac Archwilio  

4.1  Mae'r pwyllgor yn gyfrifol am gyflawni'r swyddogaethau statudol a ganlyn o dan Adran 

81 o Fesur Llywodraeth Leol (Cymru) 2011 fel y'i diwygiwyd:  

• adolygu a chraffu ar faterion ariannol yr awdurdod,  

• gwneud adroddiadau ac argymhellion mewn perthynas â materion ariannol yr 

awdurdod,  

• adolygu ac asesu trefniadau rheoli risg, rheolaeth fewnol, asesu perfformiad a 

llywodraethu corfforaethol yr awdurdod,  

• gwneud adroddiadau ac argymhellion i'r awdurdod ynghylch digonolrwydd ac 

effeithiolrwydd y trefniadau hynny,  

• adolygu ac asesu gallu'r awdurdod i ymdrin â chwynion yn effeithiol,  

• gwneud adroddiadau ac argymhellion mewn perthynas â gallu'r awdurdod i 

ymdrin â chwynion yn effeithiol, 

• archwilio trefniadau archwilio mewnol ac allanol yr awdurdod, ac  

• adolygu'r datganiadau ariannol a baratowyd gan yr awdurdod.  

 

 

5. Llywodraethu, Perfformiad, Risg a Rheolaeth 

• Adolygu trefniadau llywodraethu corfforaethol y Cyngor yn erbyn y fframwaith 

llywodraethu da, gan gynnwys y fframwaith moesegol, ac ystyried y cod 

llywodraethu lleol. 

• Adolygu Adroddiad Hunanasesu blynyddol drafft y Cyngor a gwneud unrhyw 

argymhellion priodol ar gyfer newidiadau. 

• Adolygu ymateb drafft y Cyngor i'r Adroddiad Asesu Perfformiad a gwneud 

unrhyw argymhellion priodol ar gyfer newidiadau. 

• Adolygu ymateb drafft y Cyngor i unrhyw argymhellion yr Archwiliwr 

Cyffredinol sy'n codi o arolwg arbennig yng nghyswllt gofynion perfformiad y 

Cyngor a gwneud unrhyw argymhellion priodol ar gyfer newidiadau. 

• Adolygu ac asesu gallu'r awdurdod i ymdrin â chwynion yn effeithiol a llunio 

adroddiadau ac argymhellion cysylltiedig mewn perthynas â gallu'r awdurdod i 

ymdrin â chwynion yn effeithiol. 

• Monitro datblygiad a gweithrediad effeithiol rheolaeth risg yn y Cyngor. 

• Monitro cynnydd wrth fynd i'r afael â materion sy'n ymwneud â risg a 

adroddwyd i'r Pwyllgor. 

• Ystyried adroddiadau ar effeithiolrwydd rheolaethau mewnol a monitro 

gweithrediad camau gweithredu y cytunir arnynt.  

• Ystyried adroddiadau ar effeithiolrwydd trefniadau rheolaeth ariannol, gan 

gynnwys cydymffurfiaeth â Chod Rheolaeth Ariannol CIPFA. 

• Ystyried trefniadau'r Cyngor i sicrhau gwerth am arian ac adolygu sicrwydd ac 

asesiadau ar effeithiolrwydd y trefniadau hyn. 

• Adolygu'r asesiad o risgiau twyll a difrod posib i'r Cyngor o dwyll a llygredd. 

• Monitro'r strategaeth gwrth-dwyll, camau gweithredu a'r adnoddau. 

• Adolygu'r trefniadau llywodraethu a sicrwydd ar gyfer partneriaethau neu 

gydweithio arwyddocaol. 

 

  

Tud. 37



6. Adrodd Ariannol ac Adrodd am Lywodraethu 

 Adrodd am Lywodraethu 

• Adolygu'r Datganiad Llywodraethu Blynyddol (AGS1) cyn ei gymeradwyo ac 

ystyried a yw'n adlewyrchu'r amgylchedd risg a'r sicrwydd ategol yn briodol, 

gan gynnwys casgliad cyffredinol blynyddol y Pennaeth Archwilio Mewnol 

(Rheolwr Archwilio) ynghylch effeithiolrwydd llywodraethu, rheoli a rheolaeth 

risg. Safonau Archwilio Mewnol Byd-eang 11.3 (Cyfathrebu Canlyniadau).  

• Ystyried a yw'r gwerthusiad blynyddol ar gyfer y Datganiad Llywodraethu 

Blynyddol yn dod i'r casgliad yn deg bod trefniadau llywodraethu yn addas i'r 

diben, gan gefnogi cyflawni amcanion yr awdurdod. 

Adrodd Ariannol 

• Monitro'r trefniadau a'r paratoadau ar gyfer adrodd ariannol i sicrhau bod 

modd bodloni gofynion statudol a safonau proffesiynol. 

• Adolygu'r datganiad cyfrifon blynyddol. Yn benodol, ystyried a yw polisïau 

cyfrifyddu priodol wedi'u dilyn ac a oes pryderon sy'n deillio o'r datganiadau 

ariannol neu o'r archwiliad y mae angen eu dwyn i sylw'r Cyngor. 

• Ystyried adroddiad yr archwilydd allanol i'r rhai sy'n gyfrifol am lywodraethu ar 

faterion sy'n codi o archwilio'r cyfrifon. 

• Ystyried adroddiadau ar swyddogaeth Rheoli Trysorlys, gan gynnwys y 

Strategaeth Rheoli Trysorlys. 

 

7. Trefniadau ar gyfer Archwilio a Sicrwydd 

Ystyried fframwaith sicrwydd y Cyngor a sicrhau ei fod yn mynd i'r afael yn ddigonol â 

risgiau a blaenoriaethau'r Cyngor. 

Archwilio Mewnol 

• Cymeradwyo'r Siarter, y Mandad a Strategaeth Archwilio Mewnol.  

• Adolygu cynigion mewn perthynas â phenodi darparwyr allanol ar gyfer 

gwasanaethau archwilio mewnol ac i wneud argymhellion. 

• Cymeradwyo'r cynllun archwilio mewnol sy'n seiliedig ar risg, sy'n cynnwys 

gofynion adnoddau archwilio mewnol, y dull o ddefnyddio ffynonellau 

sicrwydd eraill ac unrhyw waith sy'n ofynnol i ddibynnu ar y ffynonellau eraill 

hynny. 

• Cymeradwyo newidiadau interim sylweddol i'r cynllun archwilio mewnol sy'n 

seiliedig ar risg a gofynion adnoddau. Gwneud ymholiadau priodol i'r rheolwyr 

a'r rheolwr archwilio i benderfynu a oes unrhyw gyfyngiadau cwmpas neu 

adnoddau amhriodol. 

 
1 Annual Governance Statement 

• Ystyried unrhyw amhariadau ar annibyniaeth neu wrthrychedd sy'n deillio o 

rolau neu gyfrifoldebau ychwanegol y tu allan i archwilio mewnol ac i 

gymeradwyo ac adolygu mesurau diogelu o bryd i'w gilydd i gyfyngu ar 

amhariadau o'r fath. 

• Ystyried adroddiadau gan y Rheolwr Archwilio ar berfformiad Archwilio 

Mewnol yn ystod y flwyddyn, gan gynnwys perfformiad darparwyr allanol o 

wasanaethau archwilio mewnol. Bydd y rhain yn cynnwys:  

➢ Diweddariadau ar waith archwilio mewnol gan gynnwys deilliannau 

allweddol, materion o bryder a'r camau gweithredu sydd ar waith o 

ganlyniad i waith archwilio mewnol  

➢ Adroddiadau rheolaidd ar ganlyniadau'r Rhaglen Sicrwydd Ansawdd a 

Gwella (QAIP)  

➢ Adroddiadau ar enghreifftiau lle nad yw'r swyddogaeth archwilio 

mewnol yn cydymffurfio â'r Safonau Archwilio Mewnol Byd-eang, 

Nodyn Cymhwyso'r Safonau yn Sector Cyhoeddus y DU a Chod Ymarfer 

CIPFA ar gyfer Llywodraethu Archwilio Mewnol, gan ystyried â yw'r 

diffyg cydymffurfiaeth yn ddigon arwyddocaol fod yn rhaid ei gynnwys 

yn y Datganiad Llywodraethu Blynyddol.  

• Ystyried adroddiad blynyddol y Rheolwr Archwilio: -  

➢ Datganiad o lefel y cydymffurfiaeth â'r Safonau Archwilio Mewnol Byd-

eang, y Nodyn Cymhwyso i'r GIAS a Nodyn Cymhwyso'r Safonau yn 

Sector Cyhoeddus y DU, a Chod Ymarfer CIPFA ar gyfer Llywodraethu 

Archwilio Mewnol yn Llywodraeth Leol y DU a chanlyniadau'r Rhaglen 

Sicrwydd Ansawdd sy'n cefnogi'r datganiad (bydd rhain yn dynodi pa 

mor ddibynadwy yw casgliadau archwilio mewnol)  

➢ Y farn ar ddigonolrwydd ac effeithiolrwydd fframwaith llywodraethu, 

rheoli a rheolaeth risg y Cyngor ynghyd â chrynodeb o'r gwaith sy'n 

cefnogi'r farn - bydd y rhain yn cynorthwyo'r Pwyllgor i adolygu'r 

Datganiad Llywodraethu Blynyddol.  

• Ystyried crynodebau o adroddiadau archwilio mewnol penodol fel y 

gofynnwyd.  

• Derbyn adroddiadau sy'n amlinellu'r camau a gymerir pan fo'r Rheolwr 

Archwilio wedi dod i'r casgliad bod rheolwyr wedi derbyn lefel o risg a allai fod 

yn annerbyniol i'r awdurdod neu mae pryderon ynghylch cynnydd wrth 

weithredu'r camau y cytunwyd arnynt. 

• Cyfrannu at y Rhaglen Sicrwydd Ansawdd a Gwella ac yn benodol asesiad 

ansawdd allanol archwilio mewnol sy'n digwydd o leiaf unwaith bob pum 

mlynedd. 

• Ystyried adroddiad ar effeithiolrwydd archwilio mewnol i gefnogi'r Datganiad 

Llywodraethu Blynyddol, lle mae'n ofynnol gwneud hynny gan y Rheoliadau 

Cyfrifon ac Archwilio. 

• Darparu mynediad rhydd a dirwystr i'r Rheolwr Archwilio i Gadeirydd y 

Pwyllgor Llywodraethu ac Archwilio, gan gynnwys y cyfle am gyfarfod preifat 

gyda'r Pwyllgor. 

 

 Archwilio Allanol 

• Ystyried llythyr blynyddol yr archwilydd allanol, adroddiadau perthnasol a'r 

adroddiadau i'r rhai sy'n gyfrifol am lywodraethu. 

• Ystyried adroddiadau penodol fel y cytunwyd arnynt gyda'r archwilwyr allanol. 

• Gwneud sylwadau ar gwmpas a dyfnder gwaith archwilio allanol ac sicrhau ei 

fod yn rhoi gwerth am arian. 

• Ystyried comisiynau gwaith ychwanegol gan archwilio allanol. 

• Cynghori ac argymell ar effeithiolrwydd y berthynas rhwng archwilio allanol a 

mewnol ac asiantaethau arolygu eraill neu gyrff perthnasol. 

• Darparu mynediad rhydd a dirwystr i Gadeirydd y Pwyllgor Llywodraethu ac 

Archwilio a'r cyfle am gyfarfod preifat gyda'r Pwyllgor. 

 

8. Trefniadau Atebolrwydd 

• Adrodd i'r Cyngor ar ganfyddiadau, casgliadau ac argymhellion y Pwyllgor 

ynghylch digonolrwydd ac effeithiolrwydd fframweithiau llywodraethu, rheoli 

risg a rheolaeth fewnol, trefniadau adrodd ariannol a swyddogaethau archwilio 

mewnol ac allanol. 

• Adrodd i'r Cyngor llawn ar waith y Pwyllgor, ei berfformiad mewn perthynas â'r 

Cylch Gorchwyl ac effeithiolrwydd y Pwyllgor wrth gyflawni ei ddiben. 

• Cyhoeddi adroddiad blynyddol ar waith y Pwyllgor, gan gynnwys casgliad ar 

gydymffurfiaeth â Datganiad Safbwynt CIPFA. 

 

9. Cefnogaeth ar gyfer Archwilio Mewnol 

9.1 Yn unol â Chod Ymarfer CIPFA ar gyfer Llywodraethu Archwilio Mewnol yn Llywodraeth 

Leol y DU (2025), mae gweithgareddau archwilio mewnol yn gofyn am fynediad at y 

Pwyllgor Llywodraethu ac Archwilio a chefnogaeth ganddo, h.y. y rhai sy'n gyfrifol am 

lywodraethu. Mae cefnogaeth yn caniatáu i archwilio mewnol gymhwyso eu mandad 

a'u siarter yn ymarferol a bodloni disgwyliadau. 

9.2 Mae cefnogaeth yn golygu:  

• Hyrwyddo rôl a gwaith archwilio mewnol i'r staff o fewn yr awdurdod ac i 

sefydliadau partner y bydd archwilio mewnol yn gweithio gyda nhw.  

• Hwyluso mynediad at uwch reolwyr, y Pwyllgor Archwilio ac archwilydd allanol 

yr awdurdod.  

• Cynorthwyo, lle bo hynny'n bosibl, gyda mynediad at sicrwydd darparwr allanol 

fel rheoleiddwyr, arolygwyr ac ymgynghorwyr.  

• Ymgysylltu'n adeiladol â chanfyddiadau, barn a chyngor archwilio mewnol.  

• Adeiladu ymwybyddiaeth a dealltwriaeth o bwysigrwydd llywodraethu da, 

rheoli risg a rheolaeth fewnol ar gyfer llwyddiant yr awdurdod, ac o gyfraniadau 

archwilio mewnol. 

 

9.3  Mae cefnogaeth hefyd yn golygu rhoi amodau ar waith i alluogi gwaith archwilio 

mewnol: 

•  Pan fydd uwch reolwyr yn cytuno ar strwythurau sefydliadol, rhaid iddynt 

sicrhau nad yw llinell adrodd uniongyrchol y Rheolwr Archwilio yn is nag aelod 

o'r Tîm Rheoli Corfforaethol a bod ganddynt fynediad at holl aelodau'r tîm. 

Dylai'r Rheolwr Archwilio fod yn uwch reolwr, gan roi'r proffil angenrheidiol 

iddynt gyflawni mandad y swyddogaeth. 

• Dylai sefyllfa sefydliadol y Rheolwr Archwilio gael ei gefnogi gan adrodd yn 

uniongyrchol i'r Pwyllgor Llywodraethu ac Archwilio. 

9.4  Gall y pwyllgor archwilio ddangos ei gefnogaeth i archwilio mewnol drwy:  

• holi uwch reolwyr a'r Rheolwr Archwilio am unrhyw gyfyngiadau ar gwmpas, 

mynediad, awdurdod neu adnoddau archwilio mewnol sy'n cyfyngu ar ei allu i 

gyflawni ei gyfrifoldebau'n effeithiol.  

• ystyried y cynllun archwilio neu'r cwmpas cynllunio a chymeradwyo neu 

argymell cymeradwyaeth yn ffurfiol fel bo'n briodol.  

• cyfarfod o leiaf bob blwyddyn gyda'r Rheolwr Archwilio mewn sesiynau heb 

uwch reolwyr yn bresennol. 

 

10. Hyfforddiant a Datblygiad  

•  Mynychu sesiynau hyfforddi perthnasol yn unol â'r Rhaglen Datblygu Aelodau 

gan gynnwys hyfforddiant arbenigol wedi'i deilwra ar gyfer Aelodau'r Pwyllgor 

Llywodraethu ac Archwilio. 

ENW’R PWYLLGOR  Pwyllgor Llywodraethu ac Archwilio  

DYDDIAD Y CYFARFOD  22 Mai 2025 

TEITL YR EITEM  HUNANASESIAD CYNGOR GWYNEDD 2024/25  
AMCAN  Cyflwyno drafft o’r prif faterion i’w cyfarch o fewn dogfen 

Hunanasesiad Cyngor Gwynedd 2024/25 ar gyfer ystyriaeth y 
pwyllgor.  

ARGYMHELLIAD  Gofynnir i Aelodau ystyried y materion a gyflwynir ar gyfer 
2024/25 gan gynnig unrhyw sylwadau ac argymhellion ynghyd 
ac unrhyw faterion ychwanegol y dylid eu cynnwys. 

AELOD CABINET Cynghorydd Nia Jeffreys, Arweinydd y Cyngor 

AWDUR  Dewi W. Jones, Rheolwr Gwasanaeth Cefnogi Busnes y 
Cyngor 

  
1. CEFNDIR 

 
1.1 Dyma adroddiad sy’n cyflwyno drafft o’r prif faterion i’w cynnwys yn Hunanasesiad y 

Cyngor ar gyfer 2024/25. Nodir fod yr hunanasesiad yn ofyn statudol o dan Ddeddf 
Llywodraeth Leol ac Etholiadau (Cymru) 2021.     
 

1.2 Fel yn y blynyddoedd diwethaf, bydd Hunanasesiad y Cyngor yn cael ei ymgorffori o 
fewn yr  Adroddiad Perfformiad Blynyddol. Bydd yr Adroddiad Perfformiad a 
Hunanasesiad ar gyfer 2024/25 yn cael ei strwythuro er mwyn adlewyrchu fformat 
Cynllun Cyngor Gwynedd 2023-28.   

 
1.3 Noda canllawiau statudol fod angen cynnwys y Pwyllgor Llywodraethu ac Archwilio 

yn y broses hunanasesu gan roi cyfle iddynt gyflwyno unrhyw sylwadau ac 
argymhellion.  

 
1.4  Yn y gorffennol mae’r Pwyllgor wedi nodi dymuniad i gael darparu mewnbwn yn gynt 

yn y broses yn hytrach na darparu sylwadau/argymhellion ar ddiwedd gopi drafft 
terfynol o’r ddogfen cyn iddi gael ei chyflwyno i’r Cabinet. Er mwyn ceisio ymateb 
dyma gyflwyno’r prif faterion y bwriedir eu cynnwys o fewn yr hunan asesiad ar gyfer 
2024/25 (Atodiad 1) fel bod cyfle i’r Pwyllgor gyflwyno sylwadau ac argymhellion a 
hefyd i adnabod os oes unrhyw faterion eraill y dylid eu cynnwys o fewn yr 
hunanasesiad lawer yn gynt na’r arfer.  

 
1.5 Bydd y Cyngor wedyn angen ystyried y sylwadau/argymhellion hyn wrth lunio’r 

ddogfen hunanasesiad ar gyfer ei chyflwyno yn ffurfiol i’r Pwyllgor hwn, y Cabinet a’r 
Cyngor Llawn yn ôl y drefn arferol yn fuan yn yr hydref. Bydd y broses o baratoi’r 
Adroddiad Blynyddol yn dilyn yr un amserlen. 

 
2. HUNANASESIAD O BERFFORMIAD Y CYNGOR  

 
2.1. Mae Deddf Llywodraeth Leol ac Etholiadau (Cymru) 2021 yn darparu ar gyfer 

fframwaith deddfwriaethol newydd a diwygiedig ar gyfer etholiadau llywodraeth leol, 

democratiaeth, llywodraethu a pherfformiad. Mae’n disodli’r ddyletswydd a nodir ym 
Mesur Llywodraeth Leol (Cymru) 2009. 
 

2.2. Golyga hyn bod yn rhaid i Gyngor lunio adroddiad hunanasesu mewn perthynas â phob 
blwyddyn ariannol. Mae'n rhaid i'r adroddiad nodi ei gasgliadau ynghylch i ba raddau 
y bodlonodd y gofynion perfformiad yn ystod y flwyddyn ariannol honno, ac unrhyw 
gamau y mae'n bwriadu eu cymryd, neu y mae wedi'u cymryd eisoes, er mwyn 
cynyddu'r graddau y mae'n bodloni'r gofynion perfformiad. Y gofynion perfformiad yw 
i ba raddau:-  

i. y mae’n arfer ei swyddogaethau yn effeithiol;  
ii. y mae’n defnyddio ei adnoddau yn ddarbodus, yn effeithlon ac yn effeithiol;  

iii. y mae gan y Cyngor drefniadau llywodraethu effeithiol ar waith i sicrhau 
gofynion i. a ii 

 
2.3. Ar ei lefel symlaf, mae a wnelo hunanasesu â'r ffordd y mae'r Cyngor yn bodloni'r 

gofynion perfformiad ac yn ymateb i’r cwestiynau canlynol:   
• Pa mor dda rydyn ni’n gwneud?  
• Sut rydyn ni’n gwybod hynny?  
• Beth allwn ni ei wneud yn well a sut?  
 

2.4. Fel y nodwyd eisoes mae dyletswydd i gyhoeddi adroddiad sy'n nodi casgliadau'r 
hunanasesiad unwaith mewn perthynas â phob blwyddyn ariannol ac i gwblhau’r 
gwaith “cyn gynted ag bo’n rhesymol ymarferol ar ôl diwedd y flwyddyn ariannol y 
mae’n ymwneud â hi.”  
 

2.5. Nodir dyletswydd hefyd i ymgynghori o leiaf unwaith mewn blwyddyn ariannol gyda 
phobl leol, busnesau lleol, staff y Cyngor a’r undebau llafur. Dylid defnyddio’r 
ymgynghoriadau hyn i gael adborth ar y graddau y mae'r awdurdod yn cyflawni'r 
gofynion perfformiad. 
 

2.6. Mae’r Cyngor eisoes yn casglu llawer o’r dystiolaeth ac yn cyhoeddi dogfennau sy’n 
cynnwys y math o wybodaeth sy’n ddisgwyliedig i ni ei gynnwys o fewn yr 
hunanasesiad. Mae hyn yn cynnwys dogfennau megis (ond ddim yn gyfyngedig i) 
adroddiadau blynyddol Perfformiad, Cydraddoldeb, Cyfarwyddwr Gwasanaethau 
Cymdeithasol a’r Datganiad Cyfrifon Blynyddol. Nodir hefyd fod yna gyswllt agos 
rhwng y ddogfen hon a’r Datganiad Llywodraethu Blynyddol sy’n cael ei chyflwyno i’r 
un cyfarfod. O ganlyniad, rydym wedi ceisio cadw’r ddogfen hunan asesiad yn 
gymharol gryno gan gyfeirio tuag at nifer o’r dogfennau lle ceir gwybodaeth bellach er 
mwyn ceisio osgoi dyblygu. 

 
2.7. Y Grŵp Llywodraethu sydd wedi arwain/cymryd trosolwg o’r broses hyn o fewn y 

Cyngor er mwyn sicrhau fod y gwaith yn cael ei berchnogi a’i arwain ar lefel 
strategol. Nodir hefyd fod Cadeirydd ac Is-gadeirydd y Pwyllgor Llywodraethu ac 
Archwilio wedi cael cyfle i ddarparu sylwadau ar fersiwn ddrafft dros yr wythnosau 
diwethaf. 

2.8. Fel y nodir uchod mae angen cynnwys y Pwyllgor Llywodraethu ac Archwilio yn y 
broses er mwyn rhoi cyfle iddynt gyflwyno unrhyw sylwadau ac argymhellion fel yr 
amlinellir yn y blwch isod (sydd wedi ei dynnu’n uniongyrchol o’r ddogfen). 

Cynnwys pwyllgor llywodraethu ac archwilio'r cyngor 

Para 2.40   Mae'n rhaid i'r Cyngor drefnu bod drafft o'i adroddiad hunanasesu ar gael 

i'w bwyllgor llywodraethu ac archwilio.  Mae'n rhaid i'r pwyllgor adolygu'r adroddiad 

drafft a gall wneud argymhellion ar gyfer newidiadau i'r casgliadau neu'r camau y 

mae'r cyngor yn bwriadu eu cymryd. 

Para 2.41   Os na fydd y Cyngor yn gwneud newid a argymhellwyd gan y pwyllgor 

llywodraethu ac archwilio, mae'n rhaid iddo nodi'r argymhelliad a'r rhesymau pam 

na wnaeth y cyngor y newid yn yr adroddiad hunanasesu terfynol. 
 

2.9. Byddai peidio â chyhoeddi Hunanasesiad yn debygol o arwain at argymhellion statudol 
gan Archwilio Cymru, fyddai hefo goblygiadau i enw da’r Cyngor.   
 

2.10. Fel yr adroddwyd i’r Pwyllgor hwn fis Medi 2024, mae’n fwriad gan y Cyngor i gynnal 
Asesiad Perfformiad Panel, fydd yn cynnwys aelodau annibynnol. Yn wreiddiol 
bwriadwyd gwneud hyn fis Tachwedd y llynedd, ond oherwydd y newidiadau 
gwleidyddol fu yn y Cyngor newidiwyd hyn i fis Mawrth 2026.  Mae angen cynnal 
Asesiad Panel o leiaf unwaith o fewn cylch etholiadol ac mae’n gysylltiedig â’r 
ddyletswydd i fod yn cynnal hunanasesiadau blynyddol ar berfformiad gyda’r 
dogfennau hyn yn ffurfio rhan o’r sail dystiolaeth. 
 

3. CAMAU NESAF  
 

3.1. Yn dilyn derbyn sylwadau/argymhellion gan y Pwyllgor Llywodraethu ac Archwilio 
bydd y gwaith o lunio’r hunanasesiad yn parhau a bydd ystyriaeth gan y Cabinet o ran 
cynnwys.  
 

3.2. Bydd drafft o’r Adroddiad Perfformiad Blynyddol a Hunanasesiad yn cael ei gyflwyno 
i’r Pwyllgor hwn ym mis Medi pryd y bydd cyfle  i ddarparu sylwadau/argymhellion ar 
y drafft terfynol yn unol â’r drefn yn y gorffennol. Yn dilyn hyn bydd y ddogfen, ynghyd 
â unrhyw sylwadau neu argymhellion gan y Pwyllgor Llywodraethu ac Archwilio ar yr 
hunanasesiad yn cael eu cyflwyno i’r Cabinet ym mis Medi ac i’r Cyngor Llawn ar gyfer 
ei gymeradwyo ar y 3ydd o Hydref, 2024. 
 

4. ARGYMHELLIAD  
 

4.1. Gofynnir i’r Pwyllgor Llywodraethu ac Archwilio ystyried y materion a amlinellir ar 
gyfer  Hunanasesiad 2024/25 sy’n ymddangos yn Atodiad 1 a chynnig 
sylwadau/argymhellion ar gyfer newidiadau os oes rhai ynghyd â unrhyw 
ychwanegiadau. 
  

Atodiad 1 – Prif faterion ar gyfer Hunanasesiad Cyngor Gwynedd 2024/25 

Hunanasesiad 
2024-25
(rhan o Adroddiad Blynyddol 2024-25)

ATODIAD 1

Pwrpas y 
cyflwyniad

Rhoi cyfle i aelodau’r 
Pwyllgor Llywodraethu ac 
Archwilio ystyried ein prif 
gryfderau a’n risgiau cyn i 
ni gwblhau ein 
Hunanasesiad.

v Crynodeb lefel uchel o berfformiad y Cyngor yn ystod 2024/25, wedi ei 
gategoreiddio fel cyfres o Gryfderau a Risgiau ar gyfer pob un o’r 
blaenoriaethau a welir yng Nghynllun y Cyngor. 

v Risgiau yn seiliedig ar:
Ø Ein prif risgiau fel nodir yn y gofrestr risg corfforaethol

Ø Materion wedi eu hadnabod gan gyrff archwilio allanol  

Ø Materion eraill yr ydym wedi eu hadnabod a’u cynnwys yng Nghynllun y Cyngor 

Ø Materion yn deillio o’r broses herio a chefnogi perfformiad mewnol 

v Cryfderau yn seiliedig ar:
Ø Uchafbwyntiau yr adroddiad perfformiad blynyddol 

Ø Adborth sydd wedi ei dderbyn gan gyrff archwilio allanol (e.e. Archwilio Cymru, 
Arolygiaeth Gofal Cymru, Estyn etc.) 

Ø Materion yn deillio o’r broses herio a chefnogi perfformiad mewnol

Cefndir

v Nid yw pob risg/cryfder wedi ei restru yn y cyflwyniad yma – y prif rai 
a welir yma.

v Bydd nifer fawr o’n cryfderau a’n risgiau yn cael eu cynnwys yn 
rhannau eraill yr adroddiad blynyddol, yn enwedig ble mae nhw’n 
ymwneud â phrosiectau Cynllun y Cyngor a’n gwaith dydd-i-ddydd. 
Er mwyn osgoi ail-adrodd, nid ydym (gan amlaf) yn eu rhestru yn yr 
Hunanasesiad hefyd. 

v Mae ‘Gwynedd Effeithlon’ yn llawer mwy corfforaethol ei natur gan 
fod nifer o’r cryfderau a’r gwendidau sydd i’w gweld yma yn rai 
sefydliadol.

Cefndir

Gwynedd Effeithlon – Cryfderau
Rhoi trigolion Gwynedd yn gyntaf gan eu trin yn deg a sicrhau fod y Cyngor 
yn perfformio'n effeithiol ac effeithlon

v Wedi llwyddo i ddygymod hefo cyfnodau o lymder/diffyg arian hyd 
yma.

v Trefniadau llywodraethu corfforaethol da.
v Gallu darparu’r gefnogaeth sydd ei angen yn effeithiol i bartneriaethau 

– Gwynedd yn awdurdod lletya i nifer ohonynt.
v Rydym yn ymwybodol fod angen parhau i adolygu’r drefn o adnabod 

a sgorio risgiau, yn enwedig er mwyn sicrhau cysondeb ar draws y 
sefydliad o ran y broses asesu a sgorio.

v Mae’r Cyngor yn casglu barn pobl y sir mewn sawl ffordd wahanol er 
mwyn gwella gwasanaethau.

v Fel rhan o Gynllun Ffordd Gwynedd, rydym wedi gwella dealltwriaeth 
ein rheolwyr o’r camau i’w cymryd er mwyn creu gweithlu bodlon ac 
iach sy’n rhoi pobl Gwynedd yn ganolog i bopeth yr ydym yn ei wneud.

Gwynedd Effeithlon – Risgiau
Rhoi trigolion Gwynedd yn gyntaf gan eu trin yn deg a sicrhau fod y Cyngor 
yn perfformio'n effeithiol ac effeithlon

v Heriau Cyllideb Refeniw 2024-25 
v Gorwariant adrannol / diffyg cyllideb o £6.6m gyda gorwariant 

sylweddol yn Adrannau Oedolion, Iechyd a Llesiant; Plant a 
Theuluoedd; Priffyrdd, Peirianneg ac YGC; ac Amgylchedd.

v Pwysau gosod cyllideb gytbwys ar gyfer 25/26.
v Trafferthion recriwtio i swyddi mewn rhai meysydd sy'n gallu peryglu 

parhad gwasanaeth.

Gwynedd Ofalgar – Cryfderau
Cefnogi trigolion Gwynedd i fyw bywydau llawn a diogel yn ein 
cymunedau

v Adolygiadau Statudol amserol o ansawdd da yn cael eu cynnal i 
sicrhau bod cynlluniau gofal a chymorth yn parhau i fod yn briodol. 

v Gwelliant mewn canlyniadau i bobl sy’n cael gofal cartref o ganlyniad i 
ddefnydd o dechnoleg a dulliau amgen o ddarparu gwasanaeth. 

v Gwelliant yn yr ymarfer ym maes diogelu oedolion ac asesu galluedd 
meddyliol.

v Mae enghreifftiau o gydweithio da â sefydliadau iechyd, yr heddlu a'r 
trydydd sector i gefnogi canlyniadau da i bobl.

v Datblygiadau cynllunio strategol - Llechen Lân wedi ei gyhoeddi ac i-
Lechen ar waith.T

Gwynedd Ofalgar – Risgiau
Cefnogi trigolion Gwynedd i fyw bywydau llawn a diogel yn ein 

cymunedau  
v Dim digon o ofal effeithlon ar gyfer gofal cartref, cartrefi preswyl a 

nyrsio. Gallai hyn hefyd arwain at niwed, mwy o anghenion a 
chostau ychwanegol.

v Pwysigrwydd cydweithio amlddisgyblaethol i sicrhau gwasanaethau 
o'r safon uchaf a rheoli costau'n effeithiol. Mae gweithio gyda 
phartneriaid fel iechyd, yr heddlu, y trydydd sector, a darparwyr 
gofal yn hanfodol i gyflawni hyn.

v Methiant i gynllunio'r gweithlu yn effeithiol fyddai'n golygu na allwn 
ddarparu'r gwasanaethau gorau i bobl Gwynedd.

Gwynedd Ofalgar – Risgiau
Cefnogi trigolion Gwynedd i fyw bywydau llawn a diogel yn ein 
cymunedau

v Os nad oes darpariaeth gofal cartref, cartrefi preswyl a nyrsio digonol 
ac effeithiol, gallai hynny arwain at niwed, mwy o anghenion a chostau 
ychwanegol. Ymysg y camau rydym yn eu cymryd i ddelio efo hyn, 
mae prosiect newydd yng Nghynllun y Cyngor – Llechen Lân.  

v Er mwyn sicrhau gwasanaethau o'r safon uchaf a rheoli costau'n 
effeithiol mae angen i’r timau gydweithio yn amlddisgyblaethol gyda 
phartneriaid fel iechyd, yr heddlu, y trydydd sector, a darparwyr gofal.

v Os nad yw gwasanaethau Busnes a Chomisiynu Gofal yn effeithiol ac 
effeithlon, mae risg i ddiogelwch unigolion a staff, yn ogystal â risg nad 
ydym yn darparu gwasanaethau o safon i drigolion Gwynedd. 

v Cynnydd yn y galw am wasanaethau a chymhlethdod yr anghenion yn 
gallu arwain at orwariant.

Gwynedd Yfory – Cryfderau
Rhoi'r cychwyn gorau posib mewn bywyd i'n plant a'n pobl ifanc

v Mae deilliannau arolygu ysgolion cynradd ac uwchradd yn gryf yn 
gyffredinol.

v Cymorth o ran bodloni anghenion dysgwyr/darpariaeth y Gymraeg 
– gan gynnwys y gyfundrefn Addysg Drochi.

v Mae’r awdurdod yn hyrwyddo a chefnogi lles disgyblion yn gadarn. 
v Rydym yn parhau i wneud gwelliannau i adeiladau ysgolion ledled y 

sir.

Gwynedd Yfory – Risgiau
Rhoi'r cychwyn gorau posib mewn bywyd i'n plant a'n pobl ifanc

v Demograffi, a’r effaith ar hyfywdra y gyfundrefn ysgolion presennol.
v Gwella trefniadau monitro, gwerthuso a hyrwyddo presenoldeb 

disgyblion.
v Rydym am gryfhau’r ddarpariaeth ar gyfer disgyblion sydd ag 

anawsterau cymdeithasol, emosiynol ac ymddygiadol, a sicrhau 
trefniadau monitro a gwella ansawdd y ddarpariaeth honno. 

v Sicrhau fod ein trefniadau diogelu mewn ysgolion i’r safon gorau 
posib a chyflawni cynnwys ein Cynllun Ymateb i Droseddu.

v Newid sylfaenol yn y gefnogaeth gwella ysgolion yn sgil dod â GwE i 
ben. Gyda newid mor fawr mae’n anorfod y gall effeithio ar 
ansawdd y gefnogaeth o ran gwella ysgolion ac i safonau. 

Gwynedd Lewyrchus – Cryfderau
Cryfhau'r economi a chefnogi trigolion Gwynedd i ennill cyflog teilwng

v Cynllun Adfywio Lleol wedi’i greu ar gyfer pob un o’r 13 ardal 
adfywio yn y Sir.

v Datblygwyd ‘Cynllun Economi Ymwelwyr Cynaliadwy Gwynedd ac 
Eryri 2035’ ar y cyd gan Gyngor Gwynedd ac Awdurdod Parc 
Cenedlaethol Eryri. 

v Wedi llwyddo i sicrhau cyllid o ffynonellau megis y Gronfa Ffyniant 
Gyffredin ac ARFOR i gryfhau economi Gwynedd.

v Cynlluniau strategol Canol Tref mewn lle a’r Grŵp Eiddo Gwag yn 
cychwyn cael llwyddiant.

Gwynedd Lewyrchus – Risgiau
Cryfhau'r economi a chefnogi trigolion Gwynedd i ennill cyflog teilwng

v Daeth Rhaglen ARFOR i ben fis Mawrth 2025.
v Rhaglen SPF wedi ei hymestyn am flwyddyn yn unig gan greu 

ansicrwydd ynghylch cyllid a gweinyddiaeth unrhyw raglenni 
datblygu’r economi i’r dyfodol.

v Cynllun Twf (Uchelgais Gogledd Cymru) – rhai prosiectau yn fregus.

Gwynedd Glyd – Cryfderau
Cefnogi pobl Gwynedd i fyw mewn cartrefi addas a fforddiadwy yn eu 
cymunedau 

v Wedi lleihau niferoedd digartrefedd a chostau llety argyfwng
v Ers 2021 mae'r Cynllun Gweithredu Tai wedi arwain at greu cartrefi 

newydd. Mae hyn wedi cynnwys dod a thai gwag yn ôl i ddefnydd 
a datblygu Tai Cymdeithasol newydd.

v Safle Penrhos – grant ychwanegol gan Lywodraeth Cymru (£7M)
v Grant Tai Cymdeithasol - £8M o arian ychwanegol

Gwynedd Glyd – Risgiau
Cefnogi pobl Gwynedd i fyw mewn cartrefi addas a fforddiadwy yn eu 
cymunedau 

v Digartrefedd yn parhau yn her – angen parhau gyda chynlluniau 
uchelgeisiol.

v Sefydlu’r Siop Un Stop Tai.
v Sicrhau fod Cymdeithasau Tai yn cefnogi/partneriaethu ar bob 

agwedd yn y maes Tai.
v Peth oedi wedi bod mewn adnewyddu tai ar ôl eu prynu drwy’r 

Cynllun Prynu i Osod a sefydlu achos busnes ariannol newydd i allu 
parhau gyda’r prynu, ond mae'r sefyllfa yn gwella.

v Lle i gyflymu'r gwaith adeiladu gyda thai Tŷ Gwynedd ac i 
bartneriaethu gyda chymdeithasau tai.

v Cefnogaeth i geisiadau adeiladu tai cymdeithasol.

Gwynedd Werdd – Cryfderau
Gwarchod harddwch naturiol y Sir ac ymateb yn gadarnhaol i'r argyfwng 
newid hinsawdd

v Yn gyson wedi llwyddo i gwrdd â thargedau ailgylchu statudol yn y 
gorffennol.

v Wedi gosod uchelgais o fod yn garbon sero erbyn 2030 ac wedi 
mabwysiadu Cynllun Argyfwng Hinsawdd a Natur er mwyn cwrdd â’r 
uchelgais.

v Strategaeth Llifogydd wedi ei mabwysiadu sy’n amlygu’r peryglon 
presennol ac i’r dyfodol o lifogydd ac erydu arfordirol yn y Sir a sut y bydd 
y risgiau yn cael eu rheoli.

v Cannoedd o dai wedi derbyn cymorth grant i wella eu perfformiad 
defnydd ynni

v Wedi denu grantiau ynni sylweddol er mwyn lleihau allyriadau carbon o 
adeiladau, prynu cerbydau trydan a gwaith cadwraeth natur.

Gwynedd Werdd – Risgiau
Gwarchod harddwch naturiol y Sir ac ymateb yn gadarnhaol i'r argyfwng 
newid hinsawdd

v Er mwyn cyrraedd y targed ailgylchu cenedlaethol o 70% ac osgoi 
dirwy ariannol, mae angen newid ymddygiadau trigolion fel eu bod 
yn ailgylchu mwy ac yn lleihau y gwastraff gweddilliol sydd angen ei 
gasglu. 

v Mae angen moderneiddio safleoedd trin gwastraff ynghyd â 
gwneud gwelliannau i’n canolfannau ailgylchu. 

v Mae risg sylweddol yn bodoli o lifogydd o’r môr allai gael effaith 
niweidiol ar nifer o gymunedau megis Fairbourne. 

v Methu cwrdd â’r uchelgais yn y Cynllun Argyfwng Hinsawdd a Natur 
fod....'Cyngor Gwynedd yn garbon sero net ac yn ecolegol 
gadarnhaol erbyn 2030'. Mae hyn yn  risg ymarferol a chyllidol i’r 
Cyngor. 

Gwynedd Gymraeg – Cryfderau
Sicrhau ein bod yn rhoi pob cyfle posib i'n trigolion ddefnyddio'r Gymraeg yn 
y gymuned 

v Mae’r Gymraeg yn rhan allweddol o holl waith y Cyngor, ac unrhyw 
gynlluniau sydd yn effeithio ar bobl Gwynedd.

v Mae’r Cyngor wedi moderneiddio ac ehangu’r ddarpariaeth drochi 
ar gyfer dysgu Cymraeg i blant, ac mae’n bwriadu cynyddu’r 
ddarpariaeth addysg drwy gyfrwng y Gymraeg yn y sir ymhellach. 

v Cynllunio’r Gweithlu – canfyddiad am safon iaith.
v Pobl ifanc Cymraeg eu hiaith yn mudo. 

Gwynedd Gymraeg – Risgiau

CYFARFOD:   PWYLLGOR LLYWODRAETHU AC ARCHWILIO  
 
DYDDIAD:   22 MAI 2025 
 
TEITL: CYFRIFON TERFYNOL 2024/25 – ALLDRO REFENIW  
 
PWRPAS: EGLURO A CHRAFFU’R SEFYLLFA ARIANNOL TERFYNOL 

2024/25 
 
GWEITHREDIAD: Derbyn y wybodaeth, ystyried unrhyw risgiau sy’n deillio o’r 

gwir wariant ac incwm yn erbyn cyllideb 2024/25. 
 
SWYDDOG CYSWLLT: FFION MADOG EVANS, PENNAETH CYLLID CYNORTHWYOL  
 
AELOD CABINET: CYNGHORYDD HUW WYN JONES, AELOD CABINET CYLLID 
 
 
 
1. Mae’r adroddiad gerbron heddiw, sef yr adolygiad cyllideb “alldro”, yn egluro sefyllfa 

terfynol 2024/25 ac yn dangos y darlun fesul adran. Y ffigyrau yma yw sail i’r datganiadau 
statudol fydd yn cael eu cyflwyno i gyfarfod nesaf o’r Pwyllgor Llywodraethu ac Archwilio. 

 
2. Mae’r adroddiad eisoes wedi ei gyflwyno i gyfarfod 13 Mai 2025 o’r Cabinet.  
 
3. Nodaf fod rhan 7 ac Atodiad 3 o’r adroddiad yma’n delio hefyd gyda’r adolygiad o 

gronfeydd y Cyngor.  
 
4. Gofynnir i’r Pwyllgor Llywodraethu ac Archwilio nodi’r sefyllfa a’r risgiau perthnasol yng 

nghyswllt cyllidebau’r Cyngor a’i adrannau a sylwebu fel bo angen. 
 
 
Atodiad: 
Adroddiad Cabinet 13 Mai 2025 

CYNGOR GWYNEDD – Adroddiad i Gabinet Cyngor Gwynedd 

Teitl yr Eitem: Cyfrifon Terfynol 2024/25 – Alldro Refeniw 

Aelod Cabinet: Y Cynghorydd Huw Wyn Jones, Aelod Cabinet Cyllid 
Swyddog perthnasol: Ffion Madog Evans, Pennaeth Cyllid Cynorthwyol  

- Cyfrifeg a Phensiynau 
Dyddiad y cyfarfod: 13 Mai 2025 

 Crynodeb 
- Sefyllfa ariannol wedi gwella ers rhagolygon Adolygiad Awst a Tachwedd. 
- Derbyniadau grantiau sylweddol yn hwyr yn y flwyddyn i nifer o feysydd gan gynnwys Oedolion, 

Addysg, Economi a Chorfforaethol wedi gwella’r sefyllfa ariannol erbyn diwedd y flwyddyn.  
- Gorwariant yn parhau yn y maes lleoliadau all-sirol plant, gwasanaeth Derwen, gofal cartref a 

gwastraff.  
- Sefyllfa ffafriol ar nifer o gyllidebau corfforaethol yn cynorthwyo i leddfu'r sefyllfa ariannol ar gyfer y 

Cyngor yn ei gyfanrwydd  
- Ymarferiad cynaeafu cronfeydd yn rhyddhau £1.65 miliwn o gronfeydd i’w rhoi yn y Gronfa 

Trawsffurfio ar gyfer blaenoriaethau’r Cyngor. 

1. Penderfyniad a geisir  
 
1.1 Derbyn yr adroddiad ac ystyried y sefyllfa ariannol derfynol adrannau’r Cyngor am 2024/25: 

  Colofn  
A 

Colofn 
B 

Colofn C Colofn 
CH 

Colofn  
D 

  

Gor/(Tan) 
Wariant 

Gros 
2024/25 

Addasiadau a Argymhellir 

Gor/(Tan) 
Wariant 

Addasedig 
2024/25 

 
  £ '000  £'000 £'000 £'000 £'000   

     
     

Oedolion, Iechyd a Llesiant 857   (757) 100  

Plant a Theuluoedd 3,805   (3,705) 100  

Gwasanaeth Busnes a 
Chomisiynu Gofal 

(15) 15   0  

Addysg (191) 191   0  

Economi a Chymuned 281  (281)  0  

Priffyrdd, Peirianneg ac YGC 656   (556) 100  

Amgylchedd 1,349  (1,100) (149) 100  

Tai ac Eiddo (3) 3   0  

Tîm Rheoli Corfforaethol a 
Chyfreithiol (48) 48   0  

Gwasanaethau Corfforaethol (42) 42   0  

Cyllid  (5) 5   0  

1.2 Gan nodi bod gorwariant sylweddol gan yr Adran Oedolion, Iechyd a Llesiant, Adran Plant a 
Theuluoedd, Adran Priffyrdd, Peirianneg ac YGC, a’r Adran Amgylchedd yn 2024/25 (Gweler 
colofn A yn y tabl uchod). Cymeradwyo’r trosglwyddiadau ariannol canlynol (sydd wedi’u 
hegluro yn Atodiad 2) - 

 Yn unol â phenderfyniad Cabinet 21 Ionawr 2025, peidio caniatáu i adrannau gario unrhyw 
danwariant i’r flwyddyn ariannol nesaf drwy eithrio cymal 16.3.1.(C) o’r Rheoliadau Ariannol 
(Gweler colofn B yn y tabl uchod). 

 Cadarnhau'r cymorth ariannol o £281k uwchlaw’r taliad cytundebol i Gwmni Byw’n Iach, a 
defnyddio £1.1 miliwn o gronfa Adennill Enillion Cyfrannol Parc Adfer i gyllido'r gorwariant 
yn y maes Gwastraff (Gweler colofn C yn y tabl uchod). 

 Yr adrannau sydd yn gorwario i dderbyn cymorth ariannol un tro gan gyfyngu lefel y 
gorwariant sydd i’w gario ymlaen gan yr Adran i £100k (Gweler colofn CH yn y tabl uchod). 

 Ar gyllidebau Corfforaethol:  
- defnyddio (£5.144 miliwn) o’r tanwariant ar gyllidebau corfforaethol i gynorthwyo'r 

adrannau sydd wedi gorwario yn 2024/25. 
- gweddill y tanwariant o (£1.548 miliwn) ar gyllidebau Corfforaethol i’w drosglwyddo i’r 

Gronfa Trawsffurfio, i'w ddefnyddio ar gyfer blaenoriaethau'r Cyngor. 
 

1.3 Cymeradwyo’r symiau i’w cario ’mlaen (y golofn “Gor/(Tan) Wariant Addasedig” yng 
ngholofn D uchod ac yn Atodiad 1). 
 

1.4 Cymeradwyo’r trosglwyddiadau ariannol o gronfeydd penodol fel yr amlinellir yn Atodiad 3 
yn dilyn adolygiad o’r cronfeydd: 
- cynaeafu £1.275 miliwn o amrywiol gronfeydd a’i drosglwyddo i'r Gronfa Trawsffurfio.  
- Dad-ymrwymo £375k o gynlluniau hanesyddol neu rai heb ymrwymiadau yn y Gronfa 

Trawsffurfio.  
- Symud £2.5 miliwn o gronfa Cynorthwyo’r Strategaeth Ariannol i’r Gronfa Trawsffurfio 
Fel eu bod ar gael ar gyfer blaenoriaethau’r Cyngor a chyllido bidiau un tro i'r dyfodol. 
 

2. Y rheswm pam fod angen i’r Cabinet wneud y penderfyniad    
  
2.1 Cyfrifoldeb y Cabinet yw cymryd camau, fel bo angen, er mwyn sicrhau rheolaeth briodol dros 

gyllidebau’r Cyngor (e.e. cymeradwyo trosglwyddiadau sylweddol neu gyllideb ychwanegol). 
 
2.2 Gofynnir i’r Cabinet gymeradwyo sefyllfa ariannol derfynol 2024/25 sydd yn sail i’r 

datganiadau ariannol statudol.  
 
 
3. Cyflwyniad a Rhesymeg  
 
 Cefndir / Cyflwyniad 
3.1 Mae talfyriad o sefyllfa derfynol yr holl adrannau wedi’i amlinellu yn Atodiad 1. Ar ddiwedd 

y flwyddyn mae pedair adran yn gorwario yn sylweddol. Mae’r symiau i’w cario ymlaen (yn 

amodol ar gymeradwyaeth y Cabinet) yn y golofn ‘Gor/(Tan) Wariant Addasedig 
2024/25’(Colofn D).  

 
3.2 Yn Atodiad 2, mae manylion pellach ynglŷn â’r prif faterion a meysydd ble fu gwahaniaethau 

sylweddol i’r hyn a adroddwyd yn flaenorol, ynghyd â sawl argymhelliad penodol. Mae’r 
argymhellion hynny wedi’u hamlygu er ystyriaeth yn 1.2 uchod. 

 
3.3 Yn yr adolygiad o’r gyllideb refeniw diwethaf a wnaethpwyd ar sefyllfa ddiwedd Tachwedd 

2024, rhagwelwyd diffyg o £8.5 miliwn gan yr adrannau, ers hynny, mae gorwariant gan 
adrannau’r cyngor wedi lleihau i £6.6 miliwn. Y prif feysydd gorwariant yw’r maes lleoliadau 
all-sirol a’r gwasanaeth Derwen plant, gofal cartref a gwastraff. Mae derbyniadau grant 
sylweddol a sefyllfa ffafriol ar nifer o gyllidebau corfforaethol yn cynorthwyo i leddfu'r sefyllfa 
ariannol ar gyfer y Cyngor yn ei gyfanrwydd erbyn diwedd y flwyddyn ariannol. 

 
 
4. Sefyllfa Arbedion 
 
4.1 Yn adroddiad Cyllideb 2024/25 i’r Cyngor Llawn ar 7 Mawrth 2024, adroddwyd fod arbedion 

gwerth £5,648,890 yn ofynnol er mwyn cynorthwyo i gau’r bwlch cyllidol 2024/25. Mae’r 
cyllidebau wedi eu lleihau o’r swm yma; ac felly adroddir ar y sefyllfa yn dilyn ystyriaeth o’r 
arbedion. 

 
4.2 Dros y blynyddoedd diwethaf rydym wedi adrodd ar risgiau i gyflawni arbedion. Bu i werth 

£2 filiwn o gynlluniau arbedion gael eu dileu yn ystod 2023/24. O ran y cynlluniau sydd yn 
weddill, mae yna risgiau o ran gwireddu rhai o’r cynlluniau. 

 
4.3 Y sefyllfa ddiweddaraf o ran yr arbedion yw bod dros £43 miliwn, sef 93% o’r cynlluniau 

arbedion diwygiedig ers 2015 bellach wedi eu gwireddu.  
 
 
5. Adrannau’r Cyngor 
 
5.1 Mae’r prif faterion ar ddiwedd y flwyddyn ariannol fel a ganlyn: 
 
5.2 Adran Oedolion Iechyd a Llesiant 

Yn dilyn i’r Adran dderbyn dyraniad cyllideb ychwanegol barhaol o dros £3.2 miliwn eleni i 
gwrdd â phwysau mewn gwahanol feysydd, mae’r gorwariant ar ddiwedd y flwyddyn yn 
£857k, sydd yn lleihad o’r rhagolygon o £3 miliwn yn gynharach yn y flwyddyn. Ers yr 
adolygiad diwethaf bu i’r adran dderbyn grantiau ac incwm sylweddol sydd wedi 
cynorthwyo’r sefyllfa. 
 
Mae pwysau amlwg yn parhau yn y maes Gofal Cartref, gyda chostau staffio uwch a lefelau 
salwch a chyfraddau oriau digyswllt yn uchel, tra bod pwysau sylweddol hefyd ar y gyllideb 
darparwyr gofal cartref preifat. Mae defnydd o staff asiantaeth yn un o’r materion yng ngofal 
preswyl mewnol. 
 

5.3 Adran Plant a Theuluoedd  
Ers adolygiad Tachwedd mae gorwariant yr Adran wedi cynyddu o £3.7 miliwn i £3.8 miliwn, 
gwelwyd cynnydd yng nghostau lleoliadau all-sirol oherwydd cymhlethdodau pecynnau a 

defnydd cynyddol ddiweddar o leoliadau heb eu cofrestru, sydd fwy costus. Pwysau hefyd 
i’w weld ar gyllideb y Gwasanaeth Derwen ac ar gefnogaeth cynlluniau cefnogol a gweithwyr 
maes. 
  

5.4 Adran Addysg 
Yn dilyn gorwariant o £1.5 miliwn yn ystod y flwyddyn ariannol 2023/24 ar gludiant ysgolion, 
bu i'r maes dderbyn dyraniad cyllideb ychwanegol eleni o £896k ar sail barhaol ac £896k 
pellach am flwyddyn yn unig, i gyfarch y pwysau ar y maes bysus a thacsis ysgolion. Bu i’r 
adran dderbyn nifer o grantiau ynghyd â chwtogi ar wariant sydd yn golygu fod yr adran yn 
tanwario (£191k) ar ddiwedd y flwyddyn. 
 

5.5 Byw’n Iach 
Dros y blynyddoedd diwethaf mae Cwmni Byw’n Iach wedi derbyn cefnogaeth ariannol gan 
y Cyngor oedd yn £550k yn 2022/23 a £308k yn 2023/24, oedd uwchlaw’r taliad cytundebol 
y contract ddarparu, i'w galluogi i gynnal eu gwasanaethau. Mae'r angen am gefnogaeth 
ariannol yn parhau yn 2024/25 gyda’r swm gofynnol wedi cynyddu i £281k erbyn diwedd y 
flwyddyn.  
 

5.6 Adran Priffyrdd, Peirianneg ac YGC  
Gorwariant o £656k gan yr adran, gwelwyd mwy o waith yn cael ei gomisiynu gan 
asiantaethau allanol ac felly wedi cael effaith gadarnhaol ar sefyllfa incwm gwasanaethau 
priffyrdd. Ym mwrdeistrefol, mae cyfuniad o ffactorau, gan gynnwys pwysau ychwanegol ar 
gyllidebau staff glanhau strydoedd a glanhau toiledau cyhoeddus. Tra bod colledion incwm 
yn faterion yn cynnal tiroedd a thoiledau cyhoeddus, ond incwm uwch gan y gwasanaeth 
profedigaeth. Gwelwyd gwelliant pellach hefyd yn yr incwm gan Ymgynghoriaeth Gwynedd. 
 

5.7 Adran Amgylchedd 
Gorwariant o £1.349 miliwn, gyda’r tueddiad blynyddol o orwariant yn y maes casglu 
gwastraff ac ailgylchu yn parhau ac yn gyfrifol am £1.1 miliwn o’r gorwariant. Mae costau 
cyflogaeth a lefelau salwch a goramser yn broblemus yn y maes. Mae diffyg incwm parcio 
hefyd yn amlwg eleni ac wedi cynyddu i £826k erbyn diwedd y flwyddyn. Mae yna nifer o 
gynlluniau arbedion yn llithro yn ogystal, sydd yn rhan o'r darlun. Tanwariant ar Reolaeth 
Rhwydwaith Trafnidiaeth ac ar Warchod y Cyhoedd yn lleihau’r gorwariant adrannol a 
adroddir.  
 

5.8 Adran Tai ac Eiddo 
Y tueddiad o bwysau sylweddol ar y gwasanaeth llety argyfwng yn parhau, gyda gwariant ar 
y maes yn £6 miliwn eleni, hyn i gymharu â £6.8 miliwn y llynedd. Mae'r sefyllfa ariannol a 
adroddir yn dilyn ystyried cyllideb ychwanegol o £3 miliwn sydd wedi ei ddyrannu o bremiwm 
treth cyngor, cyllideb un-tro ychwanegol a ddyrannwyd fel rhan o'r drefn bidiau 2024/25 ac 
ymhellach i hyn, derbyniad grant ychwanegol gan Lywodraeth Cymru ar ddiwedd Mawrth 
2025 i gynorthwyo gyda'r pwysau ychwanegol.  
 
Bu llithriad o £1.2 miliwn ar y gyllideb cynnal a chadw refeniw corfforaethol yn ystod 2024/25 
yn dilyn derbyn grantiau gwerth £1.8 miliwn tuag at gynnal a chadw Addysg yn ystod y 
flwyddyn. Mae’r llithriad o £1.2 miliwn wedi ei drosglwyddo i gronfa benodol at ddibenion 
cynnal a chadw i’r dyfodol. 

5.9 Corfforaethol 
   Tanwariant ar gorfforaethol o ganlyniad i gynnyrch treth ychwanegol a rhagdybiaethau 

darbodus wrth osod cyllideb 2024/25. Bu i’r holl gynghorau dderbyn grant sylweddol gan 
Lywodraeth Cymru ar ddiwedd Mawrth tuag at y pwysau ychwanegol sydd yn wynebu 
Llywodraeth Leol, sydd wedi cynorthwyo i leddfu'r sefyllfa ariannol. 

 
5.10 Yn Atodiad 1, adroddir ar sefyllfa tanwariant / gorwariant pob adran i’r Cabinet, a cheisir 

penderfyniad ffurfiol i gymeradwyo’r symiau sydd i’w cario 'mlaen. Mae Rheoliad 
Gweithdrefn Ariannol 16.3.1 yn manylu ar y trefniadau ar gyfer symiau i’w “cario 'mlaen” ar 
ddiwedd y flwyddyn. Gweithredwyd yn unol â phenderfyniad Cabinet 21 Ionawr 2025, i 
beidio caniatáu i’r adrannau gario unrhyw danwariant i’r flwyddyn ariannol nesaf drwy 
eithrio cymal 16.3.1.(C) o’r Rheoliadau Ariannol, sydd yn berthnasol i chwe adran. Mae yna 
bedwar cais i’r Cabinet i ddileu diffyg adrannol ar gau 2024/25.  

 
5.11 Yn gyffredinol, lle mae’r adrannau wedi tanwario, mae’r sefyllfa hwnnw am un tro yn 2024/25 

yn unig. 
 
5.12 Rhoddwyd ystyriaeth briodol i’r cyllidebau sydd dan bwysau yng nghylch cyllidebu 2025/26, 

ac mae nifer o’r materion parhaol hynny eisoes wedi’u cyfarch yn y strategaeth ariannol ar 
gyfer 2025/26 (drwy weithrediad rheolaethol i atal tueddiad a/neu drwy addasu’r gyllideb). 

 
 
6.       Ysgolion 
 
6.1 Mae rhan o Atodiad 2 yn manylu ar sefyllfa cyllidebau’r ysgolion, lle mae statud wedi 

cyflwyno grym dirprwyedig i gyrff llywodraethu gario balansau ymlaen ar ddiwedd blwyddyn 
ariannol.  Mae’r cyfanswm sirol o falansau’r ysgolion wedi gweld gostyngiad bychan o £0.26 
miliwn, gan leihau o £8.5 miliwn yn 2023/24 i £8.3 miliwn yn 2024/25. Ers 2019/20 gwelwyd 
cynnydd sylweddol ym malansau ysgolion yn sgil effaith grantiau Cofid. Ar ddechrau’r 
flwyddyn ariannol roedd rhagolygon o leihad sylweddol ym malansau ysgolion fyddai’n dod 
a balansau i lefelau arferol cyn Cofid, ond yn dilyn derbyniwyd grantiau gwerth £4.4 miliwn 
gan Lywodraeth Cymru ar ddiwedd y flwyddyn, golyga fod lefelau'r balansau wedi eu cynnal. 
Byddwn yn cyhoeddi gwybodaeth fanwl am falansau ysgolion unigol cyn hir mewn ‘Datganiad 
Adran 52’.   

 
6.2 Mae gan yr Adran Addysg drefniadau ar gyfer herio’r ysgolion unigol i gyfiawnhau’r angen 

am eu balansau, ac maent yn gofyn i’r penaethiaid a chyrff llywodraethu’r ysgolion 
perthnasol i egluro’u bwriad i ddefnyddio eu balansau (yn arbennig rheiny sydd gyda 
balansau dros 5% o’i gyllideb).  

 
6.3 Mae tair ysgol gynradd a thair ysgol uwchradd gyda diffyg ar ddiwedd y flwyddyn ariannol 

2024/25. Cadarnhaf y bydd yr Uned Gyllid perthnasol hefyd yn sicrhau y bydd penaethiaid a 
chyrff llywodraethol yr ysgolion sydd â diffygion ariannol yn delio gyda nhw. 

 
 
7. Cyllidebau a Chronfeydd Corfforaethol 
 
7.1 Am nifer o resymau bu tanwariant un tro ar nifer o benawdau’r gyllideb gorfforaethol eleni, 

fel y nodir yn 5.9 uchod, a rhan olaf Atodiad 2. Adroddir ar danwariant o (£6.692 miliwn). 

Awgrymir fod y tanwariant yma ynghyd â thanwariant gan yr adrannau sydd yn tanwario yn 
cael ei ddefnyddio i gynorthwyo’r adrannau sydd yn gorwario yn 2024/25.  

 
7.2 Adolygwyd digonolrwydd cronfeydd penodol y Cyngor gan y Pennaeth Cyllid unwaith eto 

wrth gau’r cyfrifon eleni, yn unol â’r polisi a gymeradwywyd rhai blynyddoedd yn ôl. Fel yr 
amlinellir yn Atodiad 3, llwyddodd yr adolygiad yma i gynaeafu £1.275 miliwn o adnoddau. 
Hefyd, dad-ymrwymwyd gwerth £375k o’r gronfa trawsffurfio, felly cynaeafu cyfanswm o 
£1.650 miliwn. Mae’r arian yma i’w roi yn y Gronfa Trawsffurfio i’w ddefnyddio ar gyfer 
blaenoriaethau'r Cyngor a chyllido bidiau un-tro i'r dyfodol. 

 
7.3 Awgrymir fod gweddill tanwariant corfforaethol sef £1.548 miliwn, ynghyd â £2.5 miliwn o 

Gronfa Cynorthwyo’r Strategaeth yn cael eu trosglwyddo i'r Gronfa Trawsffurfio i'w 
ddefnyddio ar gyfer blaenoriaethau'r Cyngor. 

 
8. Casgliad 
 
8.1 Pwrpas yr adroddiad yma yw manylu ar y sefyllfa alldro o ran tanwariant neu orwariant 

adrannau unigol ac ar wariant y Cyngor yn ei gyfanrwydd yn 2024/25. Adroddir ar sefyllfa 
gorwariant o £6.6 miliwn gan yr adrannau ar ddiwedd y flwyddyn, sydd yn cael ei leihau gan 
danwariant o £6.7 miliwn ar gyllidebau corfforaethol i roi tanwariant net o (£48k) ar gyfer y 
Cyngor yn ei gyfanrwydd (Colofn A, Atodiad 1) 

 
8.2 Yn dilyn y tanwariant ar benawdau corfforaethol ynghyd â’r ymarferiad cynaeafu cronfeydd 

a throsglwyddiad arian o gronfa, bydd gwerth £5.323 miliwn yn cael ei drosglwyddo i’r Gronfa 
Trawsffurfio a £375k pellach yn cael ei ddad-ymrwymo i roi cyfanswm o £5.698 miliwn, sydd 
ar gael i’r Cyngor ar gyfer ei flaenoriaethau. 

 
 
 
9. Camau nesaf ac amserlen 
 
9.1 Byddwn yn ystyried y wybodaeth gan adlewyrchu’r sefyllfa yn y cyfrifon terfynol. 
 
9.2  Fe adlewyrchir yma’r sefyllfa a’r wybodaeth ddiweddaraf, ac wrth ddod a’r broses i derfyn, 

gallasai fod rhywfaint o newidiadau pellach. Fodd bynnag, ni ragwelir y bydd newid sylweddol 
yn y sefyllfa gyffredinol. 

 
9.3 Bydd yr Adran Gyllid yn cynhyrchu datganiadau ariannol statudol 2024/25 i’w hardystio gan 

y Pennaeth Cyllid o fewn yr amserlen statudol. Bydd yr adroddiad alldro yn cael ei gyflwyno 
i’r Pwyllgor Llywodraethu ac Archwilio ar 22 Mai. 

10.   Sylwadau Swyddogion Statudol 
 

10.1  Prif Swyddog Cyllid 
Rwyf wedi cydweithio gyda’r Aelod Cabinet i baratoi’r adroddiad yma ac yn cadarnhau’r 
cynnwys.  

 
10.2  Swyddog Monitro 

Dim sylwadau i’w hychwanegu os safbwynt priodoldeb. 
 

 
Atodiadau: 
 
Atodiad 1  -  Sefyllfa tanwariant / gorwariant terfynol pob adran 
 
Atodiad 2  -  Prif faterion cyllidebol a meysydd ble fu gwahaniaethau sylweddol  
 
Atodiad 3 -   Adnoddau wedi’u cynaeafu o adolygu cronfeydd  

Atodiad 1

Cyllideb Refeniw 2024/25 - Crynhoad o'r sefyllfa fesul Adran

Cyllideb 
2024/25

Gor / (Tan) 
Wariant Gros

2024/25

Gor/ (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

£'000 £'000 £'000 £'000 £'000 £'000 £ '000 

Colofn A Colofn B Colofn C Colofn CH Colofn D

Oedolion, Iechyd a Llesiant 77,022 857 (757) 100 2,894

Plant a Theuluoedd 23,292 3,805 (3,705) 100 3,683

Gwasanaeth Busnes a Chomisiynu Gofal 3,431 (15) 15 0 355

Addysg 112,503 (191) 191 0 (145)

Economi a Chymuned 4,787 281 (281) 0 239

Priffyrdd, Peirianneg ac YGC 17,592 656 (556) 100 699

Amgylchedd 17,813 1,349 (1,100) (149) 100 970

Tai ac Eiddo 9,453 (3) 3 0 (303)

Tîm Rheoli Corfforaethol a Chyfreithiol 2,706 (48) 48 0 (61)

Gwasanaethau Corfforaethol 8,284 (42) 42 0 (33)

Cyllid (a Thechnoleg Gwybodaeth) 8,487 (5) 5 0 (4)

Cyllidebau Corfforaethol
(Gwahaniaethau yn unig)

* (6,692) 6,692 0 0

Cyfansymiau (net) 293,857 (48) 6,996 (1,381) (5,167) 400 8,294

Colofn B - peidio caniatáu i adrannau gario unrhyw danwariant i’r flwyddyn ariannol nesaf 

Adolygiad Terfynol

Addasiadau a Argymhellir

Colofn C - cymorth ariannol uwchlaw’r taliad cytundebol i Gwmni Byw’n Iach ac o gronfa Adennill Enillion Cyfrannol Parc Adfer i gyllido 
gorwariant Gwastraff 
Colofn CH - yr adrannau sydd yn gorwario i dderbyn cymorth ariannol un tro gan gyfyngu lefel y gorwariant sydd i’w gario ymlaen gan 
yr Adran i £100k 

Atodiad 2

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

23,227 22,477 (750) (750) (1,220)

10,188 12,313 2,125 2,125 1,622

3,471 2,257 (1,214) (1,214) (879)

4,810 4,785 (25) (25) 1,372

41,696 41,832 136 0 136 895

29,958 29,866 (92) (92) 155

5,193 4,975 (218) (218) (37)

576 462 (114) (114) (81)

77,423 77,135 (288) 0 (288) 932

Gwasanaethau Darparu (dangos cyllideb net)

(469) 45 514 514 389

(50) (60) (10) (10) (6)

132 746 614 614 1,535

(14) 13 27 27 44

(401) 744 1,145 0 1,145 1,962

Addasiad Cau Cyfrifon 2024/25 (757) (757) 0

77,022 77,879 857 (757) 100 2,894

Gofal Cartref

Anabledd Corff

Cyfanswm Oedolion, Iechyd a Llesiant

Gofal Preswyl

Gofal Dydd

CYLLIDEB REFENIW 2024/25 - CYFRIFON TERFYNOL

Adran Oedolion, Iechyd a Llesiant

Preswyl a Nyrsio - Cartrefi

Gofal Cartref

Eraill

Cyfanswm Gwasanaethau Oedolion

Anabledd Dysgu

Iechyd Meddwl

Gwasanaethau Oedolion

Pobl Hŷn

Eraill

Cyfanswm Gwasanaethau Darparu

Rheolaeth yr Adran

Atodiad 2

Oedolion, Iechyd a Llesiant

Yn unol â phenderfyniad y Cabinet Adolygiad Tachwedd, gweithredwyd ar nifer o drosglwyddiadau cyllideb sylweddol o fewn gwasanaethau'r 
Adran Oedolion, Iechyd a Llesiant i adlewyrchu y pwysau presennol, gan gynnwys yn y maes Anabledd Dysgu, Pobl hŷn, Anabledd Corff ac 
Iechyd Meddwl. Ymhellach i hyn, newidiwyd sail ad-dalu Gofal Cartref Mewnol ar y Gwasanaeth Pobl Hŷn ers yr adolygiad diwethaf.
  
Pobl Hŷn - derbyniad incwm, cyfraniadau a grantiau sylweddol erbyn diwedd y flwyddyn i'r maes Pobl Hŷn wedi arwain at leihad yn y gorwariant i 
£136k. Ym mhreswyl a nyrsio, costau ffioedd uwch gan ddarparwyr preifat yn parhau, ond defnydd o system genedlaethol annibynnol ffioedd 
gofal wedi bod yn effeithiol yn rhoi sicrwydd i'r Cyngor o werth am arian. Y trefniadau yn ymwneud â thaliadau gohiriedig dyledus ar gyfer 
preswylwyr hefyd yn fwy effeithiol. Yn gofal cartref, cynnydd pellach yn y pwysau ar y gyllideb ynghyd â lleihad yn yr incwm ac felly wedi arwain at 
orwariant o £2.1 miliwn. Yn y maes anabledd corff, y tueddiad o lai o alw am ofal cartref yn parhau. Yn 'Eraill', derbyniad grant ac incwm 
ychwanegol un-tro yn cynorthwyo'r sefyllfa ariannol. 
  

Anabledd Dysgu - bu i'r gwasanaeth dderbyn dyraniad cyllideb ychwanegol o £1.68 miliwn ar gyfer y maes yn 2024/25. Adroddir ar danwariant o 
(£92k) ar ddiwedd y flwyddyn, er fod y pwysau yn parhau ar lety cefnogol a bod swyddi gweithwyr maes uwchlaw'r sefydliad, mae'r 
gwasanaethau dydd a phreswyl a nyrsio yn tanwario. Grantiau ac arian un-tro wedi ei dderbyn erbyn diwedd y flwyddyn wedi cynorthwyo'r sefyllfa 
ariannol. 
  

Iechyd Meddwl - derbyniwyd incwm gan Iechyd ar ddiwedd y flwyddyn ac mae gweithwyr maes a chynlluniau cefnogol yn tanwario ond fod 
pwysau ar yr elfen llety cefnogol.
  

Rheolaeth yr Adran - tanwariant ar y gyllideb cyfreithiol ac hefyd ar gyflogau a theithio.

Argymhellir fod yr Adran Oedolion, Iechyd a Llesiant yn derbyn cymorth ariannol un-tro o £757k i gyfyngu lefel y gorwariant sydd i'w gario 
ymlaen gan yr Adran i £100k, i'w cynorthwyo i symud ymlaen i wynebu her 2025/26.

Gwasanaethau Darparu - gorwariant staff yng ngofal preswyl yn cynnwys £0.5 miliwn o orwariant ar ddefnydd o staff asiantaeth. Er bod cyllideb 
ychwanegol o £0.5 miliwn wedi ei fuddsoddi yn barhaol yng ngofal cartref yn 2024/25, costau staffio uwch, gyda lefelau salwch a chyfraddau 
oriau di-gyswllt uchel yn parhau ac yn gyfrifol am £614k o'r gorwariant. Y ddarpariaeth gofal dydd wedi ei leihau dros y blynyddoedd diwethaf, ond 
costau rhedeg gweddilliol ar gyfer rhai o'r adeiladau. 
  
Arbedion - o ran sefyllfa gwireddu arbedion yr adran, mae gwerth £1.3 miliwn o'r £1.8 miliwn perthnasol bellach wedi eu gwireddu.
   

O ganlyniad i'r gorwariant eithriadol gan yr Adran Oedolion, Iechyd a Llesiant yn 2023/24, bu i'r Prif Weithredwr gomisiynu gwaith i egluro 
manylder cymhleth yn y darlun yng ngofal Oedolion, er mwyn cael gwell dealltwriaeth o’r materion a rhaglen glir i ymateb. Mae'r gwaith yn  
derbyn sylw ac yn cael ei arwain gan y Cyfarwyddwr Statudol Gwasanaethau Cymdeithasol, gyda bwriad i adrodd ar y canfyddiadau yn fuan.

Atodiad 2

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

673 670 (3) (3) (12)

2,592 3,025 433 433 431

5,832 7,939 2,107 2,107 2,007

Cartrefi Grwpiau Bychan 0 28 28 28 0

1,917 1,490 (427) (427) (388)

3,057 2,856 (201) (201) (241)

2,053 2,480 427 427 411

12,859 14,793 1,934 0 1,934 1,789

1,702 1,975 273 273 65

2,607 3,842 1,235 1,235 1,378

270 229 (41) (41) (40)

155 36 (119) (119) (76)

190 190 0 0 0

2,244 2,337 93 93 148

Addasiad Cau Cyfrifon 2024/25 0 (3,705) (3,705) 0

23,292 27,097 3,805 (3,705) 100 3,683

Gwasanaethau Cefnogol ac Eraill

CYLLIDEB REFENIW 2024/25 - CYFRIFON TERFYNOL

Lleoliadau All-Sirol

Rheolaeth Gwasanaeth

Lleoliadau

Maethu Drwy Asiant

Blynyddoedd Cynnar

Gweithredol

Adran Plant a Theuluoedd

Maethu Mewnol

Cyfanswm Plant a Theuluoedd

Ôl-16

Uned Datblygu'r Gweithlu

Gwasanaeth Derwen

Cyfiawnder Ieuenctid

Eraill

Atodiad 2

Plant a Theuluoedd

Ôl-16 - pwysau ychwanegol ar y gwasanaeth gan gynnwys ar yr elfen ceiswyr lloches dros 18 oed, gan nad yw'r cyfraniad gan y Swyddfa Gartref 
yn ddigonol i gyfarch y costau. Staffio uwchlaw'r gyllideb gweithwyr cymdeithasol hefyd yn cyfrannu at y gorwariant.

Derwen - y tueddiad gorwariant yn parhau, gyda chostau gweithwyr cynlluniau cefnogol a chefnogaeth arbenigol yn gorwario £1 miliwn. Bu newid 
yn y pwyslais o ran sut mae'r gwasanaeth yn cael ei ddarparu, gyda mwy o bwysau ar daliadau uniongyrchol sydd yn gyfrifol am £178k o'r 
gorwariant. Defnydd cynyddol o leoliadau tymor hir eu natur yn ystod y flwyddyn yn yr Uned Egwyl Fer ac felly yn arwain at gynnydd yn y pwysau 
ar y gyllideb.

Cyfiawnder Ieuenctid - trosiant staff a lleihad yng nghyfraniad y Cyngor tuag at gostau rhedeg y bartneriaeth eleni.

Blynyddoedd Cynnar - grantiau cynyddol ar gael i gyllido gwariant craidd wedi arwain at dwf yn y tanwariant.

Eraill - nifer o ffactorau gan gynnwys gorwariant ar ffioedd gwasanaethau arbenigol a chostau staff ond sydd yn cael ei leihau gan dderbyniad 
grant ychwanegol.

O ganlyniad i'r gorwariant eithriadol gan yr Adran Plant a Theuluoedd, mae'r Prif Weithredwr wedi comisiynu gwaith i egluro manylder y darlun 
yng ngofal Plant, er mwyn cael gwell dealltwriaeth o’r materion a rhaglen glir i ymateb. Mae'r gwaith yn cael ei arwain gan y Cyfarwyddwr Statudol 
Gwasanaethau Cymdeithasol.
Argymhellir fod yr Adran Plant a Theuluoedd yn derbyn cymorth ariannol un-tro o £3.705 miliwn i  gyfyngu lefel y gorwariant sydd i'w gario 
ymlaen gan yr Adran i £100k, i'w cynorthwyo i symud ymlaen i wynebu her 2025/26. 

Gweithredol - y tueddiad gorwariant yn parhau o ganlyniad i bwysau sylweddol ar gefnogaeth cynlluniau cefnogol ynghyd â staffio uwchlaw'r 
gyllideb gweithwyr maes. Mae bid am adnodd ychwanegol wedi ei ganiatáu i'r maes ar gyfer 2025/26.

Lleoliadau - gwelwyd cynnydd pellach yn y nifer cyfartalog lleoliadau all-sirol unwaith eto eleni i 34.3 (32.5 yn 2023/24, 25.7 ar gyfer 2022/23), ac 
felly cynnydd yn y gorwariant ers sefyllfa 2023/24 i £2.1 miliwn. Er mai £248k yw cost cyfartalog y lleoliadau, mae chwe lleoliad eithriadol eleni, 
sydd yn costio rhwng £487k a £861k yr un. Gwelwyd cynnydd yn y costau oherwydd cymhlethdodau pecynnau a defnydd cynyddol ddiweddar o 
leoliadau heb eu cofrestru, sydd fwy costus.

Niferoedd cyfartalog Maethu drwy Asiant a Maethu Mewnol ychydig yn is na niferoedd 2023/24 a gan fod nifer o geiswyr lloches heb rieni neu 
warcheidwaid yn derbyn gwasanaeth, derbyniad incwm ar eu cyfer gan y Swyddfa Gartref yn arwain at danwariant. Yn y gwasanaeth cefnogol ac 
eraill pwysau cynyddol ar gyllideb y tîm lleoliadau, gweithwyr cefnogol ac ar y gwasanaeth mabwysiadu gogledd Cymru. 

Cartrefi Grwpiau Bychan - wrthi'n cael eu sefydlu yng Ngwynedd, sef darpariaeth fewnol fydd yn golygu y bydd modd lleoli plant yn fewnol yn 
hytrach nac efo darparwyr allanol all-sirol, fydd yn ei dro yn lleihau'r gorwariant presennol ar leoliadau. Bu i'r Cyngor dderbyn grant i'w sefydlu ond 
mae'r costau wedi bod uwchlaw'r grant.

Atodiad 2

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

2,282 2,205 (77) (77) (83)

719 699 (20) (20) 21

264 243 (21) (21) (7)

166 269 103 103 424

Addasiad Cau Cyfrifon - peidio caniatáu cario tanwariant 15 15

3,431 3,416 (15) 15 0 355

Gwasanaeth Busnes a Chomisiynu Gofal

Cefnogaeth a Chomisiynu

Gwasanaethau Ataliol

CYLLIDEB REFENIW 2024/25 - CYFRIFON TERFYNOL

Gwasanaeth Busnes a Chomisiynu Gofal

Incwm a Chyllid

Gwasanaethau Eraill

Cyfanswm Gwasanaeth Busnes a Chomisiynu Gofal

Y Gwasanaeth Busnes a Chomisiynu Gofal wedi ei symud o'r Adran Oedolion, Iechyd a Llesiant yn ystod y flwyddyn i fod yn atebol i'r 
Cyfarwyddwr Statudol Gwasanaethau Cymdeithasol, gan fod eu maes gwaith yn cwmpasu gofal oedolion a phlant.

Cefnogaeth a Chomisiynu - tanwariant ar nifer o benawdau'r gyllideb gan gynnwys costau staff, teithio, cyflenwadau a gwasanaethau a 
derbyniad incwm uwch, ond swyddi uwchlaw'r strwythur yn ystod y flwyddyn yn lleihau'r tanwariant a adroddir.

Incwm a Chyllid - tanwariant ar nifer o benawdau'r gyllideb gan gynnwys ar gyflogau a theithio. 

Gwasanaeth Ataliol - derbyniad grant ychwanegol ar gyfer y gwasanaethau ataliol sydd yn golygu bod tanwariant ar ddiwedd y flwyddyn 
ariannol.

Gwasanaethau Eraill - yn cynnwys £85k o arbedion sydd heb eu gwireddu a gorwariant o £25k ar gynllun rhannu cartref sydd bellach wedi dod i 
ben.

Atodiad 2

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

96,862 96,862 0 0 0

(1,629) (1,672) (43) (43) (12)

8,245 8,245 0 0 0

760 578 (182) (182) (62)

(483) (501) (18) (18) (35)

8,522 8,322 (200) 0 (200) (97)

2,588 2,621 33 33 (20)

5,281 5,305 24 24 15

879 874 (5) (5) (31)

0 191 191 0

112,503 112,312 (191) 191 0 (145)

CYLLIDEB REFENIW 2024/25 - CYFRIFON TERFYNOL

Cludiant

Ysgolion Datganoledig 

Gwasanaeth Ieuenctid

Isadeiledd a Gwasanaethau Cefnogol

Cyfanswm Addysg

Gwasanaethau Ansawdd Ysgolion

Gwasanaeth Atodol

Addasiad Cau Cyfrifon - peidio caniatáu cario tanwariant

Anghenion Dysgu Ychwanegol a Chynhwysiad

Adran Addysg

Eraill

Arweinyddiaeth a Rheolaeth

Atodiad 2

Addysg

Gwasanaeth Ansawdd Ysgolion - cyfuniad o drosiant staff a chynnydd yn y defnydd o arian grant i gyllido gwariant craidd.

Cludiant - yn dilyn gorwariant o £1.5 miliwn yn ystod y flwyddyn ariannol 2023/24, bu i'r maes dderbyn dyraniad cyllideb ychwanegol eleni o 
£896k ar sail barhaol, ac £896k pellach am flwyddyn yn unig i gyfarch y pwysau ar y maes bysus a thacsis ysgolion yn dilyn ail-dendro 
cytundebau. Erbyn diwedd y flwyddyn gwelwyd tanwariant o £49k ar fysus ysgolion a £242k ar dacsis a threnau ysgolion, felly cwtogwyd y 
cyfraniad o'r bid un-tro o £290k fel bod y sefyllfa ariannol terfynol yn un cytbwys.

Mae'r maes cludiant yn parhau i fod yn destun adolygiad strategol i geisio rheoli'r cynnydd yn y gwariant, fel bod modd ceisio lleihau'r gorwariant 
a manteisio ar gyfleoedd effeithlonrwydd.
 
Isadeiledd a Gwasanaethau Cefnogol - Gwasanaeth Atodol - incwm uwch a chostau yn is na'r rhagolygon ar gyfer arlwyaeth yn dilyn 
derbyniad grant ar gyfer cinio ysgol am ddim ysgolion cynradd. Gorwariant ar gostau staff oherwydd salwch yn faterion yn glanhau a gofalu 
ysgolion. Yr elfen gofal o'r clybiau brecwast hefyd yn parhau i orwario £93k o ganlyniad i gostau staff uwch a diffyg incwm.

Isadeiledd a Gwasanaethau Cefnogol - Eraill - tanwariant ar nifer o gyllidebau amrywiol.

Arweinyddiaeth a Rheolaeth - costau uwch ar staffio ac ar amrywiol benawdau eraill.  

Anghenion Dysgu Ychwanegol a Chynhwysiad - darlun cymysg sydd yn gyfuniad o drosiant staff a derbyniad grant ond pwysau ar nifer o 
benawdau amrywiol eraill. Mae'r amgylchiadau yn ymwneud ag un ganolfan benodol yn parhau, ac yn gyfrifol am orwariant o £135k.

Gwasanaeth Ieuenctid - gwireddu cynllun arbedion 2025/26 yn ymwneud â staffio ymlaen llaw, derbyniad grant ychwanegol ond gwariant uwch. 

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

394 125 (269) (269) (6)

480 593 113 113 (10)

(379) (184) 195 195 181

1,555 1,987 432 (281) 151 107

(81) (281) (200) (200) (105)

293 266 (27) (27) (10)

1,679 1,574 (105) (105) (48)

841 988 147 147 183

5 0 (5) (5) (53)

4,787 5,068 281 (281) 0 239

Cytundebau Byw'n Iach a Hamdden Eraill

Marchnata a Digwyddiadau

Rhaglenni Datblygu Economaidd

Adran Economi a Chymuned

Defnydd o Gronfa Tanwariant yr Adran

Rheolaeth

Rhaglenni Adfywio a Chefnogi Cymunedau

CYLLIDEB REFENIW 2024/25 - CYFRIFON TERFYNOL

Llyfrgelloedd Gwynedd

Amgueddfeydd, Celfyddydau ac Archifau Gwynedd

Cyfanswm Economi a Chymuned

Morwrol a Pharciau Gwledig

Economi a Chymuned

Argymhellir i'r Cabinet gymeradwyo cymorth ariannol ychwanegol gwerth £281k i Gwmni Byw'n Iach.

Rheolaeth - derbyniad grant yn arwain at danwariant ar y gyllideb graidd.

Morwrol a Pharciau Gwledig - effaith y tywydd gwael dros yr haf wedi amharu ar y lefelau incwm, sydd wedi golygu diffyg incwm yn y traethau 
ac wedi cyfrannu at leihad yn incwm Hafan, Pwllheli. Gwariant uwch a gwariant uwchlaw'r gyllideb hefyd yn faterion yn Hafan, Pwllheli ac yn Noc 
Fictoria, Caernarfon. Parciau Gwledig yn tanwario (£63k) o ganlyniad i dderbyniad incwm uwch gan gynnwys gan Netflix ym Mharc Padarn.

Cytundebau Byw'n Iach a Hamdden Eraill - trosglwyddwyd y ddarpariaeth hamdden i Gwmni Byw'n Iach yn Ebrill 2019, ond fod cyfrifoldeb am 
gostau rhedeg yr eiddo yn aros efo'r Cyngor. Dros y blynyddoedd diwethaf mae'r cwmni wedi derbyn cefnogaeth ariannol flynyddol gan y Cyngor 
oedd yn £550k yn 2022/23 a £308k yn 2023/24, oedd uwchlaw'r taliad cytundebol y contract ddarparu, i'w galluogi i gynnal eu gwasanaethau. 
Mae'r gefnogaeth ariannol yn parhau eleni a'r swm gofynnol wedi cynyddu i £281k erbyn diwedd y flwyddyn, o'r £201k oedd yn cael ei amcanu yn 
Adolygiad Tachwedd. 

Ymhellach, gorwariant o £191k ar gyllideb yr Adran Economi a Chymuned i redeg adeiladau hamdden.

Rhaglenni Datblygu Economaidd - llwyddiant i ddenu grantiau ychwanegol i gyllido costau staff sydd yn rhyddhau cyllideb craidd y Cyngor.

Marchnata a Digwyddiadau - derbyniad grant ac arbediad swydd ymlaen llaw sydd yn rhan o gynlluniau arbedion 2025/26.

Llyfrgelloedd Gwynedd - y gwasanaeth yn cael ei ailstrwythuro a swydd wag sydd yn rhan o gynlluniau arbedion 2025/26 yn cyfrannu at y 
tanwariant eleni. Derbyniad grant ac incwm rhent yn uwch ynghyd â llai o wariant ar nifer o benawdau'r gyllideb. 

Amgueddfeydd, Celfyddydau ac Archifau Gwynedd - costau staff uwchlaw'r gyllideb a diffyg incwm yn faterion yn Neuadd Dwyfor £146k ac yn 
Storiel £35k. Derbyniad incwm a grantiau mewn meysydd eraill wedi cynorthwyo i leddfu rhywfaint ar y gorwariant.

Er mwyn lleihau y gorwariant a adroddir mae'r adran yn defnyddio £5k o gronfa tanwariant adrannol. 

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

Gwasanaethau:

11,546 11,787 241 241 228

620 595 (25) (25) (8)

5,378 6,052 674 674 489

48 (186) (234) (234) (10)

Addasiad Cau Cyfrifon 2024/25 0 (556) (556) 0

17,592 18,248 656 (556) 100 699

Priffyrdd, Peirianneg ac YGC (gan gynnwys Cefnffyrdd)

Adran Priffyrdd, Peirianneg ac YGC (yn cynnwys 
Cefnffyrdd)

Argymhellir fod yr Adran Priffyrdd, Peirianneg ac YGC yn derbyn cymorth ariannol un-tro o £556k i gyfyngu lefel y gorwariant sydd i'w gario 
ymlaen gan yr Adran i £100k, i'w cynorthwyo i symud ymlaen i wynebu her 2025/26.

Cyfanswm Priffyrdd, Peirianneg ac YGC

CYLLIDEB REFENIW 2024/25 - CYFRIFON TERFYNOL

Bwrdeistrefol

Ymgynghoriaeth Gwynedd

Peirianneg

Gwasanaethau Priffyrdd -  sefyllfa incwm gan asiantaethau allanol wedi gwella, ond pwysau ar gyllidebau unedau gwaith Priffyrdd. Yn dilyn y 
stormydd dros y gaeaf wynebwyd costau ychwanegol ond ni dderbyniwyd unrhyw gymorth ariannol tuag at y costau perthnasol. Mae tanwariant 
ar gostau staff yn lleihau'r gorwariant a adroddir. 
  

Gwasanaethau Peirianneg - tanwariant ar amrywiol benawdau gan gynnwys ar gyflogau ac ar y gyllideb gweithiau allanol.
  

Gwasanaethau Bwrdeistrefol - darlun cymysg sydd yn gyfuniad o ffactorau sydd yn cynnwys pwysau ychwanegol pellach ar gyllidebau staff 
glanhau strydoedd a glanhau toiledau cyhoeddus. Colledion incwm yn faterion yn cynnal tiroedd a thoiledau cyhoeddus. Gwelwyd cynnydd yn y 
gwariant ers Adolygiad Tachwedd sydd yn gwaethygu'r sefyllfa ariannol. Incwm uwch gan y gwasanaethau profedigaeth ynghyd â thanwariant 
staffio mewn nifer o feysydd yn cynorthwyo'r sefyllfa ariannol.

Ymgynghoriaeth Gwynedd - gwelliant sylweddol yn yr incwm gan sefydliadau allanol megis cynghorau eraill a Llywodraeth Cymru yn y maes 
ffyrdd a pheirianneg ynghyd â swyddi gwag a throsiant staff.

Priffyrdd (cynnwys Cefnffyrdd)

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

714 926 212 212 213

474 663 189 189 232

231 (316) (547) (547) (468)

(2,674) (1,921) 753 753 604

2,482 2,414 (68) (68) (36)

39 177 138 0 138 100

702 695 (7) (7) (23)

2,151 1,868 (283) (283) (219)

13,733 14,833 1,100 1,100 667

17,813 19,162 1,349 0 1,349 970

Defnydd o Gronfa Adennill Enillion Cyfrannol Parc Adfer (1,100) (1,100)

Addasiad Cau Cyfrifon 2024/25 (149) (149)

(1,249) 100

CYLLIDEB REFENIW 2024/25 - CYFRIFON TERFYNOL

Rheolaeth Rhwydwaith (Trafnidiaeth)

Gwasanaethau Gofal Stryd a Thrafnidiaeth

Parcio a Gorfodaeth Parcio

Gwasanaeth Cynllunio a Rheolaeth Adeiladu

Adran Amgylchedd

Gwastraff

Cyfanswm Addasedig Amgylchedd

Rheolaeth yr Adran

Cludiant Integredig

Cyfanswm Amgylchedd

Cefn Gwlad a Mynediad

Gwarchod y Cyhoedd

Amgylchedd

Rheolaeth yr Adran - oediad mewn gwireddu gwerth £200k o gynlluniau arbedion ynghyd â gorwariant ar gostau staff a theithio.

Gwasanaeth Cynllunio a Rheolaeth Adeiladu - diffyg incwm yn faterion yn Rheolaeth Adeiladu, Rheolaeth Datblygu a Phridiannau Tir, ond 
sydd yn cael ei leihau gan danwariant ar gostau staff.

Gwasanaethau Gofal Stryd a Thrafnidiaeth 
Rheolaeth Rhwydwaith (Trafnidiaeth) - yn rhagori ymhellach ar yr incwm ffioedd gwaith stryd, ynghyd â swyddi gweigion a thanwariant ar nifer 
o benawdau'r gyllideb. 

Parcio a Gorfodaeth Parcio - y diffyg incwm parcio wedi cynyddu i £826k ond ei effaith yn cael ei leihau gan danwariant ar nifer o gyllidebau 
eraill.

Cludiant Integredig - dyrannwyd cyllideb ychwanegol un-tro o £400k ar gyfer 2024/25 yn dilyn pwysau ychwanegol ail-dendro cytundebau bysus 
cyhoeddus. Derbyniad grant uwch gan Trafnidiaeth Cymru hefyd yn cynorthwyo i leddfu'r sefyllfa. Awgrymir y dylid parhau efo'r adolygiad i'r 
ddarpariaeth cludiant.

Gwarchod y Cyhoedd - swyddi gwag a llai o wariant ar nifer o benawdau'r gyllideb gan gynnwys samplau bwyd a gwasanaethau a 
chyflenwadau. Incwm i lawr ar gyfer y maes trwyddedu, marchnadoedd a trwyddedu tacsis tra fod incwm iechyd a diogelwch yn uwch a derbyniad 
grant ac incwm uwch yn safonau masnach.

Gwastraff - nifer o faterion yn gyfrifol am y gorwariant o £1.1 miliwn, gwaith o gyflwyno’r newidiadau i'r maes yn ystod y flwyddyn, ond y 
gorwariant yn bennaf ar gasglu gwastraff ac ailgylchu. Gorwariant hefyd yn amlwg ar gostau rhedeg y canolfannau ailgylchu. Mae staff uwchlaw'r 
sefydliad, costau cyflogaeth a lefelau salwch a goramser yn broblemus, ond y mater yn derbyn sylw. Mae yna nifer o gynlluniau arbedion yn 
llithro sydd hefyd yn rhan o'r darlun.

Adennill Enillion Cyfrannol Parc Adfer - Arbediad un-tro i'r holl gynghorau o enillion ail-ariannu Parc Adfer. Mae'r cyfraniad wedi ei roi mewn 
cronfa, gyda'r galwad cyntaf ohono i'w ddefnyddio i gyllido gorwariant yn y maes gwastraff.

Argymhellir yn gyntaf, defnyddio (£1.1 miliwn) i gyllido'r gorwariant yn y maes Gwastraff o gronfa Adennill Enillion Cyfrannol Parc Adfer. Yn 
ogystal, bod yr Adran Amgylchedd yn derbyn cymorth ariannol un-tro o £149k i gyfyngu lefel y gorwariant sydd i'w gario ymlaen gan yr Adran i 
£100k, i'w cynorthwyo i symud ymlaen i wynebu her 2025/26.

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

540 505 (35) (35) (9)

5,825 5,791 (34) (34) (269)

399 414 15 15 (50)

266 257 (9) (9) (11)

6,490 6,462 (28) 0 (28) (330)

2,426 2,467 41 41 20

(3) 16 19 19 16

2,423 2,483 60 0 60 36

Addasiad Cau Cyfrifon 2024/25 0 3 3 0

9,453 9,450 (3) 3 0 (303)

Cynnal a Chadw Corfforaethol - llithriad (1,223)

Trosglwyddo i Gronfa Cynnal a Chadw ar ddiwedd y flwyddyn 1,223

0Cynnal a Chadw Corfforaethol Net

CYLLIDEB REFENIW 2024/25 - CYFRIFON TERFYNOL

Cyfanswm Tai ac Eiddo

Digartrefedd

Eraill

Eiddo

Gwasanaethau Tai

Rheolaeth

Adran Tai ac Eiddo

Gofalu, Arlwyo a Glanhau

Tai Sector Breifat

Gwasanaethau Eiddo

T
ud. 85



Atodiad 2

Rheolaeth - tanwariant ar wasanaethau a chyflenwadau ac ar gostau staff.

Digartrefedd - y tueddiad o bwysau sylweddol ar y gwasanaeth llety argyfwng yn parhau, gyda rhagolygon fod gwariant ar y maes am fod yn £6 
miliwn eleni, hyn i gymharu â £6.8 miliwn y llynedd. Yn dilyn ystyried cyllideb ychwanegol i lety argyfwng sef £3 miliwn sydd wedi ei ddyrannu o 
bremiwm treth cyngor ac hefyd cyllideb un-tro ychwanegol a ddyrannwyd fel rhan o'r drefn bidiau ar gyfer 2024/25 i gynorthwyo gyda'r pwysau 
ychwanegol. Ymhellach i hyn, derbyniwyd grant ychwanegol gan Lywodraeth Cymru ar ddiwedd y flwyddyn ariannol i gyfarch y pwysau 
ychwanegol yn y maes.

Tai Sector Breifat - diffyg yn yr incwm grant cyfleusterau i’r anabl ac ar drwyddedau tai aml-ddeiliaid ond sydd yn cael ei leihau gan drosiant staff 
a thanwariant ar gyflenwadau a gwasanaethau. 

Gwasanaethau Tai, Eraill - derbyniad grant a thanwariant ar gostau staff sydd yn cael ei leihau gan ddiffyg yn y cyfraniadau gan y cymdeithasau 
tai.
   

Gwasanaethau Eiddo - pwysau ar y gyllideb gwasanaethau a chyflenwadau yn Eiddo ac ar gostau cerbydau yn Difa Pla. Diffyg incwm hefyd yn 
broblem yn Difa Pla, ond fod derbyniad incwm un tro yn Eiddo yn lleihau'r gorwariant a adroddir. 

Gofalu, Arlwyo a Glanhau - gorwariant ar gostau staff sydd yn cael ei leihau gan dderbyniad incwm uwch na'r targed.

Cynnal a Chadw Corfforaethol - bu i'r maes Addysg dderbyn grant cynnal a chadw gan y Llywodraeth gwerth £1.1 miliwn yn Gorffennaf 2024 
ac yna £0.7 miliwn pellach yn Ionawr, sydd wedi golygu bod llithriad o £1.2 miliwn ar gyllideb craidd cynnal a chadw, sydd wedi ei drosglwyddo i 
gronfa ar ddiwedd y flwyddyn ar gyfer dibenion cynnal a chadw.

Tai ac Eiddo

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

2,706 2,658 (48) 48 0 (61)

8,487 8,482 (5) 5 0 (4)

8,284 8,242 (42) 42 0 (33)

19,477 19,382 (95) 95 0 (98)

Adrannau Canolog

Adrannau Canolog

Tîm Rheoli Corfforaethol a Chyfreithiol - rhagori ar incwm yn dilyn derbyniad grantiau ac incwm yn hwyr yn y flwyddyn, ynghyd ag ymgais i 
gadw swyddi'n wag mewn gwahanol feysydd. Ariannwyd costau un-tro ychwanegol hefyd. Yn groes i'r rhagolygon bu i elfen Gwynedd o gostau'r 
Crwner fod o fewn y gyllideb erbyn diwedd y flwyddyn.

Cyllid (a Thechnoleg Gwybodaeth) - trosiant staff, sydd yn cael ei leihau gan gostau uwch meddalwedd yn yr Unedau Trethi, Budd-daliadau, 
Incwm a Thaliadau. Gwelwyd dderbyniad grantiau ychwanegol mewn nifer o feysydd erbyn diwedd y flwyddyn gan gynnwys yn Archwilio Mewnol 
a Chyfrifeg, ond fod gwariant un tro ar Ymgynghoriad CIPFA yn lleihau'r tanwariant a adroddir.

Gwasanaethau Corfforaethol - cyfuniad o resymau yn gyfrifol am y sefyllfa gan gynnwys trosiant staff ac ymgais i gadw swyddi'n wag yn ystod 
y flwyddyn. Mae gwireddu arbedion 2025/26 ymlaen llaw hefyd yn amlwg ac yn cyfrannu at y tanwariant. Y Gwasanaeth Ymgynghorol Adnoddau 
Dynol, Iechyd a Diogelwch, Cyfieithu a'r Argraffdy wedi rhagori ar incwm ond diffyg yn incwm Cofrestru. Bu i Gyswllt Cwsmer dderbyn  grant 
ychwanegol ar ddiwedd y flwyddyn sydd wedi trawsnewid eu sefyllfa o'r rhagolygon. Dyrannwyd bid parhaol ar gyfer 2024/25 i gyfarch y pwysau 
ychwanegol ar y gyllideb cwnsela a ffisiotherapi ac felly hynny wedi diddymu'r gorwariant cysylltiedig.
 

Gwasanaethau Corfforaethol

Tîm Rheoli Corfforaethol a Chyfreithiol

CYLLIDEB REFENIW 2024/25 - CYFRIFON TERFYNOL

Cyfanswm Adrannau Canolog

Cyllid (a Thechnoleg Gwybodaeth)

Cyllideb 
2024/25

Sefyllfa 
2024/25

Gor / (Tan) 
Wariant Gros

2024/25

Defnydd o 
Ffynonellau 
Eraill Neu 

Addasiadau 
Eraill a 

Argymhellir

Gor / (Tan) 
Wariant 

Addasedig 
2024/25

Amcan Gor / 
(Tan) Wariant 

Adolygiad 
Tachwedd 
2024/25

Maes:- £'000 £'000 £'000 £'000 £'000 £'000

* * (3,057) 3,057 0 0

* * 43 (43) 0 0

* * (221) 221 0 0

* * (1,572) 1,572 0 0

* * (719) 719 0 0

Dychwelyd Cyllidebau / Bidiau * * (402) 402 0 0

* * (764) 764 0 0

* * (6,692) 6,692 0 0

Darpariaeth Arbedion

Eraill

Grant y Llywodraeth - Cefnogi Pwysau Llywodraeth Leol

Gostyngiadau Treth Cyngor

Corfforaethol (Dim ond yn adlewyrchu y gwahaniaethau)

Cyfanswm Corfforaethol

Costau Cyfalaf

Treth Cyngor 

CYLLIDEB REFENIW 2024/25 - CYFRIFON TERFYNOL

Corfforaethol

Treth Cyngor - cynnyrch treth ychwanegol o ganlyniad i ragdybiaethau darbodus wrth osod cyllideb 2024/25. Er y gwelwyd leihad o 239 yn y 
niferoedd o ail gartrefi'r premiwm yn ystod 2023/24, bu cynnydd sylweddol o 387 yn y nifer yn 2024/25, gyda 100 ohonynt ers Adolygiad 
Tachwedd. Ymhellach i hyn, gwelwyd 692 o eiddo yn trosglwyddo o drethi annomestig i dreth cyngor yn ystod y flwyddyn (381 yn 2023/24).Ond, 
yn groes i'r darlun yma, bu i Swyddfa'r Prisiwr ganiatáu 189 eiddo i drosglwyddo o dreth cyngor i drethi annomestig, sydd yn is na mewn 
blynyddoedd blaenorol (193 yn 2023/24, 452 yn 2022/23, 469 yn 2021/22, 506 yn 2020/21). Yn 2024/25 mae £6 miliwn o bremiwm treth cyngor 
wedi ei neilltuo ar gyfer y Strategaeth Dai a £3 miliwn pellach ar gyfer y maes Digartrefedd.

Gostyngiadau Treth Cyngor - yn dilyn ymgyrch i dargedu grwpiau gwahanol i gynyddu niferoedd y ceisiadau, gwelwyd cynnydd yn y niferoedd 
sydd yn hawlio'r gostyngiad yng Ngwynedd eleni o'i gymharu â'r tueddiad mewn blynyddoedd blaenorol. 

Costau Cyfalaf - effaith y polisi rheolaeth trysorlys presennol wedi golygu y bu modd osgoi benthyca yn allanol, felly yn osgoi'r costau 
cysylltiedig.

Grant y Llywodraeth - dyraniad grant ychwanegol gan y Llywodraeth ar ddiwedd Mawrth 2025 tuag at y galw ychwanegol, costau cynyddol a 
phwysau cyffredinol sydd yn wynebu Llywodraeth Leol.

Darpariaeth Arbedion -  yn dilyn anallu rhai adrannau i wireddu arbedion mewn rhai meysydd, mae darpariaeth gorfforaethol wedi ei wneud  fel 
ei fod ar gael i ddileu arbedion problemus a phontio gwireddu arbedion.

Dychwelyd Cyllidebau / Bidiau - y pwysau ar rai cyllidebau a bidiau ddim cymaint a'r hyn a ddarparwyd yn y gyllideb.

Eraill - ni fu'r galw ar y ddarpariaeth mor uchel a'r hyn a ragwelwyd wrth osod y gyllideb.

Atodiad 2

Argymhellir y dylid cynorthwyo'r Adrannau sydd yn gorwario yn 2024/25 gan eu cyllido o'r ffynonellau canlynol:

- yn gyntaf, defnyddio (£304k) gan y chwe adran sydd yn tanwario
- defnyddio (£1.1 miliwn) o'r gronfa Adennill Enillion Cyfrannol Parc Adfer i gyllido gorwariant yn y maes Gwastraff
- cyllido'r £281k gorwariant gan Gwmni Byw'n Iach
- defnyddio (£5.144 miliwn) o'r tanwariant ar gyllidebau Corfforaethol
- fod y gweddill y tanwariant Corfforaethol sef (£1.548 miliwn) yn cael ei drosglwyddo i'r Gronfa Trawsffurfio, i'w ddefnyddio ar gyfer 
blaenoriaethau'r Cyngor.

- yn dilyn ymarferiad cynaeafu cronfeydd a fanylir yn Atodiad 3, 
- fod (£1.275 miliwn) yn cael ei drosglwyddo i'r Gronfa Trawsffurfio i'w ddefnyddio ar gyfer blaenoriaethau y Cyngor a chyllido bidiau un tro i'r 
dyfodol
- fod gwerth (£375k) o gynlluniau hanesyddol neu heb ymrwymiadau yn y Gronfa Trawsffurfio yn cael eu dad-ymrwymo
- fod (£2.5 miliwn) yn cael ei symud o gronfa Cynorthwyo’r Strategaeth Ariannol i’r Gronfa Trawsffurfio.

Atodiad 3

Adnoddau wedi'u Cynaeafu o Adolygu Cronfeydd 

Cronfa Swm i'w ryddhau
£'000

Amrywiol gronfeydd (dim ymrwymiad ar eu cyfer) 377

Cronfeydd i'w cynaeafu yn rhannol 848

Prosiectau Hanesyddol Amrywiol Gorffenedig 50

Cyfanswm 1,275

Cronfeydd a gynaeafwyd Swm
£'000

Trosglwyddo i'r Gronfa Trawsffurfio i'w ddefnyddio ar gyfer 
blaenoriaethau y Cyngor a chyllido bidiau un-tro i'r dyfodol 

1,275

Cyfanswm 1,275

Cronfa Swm i'w ryddhau
£'000

Cronfa Trawsffurfio - cynlluniau hanesyddol / heb ymrwymiadau i'w 
rhyddhau ar gyfer blaenoriaethau y Cyngor a chyllido bidiau un-tro i'r 
dyfodol

375

Cyfanswm 375

Cronfa Swm i'w ryddhau
£'000

Cronfa Cynorthwyo Strategaeth Ariannol 2,500

Cyfanswm 2,500

Cronfa  Swm
£'000

Cronfa Trawsffurfio 2,500

Cyfanswm 2,500

Felly, cyfanswm o £4.15 miliwn i'r Gronfa Trawsffurfio

gan ei symud i:

Yn dilyn adolygiad o'r cronfeydd, argymhellir rhyddhau'r symiau canlynol:

gan eu defnyddio i:

Dadymrwymo:

Trosglwyddiad:

CYFARFOD:   PWYLLGOR LLYWODRAETHU AC ARCHWILIO 
 
DYDDIAD: 22 MAI 2025 
 
TEITL: RHAGLEN GYFALAF 2024-25 - ADOLYGIAD DIWEDD 

BLWYDDYN (SEFYLLFA 31 MAWRTH 2025) 
 

PWRPAS: ADRODDIAD MONITRO AR WARIANT AC ARIANNU’R 
RHAGLEN GYFALAF 

 
GWEITHREDIAD: DERBYN Y WYBODAETH, AC YSTYRIED Y RISGIAU YN 

YMWNEUD Â’R RHAGLEN GYFALAF 
 
SWYDDOG CYSWLLT: FFION MADOG EVANS, PENNAETH CYLLID CYNORTHWYOL  
 
AELOD CABINET: CYNGHORYDD HUW WYN JONES, AELOD CABINET CYLLID 
 
 
 
1. Mae’r adroddiad gerbron heddiw, sef yr adolygiad diwedd blwyddyn o’r rhaglen gyfalaf, 

yn manylu ar y rhaglen ddiwygiedig a’i ariannu.   
 
2. Mae’r adroddiad eisoes wedi ei gyflwyno i gyfarfod 13 Mai 2025 o’r Cabinet.  
 
3. Gofynnir i’r Pwyllgor Llywodraethu ac Archwilio nodi’r sefyllfa ac unrhyw risgiau yng 

nghyswllt rhaglen gyfalaf y Cyngor, a sylwebu fel bo angen.  
 
 
 
 
 
 
 
 
 
 
 
 
 
 
 
 
 
 
Atodiad: 
Adroddiad Cabinet 13 Mai 2025 

CYNGOR GWYNEDD – Adroddiad i Gabinet Cyngor Gwynedd 

Teitl yr eitem: Rhaglen Gyfalaf 2024/25 –  
Adolygiad Diwedd Blwyddyn (sefyllfa 31 Mawrth 2025) 

Aelod Cabinet: Cynghorydd Huw Wyn Jones, Aelod Cabinet Cyllid  
Swyddog perthnasol: Ffion Madog Evans, Pennaeth Cyllid Cynorthwyol  
Dyddiad y cyfarfod: 13 Mai 2025 

  
1. Penderfyniad a Geisir: 

 Derbyn yr adroddiad ar adolygiad diwedd y flwyddyn (sefyllfa 31 Mawrth 2025) o’r 
rhaglen gyfalaf.  

 Cymeradwyo’r addasiadau canlynol i’r Gyllideb Gyfalaf a gymeradwywyd ar 7 Mawrth 
2024 ac a addaswyd ar 15 Hydref 2024 a’r 21 Ionawr 2025 o safbwynt dulliau ariannu’r 
rhaglen (fel nodir yn rhan 3.2.3 o’r adroddiad), sef: 
- cynnydd o £4,409,000 mewn defnydd o fenthyca 
- cynnydd o £17,639,000 mewn defnydd o grantiau a chyfraniadau 
- cynnydd o £75,000 mewn defnydd o dderbyniadau cyfalaf 
- lleihad o £422,000 mewn defnydd o gyfraniadau refeniw 
- lleihad o £3,898,000 mewn defnydd o’r gronfa cyfalaf 
- cynnydd o £1,555,000 mewn defnydd o gronfeydd adnewyddu ac eraill.  

 
 

2. Y rheswm pam fod angen i’r Cabinet wneud y penderfyniad: 
Cyfrifoldeb y Cabinet yw cymryd camau, fel bo angen, er mwyn sicrhau rheolaeth briodol 
dros gyllidebau’r Cyngor. Rhaid sicrhau trefniadau ariannu priodol ar gyfer cynlluniau’r 
Cyngor i wario ar gyfalaf.  Y Cabinet sydd wedi’u hawdurdodi i addasu’r rhaglen gyfalaf. 
Gofynnir am gymeradwyaeth i’r rhaglen arfaethedig (rhan 3.2.2) a’i ariannu (rhan 3.2.3). 
 
Argymhellir yma gamau er mwyn sicrhau ffynonellau ariannu pendant am gynlluniau 
cyfalaf 2024/25 – 2026/27.  
 
 

3. Cyflwyniad a Rhesymeg 
 

3.1 Cefndir/ Cyflwyniad 
Cyflwynir yr adroddiad technegol yma fel rhan o’r drefn diwedd blwyddyn 2024/25.  Prif 
ddiben yr adroddiad yw cyflwyno’r rhaglen gyfalaf ddiwygiedig, a chymeradwyo’r 
ffynonellau ariannu perthnasol.  Mae crynodeb yn rhannau 3.2.2 a 3.2.3 o’r adroddiad 
(Rhesymeg a chyfiawnhad dros argymell y penderfyniad) fel a ganlyn: 

 Rhan 3.2.1: Prif Gasgliadau 
 Rhan 3.2.2: Dadansoddiad fesul Adran o’r rhaglen gyfalaf £194.482m am y 3 

blynedd 2024/25 – 2026/27. 
 Rhan 3.2.3: Ffynonellau ariannu’r cynnydd net oddeutu £19.358m ers yr adolygiad 

diwethaf.  
 Rhan 3.2.4: Manylder grantiau ychwanegol ers yr adolygiad diwethaf. 
 Rhan 3.2.5:  Dadansoddiad dangosyddion darbodus cyfalaf. 
 
Mae gan y Cabinet rôl i gymeradwyo’n ffurfiol yr ymgorfforiad o ariannu trwy grant i 
mewn i’r gyllideb gyfalaf, ond hefyd mae angen delio gyda sefyllfaoedd lle bu newid rhwng 
blynyddoedd mewn proffil gwario a newid mewn gwerth cyfraniadau a derbyniadau 
cyfalaf. 
 
Materion technegol ynghylch ariannu’r cynlluniau sydd gerbron ac mae ymhlygiadau a 
dadleuon eisoes wedi’u cyfarch wrth fabwysiadu’r cynlluniau cyfalaf unigol. 

 
3.2 Rhesymeg a chyfiawnhad dros argymell y penderfyniad 

 
3.2.1 Prif Gasgliadau 
Y prif gasgliadau sydd yn codi o’r sefyllfa ddiwygiedig yw: 
 
• Buddsoddwyd £85.2m yn 2024/25 ar gynlluniau cyfalaf, gyda £61.6m (72%) ohono 
wedi’i ariannu trwy ddenu grantiau penodol. 
 
• Mae £33.4m ychwanegol o wariant arfaethedig wedi’i ail-broffilio o 2024/25 i 2025/26 
a 2026/27, ond ni achoswyd unrhyw golled ariannu i’r Cyngor ble gwelwyd cynlluniau yn 
llithro. 

3.2.2 Rhaglen Gyfalaf 2024/25 i 2026/27 
Gweler isod y rhaglen gyfalaf derfynol am 2024/25 ar ddiwedd Mawrth 2025, gyda’r 
sefyllfa arfaethedig ddiwygiedig i’r blynyddoedd dilynol:  

 
 

 
 
 

ADRAN 
  

 
ADOLYGIAD DIWEDD MAWRTH 

2024/25 2025/26 2026/27 CYFANSWM 

    £’000     £’000    £’000        £’000   £’000 
      
Addysg 12,086 20,568 2,795 35,449 274 

Amgylchedd 7,516 3,698 1,697 12,911 1,119 

Gwasanaethau Corfforaethol 87 - - 87 13 

Cyllid 1,451 1,413 609 3,473 103 

Economi a Chymuned 40,298 15,538 1,974 57,810 12,091 

Tai ac Eiddo 12,386 28,720 6,850 47,956 3,982 

Oedolion, Iechyd a Llesiant  468 6,663 - 7,131 10 

Plant a Chefnogi Teuluoedd 2,402 483 - 2,885 228 

Priffyrdd, Peirianneg ac 
Ymgynghoriaeth 8,489 12,445 4,551 25,485 4,633 

Prif Weithredwr - - - - - 

Corfforaethol - 795 500 1,295   (3,095) 

 

CYFANSWM 85,183 90,323 18,976 194,482 19,358 

3.2.3 Newidiadau i’r Ffynonellau Ariannu  
Mae cynnydd o £19.358m yn y gyllideb ar gyfer y rhaglen gyfalaf dair blynedd ers sefyllfa’r 
adolygiad diwethaf.  Nodir isod y ffynonellau ariannu terfynol am 2024/25 ar ddiwedd 
Mawrth 2025, gyda’r sefyllfa arfaethedig ddiwygiedig i’r blynyddoedd dilynol: 
 

 
 
 

ARIANNU 

2024/25 2025/26 2026/27 CYFANSWM  

Addasiad 
Technego

l 

    £’000     £’000    £’000        £’000 £’000   £’000 
       
Benthyca gyda chefnogaeth 4,057 4,057 4,057 12,171 0 0 

Benthyca Arall  3,056 17,825 4,119 25,000 0 4,409 

Grantiau a Chyfraniadau 66,547 29,442 6,511 102,500 714 17,639 

Derbyniadau Cyfalaf 43 161 - 204 0 75 

Refeniw Adrannol a Chorfforaethol 1,140 20 - 1,160 0 (422) 

Cronfa Cyfalaf - 19,632 307 19,939 2,688 (3,898) 

Cronfeydd Adnewyddu ac Eraill 10,340 19,186 3,982 33,508 (3,402) 1,555 

 

CYFANSWM 85,183 90,323 18,976 194,482 0 19,358 

*Dangos y Grant Cyffredinol o’r setliad ar y rhes Grantiau yn hytrach na Benthyca/Setliad 
fel yn y gyllideb 2024/25. 

 
 

3.2.4 Grantiau Ychwanegol 
Ers yr adolygiad diwethaf, ddiwedd Tachwedd, llwyddodd y Cyngor i ddenu grantiau  
ychwanegol o £19.382m a rhestrir y rhai mwyaf isod. Mae nifer o addasiadau ychwanegol  
gan gynnwys lleihad ar gynlluniau oedd yn is na’r amcan gwreiddiol yn dod â chyfanswm 
y symudiad i £17.639m (gweler Atodiad 1 am fwy o fanylion) : 

 
• £10.613m Addasiad Grant Cronfa Ffyniant Gyffredin gan Lywodraeth y Deyrnas 

Unedig   
•  £1.864m Grant Rhaglen Gyfalaf Llety Trosiannol (TACP) gan Lywodraeth Cymru  
•  £1.362m Grant ARFOR 2 gan Lywodraeth Cymru  
• £0.971m Grant Cronfa Datblygu Tir ac Adeiladau ac eraill  
• £0.800m Grant Cyfalaf Cyffredinol ychwanegol gan Lywodraeth Cymru 

Tud. 96



• £0.713m Grant ychwanegol Cynnal a Chadw Ysgolion 2024/25  
• £0.457m Grant Cyfalaf Gofal Plant gan Lywodraeth Cymru  
   

 

3.2.5 Dangosyddion Darbodus Cyfalaf 
Mae  Côd Darbodus CIPFA yn nodi’r angen i adrodd ar y Dangosyddion Darbodus ( gweler 
Atodiad 3 am fwy o fanylion). 
 
3.3 Camau nesaf 

Gweithredu ar yr argymhellion i ariannu’r rhaglen.  
 
Fe adlewyrchir yma’r sefyllfa a’r wybodaeth ddiweddaraf, ac wrth ddod â’r broses i derfyn, 
gallasai fod rhywfaint o newidiadau pellach. Fodd bynnag, ni ragwelir y bydd newid 
sylweddol yn y sefyllfa gyffredinol. 
 
 

4. Sylwadau Swyddogion Statudol 
 

4.1 Prif Swyddog Cyllid 
Rwyf wedi cydweithio gyda’r Aelod Cabinet i baratoi’r adroddiad yma ac yn cadarnhau’r 
cynnwys. 

 
4.2 Swyddog Monitro 
Dim sylwadau o safbwynt priodoldeb. 

 

Rhestr Atodiadau: 

Atodiad 1 - Manylion y Prif Newidiadau 

Atodiad 2 - Manylion Ailbroffilio’r Gyllideb 

Atodiad 3 – Dangosyddion Darbodus Cyfalaf 2024/25 

Rhestr Dogfennau Cefndir: 

Cyllideb 2024-2025 :  Cyllidebau Blynyddol (llyw.cymru) 

Strategaeth Cyfalaf 2024-25 : Cyngor Llawn 07/03/24: Eitem 12 - Strategaeth Gyfalaf 2024-25 yn 
cynnwys Strategaethau Buddsoddi a Benthyca.pdf (llyw.cymru)  

ATODIAD 1 
 

Manylion y Prif Newidiadau  
 
Gweler isod y cynlluniau perthnasol sydd yn achosi’r prif newidiadau i’r ffynonellau ariannu 
ers yr adolygiad diwethaf: 
 

 2024/25 2025/26- 
2026/27 

 £’000 £’000 
Benthyca Arall   

 Cynllun Cartrefi Grŵp Bychain (Adran Plant a Theuluoedd). 
 

    21  

 Cynllun Rhaglen Rheoli Risgiau Arfordirol (CRMP) Gerddi 
Traphont , Abermaw (Adran Priffyrdd, Peirianneg ac 
Ymgynghoriaeth). 
 

    876 3,489 

 Cerbydau yn y meysydd gwastraff ac ailgylchu; cywiro ariannu 
offer technoleg gwybodaeth (Adrannau Amgylchedd; Cyllid). 
 

      23  

Grantiau a Chyfraniadau   
 Grant ychwanegol Cynnal a Chadw Ysgolion 2024/25 (Adran 

Addysg). 
 

713  

 Grant Cymunedau Dysgu Cynaliadwy – addasu ac ychwanegu 
amrywiol gynlluniau  (Adran Addysg). 
 

(129)  

 Grantiau a Chyfraniadau gan nifer o asiantaethau tuag at gae 
hoci yn Ysgol Godre’r Berwyn, Y Bala (Adran Addysg). 
 

220  

 Rhan cychwynnol o’r Grant Her Ysgolion Cynaliadwy tuag at 
Ysgol Bontnewydd (Adran Addysg). 
 

118  

 Grant gan Gwasanaeth Ynni, Llywodraeth Cymru tuag at 
gerbydau allyriadau isel iawn (Adrannau Addysg; Priffyrdd, 
Peirianneg ac Ymgynghoriaeth; Amgylchedd; Tai ac Eiddo). 
 

120  

 Grantiau cynllun ARFOR 2 gan Lywodraeth Cymru tuag at 
ddatblygu cymunedau mentrus (Adran Economi a Chymuned). 
 

1,362  

 Addasiadau Grantiau yn y maes adfywio gan Lywodraeth 
Cymru (Adran Economi a Chymuned). 
 
 
 
 

(60)  

 Grant Economi Gylchol gan Lywodraeth Cymru (Adran 
Economi a Chymuned). 
 

157  

 Addasiad i’r grant gan Lywodraeth Cymru tuag at y Cynllun i 
ddatblygu Canolfan Iechyd a Lles ym Mangor (Adran Economi 
a Chymuned). 
 

(274)  

 Grant Cymorth Bwyd Uniongyrchol gan Lywodraeth Cymru 
(Adran Economi a Chymuned). 
 

46  

 Grant Cronfa Ffyniant Gyffredin gan Lywodraeth y Deyrnas 
Unedig – telir swm i Gyngor Gwynedd i’w ddosrannu ar draws 
siroedd gogledd Cymru (Adran Economi a Chymuned). 
 

10,613  

 Addasiad i Grant gan Lywodraeth Cymru i ddatblygu system 
ar gyfer rheoli llyfrgelloedd (Adran Economi a Chymuned). 
 

(23)  

 Grant Cyfalaf Gofal Plant gan Lywodraeth Cymru (Adran Plant 
a Theuluoedd). 
 

457  

 Grant Cronfa Tai Gofal ar gyfer cartrefi i blant gan Lywodraeth 
Cymru (Adran Plant a Theuluoedd). 
 

(249)  

 Grant Cronfa Integreiddio Rhanbarthol (RIF) – grant 
ychwanegol gan Lywodraeth Cymru ar gyfer addasiadau 
sefydliadau a hwyluso gweithio ar y cyd ag asiantaethau eraill 
(Adran Oedolion, Iechyd a Llesiant). 
 

(118)  

  Addasiad i’r grant gan Lywodraeth Cymru tuag at y cynllun 
preswyl yn Penrhos, Pwllheli (Adran Oedolion, Iechyd a 
Llesiant). 
 

(111)  

 Grant Pethau Pwysig gan Lywodraeth Cymru i uwchraddio 
cyfleusterau cyhoeddus (Adran Priffyrdd, Peirianneg ac 
Ymgynghoriaeth). 
 

25  

 Addasiad i’r elfen dylunio o grant gan Lywodraeth Cymru tuag 
at gynllun Prom y Gogledd, Abermaw (Adran Priffyrdd, 
Peirianneg ac Ymgynghoriaeth). 
 

(900)  

 Grant gan Lywodraeth Cymru tuag at gynllun atal llifogydd 
Afon Cadnant, Caernarfon (Adran Priffyrdd, Peirianneg ac 
Ymgynghoriaeth). 
 
 

419  

 Grant Cyfalaf Diogelwch y Ffyrdd gan Lywodraeth Cymru ar 
gyfer nifer o wahanol gynlluniau (Adran Amgylchedd). 
 

79  

 Grantiau o'r Gronfa Trafnidiaeth Lleol (LTF) a'r Gronfa Teithio 
Llesol (ATF) gan Lywodraeth Cymru ar gyfer nifer o wahanol 
gynlluniau (Adran Amgylchedd). 
 

281  

 Grantiau  a chyfraniadau gan  Lywodraeth Cymru , Cyfoeth 
Naturiol Cymru a'r Cyngor Gweithredu Gwirfoddol Cymru 
(CGGC(WCVA)) tuag at gynlluniau gwledig (Adran 
Amgylchedd) 
 

209  

 Cyfraniad tuag at beiriant torri gwair i'r safleoedd Tirlenwi gan 
Partneriaeth Natur Gwynedd (Adran Amgylchedd). 
 

27  

 Grant Cronfa Datblygu Tir ac Adeiladau gan Lywodraeth 
Cymru   a chyfraniadau o ffynhonellau eraill tuag at 
ddichonoldeb cynlluniau  (Adran Tai ac Eiddo). 
 

971  

 Grant Rhaglen Gyfalaf Llety Trosiannol (TACP) gan 
Lywodraeth Cymru  (Adran Tai ac Eiddo). 
 

1,864  

 Grant Cynllun Lesu Cymru gan Lywodraeth Cymru    (Adran Tai 
ac Eiddo). 
 

57  

 Cywiro ariannu Grant  Cronfa Rhyddhau Tir (LRF) gan 
Lywodraeth Cymru    (Adran Tai ac Eiddo). 
 

213  

 Grant Cyfleusterau i'r Anabl gan Lywodraeth Cymru    (Adran 
Tai ac Eiddo). 
 

105  

 Grant tuag at y cynllun i Ddatgarboneiddio Gwres o fewn y 
Cyngor (Adran Tai ac Eiddo). 
 

109  

 Grant Ynni Cymru tuag at fatris trydanol (Adran Tai ac Eiddo). 
 

299  

 Grant Cyffredinol Cyfalaf ychwanegol gan Lywodraeth Cymru 
(Corfforaethol). 
 

800  

Derbyniadau Cyfalaf   
 Gwelliannau i safle Glyn Rhonwy, Llanberis (Adran Economi a 

Chymuned). 
 
 
 

3 53 

 Ariannu amrywiol gostau grantiau Rheoli Prosiect Tai (Adran 
Tai ac Eiddo). 
 

19  

Refeniw Adrannol a Chorfforaethol   
 Addasu'r defnydd o'r refeniw oherwydd derbyniad y  Grant 

Cynnal a Chadw Ysgolion 2024/25 (Adran Addysg). 
 

(1,005)  

 Cyfraniadau ysgolion unigol tuag at amrywiol gynlluniau 
penodol (Adran Addysg). 
 

215  

 Cyfraniadau refeniw tuag at gynllun toiledau (Adran Priffyrdd, 
Peirianneg ac Ymgynghoriaeth). 
 

29  

 Cyfraniadau refeniw tuag at amrywiol gynlluniau 
amgylcheddol (Adran Amgylchedd). 
 

67  

 Cyfraniadau refeniw tuag at amrywiol gynlluniau eiddo (Adran 
Tai ac Eiddo). 
 

201  

 Cyfraniadau refeniw amrywiol adrannau tuag at offer 
cyfrifiadurol (Adran Cyllid). 
 

Cronfa Cyfalaf 

70  

 Addasu'r defnydd o'r Gronfa Cyfalaf oherwydd derbyn Grant 
Cyffredinol Cyfalaf ychwanegol gan Lywodraeth Cymru 
(Corfforaethol). 
 

(800)  

 Addasu'r defnydd o'r Gronfa Cyfalaf oherwydd wedi ail 
broffilio'r Cynllun Rheoli Asedau yng Nghyllideb 25/26 yn 
barod ac felly dim angen llithro (Corfforaethol). 
 

(3,095)  

Cronfeydd Adnewyddu ac Eraill   
 Addasiad cyfraniadau cyfatebol/ychwanegol tuag at amrywiol 

gynlluniau   (Adran Economi a Chymuned).  
 

153  

 Adnewyddu Cerbydau ac Offer o gronfeydd adrannol 
(Adrannau Priffyrdd, Peirianneg ac Ymgynghoriaeth; 
Amgylchedd; Tai ac Eiddo). 
 

772  

 Cyfraniad y gronfa hinsawdd tuag at gynllun adnewyddu 
cerbydau i rai trydan (Adrannau Addysg; Priffyrdd, Peirianneg 
ac Ymgynghoriaeth; Amgylchedd; Tai ac Eiddo). 
 
 

143  

 Cyfraniad y gronfa trawsffurfio tuag at gynllun  cerbydau 
gwastraff trydan (Adran Priffyrdd, Peirianneg ac 
Ymgynghoriaeth). 
 

48  

 Arian cyfatebol tuag at gynllun atal llifogydd Afon Cadnant, 
Caernarfon (Adran Priffyrdd, Peirianneg ac Ymgynghoriaeth). 
 

74  

 Arian cyfatebol tuag at gynlluniau gwledig (Adran 
Amgylchedd). 
 

165  

 Cyfraniad tuag at gwaith swyddfeydd a chynlluniau eraill 
(Adran Tai ac Eiddo). 
 

145  

 Pryniant sgriniau rhyngweithiol ar ran ysgolion - i'w ad-dalu 
(Adran Cyllid). 
 
 

44  

 
---------------------------- 

ATODIAD 2 
Manylion Ail-broffilio’r Gyllideb  
Gweler isod y prif gynlluniau sydd wedi eu hail-broffilio ers y gyllideb wreiddiol: 
 

 2024/25 2025/26 -   
2026/27 

 £’000 £’000 
Cynlluniau Ysgolion (Cymunedau Dysgu Cynaliadwy ac Eraill) 
(Adran Addysg) 
 

(15,987) 15,987 

Cynlluniau Ysgogi’r Economi ac Unedau Diwydiannol; Adfywio 
(Adran Economi a Chymuned) 
 

(2,971) 2,971 

Cronfa Ffyniant Bro (Adran Economi a Chymuned) 
 

(10,756) 10,756 

Cynlluniau Morwrol, Parciau Gwledig a Hamdden (Adran Economi 
a Chymuned) 
 

(530) 530 

Sefydliadau Plant gan gynnwys Cynllun Canolfan Integredig 
Maesgeirchen (Adran Plant a Chefnogi Teuluoedd)  
    

(483) 483 

Hwb Iechyd a Gofal Penygroes (Adran Oedolion, Iechyd a Llesiant) 
 

(3,500) 3,500 

Cynlluniau Sefydliadau Preswyl, Gofal Dydd ac eraill yn y maes 
Oedolion (Adran Oedolion, Iechyd a Llesiant) 
 

(3,163) 3,163 

Cynlluniau ffyrdd; strwythurau; prynu tir claddu; Amlosgfa (Adran 
Priffyrdd, Peirianneg ac Ymgynghoriaeth) 
  

(1,176) 1,176 

Adnewyddu Cerbydau ac Offer (Adrannau Priffyrdd, Peirianneg ac 
Ymgynghoriaeth; Amgylchedd; Tai ac Eiddo) 
 

(5,912) 5,912 

Cynlluniau Risgiau Arfordirol ac Atal Llifogydd (Adran Priffyrdd, 
Peirianneg ac Ymgynghoriaeth) 
 

(2,432) 2,432 

Cynlluniau Trafnidiaeth, Gwelliannau Trefol a Chynlluniau Gwledig 
(Adran Amgylchedd) 
 

(324) 324 

Meysydd Parcio – Ail-wynebu, peiriannau talu ac arddangos 
(Adran Amgylchedd) 
 

(99) 99 

Systemau TG arbenigol Adran Amgylchedd (Adran Amgylchedd). 
 

(48) 48 

Cynlluniau Gwastraff ac Ailgylchu (Adran Amgylchedd). 
 

(162) 162 

Cynlluniau Strategaeth Tai (Adran Tai ac Eiddo). (16,828) 16,828 

Cynllun Grantiau ac Eraill Tai (Adran Tai ac Eiddo). 
 

(1,113) 1,113 

Cynlluniau Addasiadau i’r Anabl, Swyddfeydd; Mân-ddaliadau 
(Adran Tai ac Eiddo) 
 

(254) 254 

Cynlluniau Rheoli Carbon a Phaneli Solar y Cyngor (Adran Tai ac 
Eiddo) 
 

(2,822) 2,822 

Cynlluniau Gwaredu Asbestos (Adran Tai ac Eiddo) 
 

(271) 271 

Cynlluniau Datgarboneiddio Gwres (Adran Tai ac Eiddo). 
 

(158) 158 

Adnewyddu Cyfarpar Technoleg Gwybodaeth (Adran Cyllid). 
 

(915) 915 

Adnoddau Cynllun Asedau’r Cyngor heb ddyrannu (Corfforaethol). (295) 295 
   

 
Noder: 
Ni fydd yr ail-broffilio uchod yn golygu unrhyw golled grant.  
Mae amrywiol resymau dilys tu ôl i’r ail-broffilio mewn sawl achos, ond gall yr oedi cyn 
gweithredu’r cynlluniau yma olygu bod gwasanaethau yn ymdopi’n hirach gyda’r asedau 
presennol heb eu gwella.  

Tud. 104



 
ATODIAD 3  

Dangosyddion Darbodus Cyfalaf 2024/25 - Alldro 
 
Mae’r Cyngor yn mesur a rheoli ei wariant cyfalaf a benthyca gan gyfeirio at y dangosyddion 
dilynol. 
 
Mae bellach yn ofyniad yn y Côd Darbodus CIPFA i adrodd ar rhain yn rheolaidd. 
 
Fe adlewyrchir yma’r sefyllfa a’r wybodaeth ddiweddaraf, ac wrth ddod â’r broses cau cyfrifon i 
derfyn, gallasai fod rhywfaint o newidiadau pellach. Fodd bynnag, ni ragwelir y bydd newid 
sylweddol yn y sefyllfa gyffredinol. 
 
Gwariant Cyfalaf 
Mae’r Cyngor yn ymgymryd ac yn cynllunio gwariant cyfalaf fel a grynhoir isod. 
 

 Gwir 
2023/24 

£m 

Gwir  

2024/25 

£m 

Cyllideb  
2025/26 

£m 

Cyllideb 
2026/27 

£m 

Gwasanaethau Cronfa 
Gyffredinol 

56.9 85.0 90.7 19.3 

Prydlesu Cronfa 
Gyffredinol * 

0.0 5.0 0.0 0.0 

CYFANSWM 56.9 90.0 90.7 19.3 
*Mae’r Gwariant Cyfalaf am 2024/25 yn cynnwys £5m oherwydd newid yn y dull cyfrifo am 
brydlesau ac nid yw’n cynrychioli gwir wariant. 

 
Mae prif brosiectau cyfalaf y Gronfa Gyffredinol yn 2024/25 yn cynnwys ( gweler yr 
adroddiadau adolygiad am fanylion ailbroffilio lle bo’n berthnasol) : 

 Cynlluniau /Strategaeth Tai - £17.9m 
 Cynlluniau Cronfa Ffyniant Gyffredin - £16.4m  
 Cynlluniau Cymunedau Dysgu Cynaliadwy - £16.1m  
 Cynlluniau Cronfa Ffyniant Bro - £10.1m  
 Atal Llifogydd Arfordirol - £3.9m 
 Cynlluniau Eiddo - £3.7m 

Gofyn Cyllido Cyfalaf 
Mesurir cyllid sy'n ariannu dyled cronnus y Cyngor yn ôl y gofyn cyllido cyfalaf (GCC). Mae hyn yn 
cynyddu gyda gwariant cyfalaf newydd a ariennir drwy ddyled, ac mae'n lleihau gyda Darpariaeth 
Lleiafswm Refeniw (DLlR) a derbyniadau cyfalaf a ddefnyddir i ddisodli dyled. 

 

 Gwir 
31.3.2024 

£m 

Gwir 
31.3.2025 

£m 

Amcan  
31.3.2026 

£m 

Amcan 
31.3.2027 

£m 

Gwasanaethau 
Cronfa 
Gyffredinol * 

173.5 179.6 195.6 197.4 

* Mae’r Gofyn Cyllido Cyfalaf am 2024/25 ac ymlaen i flynyddoedd dilynol yn cynnwys £5m o 
gynnydd oherwydd newid yn y dull cyfrifo am brydlesau. 

 
 
Dyled Gros a’r Gofyn Cyllido Cyfalaf 
Yn ôl y canllaw statudol, dylai dyled aros islaw'r gofyn cyllido cyfalaf, ac eithrio yn y tymor byr. 
Mae'r Cyngor yn cydymffurfio ac yn disgwyl y bydd yn parhau i gydymffurfio â’r gofyn hyn yn y 
tymor canolig fel a ddangosir isod.  
 

 Gwir 
31.3.2024 

£m 

Gwir 
31.3.2025 

£m 

Amcan 
31.3.2026 

£m 

Amcan 
31.3.2027 

£m 

Dyled (gan 
gynnwys 
Menter Cyllid 
Preifat (MCP) a 
phrydlesau)  

101.3 98.7 94.0 88.6 

Gofyn Cyllido 
Cyfalaf 

173.5 179.6 195.6 197.4 

Dyled a’r Terfyn Awdurdodedig a’r Ffin Gweithredol 
Mae'n ofyn cyfreithiol i'r Cyngor bennu terfyn benthyg fforddiadwy (fe'i gelwir hefyd y terfyn dyled 
awdurdodedig ar gyfer dyled allanol) bob blwyddyn. Yn unol â chanllaw statudol, pennir "ffin 
gweithredol" is. Dyma'r lefel rhybudd os bydd dyled yn agosáu at y terfyn. 
 

 Uchafswm 
Dyled 

2024/25  

£m 

Dyled ar 
31.03.2025 

 

£m 

Terfyn 
Awdurdodedig 

2024/25 

£m 

Ffin 
Gweithredol 

2024/25 

£m 

Wedi 
cydymffurfio 

? 

Benthyca  98.3 93.0    

Menter Cyllid 
Preifat (MCP)  
a phrydlesau 

5.7 5.7    

Cyfanswm 
Dyled 

104.0 98.7 200 190 Do 

 
Oherwydd mai offeryn rheolaeth at ddiben monitro o fewn y flwyddyn yw’r ffin gweithredol, nid 
yw’n arwyddocaol os eir yn uwch na’r ffin ar achlysur oherwydd amrywiadau mewn llif arian ac 
nid yw hyn yn cael ei ystyried yn fethiant i gydymffurfio.  
 
 
Cyfran Costau Ariannu i’r Llif Refeniw Net 
Er nad yw’r gyllideb refeniw yn talu am wariant cyfalaf yn uniongyrchol, mae'r llog sy'n daladwy 
ar fenthyciadau a Darpariaeth Lleiafswm Refeniw (DLlR) yn gost ar refeniw. Gelwir y ffi net 
flynyddol yn gostau ariannu. Cymharir hyn gyda'r ffrwd refeniw net h.y. y swm a gyllidir drwy Dreth 
Cyngor, Trethi Annomestig Cenedlaethol a grantiau cyffredinol gan y llywodraeth. 
 

 
Gwir 

2023/24 
Gwir 

2024/25 
Cyllideb 
2025/26 

Cyllideb 
2026/27 

Costau Ariannu * (£m) £7.1m £9.1m £10.6m £11.2m 

Cyfran y Llif Refeniw 
Net (%) 

2.2% 2.7% 3.0% 3.1% 

* Mae’r Costau Ariannu am 2024/25 ac ymlaen i flynyddoedd dilynol yn cynnwys £0.7m o 
gynnydd oherwydd newid yn y dull cyfrifo am brydlesau. 

 
 
Dangosyddion Rheolaeth Trysorlys 
Mae’r dangosyddion hyn (Meincnod Ymrwymiad, Strwythur Aeddfedrwydd Benthyciadau, 
Buddsoddiadau Rheolaeth Trysorlys Tymor Hir)  yn cael eu hadrodd ar wahân fel rhan o’r 
Adroddiad Rheolaeth Trysorlys am y cyfnod dan sylw. 

CYFARFOD Pwyllgor Llywodraethu ac Archwilio 
 

DYDDIAD 22 Mai 2025 
 

TEITL Cyfrifon Terfynol Harbyrau Gwynedd am y flwyddyn a 
ddaeth i ben 31 Mawrth 2025 
 

PWRPAS YR 
ADRODDIAD 

Cyflwyno – 

• Adroddiad Cyfrif Incwm a Gwariant Refeniw 2024/25, a 

• Ffurflen datganiadau cyfrifon, wedi’i ardystio, ond yn 
amodol ar archwiliad 

 

AWDUR Ffion Madog Evans, Pennaeth Cyllid Cynorthwyol 
 

GWEITHREDIAD Derbyn a Chymeradwyo’r Cyfrifon 
 

 

 
 
1. GOFYNION ADRODD HARBYRAU 
 
1.1 Yn unol â’r gofynion statudol o dan Ddeddf Harbyrau 1964 mae’n rhaid i Wynedd, 

fel awdurdod harbyrau, ddarparu datganiad cyfrifon blynyddol sy’n ymwneud â 
gweithgareddau harbwr. 

 
1.2 Ystyrir Harbyrau Gwynedd, oherwydd trosiant is na £2.5m, i fod yn gorff llywodraeth 

leol llai o faint yn unol â’r diffiniad yn y Rheoliadau Cyfrifon ac Archwilio (Cymru)   
(Diwygio) 2018.   

 
1.3 Ar gyfer “cyrff llywodraeth leol llai o faint”, mae cwblhau ffurflen datganiadau cyfrifon 

a ddarparwyd gan Archwilio Cymru yn cwrdd â’r gofynion statudol. Bydd yn destun 
archwiliad ar wahân, ond nid oes rhaid cynhyrchu datganiadau ariannol statudol 
llawn (sy’n cydymffurfio gyda Safonau Adrodd Ariannol Rhyngwladol “IFRS”). 

 
 
2. CYFRIFON 2024/25 
 
2.1 Cyflwynir y Cyfrif Incwm a Gwariant Refeniw am 2024/25 yma fel Atodiad A 

ar ffurf adroddiad “alldro” syml.  
 
2.2 Yn Atodiad B, cyflwynir y Ffurflen Swyddogol Flynyddol am 2024/25 wedi’i 

gwblhau a’i ardystio gan y Swyddog Ariannol Cyfrifol, sef Pennaeth Cyllid 
Cyngor Gwynedd (Dewi Aeron Morgan) fel y Swyddog Cyllid Statudol ar gyfer  
Harbyrau Gwynedd 

 

2.3 Bydd y cyfrifon a’r ffurflen yn destun archwiliad buan gan Archwilio Cymru, 
archwilwyr allanol Cyngor Gwynedd, a apwyntwyd gan Archwilydd Cyffredinol 

Cymru. Os bydd angen newidiadau yn dilyn archwiliad, yna cyflwynir fersiwn 
diwygiedig i gyfarfod 11 Medi 2025 o’r Pwyllgor Llywodraethu ac Archwilio.   

 
2.4 Ar ôl archwiliad ac yn dilyn unrhyw addasiadau  fydd angen, bydd cynrychiolydd yr 

Archwilydd Cyffredinol yn ardystio’r ffurflen cyn 30 Tachwedd 2025. 
 
2.5  Mae Atodiad A yn dangos y cyfrifon refeniw yn unig tra bod y datganiadau 

cyfrifyddu yn Atodiad B yn cynnwys refeniw a chyfalaf. Nid oedd gwariant cyfalaf 
gan Harbyrau Gwynedd yn 2024/25.     

 
 
3. ARGYMHELLIAD 
 
3.1 Gofynnir i’r Pwyllgor Archwilio dderbyn a chymeradwyo’r wybodaeth sydd 

yn yr atodiadau, sef ;– 
 

• Cyfrif Incwm a Gwariant Refeniw 2024/25 – Atodiad A 

• Ffurflen Flynyddol ar gyfer y Flwyddyn a Ddaeth i Ben 31 Mawrth 2025, yn 
Amodol ar Archwiliad – Atodiad B 

Ffurflen Flynyddol Cydbwyllgorau Llai yng Nghymru ar gyfer 
y Flwyddyn a Ddaeth i Ben 31 Mawrth 2025 

  

Datganiadau cyfrifyddu 2024-25 ar gyfer: 

Enw'r 

Pwyllgor: 
Harbyrau Cyngor Gwynedd 

 

 Diwedd y flwyddyn Nodiadau ac arweiniad  

31 Mawrth 2024 

(£) 

31 Mawrth 2025 

(£) 

Dylech dalgrynnu’r holl ffigyrau i’r £ agosaf.  

Peidiwch â gadael unrhyw flychau yn wag gan gofnodi 

balansau o £0 neu ddim.  Rhaid i bob ffigwr fod yn gyson â’r 

cofnodion ariannol sylfaenol ar gyfer y flwyddyn berthnasol. 

Datganiad o incwm a gwariant/derbyniadau a thaliadau 

1. 1. Balansau a 
ddygwyd ymlaen 

0 0 Cyfanswm y balansau a’r cronfeydd wrth gefn ar ddechrau’r 
flwyddyn fel y’u cofnodwyd yn y cofnodion ariannol. Rhaid iddo fod 
yn gyson â llinell 7 y flwyddyn flaenorol. 

2. (+) Incwm o 
drethiant 
lleol/ardoll 

£230,269 £249,544 Cyfanswm yr incwm a dderbyniwyd/derbyniadwy yn ystod y 
flwyddyn o drethiant lleol (praesept) neu ardoll/cyfraniad gan brif 
gyrff. 

3. (+) Cyfanswm 
derbynebau eraill 

£268,552 £249,998 Cyfanswm incwm neu dderbyniadau a gofnodwyd yn y llyfr arian 
parod namyn y symiau a gynhwysir yn llinell 2. Mae’n cynnwys 
grantiau cymorth, dewisol a refeniw. 

4. (-) Costau staff -£238,505 -£242,924 Cyfanswm gwariant neu daliadau a wnaed i bob gweithiwr 
cyflogedig ac ar ei ran. Dylech gynnwys cyflogau, lwfansau 
trethadwy, TWE ac Yswiriant Gwladol (cyflogeion a chyflogwyr), 
cyfraniadau pensiwn a chostau terfynu. Eithriwch adalu mân 
dreuliau. 

5. (-) Llog ar 
fenthyciadau/ ad-
daliadau cyfalaf 

£0 £0 Cyfanswm gwariant neu daliadau cyfalaf a llog a wnaed yn ystod y 
flwyddyn ar fenthyca allanol (os o gwbl). 

6. (-) Cyfanswm 
taliadau eraill 

-£260,316 -£256,618 Cyfanswm gwariant neu daliadau fel y’u cofnodwyd yn y llyfr arian 
parod namyn costau staff (llinell 4) a llog ar fenthyciadau/ad-
daliadau cyfalaf (llinell 5). 

7. (=) Balansau a 
gariwyd ymlaen 

£0 £0 Cyfanswm y balansau a’r cronfeydd wrth gefn ar ddiwedd y 
flwyddyn. Rhaid iddo fod yn hafal i (1+2+3) – (4+5+6). 

Datganiad o falansau Statement of balances 

8. (+) Dyledwyr  £59,174 £40,611 Cyfrifon incwm a gwariant yn unig: Rhowch werth dyledion sy'n 
ddyledus i'r Pwyllgor ar ddiwedd y flwyddyn. 

9. (+) Cyfanswm 
arian a 
buddsoddiadau 

-£21,095 -£25,710 Yr holl gyfrifon: Swm yr holl gyfrifon banc cyfredol ac adnau, 
daliadau arian parod a buddsoddiadau a ddelir ar 31 Mawrth. 
Rhaid i hyn gytuno â'r balans llyfr arian parod wedi'i gymodi yn 
unol â'r cysoniad banc. 

10. (-) Credydwyr -£38,079 -£14,901 Cyfrifon incwm a gwariant yn unig: Rhowch werth yr arian sy'n 
ddyledus gan y Pwyllgor (ac eithrio benthyca) ar ddiwedd y 
flwyddyn. 

11. (=) Balansau a 
gariwyd ymlaen 

£0 £0 Dylai cyfanswm balansau gydradd llinell 7 uchod: Rhowch 
gyfanswm (8 + 9-10). 

12. Cyfanswm asedau 
sefydlog ac 
asedau hirdymor 

£482,678 £482,678 Gwerth cofrestr asedau a buddsoddiad yr holl asedau sefydlog ac 
unrhyw asedau hirdymor eraill a ddelir ar 31 Mawrth.  

13. Cyfanswm 
benthyca 

£0 £0 Y balans cyfalaf sy'n weddill ar 31 Mawrth o'r holl fenthyciadau gan 
drydydd partïon (gan gynnwys PWLB). 

Datganiad Llywodraethu Blynyddol 

Rydym yn cydnabod fel aelodau'r Pwyllgor ein cyfrifoldeb dros sicrhau bod system gadarn o reolaeth fewnol, gan 

gynnwys paratoi'r datganiadau cyfrifyddu. Rydym yn cadarnhau, hyd eithaf ein gwybodaeth a'n cred, mewn perthynas 

â'r datganiadau cyfrifeg ar gyfer y flwyddyn a ddaeth i ben ar 31 Mawrth 2025, ein bod wedi gwneud y canlynol: 

 

 Cytûn? Mae 'IE’ yn golygu bod y Pwyllgor 

wedi gwneud y canlynol: 

Cyf PG 

Ie Na* 

1. Rhoi trefniadau ar waith ar gyfer: 

• rheolaeth ariannol effeithiol yn ystod y flwyddyn; a 

• paratoi a chymeradwyo'r datganiadau cyfrifyddu. ✓  

Mae'n pennu ei gyllideb yn briodol 

ac yn rheoli ei harian ac yn paratoi 

ac yn cymeradwyo ei ddatganiadau 

cyfrifyddu fel y'u rhagnodir gan y 

gyfraith.  

6, 12 

2. Cynnal system ddigonol o reolaeth fewnol, gan gynnwys 

mesurau a gynlluniwyd i atal a chanfod twyll a llygredd, 

ac wedi adolygu ei effeithiolrwydd. 

✓  

Gwneud trefniadau priodol a derbyn 

cyfrifoldeb am ddiogelu'r arian a'r 

adnoddau cyhoeddus wrth ei wefru.  

6, 7 

3. Cymryd pob cam rhesymol i sicrhau ein hunain nad oes 

unrhyw faterion o ddiffyg cydymffurfio gwirioneddol neu 

bosibl â chyfreithiau, rheoliadau a chodau ymarfer a allai 

gael effaith ariannol sylweddol ar allu'r Pwyllgor gynnal 

ei fusnes neu ei sefyllfa ariannol.. 

✓  

Dim ond pethau y mae ganddo'r 

pŵer cyfreithiol i'w gwneud ac mae 

wedi cydymffurfio â chodau ymarfer 

a safonau yn y ffordd y mae wedi 

gwneud hynny. 

6 

4. Darparu cyfle priodol i etholwyr arfer eu hawliau yn unol 

â gofynion Rheoliadau Cyfrifon ac Archwilio (Cymru) 

2014. 
✓  

Wedi rhoi'r cyfle i bob person sydd â 

diddordeb archwilio cyfrifon y 

Pwyllgor fel y nodir yn yr hysbysiad 

archwilio. 

6, 23 

5. Cynnal asesiad o'r risgiau sy'n wynebu'r Pwyllgor a 

chymryd camau priodol i reoli'r risgiau hynny, gan 

gynnwys cyflwyno rheolaethau mewnol a/neu yswiriant 

allanol lle bo angen. 

✓  

Ystyried y risgiau ariannol ac eraill y 

mae'n eu hwynebu wrth weithredu'r 

Pwyllgor ac mae wedi delio â nhw'n 

iawn. 

6, 9 

6. Cynnal system archwilio mewnol ddigonol ac effeithiol o'r 

cofnodion cyfrifeg a'r systemau rheoli drwy gydol y 

flwyddyn ac wedi derbyn adroddiad gan yr archwilydd 

mewnol. 

✓  

Wedi'i drefnu i berson cymwys, sy'n 

annibynnol ar y rheolaethau a'r 

gweithdrefnau ariannol, roi barn 

wrthrychol ynghylch a yw'r rhain yn 

diwallu anghenion y Pwyllgor 

6, 8 

7. Ystyried a yw unrhyw ymgyfreitha, rhwymedigaethau 

neu ymrwymiadau, digwyddiadau neu drafodion, sy'n 

digwydd naill ai yn ystod neu ar ôl diwedd y flwyddyn, yn 

cael effaith ariannol ar y Pwyllgor a, lle bo'n briodol, wedi 

eu cynnwys yn y datganiadau cyfrifyddu. 

✓  

Datgelu popeth y dylai ei gael am ei 

fusnes yn ystod y flwyddyn gan 

gynnwys digwyddiadau sy'n cael eu 

cynnal ar ôl diwedd y flwyddyn os 

yw'n berthnasol. 

6 

8.  Cymryd camau priodol ar yr holl faterion a godwyd mewn 

adroddiadau blaenorol o archwilio mewnol ac allanol. 
✓  

Ystyried a chymryd camau priodol i 

fynd i'r afael â materion/gwendidau 

a ddygir i'w sylw gan yr archwilwyr 

mewnol ac allanol. 

6, 8, 23 

 

* Rhowch esboniadau i'r archwilydd allanol ar ddalen ar wahân ar gyfer pob ymateb 'na' a roddir; a disgrifio pa gamau sy'n cael eu 

cymryd i fynd i'r afael â'r gwendidau a nodwyd. 

Nodiadau datgelu ychwanegol* 
 

Darperir y wybodaeth ganlynol i gynorthwyo'r darllenydd i ddeall y datganiad cyfrifeg a/neu'r Datganiad Llywodraethu 

Blynyddol 

1.  

2.  

 

3.  

 

* Cynhwyswch yma unrhyw ddatgeliadau ychwanegol y mae'r Pwyllgor o'r farn eu bod yn angenrheidiol i gynorthwyo dealltwriaeth 

y darllenydd o'r datganiad cyfrifeg a/neu'r datganiad llywodraethu blynyddol.  

Cymeradwyaeth ac ardystiad y Pwyllgor 

Mae Harbyrau Cyngor Gwynedd yn gyfrifol am baratoi'r datganiadau cyfrifeg a'r datganiad llywodraethu blynyddol yn unol â 

gofynion Deddf Archwilio Cyhoeddus (Cymru) 2004 (y Ddeddf) a Rheoliadau Cyfrifon ac Archwilio (Cymru) 2014. 

 

Ardystiad gan y Swyddog Cyllid Cyfrifol 

Rwy'n ardystio bod y datganiadau cyfrifeg a gynhwysir yn y 

Ffurflen Flynyddol hon yn cyflwyno sefyllfa ariannol Harbyrau 

Cyngor Gwynedd a'i incwm a'i wariant, neu gyflwyno derbynebau 

a thaliadau yn briodol, yn ôl y digwydd, am y flwyddyn a ddaeth i 

ben ar 31 Mawrth 2025. 

Cymeradwyaeth gan y Pwyllgor 

Rwy'n cadarnhau bod y datganiadau cyfrifeg hyn a'r 

Datganiad Llywodraethu Blynyddol wedi'u cymeradwyo 

gan y Pwyllgor  Llywodraethu ac Archwilio o dan funud: 

Cyfeirnod cofnodion:  

Llofnod y Swyddog Cyllid Cyfrifol:  Llofnod Cadeirydd y cyfarfod:  

Enw: Dewi Morgan CPFA Enw:  

Dyddiad: 16/05/2025 Dyddiad:  

Adroddiad archwilio mewnol blynyddol i: 

 

Enw’r 

Pwyllgor: 
Harbyrau Cyngor Gwynedd 

 

Mae archwiliad mewnol y Pwyllgor, gan weithredu’n annibynnol ac ar sail asesiad risg, wedi cynnwys cynnal asesiad 

dethol o gydymffurfiad â gweithdrefnau a rheolaethau perthnasol y disgwylir iddynt fod ar waith yn ystod y flwyddyn 

ariannol a ddaeth i ben ar 31 Mawrth 2025. 

Mae’r archwiliad mewnol wedi’i gynnal yn unol ag anghenion y Pwyllgor a’r gwaith a drefnwyd. Ar sail y canfyddiadau 

yn y meysydd a archwiliwyd, crynhoir casgliadau’r archwiliad mewnol yn y tabl hwn. Isod mae amcanion rheolaeth 

fewnol a’r casgliadau archwilio mewnol ynghylch a oedd yr amcanion rheoli canlynol yn cael eu cyflawni trwy gydol y 

flwyddyn ariannol i safon sy’n ddigonol i ddiwallu anghenion y Pwyllgor. 

 Cytûn? Amlinelliad o’r gwaith a wnaed fel rhan 

o’r archwiliad mewnol (DS nid oes 

angen os cyflwynir adroddiad archwilio 

mewnol manwl i'r Pwyllgor) 

Ie Na* Amh Heb ei 

gynnwys*

* 

1. Mae llyfrau cyfrif priodol wedi cael 

eu cadw'n briodol drwy gydol y 

flwyddyn. 

✓    

 

2. Mae rheoliadau ariannol wedi'u 

bodloni, cafodd taliadau eu cefnogi 

gan anfonebau, cymeradwywyd 

gwariant a chyfrifwyd TAW yn 

briodol. 

✓    

 

3. Asesodd y Pwyllgor y risgiau 

sylweddol i gyflawni ei amcanion ac 

adolygu digonolrwydd trefniadau i 

reoli'r rhain. 

✓    

 

4. Roedd y gofyniad praesept/ardoll / 

galw adnoddau blynyddol yn deillio 

o broses gyllidebol ddigonol, 

monitro cynnydd yn erbyn y gyllideb 

yn rheolaidd, ac roedd cronfeydd 

wrth gefn yn briodol. 

✓    

 

5. Derbyniwyd incwm disgwyliedig yn 

llawn, yn seiliedig ar brisiau cywir, 

wedi'i gofnodi'n briodol a'i fancio'n 

brydlon, a chyfrifwyd TAW yn 

briodol. 

✓    

 

6. Cefnogwyd taliadau arian mân yn 

iawn gan dderbynebau, 

cymeradwywyd gwariant a 

chyfrifwyd TAW yn briodol. 

  ✓  

 

7.  Talwyd cyflogau i gyflogeion a 

lwfansau i aelodau yn unol â 

chymeradwyaethau munud, a 

rhoddwyd gofynion TWE ac 

Yswiriant Gwladol yn briodol.  

✓    

 

8. Roedd cofrestrau asedau a 

buddsoddi yn gyflawn, yn gywir, ac 

yn cael eu cynnal a'u cadw'n iawn. 

✓    

 Cytûn? Amlinelliad o'r gwaith a wnaed fel rhan 

o'r archwiliad mewnol (DS nid oes 

angen os cyflwynir adroddiad archwilio 

mewnol manwl i'r Pwyllgor) 

Ie Na* Amh Heb ei 

gynnwys*

* 

9. Gwnaed cysoniadau cyfrif banc 

cyfnodol a diwedd blwyddyn yn 

briodol. 

✓    

 

10. Cafodd datganiadau cyfrifyddu a 

baratowyd yn ystod y flwyddyn eu 

paratoi ar y sail gyfrifyddu gywir 

(derbynebau a thaliadau/incwm a 

gwariant), yn gyson â’r llyfr arian 

parod, wedi’u hategu gan drywydd  

archwilio digonol o gofnodion 

sylfaenol, a lle bo'n briodol, 

cofnodwyd dyledwyr a chredydwyr 

yn briodol. 

✓    

 

 

Ar gyfer unrhyw ardaloedd risg a nodwyd gan y Pwyllgor (rhestrwch unrhyw ardaloedd risg eraill isod neu ar daflenni 

ar wahân os oes angen) bod rheolaethau digonol yn bodoli: 

 Cytûn? Amlinelliad o'r gwaith a wnaed fel rhan 

o'r archwiliad mewnol (DS nid oes 

angen os cyflwynir adroddiad archwilio 

mewnol manwl i'r Pwyllgor) 

Ie Na* Amh Heb ei 

gynnwys*

* 

12.  

 

 

    

 

13.  

 

 

    

 

14.  

 

 

    

 

* Os mai 'na' yw'r ymateb, nodwch y goblygiadau a'r camau sy'n cael eu cymryd i fynd i'r afael ag unrhyw wendid mewn rheolaeth a 

nodwyd (ychwanegwch daflenni ar wahân os oes angen). 

** Os na chynhwysir yr ymateb, nodwch pryd y gwnaed y gwaith archwilio mewnol diweddaraf yn y maes hwn a phryd y bwriedir 

gwneud y gwaith archwilio mewnol nesaf, neu os nad oes angen sylw, rhaid i archwiliad mewnol egluro pam lai. 

Mae fy nghanfyddiadau manwl a'm hargymhellion yr wyf yn tynnu sylw at sylw'r Pwyllgor wedi'u cynnwys yn fy adroddiad manwl i'r 

Pwyllgor dyddiedig Mai 2025. 

Cadarnhad archwilio mewnol 

Rwy'n cadarnhau nad ydw i, fel archwilydd mewnol y Pwyllgor, wedi bod yn rhan o rôl reoli neu weinyddol o fewn y Pwyllgor (gan 

gynnwys paratoi'r cyfrifon) nac fel aelod o'r Pwyllgor yn ystod blynyddoedd ariannol 2023-24 a 2024-25. Rwyf hefyd yn cadarnhau 

nad oes gwrthdaro buddiannau yn ymwneud â fy apwyntiad. 

 

Enw'r person a gynhaliodd yr archwiliad mewnol: Bleddyn Rhys 

Llofnod y person a gynhaliodd yr archwiliad mewnol: Bleddyn Rhys 

Dyddiad: 16/05/2025 

Pwyllgor Llywodraethu ac Archwilio Atodiad A

Adroddiad Harbyrau Cyngor Gwynedd

Cyfrif Incwm a Gwariant 2024-25

Cyllideb  Terfynol 

2024-25

Gwariant / 

(Incwm) Terfynol 

2024-25

Gwahaniaeth 

Gor / (Tan) 

wariant

Gwariant

Gweithwyr

Cyflogau £261,310 £242,924 -£18,386
Hyfforddiant Gweithwyr £0 £5,743 £5,743
Yswiriant Gweithwyr £1,690 £1,660 -£30
Amrywiol Arall £2,630 £1,339 -£1,291

Adeiladau

Cynnal a Chadw £44,850 £46,953 £2,103
Cynnal Tiroedd a Palmentydd £8,060 £18,715 £10,655
Trydan - Gwresogi a Goleuo £24,610 £33,168 £8,558
Dwr a Carthion £3,030 £3,975 £945
Trethi Annomestig (NNDR) £19,210 £19,074 -£136
Yswiriant Adeiladau £1,250 £1,110 -£140
Glanhau a Sbwriel £4,940 £4,476 -£464
Les yr Arfordir £3,360 £0 -£3,360

Cludiant

Costau Rhedeg Cerbydau £2,940 £2,315 -£625
Costau Teithio £410 £521 £111

Cyflenwadau a Gwasanaethau

Offer yn cynnwys Offer Diogelwch £22,800 £25,272 £2,472
Arwyddion, Rhybuddion a Banerau £7,100 £18,932 £11,832
Dillad Diogelwch £2,460 £1,601 -£859
Deunyddiau ac Offer Swyddfa cynnwys Argraffu a Rhwydwaith £2,710 £10,688 £7,978
Cynnal Cychod £14,230 £11,561 -£2,669
Arolwg Offer Arbennigol £8,140 £4,250 -£3,890
Trwyddedau Radio £720 £0 -£720
Ffioedd Archwilio £880 £1,040 £160
Cyllideb Wrth Gefn £3,900 £0 -£3,900

Cefnogaeth Canolog

Ad-Daliadau Costau Canolog £44,226 £44,226 £0

Cyfanswm Gwariant £485,456 £499,542 £14,086

Incwm

Ffioedd a Rhenti -£212,280 -£209,179 £3,101
Gwaredu Eiddo (Rhestr Asedau) £0 £0 £0
Cyfraniad o Cronfeydd £0 -£40,819 -£40,819

Cyfanswm Incwm -£212,280 -£249,998 -£37,718

Cyfanswm Gwariant Net £273,176 £249,544 -£23,632

Prif Wahaniaethau 

Gweithwyr Costau Staffio - tanwario (£14k)

trosiant staff yn bennaf yn harbwr Abermaw bennaf

Costau Cynnal Adeiladau Adeiladau - cynnal a chadw /cynnal tiroedd/ offer/ ynni -gorwario +£18k

Gorwariant o £18k, yn cynnwys £9k ar drydan ond gyda £35k o wariant un tro wedi disgwydd sydd yn cael ei ariannu o  

cronfeydd yn benodol ar swyddfa newydd Aberdyfi, gwaith ar Compownd Harbwr Porthmadog   a CCTV yn Abermaw 

Costau Cerbydau Costau Cynnal a Rhedeg Cerbydau a Costau Teithio Gweithwyr (£1k)

Sefyllfa niwtral

Gwasanaethau a Chyflenwadau Cynnal Cychod/Offer Diogelwch /Arolygiadau/ Trwyddedau a Costau Gweinyddol - gorwario +£10k

Gorwariant yn bennaf ar Offer Diogelwch, Arwyddion ac Offer Swyddfa TGCh. Roedd £6k o'r ggwariant yn cael ei 

ariannu o cronfa

Incwm Ffioedd - diffyg o +£3k 

Incwm terfynol o £209k yn erbyn targed incwm o £212k, felly dim newid sylweddol i'w adrodd

Cyfranaid o Cronfeydd Penodol a 

Gwraedu Asedau Gwarged (£41k)

Cyfraniad £41k un tro o cronfeydd morwrol i ariannu gwariant ar Swyddfa Newydd Aberdyfi, gwaith ar Compownd Harbwr 

Porthmadog   a CCTV yn Abermaw 

CYFARFOD:   PWYLLGOR LLYWODRAETHU AC ARCHWILIO 
 
DYDDIAD:   22 MAI 2025 
 
TEITL: DIWEDDARIAD CHWARTEROL RHEOLAETH 

TRYSORLYS 
 
PWRPAS: Mae Cod Ymarfer CIPFA yn ei gwneud yn ofynnol i'r 

dangosyddion darbodus gael eu hadrodd bob 
chwarter 

 
ARGYMHELLIAD:  DERBYN YR ADRODDIAD ER GWYBODAETH 
 
AWDUR: DELYTH JONES-THOMAS, RHEOLWR BUDDSODDI 
 

 

1. Cyflwyniad  
 
Mae'r Cyngor wedi mabwysiadu Cod Ymarfer Rheolaeth Trysorlys Gwasanaethau 

Cyhoeddus Sefydliad Siartredig Cyllid Cyhoeddus a Chyfrifyddiaeth (Cod CIPFA) 

sy'n ei gwneud yn ofynnol i'r Cyngor gymeradwyo adroddiadau rheolaeth trysorlys 

yn chwarterol a blynyddol. 

Mae'r adroddiad chwarterol hwn yn darparu’r diweddariad ychwanegol ac yn 

cynnwys y gofyniad yng Nghod 2021 o adrodd chwarterol ar ddangosyddion 

darbodus rheolaeth trysorlys.  

Cymeradwywyd Strategaeth Rheolaeth Trysorlys y Cyngor ar gyfer 2024/25 yn y 
Cyngor Llawn ar 7 Mawrth 2024. Mae'r Cyngor wedi benthyca a buddsoddi symiau 
sylweddol o arian ac felly mae'n agored i risgiau ariannol gan gynnwys colli arian a 
fuddsoddwyd ac effaith refeniw newid cyfraddau llog. Felly mae adnabod, monitro a 
rheoli risg yn llwyddiannus yn ganolog i Strategaeth Rheolaeth Trysorlys y Cyngor. 
 
 
2. Cefndir Economaidd 

 
Cyflwynodd Canghellor y Trysorlys Cyllideb yr Hydref ddiwedd mis Hydref. Yn 

seiliedig ar y cynlluniau a gyhoeddwyd, adroddodd y Office for Budget Responsibility 

y byddant yn rhoi hwb tymor byr i dwf Cynnyrch Mewnol Crynswth (CMC) cyn ei 

wanhau ymhellach ymlaen a gwthio chwyddiant yn uwch dros y tymor canolig. 

Achosodd y newid hwn i'r rhagolygon economaidd a chwyddiant i farchnadoedd 

ariannol ail-addasu disgwyliadau o Gyfradd Banc Lloegr a chynnyrch gilt yn uwch. 

Fe wnaeth ymgynghorwyr rheolaeth trysorlys y cyngor, Arlingclose, hefyd adolygu ei 

ragolwg cyfradd llog i fyny ym mis Tachwedd, gyda disgwyl i Gyfradd Banc ostwng i 

3.75% yn y pen draw. 

Arhosodd chwyddiant blynyddol Mynegai Prisiau Defnyddwyr (CPI) y DU yn uwch 

na tharged 2% Banc Lloegr yn rhan olaf y cyfnod. Adroddodd y Swyddfa Ystadegau 

Gwladol (ONS) fod prisiau defnyddwyr pennawd wedi codi 2.6% ym mis Tachwedd 

2024, i fyny o 2.3% yn y mis blaenorol ac yn unol â'r disgwyliadau. Cododd CPI 

craidd hefyd, ond yn fwy na'r disgwyl, ac arhosodd yn uchel ar 3.6% ym mis 

Tachwedd yn erbyn rhagolwg o 3.5% ac o'i gymharu â 3.3% yn y mis blaenorol. 

Ni chofnododd CMC economi'r DU unrhyw dwf (0.0%) rhwng Gorffennaf a Medi 2024 

a 0.4% rhwng Ebrill a Mehefin 2024, cafwyd adolygiad pellach i lawr o'r gyfradd 0.5% 

a adroddwyd yn flaenorol gan yr ONS. O'r ffigurau CMC misol, amcangyfrifwyd bod 

yr economi wedi lleihau 0.1% ym mis Hydref, yn dilyn yr un gostyngiad maint ym mis 

Medi. 

Parhaodd y farchnad lafur i lacio, ond mae angen trin data ONS gyda gofal. 

Adroddodd ffigyrau diweddar fod y gyfradd ddiweithdra wedi codi i 4.3% 

(3mis/blwyddyn) yn y tri mis hyd at Hydref 2024 a gostyngodd anweithgarwch 

economaidd i 21.7%. Adroddodd yr ONS dwf cyflog dros yr un cyfnod o dri mis ar 

5.2% ar gyfer enillion rheolaidd (ac eithrio taliadau bonws) ac ar gyfer cyfanswm 

enillion. 

Cynhaliodd Pwyllgor Polisi Ariannol Banc Lloegr y Gyfradd Banc ar 4.75% yn ei 

gyfarfod ym mis Rhagfyr 2024, ar ôl ei ostwng i'r lefel honno ym mis Tachwedd ac 

yn dilyn toriad blaenorol o 25bp o'r brig o 5.25% yng nghyfarfod y Pwyllgor ym mis 

Awst (5-4 pleidleisio i dorri). Yng nghyfarfod mis Rhagfyr, pleidleisiodd chwe aelod 

o'r Pwyllgor i gynnal Cyfradd Banc ar 4.75% tra bod yn well gan dri aelod ei ostwng 

i 4.50%. Awgrymodd cofnodion y cyfarfod bod rhagolygon ar gyfer twf economaidd 

yn bryder ymhlith llunwyr polisi wrth i'r Banc israddio ei ragolwg CMC Ch4 o 0.3% i 

0.0%. 

Adroddiad Polisi Ariannol mis Tachwedd bod Bank Lloegr yn disgwyl twf CMC i god 

i tua 1.75% (CMC pedwar chwarter) yn y cyfnod cynnar o'r gorwel rhagolygon cyn 

disgyn yn ôl. Effaith Cyllideb Hydref y Llywodraeth oedd i wthio CMC yn uwch yn 

2025 na’r disgwyl yng nghyfarfod mis Awst, cyn dod yn wannach. Dangosodd y 

rhagolygon ar gyfer chwyddiant CPI ei fod yn codi uwchlaw targed 2% y Pwyllgor o 

2024 i 2025 ac yn cyrraedd tua 2.75% erbyn canol calendr 2025. Dros y tymor 

canolig, unwaith y bydd y pwysau tymor byr yn lleddfu, roedd disgwyl i chwyddiant 

sefydlogi o gwmpas y targed o 2%. Roedd disgwyl i'r gyfradd ddiweithdra gynyddu'n 

gymhedrol, yn codi i tua 4.5%, y gyfradd ddiweithdra cydbwysedd tymor canolig 

tybiedig, erbyn diwedd y gorwel rhagolygon. 

Cadwodd Arlingclose, ei farn ganolog y byddai Cyfradd Banc yn parhau i ostwng o 

5.25%.  O'r toriad cyntaf ym mis Awst 2024, ac yna'r nesaf ym mis Tachwedd a 

gymerodd y Gyfradd Banc i 4.75%, Ystyrir mai Chwefror 2025 yw'r mis tebygol ar 

gyfer y gostyngiad nesaf, gyda thoriadau eraill yn dilyn yn gyson i fynd â Chyfradd 

Banc i lawr i oddeutu 3.75% erbyn diwedd 2025. 

Parhaodd Cronfa Ffederal yr Unol Daleithiau i dorri cyfraddau llog yn ystod y cyfnod 

gan leihau Cyfradd Cronfeydd Fed 0.25% yn ei gyfarfod polisi ariannol ym mis 

Rhagfyr 2024 i ystod o 4.25% -4.50%, gan nodi'r trydydd gostyngiad yn olynol. 

Disgwylir toriadau cyfraddau llog pellach yn 2025, ond gall ansicrwydd ynghylch 

effaith chwyddiant bosibl polisïau'r Arlywydd Trump o ran cyflymder a maint 

gostyngiadau cyfraddau pellach. Ymhellach, mae economi'r Unol Daleithiau yn 

parhau i ehangu ar gyflymder gweddus, gan awgrymu y gallai fod angen i bolisi 

ariannol aros yn fwy cyfyngol yn y misoedd nesaf nag a ddisgwyliwyd o'r blaen. 

Parhaodd Banc Canolog Ewrop (ECB) hefyd â'i gylch torri cyfraddau, gan leihau ei 

dair cyfradd bolisi allweddol 0.25% ym mis Rhagfyr. Cododd chwyddiant parth yr 

ewro uwchlaw targed 2% yr ECB ym mis Tachwedd 2024, yn taro 2.2% fel y 

disgwyliwyd yn eang a chynnydd pellach o 2% yn y mis blaenorol. Disgwylir i 

chwyddiant godi ymhellach yn y tymor byr, ond yna cwympo yn ôl tuag at y targed o 

2% yn ystod 2025, gyda'r ECB yn parhau i fod yn ymrwymedig i gynnal cyfraddau ar 

lefelau sy'n gyson â dod â chwyddiant i'r targed, ond heb awgrymu llwybr penodol. 

3. Crynodeb Rheolaeth Trysorlys    
 
Ar 31 Rhagfyr 2024, roedd gan y Cyngor fuddsoddiadau net o £61.3m sy'n deillio o'i 
incwm a gwariant refeniw a cyfalaf.  
 
Parhaodd y Cyngor ei strategaeth o gadw benthyca a buddsoddiadau islaw eu 
lefelau sylfaenol, a elwir weithiau'n fenthyca mewnol, er mwyn lleihau'r risg a chadw 
costau llog yn isel.  
 

 
31.3.24 
Balans 

£m 

Symudiad 
£m 

31.12.24 
Balans 

£m 

Benthyca tymor hir 94.0 (1.4) 92.6 

Benthyca tymor byr 5.6 0.2 5.8 

PFI 1.0 0 1.0 

Cyfanswm benthyca 100.6 (1.2) 99.4 

Buddsoddiadau tymor byr (97.6) (23.1) (120.7) 

Arian a chyfwerthoedd arian (43.9) 3.9 (40.0) 

Cyfanswm buddsoddiadau (141.5) (19.2) (160.7) 

Benthyciadau net/ (buddsoddiadau) (40.9) (20.4) (61.3) 

 
 
Strategaeth a Gweithgaredd Benthyca: Ni wnaed unrhyw fenthyciadau tymor hir 
yn 2024, gyda benthyciadau presennol yn aeddfedu heb eu hadnewyddu. 
Galluogodd y strategaeth hon i’r Cyngor leihau costau benthyca net (er gwaethaf yr 
incwm buddsoddi a gollwyd) a lleihau risg trysorlys cyffredinol y Cyngor. 
 
Gweithgaredd Buddsoddi'r Trysorlys: Mae'r Cyngor yn dal cronfeydd sylweddol, 
sy'n cynrychioli incwm a dderbyniwyd ymlaen llaw i wariant ynghyd â balansau a 
chronfeydd wrth gefn a gedwir ar gyfer Bwrdd Uchelgais Economaidd Gogledd 
Cymru a'r Gronfa Bensiwn. Yn ystod y flwyddyn, roedd balansau buddsoddi'r Cyngor 
yn amrywio rhwng £106.8m a £235.8m oherwydd gwahaniaethau amseru rhwng 
incwm a gwariant.  

Sefyllfa Buddsoddiadau 
 

 

31.3.24 

Balans 

£m 

Symudiad 

£m 

31.12.24 

Balans 

£m 

Banciau a chymdeithasau adeiladu (heb eu diogelu) 5.9 6.5 12.4 

Awdurdodau Lleol 81.0 7.0 88.0 

Cronfeydd Marchnad Arian 43.0 (5.4) 37.6 

Swyddfa Rheoli Dyledion 0.0 10.9 10.9 

Cronfeydd wedi’i pwlio 11.6 0.2 11.8 

Cyfanswm buddsoddiadau  141.5 19.2 160.7 

 
  
4. Dangosyddion Darbodus RheolaethTrysorlys 
 
Fel sy’n ofynnol gan God Rheoli’r Trysorlys CIPFA 2021, mae’r Cyngor yn monitro 
ac yn mesur y dangosyddion darbodus canlynol ar gyfer rheoli’r trysorlys. 
 

i. Meincnod Ymrwymiadau 
 

Mae’r dangosydd hwn yn cymharu gwir fenthyciadau presennol y Cyngor yn erbyn 
meincnod ymrwymiadau sydd wedi’i gyfrifo i ddangos y lefel risg isaf o fenthyca. 
Mae'r meincnod ymrwymiadau yn arf pwysig i helpu i sefydlu a yw'r Cyngor yn 
debygol o fod yn fenthyciwr hirdymor neu'n fuddsoddwr hirdymor yn y dyfodol, ac 
felly siapio ei ffocws strategol a'i benderfyniadau. Mae'n cynrychioli amcangyfrif o 
swm cronnus y benthyca allanol y mae'n rhaid i'r Cyngor ei ddal i ariannu ei 
gynlluniau cyfalaf a refeniw cyfredol tra'n cadw buddsoddiadau'r trysorlys ar y lefel 
isaf o £21.5m sydd ei angen i reoli llif arian o ddydd i ddydd. 

 

 

Mae'r tabl yn dangos bod y Cyngor yn disgwyl parhau i fenthyca uwchlaw ei feincnod 

ymrwymiadau hyd at 2025. Mae hyn oherwydd bod y Cyngor yn dal cronfeydd wrth 

gefn, ac mae all-lif arian parod hyd yma wedi bod yn is na'r rhagdybiaethau a wnaed 

pan fenthycwyd y benthyciadau. 

 

Yn dilyn y rhagolwg tymor canolig uchod, mae'r meincnod atebolrwydd hirdymor yn 

tybio nad oes gwariant cyfalaf newydd wedi'i ariannu gan fenthyca, isafswm 

 
31.3.24 

Gwir 
31.3.25 
Amcan 

31.3.26 
Amcan 

31.3.27 
Amcan 

CFR Benthyciadau 172.5 189.2 191.7 193.7 

Llai: Adnoddau’r Fantolen (214.0) (131.1) (108.1) (108.1) 

Gofynion benthyciadau net (41.5) 58.1 83.6 85.6 

Ychwaneg: Lwfans hylifedd 21.5 21.5 21.5 21.5 

Meincnod ymrwymiadau (20.0) 79.6 105.1 104.8 

Benthyca presennol 100.0 93.0 89.3 84.9 

darpariaeth refeniw ar wariant cyfalaf newydd yn seiliedig ar ddull llinell syth 50 

mlynedd. Dangosir hyn yn y siart isod ynghyd â phroffil aeddfedrwydd benthyca 

presennol y Cyngor. 

 

 
 

Mae'r siart yn dangos nad oes angen benthyca yn y tymor hir yn seiliedig ar 

amcanion cyfredol, ond efallai yn y tymor byr yn y dyfodol agos. 
 

 
ii. Strwythur Aeddfedrwydd Benthyca  

 
Mae’r dangosydd hwn wedi’i osod i reoli pa mor agored yw’r Cyngor i risg ail-ariannu. 
Roedd y terfynau uchaf ac isaf ar strwythur aeddfedrwydd benthyciadau cyfradd 
sefydlog fel a ganlyn: 

 

 
31.12.24 

Gwir 
Terfyn 
Uchaf 

Terfyn 
Isaf 

Cydymffurfio 

O dan 12 mis 5.9% 25% 0% ✓ 

12 mis ac o fewn 24 mis 2.8% 25% 0% ✓ 

24 mis ac o fewn 5 mlynedd 7.2% 50% 0% ✓ 

5 mlynedd ac o fewn 10 mlynedd 24.1% 75% 0% ✓ 

10 mlynedd a throsodd 60.0% 100% 0% ✓ 

 
Mae cyfnodau amser yn dechrau ar ddiwrnod cyntaf pob blwyddyn ariannol.  Dyddiad 
aeddfedrwydd benthyca yw'r dyddiad cynharaf y gall y benthyciwr fynnu ad-daliad.   
 

iii. Buddsoddiadau Rheolaeth Trysorlys Hir-dymor 
 
Pwrpas y dangosydd hwn yw rheoli pa mor agored yw’r Cyngor i’r risg o achosi 
colledion trwy geisio ad-daliad cynnar o’i fuddsoddiadau. Y terfynau darbodus ar y 
terfynau rheolaeth trysorlys hirdymor yw: 

 2024/25 2025/26 2026/27 
Dim 

dyddiad 
penodol 

Y prifswm a fuddsoddir y tu 
hwnt i ddiwedd y flwyddyn 

£13m £0 £0 £0 

Terfyn ar brifswm a fuddsoddir 
tu hwnt i ddiwedd y flwyddyn 

£40m £20m £20m £20m 

Cydymffurfio ✓ ✓ ✓ ✓ 

 
Dangosyddion ychwanegol: 
Mae'r Cyngor yn mesur ac yn rheoli ei amlygiad i risgiau rheolaeth trysorlys gan 
ddefnyddio'r dangosyddion canlynol: 
 
Diogelwch: Mae'r Cyngor wedi mabwysiadu mesur gwirfoddol o'i amlygiad i risg 
credyd drwy fonitro sgôr credyd cyfartalog wedi'i bwysoli gan amser yn ei bortffolio 
buddsoddi. Caiff hyn ei gyfrifo drwy gymhwyso sgôr i bob buddsoddiad a chymryd y 
cyfartaledd rhifyddol, wedi'i bwysoli gan hyd pob buddsoddiad. Rhoddir sgôr i 
fuddsoddiadau heb sgôr yn seiliedig ar eu risg canfyddedig. 
 

 
31.12.24 

Gwir 
2024/25 
Targed 

Cydymffurfio 

Sgôr credyd cyfartalog portffolio 4.7 
Sgôr o 6 

neu is 
✓ 

 
Hylifedd: Mae’r Cyngor wedi mabwysiadu mesur gwirfoddol o’i amlygiad i risg 
hylifedd drwy fonitro faint o arian sydd ar gael i dalu taliadau annisgwyl o fewn cyfnod 
treigl o dri mis, heb fenthyca ychwanegol. 
 

 
31.12.24 

Gwir 
2024/25 
Targed 

Cydymffurfio 

Cyfanswm arian ar gael o fewn 3 mis  £148.9m £10m ✓ 

 
Datguddiad Cyfraddau Llog: Mae’r dangosydd hwn wedi’i osod i reoli pa mor 
agored yw’r Cyngor i risg cyfradd llog. Y terfynau uchaf ar effaith refeniw blwyddyn 
o gynnydd neu ostyngiad o 1% mewn cyfraddau llog oedd:  
 

 
31.12.24 

Gwir 
2024/25 
Terfyn 

Cydymffurfio 

Y terfyn uchaf ar effaith refeniw blwyddyn o 
gynnydd o 1% mewn cyfraddau llog 

£1,324,852 £2,290,000 ✓ 

Y terfyn uchaf ar effaith refeniw blwyddyn o 
gwymp o 1% mewn cyfraddau llog 

£1,324,852 £2,290,000 ✓ 

 
 
5. Argymhelliad 
 
Derbyn yr adroddiad er gwybodaeth. 

PWYLLGOR   PWYLLGOR LLYWODRAETHU AC ARCHWILIO 

 

DYDDIAD   22 MAI 2025  

 

TEITL CYNNYRCH ARCHWILIO MEWNOL 

 

PWRPAS YR ADRODDIAD AMLINELLU GWAITH ARCHWILIO MEWNOL AM Y CYFNOD 

HYD AT 11 MAI 2025  

 

AWDUR LUNED FÔN JONES - RHEOLWR ARCHWILIO 

 

GWEITHREDIAD DERBYN YR ADRODDIAD, SYLWEBU AR Y CYNNWYS A 

CHEFNOGI’R GWEITHREDIADAU SYDD EISOES WEDI’U 

CYTUNO GYDA’R GWASANAETHAU PERTHNASOL  

 

___________________________________________________________________________ 

 

1. CYFLWYNIAD 

1.1 Mae’r Safonau Archwilio Mewnol Byd-eang, Safon 11.3, Cyfathrebu Canlyniadau, yn 

nodi bod “yn rhaid i’r prif weithredwr archwilio gyfathrebu canlyniadau gwasanaethau 

archwilio mewnol i’r bwrdd a’r uwch reolwyr o bryd i’w gilydd ac ar gyfer pob 

archwiliad fel y bo’n briodol.” 

 

1.2 Ymhellach, nodir yn Safon 15.1, Cyfathrebu Ymgysylltiad Terfynol "rhaid i'r prif 

weithredwr archwilio rannu’r cyfathrebu terfynol i bartïon a all sicrhau bod y 

canlyniadau'n cael eu hystyried yn briodol." 

 

1.3 Mae’r adroddiad yma yn crynhoi gwaith Archwilio Mewnol am y cyfnod o 28 Ionawr  

2025 hyd 11 Mai  2025. 

 

2. GWAITH A GWBLHAWYD YN Y CYFNOD 

2.1 Cwblhawyd y gwaith canlynol o gynllun 2024-25 yn y cyfnod o 28 Ionawr 2025 hyd 27 

11 Mai 2025:  

 

Disgrifiad Nifer 

Adroddiadau am Archwiliadau o'r Cynllun Gweithredol 9 

 

Ceir manylion pellach ar y gwaith yma yng nghorff yr adroddiad hwn ac yn yr atodiadau 

amgaeedig. 

2.2 Adroddiadau Archwilio 

2.2.1 Mae’r tabl canlynol yn gosod allan yr archwiliadau o’r cynllun a gwblhawyd yn y cyfnod 

o 28 Ionawr 2025 hyd 11 Mai 2025, gan ddangos y lefel sicrwydd perthnasol a 

chyfeiriad i’r atodiad perthnasol. 
 

TEITL ADRAN GWASANAETH 
LEFEL 

SICRWYDD 
ATODIAD 

Defnydd o 
Ystafelloedd 

Allanol 
Corfforaethol - Digonol Atodiad 1 

Safonau Digidol 
Addysg 

Addysg Ysgolion Digonol Atodiad 2 

Cludiant Ysgol Addysg Uned Reoli Cyfyngedig Atodiad 3 

Trefniadau 
Dosbarthu 

Biniau 
Amgylchedd 

Uned 
Gwastraff 

Cyfyngedig Atodiad 4 

Rheolaeth 
Categori – 

Amgylchedd 

Priffyrdd, 

Bwrdeistrefol 

ac YGC 

- Cyfyngedig Atodiad 5 

Rheolaeth 
Categori 

Corfforaethol – 
Dilyniant 

Gwasanaethau 
Corfforaethol 

Caffael Cyfyngedig Atodiad 6 

Glanhau Stryd 
Priffyrdd, 

Bwrdeistrefol 
ac YGC 

Bwrdeistrefol Cyfyngedig Atodiad 7 

Mân-ddaliadau 
– Dilyniant 

Tai ac Eiddo Eiddo Cyfyngedig Atodiad 8 

Grant Atal 
Digartrefedd 

2023/24 
Tai ac Eiddo Eiddo Cyfyngedig Atodiad 9 

2.2.2 Mae lefelau sicrwydd cyffredinol archwiliadau yn syrthio i un o bedwar categori fel y 

dengys y tabl isod.  
 

LEFEL 

SICRWYDD 

UCHEL 

Gellir datgan sicrwydd o briodoldeb gan y gellir 

dibynnu ar y rheolaethau mewnol mewn lle i gyflawni 

amcanion. 

DIGONOL 

Mae rheolaethau mewn lle i gyflawni amcanion ond 

bod agweddau lle gellir tynhau ar y trefniadau i 

liniaru’r risgiau ymhellach. 

CYFYNGEDIG 

Er bod rheolaethau mewn lle, mae angen gwella 

cydymffurfiaeth â’r rheolaethau a/neu gyflwyno 

rheolaethau newydd i leihau’r risgiau mae’r 

gwasanaeth yn agored iddynt. 

DIM 

SICRWYDD 

Ystyrir bod y rheolaethau mewn lle yn annigonol gyda 

methiant i gyflawni amcanion. 
 

3. GWAITH AR Y GWEILL 

3.1 Roedd y gwaith canlynol ar y gweill ar 12 Mai 2025: 

• Dilyniant Cronfeydd Ysgolion (Addysg) 

• Clybiau Brecwast (Addysg) 

• Ymwybyddiaeth Gweithwyr o’r Polisi Diogelu (Corfforaethol) 
 

 

4. ARGYMHELLIAD 

4.1 Gofynnir i’r Pwyllgor dderbyn yr adroddiad hwn ar waith Archwilio Mewnol am y 

cyfnod o 28 Ionawr 2025 hyd 11 Mai 2025, sylwebu ar y cynnwys yn ôl dymuniad yr 

aelodau, a chefnogi’r gweithrediadau cytunedig sydd eisoes wedi’u cyflwyno i reolwyr 

y gwasanaethau perthnasol. 

Atodiad 1 

DEFNYDD O YSTAFELLOEDD ALLANOL  

1. Cefndir 
1.1 Cynhaliwyd archwiliad ar drefniadau a’r costau ynghlwm â chynnal cyfarfodydd mewn 

sefydliadau allanol i’r Cyngor. O fewn prif adeiladau’r Cyngor, mae amryw o ystafelloedd 

pwrpasol o wahanol faint ar gyfer cynnal cyfarfodydd, cynadleddau a hyfforddiant. 

2. Bwriad a Chwmpas yr Archwiliad 
2.1 Bwriad yr archwiliad oedd sicrhau bod y defnydd a wneir o ystafelloedd allanol yn addas, 

gwirio’r costau ymglymedig ac os oedd opsiwn amgen addas o ystafelloedd cyfarfod y 

Cyngor ar gael ar y pryd. Er mwyn cyflawni hyn, roedd yr archwiliad yn cwmpasu 

echdynnu’r gwariant a wnaed ar logi ystafelloedd allanol o’r cyfriflyfr ariannol ynghyd â 

chanfod os oedd ystafell addas ar gael o fewn adeiladau’r Cyngor ar y pryd. 

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:   

Lefel 
Sicrwydd 

Disgrifiad 

DIGONOL 
Mae rheolaethau mewn lle i gyflawni amcanion ond bod agweddau 
lle gellir tynhau ar y trefniadau i liniaru’r risgiau ymhellach. 

 

4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 0 

CANOLIG 1 

ISEL 0 

 
5. Prif Ddarganfyddiadau 
5.1 Mae nifer o ystafelloedd cyfarfod a hyfforddi pwrpasol wedi eu lleoli o fewn prif 

swyddfeydd y Cyngor, yn enwedig yn adeiladau Pencadlys. Yn ogystal ag ystafelloedd 

cyfarfod mae tair siambr ar gael, Siambr Dafydd Orwig a Siambr Hywel Dda yn y 

Pencadlys a Siambr Arfon yn adeilad Penrallt. 

5.2 Yn hytrach na defnyddio’r ystafelloedd yma (neu unrhyw ystafell answyddogol arall 

megis ystafelloedd cyfarfod y llyfrgell a.y.b.) mae amryw o swyddogion y Cyngor yn 

cynnal cyfarfodydd mewn sefydliadau allanol cyfagos am bris ychwanegol i’r Cyngor. Yn 

sgil yr hinsawdd economaidd bresennol, mae dyletswydd foesol ar swyddogion y Cyngor i 

leihau costau fel bo’n briodol, gan gynnwys aberthu llogi ystafelloedd cyfarfod allanol, ond yn 

hytrach yn cynnal eu digwyddiad o fewn y Cyngor. 

5.3 Detholwyd sampl o wariant o’r cyfrif ‘Hurio Ystafelloedd’ a gwiriwyd sampl o’r 

anfonebau. Wrth wirio manylion yr anfonebau yn erbyn argaeledd ystafelloedd cyfarfod 

y Cyngor gwelwyd bod ystafelloedd mewnol ar gael mewn 58% o achosion. E-bostiwyd 

sampl o swyddogion i holi os oeddynt wedi ystyried ystafelloedd cyfarfod y Cyngor cyn 

trefnu ystafell allanol, o’r ymatebion a dderbyniwyd (sef 50%), nodwyd eu bod wedi 

ystyried ystafelloedd y Cyngor ond nid oeddynt yn addas yn yr achosion yma oherwydd 

amryw o resymau e.e. maint a capasiti yr ystafell, angen lleoliad niwtral tu allan i’r 

Cyngor a.y.b. 

5.4 Wrth wirio’r sampl uchod gwelwyd bod llawer o gostau ychwanegol wedi’u codio yn 

erbyn y cod gwariant ‘hurio ystafell’ e.e. lluniaeth, defnydd o adnoddau ychwanegol 

megis siart fflip a thaflunydd. Mewn sampl o 18 anfoneb gwelwyd bod cyfanswm o 

£3,221.52 yn sgil yr adnoddau/lluniaeth ychwanegol yma.  

5.5    Gwiriwyd gwariant ar gyflenwyr penodol er mwyn sicrhau bod y cod gwariant cywir yn 

cael ei ddefnyddio ar gyfer hurio ystafelloedd a darganfuwyd bod y côd ariannol priodol 

wedi ei ddefnyddio, e.e. ‘Hurio Ystafelloedd’, ‘Costau Amrywiol Hyfforddiant’, ‘Costau 

Cyfweliad’ a ‘Llogi cyfleusterau’. 

6. Camau Gweithredu 
Mae’r gwasanaethau perthnasol wedi ymrwymo i weithredu’r camau canlynol i 

liniaru’r risgiau a amlygwyd: 

• Hysbysu staff o drefniadau llogi ystafelloedd mewnol y Cyngor ac i gynnwys y 
canlynol -   

➢ Yr angen i swyddogion i logi ystafelloedd mewnol sydd yn ddigonol at 
bwrpas h.y. llogi ystafell i 20 ar gyfer 15-20.   

➢ Cynnal cyfarfodydd mewn swyddfa yn hytrach nag ystafell gyfarfod os 
yw’r nifer sydd i fynychu yn gymharol isel.   

➢ Cyfyngu gwario ar luniaeth a chynhaliaeth cyfarfodydd, yn enwedig ar 
gyfer cyfarfodydd a gynhelir o fewn cyffiniau swyddfeydd arferol 
swyddogion. 

Atodiad 2 

SAFONAU DIGIDOL ADDYSG  

1. Cefndir 
1.1 Cyflwynodd Llywodraeth Cymru y Safonau Digidol Addysg -  HWB yn Ebrill 2019, sef 

cyfres o argymhellion a chanllawiau ar gyfer cynllunio, rheoli a defnyddio rhwydwaith 

TG digidol mewn ysgolion.  Bwriad y safonau yw helpu ysgolion i ddeall, rheoli a 

gweithredu eu hamgylchedd digidol eu hunain neu gyda chymorth ym maes Technoleg 

Addysg. Mae Gwasanaeth TG Cyngor Gwynedd yn darparu cefnogaeth TG i ysgolion 

Gwynedd ac yn rhoi cymorth a chyfarwyddyd i’r ysgolion ar sut y gellir cyflawni'r 

Safonau hyn. 

2. Bwriad a Chwmpas yr Archwiliad 
2.1 Bwriad yr archwiliad oedd sicrhau fod trefniadau TG priodol wedi’u sefydlu yn ysgolion 

Gwynedd ac yn unol â’r Safonau Digidol HWB. Er mwyn cyflawni hyn, ‘roedd yr 

archwiliad yn cwmpasu gwirio cydymffurfiad a chynnydd yr ysgolion â Safonau Digidol 

Hwb sydd wedi eu hamlygu yn Strategaeth Ddigidol Ysgolion Gwynedd a bod cadernid 

yn y trefniadau llywodraethu i alluogi’r cydymffurfiad. 

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:      

Lefel 
Sicrwydd 

Disgrifiad 

DIGONOL 
Mae rheolaethau mewn lle i gyflawni amcanion ond bod 
agweddau lle gellir tynhau ar y trefniadau i liniaru’r risgiau 
ymhellach. 

 

4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 0 

CANOLIG 1 

ISEL 0 

 
5. Prif Ddarganfyddiadau 
5.1 Yn ystod yr archwiliad, darganfuwyd y cyhoeddwyd adroddiad “Ffocws Digidol” ar 

25/05/2023. Paratowyd yr adroddiad ar y cyd gan Estyn a Llywodraeth Cymru ar statws 

ysgolion Gwynedd mewn perthynas â Safonau Digidol Addysg.  Ble yn berthnasol, mae’r 

archwiliad wedi cyfeirio at yr adroddiad a rhoddwyd rhannol ddibyniaeth ar yr 

adroddiad wrth gyflawni’r archwiliad yma.   

5.2 Yn ogystal, derbyniwyd copi o Safonau Digidol Addysg ar ffurf ‘excel’ gan Gwasanaeth 

Digidol Ysgolion Gwynedd, oedd yn cynnwys eu hymarferiad cadarnhau statws ar gyfer 

pob safon i ddehongli os yw ysgolion Gwynedd yn cyrraedd y Safonau hyn, neu ble nad 

oeddynt yn cyrraedd y safon, meddiannwyd  gweithrediadau ar gyfer gweithio tuag at 

y safon.  

5.3 Derbyniwyd Strategaeth Ddigidol Ysgolion Gwynedd a gyhoeddwyd Haf 2021 yn dilyn 

cymeradwyaeth gan y Cyngor yn 2020. Nodwyd yn y Strategaeth eu bod yn sicrhau eu 

bod yn cefnogi ysgolion ar gyfer cyflawni Safonau Digidol Addysg -  Hwb.   

5.4 Mae systemau Hwb ar wahân i systemau corfforaethol y Cyngor. Nid oes gan ysgolion 

fynediad i iGwynedd corfforaethol, fodd bynnag, mae staff ysgolion yn gallu defnyddio 

HunanWasanaeth er mwyn gweld slipiau cyflog ayb. 

5.5  Nodir yn y Strategaeth y bydd cefnogaeth i’r rhwydwaith a chynnig ystod o ddyfeisiadau.  

Bydd pob ysgol yn derbyn gwasanaeth sylfaenol a fydd yn sicrhau bod y dyfeisiadau 

craidd a’r rhwydwaith yn cael eu cefnogi fel rhan o gytundeb lefel gwasanaeth craidd, 

sydd yn cael eu ariannu gan yr ysgolion.   

5.6 Ni welwyd polisïau TG penodol wedi’i sefydlu gan ysgolion. Gwelwyd yng nghofnodion 

Gwasanaeth Digidol Ysgolion Gwynedd bod dyfeisiadau symudol ‘USB’ wedi eu 

gwahardd ar ddyfeisiadau Hwb. Yn ogystal, adroddwyd bod gan Gwasanaeth Digidol 

Ysgolion brosesau mewn lle ar gyfer rheoli diogelwch rhwydwaith a data’r ysgolion 

megis cyswllt diogelu i’r we, amddiffyniadau seibr megis gwrth firws ar gyfer holl 

galedwedd a dyfeisiadau ysgolion, polisi hidlo mewn lle sydd yn dilyn safonau hidlo 

Llywodraeth Cymru.   Mynegir yn yr adroddiad “Ffocws Digidol”, ar y cyfan bod 

ymdrechion Gwynedd i weithredu mesurau diogelu cadarn a diweddaru polisïau yn 

dangos ymrwymiad i ddiogelwch ar-lein.   

5.7 Nodir yn y Safonau dylai fod ‘strategaeth glir ar gyfer ymateb i ddigwyddiadau a'u rheoli’ 

a ‘bod yn ymwybodol o'u rolau a'u cyfrifoldebau o ran seiber ddiogelwch’.  

Meddiannwyd tystiolaeth bod hyfforddiant perthnasol yn cael ei redeg a gwelwyd 

rhestr bod unigolion wedi’i gofrestru i fynychu. Yn ogystal, gwelwyd bod templedi ar 

gyfer adrodd ar ymosodiadau seibr a pwyntiau cyswllt ar gael i’r ysgolion.  Adroddwyd 

bod y cynllun gweithredu wedi ei gylchredeg yn dilyn yr hyfforddiant a thempled wedi 

ei rannu drwy Hwb. 

5.8 Mae pob dyfais defnyddiwr ar y rhwydwaith i fod yn gyfarpar gradd menter, ac nid yn 

gyfarpar defnyddiwr cartref cyfatebol, a dylid ei gaffael gyda chyngor yr awdurdod lleol.  

Bwriedir  cyflwyno newidiadau rhwydwaith cyn diwedd y flwyddyn academaidd 

2024/25, a symud drosodd i ddefnyddio dyfeisiadau Hwb yn unig erbyn diwedd Medi 

2025. Golygai na fydd unrhyw ddyfais heblaw dyfeisiadau mae’r awdurdod lleol yn eu 

rhoi ar y rhwydwaith yn gallu cysylltu. 

5.9 Pan fydd y newidiadau rhwydwaith yn weithredol bydd pob dyfais gan gynnwys 

dyfeisiadau symudol yn eiddo’r ysgol yn cael eu rheoli gan ddatrysiad Rheoli Dyfeisiau 

Symudol ‘MDM’ yn ganolog.   Bydd holl ddyfeisiau defnyddwyr ar y Hwb i gael fersiwn 

gyfredol o system weithredu a gefnogir ar hyn o bryd gan y prynwr. 

5.10 Adroddwyd bod dyfeisiadau Hwb i gyd yn cael eu ffurfweddu a'u rheoli yn ddiogel gyda 

patsys a diweddariadau diogelwch yn cael eu gwthio allan yn rheolaidd.   

 5.11 Gofynnwyd am dystiolaeth ar gyfer sicrhau bod cabinet rhwydwaith data’r ysgolion yn 

cwrdd â Safonau Digidol Addysg gan gynnwys safonau gosod cebalu.  Derbyniwyd 

gwybodaeth nad yw pob cabinet mewn ysgolion wedi’u diogelu gan gyflenwad pŵer na 

ellir amharu arno (UPS) ond gwelwyd bod polisi Safonau Ceblo TG Cyngor Gwynedd 

mewn lle a dylai bod unrhyw waith ceblo (newydd) i ddilyn y Safonau.  Meddiannwyd 

enghreifftiau o dystysgrifau a dderbyniwyd yn dilyn gwaith gosod ceblau ac ymddengys 

bod cydymffurfiad â’r Safonau a’r rheoliadau Iechyd a Diogelwch priodol, ond nid ar bob 

achlysur y caiff tystysgrif ei chyflwyno.  

5.12 Ar gyfer sicrhau bod dyfeisiadau yn derbyn diweddariadau i’r system weithredu a 

rhaglenni i ryddhau diweddariadau i ddyfeisiadau Hwb yn brydlon bydd rhaid sicrhau 

bod ysgolion gyda trefniadau Optimeiddio Cyflawni ar waith. 

6.  Camau Gweithredu 

Mae Addysg wedi ymrwymo i weithredu’r camau canlynol i liniaru’r risgiau a 

amlygwyd: 

• Ysgolion Gwynedd i fabwysiadu templed polisïau TG.  

• Cwblhau darpariaeth hyfforddiant ar y safonau diogelwch/digwyddiadau seibr i 
ysgolion Gwynedd.  

• Tystysgrifau cynnal a chadw cabinet rhwydwaith yr ysgolion yn cael eu monitro i 
sicrhau cydymffurfiaeth â Safonau Digidol Addysg. 

  

Tud. 130



Atodiad 3 
CLUDIANT YSGOLION 

1. Cefndir 
1.1 Mae Cyngor Gwynedd yn darparu cludiant am ddim i blant ysgolion Uwchradd a 

Chynradd sy’n disgyn i’r gwahanol gategorïau o fewn y Polisi Cludiant Ysgolion, yn 

ogystal ag i bobl ifanc ôl-16 sy’n mynychu colegau. Ar gyfer unrhyw blant nad ydynt yn 

cyrraedd gofynion y meini prawf, mae’n bosibl gwneud cais am unrhyw seti gwag, ble 

mae ffi yn daladwy.  

2. Bwriad a Chwmpas yr Archwiliad 
2.1 Bwriad yr archwiliad oedd sicrhau fod trefniadau addas mewn lle ar gyfer gweinyddu a 

darparu gwasanaeth cludiant ysgolion di-dâl i blant cymwysedig yn unol â Deddf Addysg 

1996, yn ogystal â threfniadau casglu incwm ar gyfer plant anghymwys. Er mwyn 

cyflawni hyn, roedd yr archwiliad yn cwmpasu gwirio sampl o geisiadau tocynnau teithio 

a chadarnhau cywirdeb gweinyddu. 

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:      

Lefel Sicrwydd Disgrifiad 

CYFYNGEDIG 
Er bod rheolaethau mewn lle, mae angen gwella cydymffurfiaeth 
â’r rheolaethau a/neu gyflwyno rheolaethau newydd i leihau’r 
risgiau mae’r gwasanaeth yn agored iddynt. 

 
4. Sgôr Risg Cyfredol 
4.1  Mae risgiau’r archwiliad fel a ganlyn: 
 

Lefel Risg Nifer 

UCHEL IAWN 0 

UCHEL 1 

CANOLIG 4 

ISEL 0 

 

  

5. Prif Ddarganfyddiadau 
5.1 Defnyddir system ‘Synergy’ ar gyfer cofnodi manylion plant sy’n derbyn cludiant am 

ddim, a’r rhai sy’n talu. Mae manylion megis enw’r plentyn, cyfeiriad, blwyddyn ysgol 

a.y.b. yn cael ei fwydo yma o system ‘SIMS’, sef system cofnodi ddefnyddir gan yr 

ysgolion. Tîm Cludiant Amgylchedd sy’n gyfrifol am brosesu ceisiadau, dosbarthu 

tocynnau bws, codi anfonebau a threfnu cludiant. 

5.2 Ar 18/09/24 roedd system ‘Synergy’ yn dangos bod 3,186 plentyn yn derbyn cludiant, 

3,098 o rhain am ddim. Fel rhan o’r archwiliad gwiriwyd sampl o 40 disgybl roedd yn 

derbyn cludiant am ddim, 20 o ysgolion cynradd a 20 o ysgolion uwchradd, er mwyn 

cadarnhau eu bod yn cyrraedd gofynion y meini prawf. Ni ddetholwyd sampl o unrhyw 

blant yn mynychu ysgolion arbennig, gan fod y penderfyniad i ganiatáu cludiant ar eu 

cyfer yn cael ei wneud drwy banel, heb feini prawf penodol. O’r sampl a wiriwyd, 

ymddengys bod pob plentyn yn gymwys ar wahân i un plentyn cynradd. Ymddengys fod 

y plentyn yn parhau i dderbyn cludiant am ddim, er bod system ‘Synergy’ yn cadarnhau 

ei fod wedi newid cyfeiriad dros 6 mis ynghynt, a bellach ddim yn gymwys, gan ei fod tu 

allan i ddalgylch yr ysgol. Nododd y Cydlynydd Cludiant nad oedd ysgolion yn 

rhybuddio’r Tîm pan fo newid mewn amgylchiadau plentyn, a'i fod yn debygol, yn yr 

achos yma, fod tacsi wedi mynd i hen gyfeiriad y plentyn i’w casglu, gan greu costau 

diangen i’r Cyngor. Cadarnhawyd nad oedd y plentyn wedi gwneud cais i dderbyn 

cludiant o’r cyfeiriad newydd. 

5.3 Ar 18/09/24, roedd 88 plentyn yn talu am gludiant drwy gynllun Seti Gwag, 19 o blant 

cynradd, 22 uwchradd, a 47 o blant meithrin. Fel rhan o’r archwiliad gwiriwyd sampl o 

20 o’r ceisiadau meithrin, a gwiriwyd cais pob plentyn cynradd ac uwchradd, er mwyn 

cadarnhau fod anfonebau wedi eu codi. Ar yr olwg cyntaf, ymddengys mai dim ond 21 

o’r 88 roedd wedi eu hanfonebu. Fodd bynnag, cadarnhaodd y Cydlynydd Cludiant nad 

oedd y system wedi ei ddiweddaru’n llawn ar y pryd, gyda gweddill y sampl (67 plentyn) 

yn deilwng i gludiant am ddim erbyn hyn. Nododd y Swyddog Cefnogi Systemau fod oedi 

o wythnos rhwng mewnbynnu gwybodaeth i ‘SIMS’ a’i drosglwyddo i ‘Synergy’. 

Adroddwyd hefyd fod problem gyda’r system ers cychwyn y flwyddyn academaidd, yn 

golygu bod data rhai ysgolion heb ei drosglwyddo o gwbl. 

5.4  Ar 16/09/24, roedd y Cyngor wedi cyhoeddi 1,529 o docynnau teithio ôl-16 i ddisgyblion 

Coleg. Fel rhan o’r archwiliad gwiriwyd sampl o 20 o geisiadau. O’r sampl a wiriwyd, 

gwelwyd bod 45% yn byw tu allan i Wynedd ac felly yn anghymwys i’r tocyn. Nodir fod 

y rhain oll yn geisiadau a wnaethpwyd ar lein. Nododd Rheolwr Gwasanaeth Cyswllt 

Cwsmer fod achosion tebyg wedi eu hadnabod yn y gorffennol, yn ogystal ag achosion 

o fyfyrwyr wedi cyflwyno sawl cais, ac wedi derbyn mwy ‘na un tocyn teithio. 

Cadarnhawyd fod unrhyw docynnau annilys yn cael eu dirymu, ond fod y myfyrwyr 

hynny yn gallu ail gyflwyno ceisiadau ar lein, sydd yn cael eu cymeradwyo eto. Eglurwyd 

fod hyn wedi ei amlygu i Reolwr Cludiant Addysg, a'u bod eisoes yn cyd-weithio gyda’r 

gwasanaeth Technoleg Gwybodaeth i ail gyflwyno’r gwiriadau ar y system gwneud cais 

ar lein.  

5.5 Pan mae disgybl yn colli tocyn bws, rhaid talu £5 er mwyn cael un newydd. Yr ysgolion 

unigol sydd yn gofyn i’r Tîm Cludiant greu tocyn newydd, ac yn gyfrifol am gasglu’r 

incwm a’i dalu mewn i'r Cyngor. Er nad yw’r Tîm Cludiant yn cadw cofnod o geisiadau 

am docynnau bws ychwanegol, amcangyfrifwyd eu bod wedi creu dros 50 ym mis Medi 

2024. Cadarnhaodd Cyfrifydd Grŵp Ysgolion mai dim ond £20 o incwm sydd wedi ei 

dderbyn hyd yn hyn yn 2024/25 i gyfrifon Addysg ar draws yr ysgolion. O ganlyniad, 

cytunodd y Cydlynydd Cludiant i gofnodi ceisiadau ac anfon y wybodaeth at sylw’r 

Cyfrifydd Grŵp ar ddiwedd pob tymor.  

5.6 Yn dilyn honiad neu gŵyn, mae’r Tîm Cludiant yn aml yn cynnal ymweliadau i ysgolion 

ar amseroedd agor/cau, er mwyn gwirio fod y cwmnïau tacsis neu fysus yn gweithredu 

fel y disgwyl. Ar gychwyn yr archwiliad gwelwyd nad oedd yr ymweliadau yn cael eu 

cofnodi, gan ei gwneud yn anodd adnabod patrymau neu ddysgu gwersi. Erbyn hyn mae 

cofnodion priodol yn cael eu cadw, a'u rhannu gyda Rheolwr Cludiant Addysg. Yn dilyn 

un ymweliad ag ysgol, darganfuwyd bod dros 80% o’r disgyblion heb docyn bws, h.y. 

unai wedi colli eu tocyn, heb dderbyn tocyn, neu wedi ei adael adref.  Adroddwyd hefyd 

bod un disgybl yn teithio tu allan i ddalgylch yr ysgol ac felly ddim yn deilwng i’r cludiant.  

Yn dilyn yr ymarfer, gwelwyd fod e-bost gyda’r casgliadau wedi ei anfon at Bennaeth yr 

ysgol ac i’r cwmni bws, yn gofyn i atgoffa rhieni fod angen i bob disgybl gael tocyn bws 

i’w ddangos i’r gyrrwr, gan bwysleisio fod modd gwrthod cludiant i unrhyw un heb 

docyn. Ers hynny, gwelwyd bod sawl cais am greu tocyn bws newydd wedi eu derbyn. 

6. Camau Gweithredu 
Mae’r swyddogion perthnasol wedi ymrwymo i weithredu’r camau canlynol i liniaru’r 

risgiau a amlygwyd: 

• Sefydlu trefn ffurfiol ar gyfer hysbysu’r Tîm Cludiant o unrhyw newid sylweddol 
ar ‘SIMS/Synergy’.  

• Cynnal gwiriadau a chysoni data i sicrhau fod y wybodaeth ar systemau ‘Synergy’ 
a ‘SIMS’ yn gywir ac yn gyfredol, gan drefnu i gywiro unrhyw ddiffygion yn 
brydlon.  

• Parhau i gyd weithio gyda gwasanaeth Technoleg Gwybodaeth ar gyfer ail-
gyflwyno’r nodwedd o gynnal gwiriadau ar y system gwneud cais ar-lein. 

• Ystyried opsiynau amgen ar gyfer codi ffi am gludiant ôl-16. 

• Cadw cofnodion priodol o geisiadau am docyn bws newydd, gan adrodd i’r 
Cyfrifydd Grŵp ar ddiwedd pob tymor.  

 

  

Tud. 133



Atodiad 4 

TREFNIADAU DOSBARTHU BINIAU 

1. Cefndir 
1.1 Mae’r stoc o finiau a chyfarpar gwastraff y Cyngor yn cael eu cadw yn depo Llwyn Isaf, 

Clynnog, ble mae criw o 8 gyrrwr yn gyfrifol am ddosbarthu’r offer ar draws Gwynedd. 
Mae’n bosib cyflwyno ceisiadau dros y ffôn neu ar-lein, ac mae disgwyl fod pob archeb 
yn cael ei dosbarthu o fewn 30 diwrnod.  
 

2. Bwriad a Chwmpas yr Archwiliad 
2.1 Bwriad yr archwiliad oedd sicrhau fod trefniadau addas mewn lle ar gyfer dosbarthu 

biniau i drigolion a busnesau Gwynedd, gan ystyried y costau ymglymedig. Er mwyn 

cyflawni hyn, roedd yr archwiliad yn cwmpasu adolygu'r prosesau, rheolaethau a 

dogfennaeth sy'n gysylltiedig â dosbarthiad biniau, yn ogystal ag ymweld â’r storfa ar 

gyfer cynnal gwiriad stoc.  

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:      

Lefel Sicrwydd Disgrifiad 

CYFYNGEDIG 
Er bod rheolaethau mewn lle, mae angen gwella cydymffurfiaeth 
â’r rheolaethau a/neu gyflwyno rheolaethau newydd i leihau’r 
risgiau mae’r gwasanaeth yn agored iddynt. 

 
4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 2 

CANOLIG 2 

ISEL 0 

  

5. Prif Ddarganfyddiadau 
5.1 Ymwelodd yr Archwiliwr â depo Llwyn Isaf ar Dachwedd 21ain, 2024. Gwelwyd fod y 

prif giatiau yn caniatáu mynediad nid yn unig i’r depo, ond hefyd i gwmni ‘Biogen,’ sydd 

â ffatri ar y safle. Cadarnhawyd fod y giatiau yn cael eu cloi ar ddiwedd pob dydd gan 

aelod o staff ‘Biogen’. Nodwyd nad oedd unrhyw gamerâu diogelwch yn y depo. 

Gwelwyd hefyd bod ‘forklift’ bychan yn cael ei chadw yn y warws, a bod y faniau yn cael 

eu llwytho'r noson cynt gyda chyfarpar y diwrnod wedyn. Eglurodd yr Arweinydd Tîm 

fod allweddi’r ‘forklift’ a'r faniau yn cael eu cadw mewn sêff, dan glo yn y swyddfa. 

Gwelwyd fod biniau ac eitemau stoc mawr wedi eu cadw’n ddiogel mewn rhan arall o’r 

depo, gyda giatiau wedi eu cloi, a staff y depo yn unig gyda mynediad. 

5.2 Ymddengys nad yw’r warws wedi cael ei gynnal i safon dderbyniol. Mae’r adeilad yn 

damp, gyda’r to yn gollwng ac yn fregus. Nododd yr Arweinydd Tîm fod Swyddogion o’r 

gwasanaeth Eiddo eisoes wedi eu rhybuddio am beidio mynd mewn i’r adeilad yn dilyn 

eira trwm, gan fod risg i’r pwysau ychwanegol ar y to achosi iddo ddisgyn. Gwelwyd fod 

y bocsys cardfwrdd sy’n dal y cyfarpar wedi pydru, ond fod yr offer oddi fewn mewn 

cyflwr derbyniol.  

5.3 Gwelwyd fod nifer fawr o hen finiau/cyfarpar wedi torri yn y depo. Cadarnhawyd fod 

trefniadau ar y gweill i’r rhain cael eu casglu ar gyfer eu hailgylchu i gynhyrchu incwm 

i’r gwasanaeth.  

5.4 Mae cwmni yn ailgylchu hen finiau ar ran y Cyngor ac yn talu £160 y tunnell. Er bod 

anfoneb eisoes wedi ei godi ar gyfer casgliadau 2024, darganfuwyd nad oes anfoneb 

wedi ei godi eto ar gyfer casgliadau 2023, sy’n cyfateb i 17.42 tunnell, £2,787.68. 

Cadarnhaodd Rheolwr Gwastraff ac Ailgylchu-Sicrwydd Ansawdd y byddai’n sicrhau fod 

anfoneb yn cael ei chodi yn syth. 

5.5 Darganfuwyd yn fuan nad oedd unrhyw fonitro o lefelau stoc, na gwiriadau stoc yn cael 

eu cynnal. Cadarnhawyd fod y gwasanaeth yn y broses o gaffael system newydd, 

byddai’n galluogi nid yn unig monitro stoc yn effeithiol, ond hefyd i optimeiddio teithiau, 

gyda’r gobaith o allu lleihau’r defnydd o gerbydau hurio. Mae 4 allan o 8 o gerbydau'r 

gwasanaeth ar hyn o bryd wedi eu llogi, ar gyfanswm cost o £90.41 y dydd.  

5.6 Am y cyfnod 10/10/2024-16/10/2024 roedd y gwasanaeth wedi derbyn 325 o geisiadau 

am gyfarpar. Detholwyd sampl o 25, gan wirio eu bod wedi eu dosbarthu o fewn y 30 

diwrnod disgwyliedig. Ar gyfer pob cais yn y sampl, roedd y cyfarpar wedi eu dosbarthu 

o fewn 21 diwrnod o dderbyn y cais. 

5.7 Gwelwyd nad ydi unrhyw un o’r 8 gyrrwr sy’n dosbarthu cyfarpar wedi darllen unrhyw 

un o bolisïau’r Cyngor, gyda 7 heb gwblhau unrhyw un o’r modiwlau E-ddysgu mandadol 

ychwaith.    

6. Camau Gweithredu 
Mae’r Swyddogion perthnasol wedi ymrwymo i weithredu’r camau canlynol i liniaru’r 

risgiau a amlygwyd: 

• Y  warws yn cael ei gadw dan glo, gan ystyried buddsoddi mewn camerâu diogelwch.   

• Bod gwiriadau stoc yn cael eu cynnal yn rheolaidd ac yn effeithiol. 

• Asesu priodoldeb y depo, gan ystyried opsiynau ar gyfer cynnal y warws. 

• Monitro rheolaidd o gyflwr stoc y warws, gan waredu unrhyw stoc wedi ei ddifethaf. 

• Bod unrhyw finiau sy’n disgwyl i gael eu hailgylchu yn cael eu cadw’n drefnus, ac 
mewn man diogel. 

• Bod incwm o werthu hen finiau yn cael ei hawlio yn brydlon.  

• Bod pob gyrrwr yn cwblhau modiwlau E-ddysgu mandadol y Cyngor . 

• Bod pob gyrrwr yn derbyn polisïau mandadol, megis Diogelu. 

Atodiad 5 

RHEOLAETH CATEGORI - AMGYLCHEDDOL 

1. Cefndir 
1.1 Mae Rheolaeth Categori yn ddull o bwrcasu sydd yn rhoi pwyslais penodol ar amcanion 

strategol y Cyngor i gadw’r budd yn lleol ac i arbed arian, yn ogystal â chwrdd ag 

anghenion defnyddwyr gwasanaeth y Cyngor. Mae’r categorïau gwariant yn feysydd 

gwariant ehangech na ffiniau adrannol y Cyngor. Mae tri tîm ar gyfer rheolaeth categori 

o fewn y Cyngor sef, Tîm Categori Amgylcheddol, Pobl a Chorfforaethol.  

2. Bwriad a Chwmpas yr Archwiliad 
2.1 Bwriad yr archwiliad oedd sicrhau fod trefniadau addas mewn lle er mwyn sicrhau bod 

y Cyngor yn gwario arian cyhoeddus mewn modd strategol a chywir. Er mwyn cyflawni 

hyn, roedd yr archwiliad yn cwmpasu cynnal adolygiad ar sampl o gytundebau er mwyn 

gwirio datblygiad y Cyngor o gynlluniau categori amgylcheddol a gwirio bod y Tîm 

Categori yn blaenoriaethu gwerth am arian a chadw’r budd yn lleol.  

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:      

Lefel Sicrwydd Disgrifiad 

CYFYNGEDIG 
Er bod rheolaethau mewn lle, mae angen gwella cydymffurfiaeth 
â’r rheolaethau a/neu gyflwyno rheolaethau newydd i leihau’r 
risgiau mae’r gwasanaeth yn agored iddynt. 

 

4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 1 

CANOLIG 2 

ISEL 0 

 
5. Prif Ddarganfyddiadau 
5.1 Derbyniwyd gwybodaeth ar brosesau pwrcasu nwyddau/gwasanaethau drwy’r 

Gwasanaeth Rheolaeth Categori a darganfuwyd nad oes gan y Gwasanaeth bolisïau 

penodol, ond bod y timau yn dilyn polisïau a gweithdrefnau'r Uned Gaffael wrth 

bwrcasu nwyddau/gwasanaeth i’r adrannau, sydd yn briodol. Yn ogystal, mae Deddf 

Caffael 2025, newydd ddod i rym ym mis Chwefror 2025, golygai bod llawer o 

newidiadau bydd angen i’r Gwasanaeth eu cynnwys fel rhan o’u prosesau.  Mynegwyd 

bydd y tîmau yn derbyn hyfforddiant ar y Ddeddf, ble bydd 9 modiwl yn cael ei rhedeg 

gan Lywodraeth y DU, a 6 modiwl gan Lywodraeth Cymru gydag arholiad ar y diwedd.  

5.2 Gwelwyd bod llawer o waith wedi ei wneud gan yr Uned Gaffael i hyrwyddo’r Tîm 

Categori Amgylcheddol ar draws y Cyngor.  Mae newyddlen yr Adran Priffyrdd, 

Peirianneg ac YGC yn cynnwys gwybodaeth ar bwrpas a swyddogaethau’r tîm gan 

gynnwys darparu rhestr o is-gontractwyr, cwmnïau ar gyfer gwaith achlysurol, a gwaith 

sydd werth llai na £50,000 ac sydd ddim mewn cytundeb, fel bod staff yn gallu 

defnyddio cyflenwyr sydd eisoes wedi bod trwy’r gwiriadau priodol, megis yswiriant, 

tendrau a’r fframwaith. 

5.3 Derbyniwyd copi o’r daenlen sydd â chofnod o gontractau cyfredol. Darganfuwyd mai 

unwaith mae’r cytundeb wedi ei osod, mae’r cyfrifoldeb o reoli’r cytundeb yn 

trosglwyddo i’r rheolwyr perthnasol, ac eglurodd y Rheolwr Rheolaeth Categori 

Amgylcheddol mai dim ond monitro sylfaenol ar y cytundebau mae’r tîm yn ei ddarparu 

i’r rheolwyr perthnasol. 

5.4 Darganfuwyd unwaith mae cytundeb wedi ei osod a ble mae’r Tîm Categori wedi derbyn 

y ddogfennaeth wreiddiol e.e. yswiriant, tystysgrifau ayb i ddilysu’r cytundeb, gwelwyd 

nad oes cais bellach i feddiannu’r dogfennau cyfredol drwy fywyd y cytundeb.  

Ymddengys nad yw’r rheolwyr perthnasol yn gwirio hyn chwaith. Derbyniwyd eglurhad 

gan y Rheolwr Categori Amgylcheddol bod rhwystrau megis diffyg adnoddau, llwyth 

gwaith ayb yn golygu nad oes modd dilyn i fyny ar y dogfennau yma.  Mynegwyd bod 

trafodaethau wedi bod yn ddiweddar gyda Tîm Systemau Integredig yr Adran Priffyrdd, 

Peirianneg ac YGC i drafod monitro’r cytundebau, gan gynnwys yr elfen buddion 

cymdeithasol, gyda'r gobaith o fonitro holl elfennau’r cytundebau drwy un system 

weithredol.   

5.5 Detholwyd sampl o 5 cytundeb i’w gwirio.  O’r sampl a ddetholwyd, gwiriwyd am 

unrhyw waith monitro oedd wedi digwydd yn dilyn sefydlu’r cytundeb.  Derbyniwyd 

tystiolaeth bod 2/5 cytundeb wedi cael eu monitro’n briodol, h.y. yn ymddangos eu bod 

wedi cynnal gwiriadau rheoli perfformiad y cyflenwr. O’r gweddill, roedd un o’r 

cytundebau yn defnyddio cwmni allanol fel gweinyddwr y contract, ac nid oedd yn 

berthnasol ar gyfer y ddau gytundeb arall sydd yn gytundebau prynu’r nwyddau fel sydd 

angen ac os oes unrhyw faterion yn codi mae hyn yn cael eu datrys o fewn termau ac 

amodau’r cytundeb. 

5.6 Mae Cadw’r Budd yn Lleol yn rhan o gynllun Cyngor Gwynedd 2023-28. Gwelwyd bod y 

Gwasanaeth yn mesur perfformiad y Tîm Rheolaeth Categori Amgylcheddol drwy 

gyfarfodydd herio perfformiad sy’n cael eu cynnal pob chwe mis, sydd yn cynnwys 

mesuryddion perfformiad fel gwerth am arian, lleihau carbon, gwerth cymdeithasol, a’r 

ganran lleol.   

5.7 Gwiriwyd sampl o gontractau i sicrhau bod cytundebau mewn lle a bod gweithgareddau 

caffael megis dyfynbrisiau, tendro a hysbysebu wedi’u cwblhau a’u dilyn yn gywir. 

Gwelwyd bod y cytundebau ar gyfer y sampl o gyflenwyr a ddetholwyd yn bodoli, a bod 

y tendrau wedi’u sgorio a’u hysbysebu yn briodol. 

6. Camau Gweithredu 
Mae’r Tîm Categori Amgylcheddol wedi ymrwymo i weithredu’r camau canlynol i 

liniaru’r risgiau a amlygwyd: 

• Trosglwyddo cytundebau i un system fel bod modd monitro statws y 
cytundebau gan gynnwys adnabod pryd mae dogfennau perthnasol angen eu 
hadnewyddu a gweithio tuag at allu anfon e-byst atgoffa i gwsmeriaid. 

• Trosglwyddo  unrhyw ymarferiadau monitro trwy gydol oes y cytundebau ar y 
system fel bod modd i reolwyr cyfrifol ddiweddaru’r system, ac yn caniatáu i’r 
Tîm Rheolaeth Categori wirio statws monitro’r cytundebau. 

• Trefnu bod y rheolwyr perthnasol yn ymwybodol o’r Ddeddf Caffael newydd a 
bod modd iddynt drefnu hyfforddiant os oes angen. 

• Trefnu bod pob aelod o staff Tîm Rheolaeth Categori yn derbyn a chwblhau 
hyfforddiant perthnasol yn brydlon. 

• Cynnal gwiriadau ar hap o sampl o gontractau i sicrhau bod gweithdrefnau 
cywir wedi eu dilyn a darparu cywiriadau/gweithrediad ble’n berthnasol. 

Atodiad 6 

DILYNIANT – RHEOLAETH CATEGORI CORFFORAETHOL 

1. Cefndir 
1.1 Cynhaliwyd Archwiliad Mewnol Rheolaeth Categori Corfforaethol fel rhan o gynllun 

2023/24, er mwyn gwirio bod trefniadau addas mewn lle i sicrhau bod y Cyngor yn 

gwario arian cyhoeddus mewn modd strategol a chywir. Rhoddwyd lefel sicrwydd 

cyfyngedig i’r archwiliad, hynny yw, er bod rheolaethau mewn lle, roedd angen gwella 

cydymffurfiaeth a’r rheolaethau a/neu gyflwyno rheolaethau a/neu gyflwyno 

rheolaethau newydd i leihau’r risgiau mae’r gwasanaeth yn agored iddynt.   

 
2. Bwriad a Chwmpas yr Archwiliad 
2.1 Bwriad y dilyniant oedd sicrhau fod y tîm Categori Corfforaethol a’r tîm Caffael wedi 

gweithredu ar y camau cytunedig ymrwymwyd iddynt er mwyn lliniaru’r risgiau 

cysylltiedig.  

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:      

Lefel Sicrwydd Disgrifiad 

CYFYNGEDIG 
Er bod rheolaethau mewn lle, mae angen gwella cydymffurfiaeth 
â’r rheolaethau a/neu gyflwyno rheolaethau newydd i leihau’r 
risgiau mae’r gwasanaeth yn agored iddynt. 

 
4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 1 

CANOLIG 2 

ISEL 0 

 
5. Prif Ddarganfyddiadau 
5.1 Cytunwyd ar dri cam gweithredu o’r archwiliad gwreiddiol yn Ebrill 2024 (dau sgôr risg 

o 6 ac un sgôr o 12).  Gwelwyd bod tri o’r camau wedi cael eu gweithredu’n rhannol ac 

adroddir y casgliad isod. Tra bo cynnydd ar y camau gweithredu cytunedig wedi ei 

wneud, mae’r tîm Categori a’r tîm Caffael yn cydnabod fod gwaith pellach eto i’w 

wneud.  Er hynny, gwelwyd nad yw’r gweithrediadau hyd yma yn cael effaith i leihau 

risg a’r lefel sicrwydd.  

5.2 Un o’r risgiau a amlygwyd yn yr archwiliad gwreiddiol oedd bod diffyg dealltwriaeth o 

Reolaeth Categori ar draws y Cyngor yn gyffredinol a gwasanaethau yn cam ddeall rôl y 

tîm a chyfrifoldebau'r gwasanaethau. Mynegodd y tîm Categori a’r tîm Caffael bod 

gwaith wedi ei gynnal ar gyfer codi ymwybyddiaeth o’r cynllun strategol a threfniadau 

rheolaeth categori drwy ddiweddaru’r safleoedd mewnrwyd, safle allanol a dolen 

‘Prynu’n ddoeth’ ar y fewnrwyd. Fodd bynnag, mae llawer mwy o waith ar y gweill.  

5.3 Yn ystod yr archwiliad gwreiddiol, gwelwyd nad oedd y rhaglen waith yn gyflawn ac nad 

oedd cytundebau wedi eu sefydlu mewn sawl achos ar gyfer pob cyflenwr. Adroddwyd 

o’r rhaglen waith, nad oedd yn bosib adnabod y nifer o gyflenwyr sydd heb gytundebau 

ffurfiol a’u gwerth ac nid oedd y wybodaeth ar gael i’w derbyn gan y tîm Categori yn 

ystod yr archwiliad. Mynegodd y tîm Categori Corfforaethol a’r tîm Caffael eu bod yn 

atgyfnerthu’r neges bod arbenigwyr y maes Categori Corfforaethol angen ymgymryd â’r 

caffael yn ei meysydd a dim dibynnu yn ormodol ar y tîm Categori, a bod y trafodaethau 

wedi cychwyn ar ail edrych ar yr arbenigwyr Categori Corfforaethol, a bydd cyfarfodydd 

pellach i adnabod swyddogion priodol i ymgymryd â’r rôl.  

5.4 Yn ogystal, roedd cam gweithredu mewn lle i ymchwilio i gael system fwy priodol ac 

addas ar gyfer rheoli cytundebau yn hytrach na chadw manylion ar daenlen.  

5.5 Mynegodd y tîm Caffael bod angen i’r timau Categori gadw’r gofrestr cytundebau, blaen 

raglen a’r ddolen ‘prynu’n ddoeth’ yn gyfredol, a bod angen cynnwys contractau dros 

£2m ar wefan ‘Sell2Wales’, ond nid yw’r trefniadau i roi’r contractau ar y wefan wedi 

cychwyn hyd yma.    

6. Camau Gweithredu 
Mae’r tîm Categori Corfforaethol a’r tîm Caffael wedi ymrwymo i weithredu’r camau 

canlynol i liniaru’r risgiau a amlygwyd: 

• Parhau i godi ymwybyddiaeth am Reolaeth Categori.  

• Cyfathrebu trefniadau Rheolaeth Categori ymysg arbenigwyr Categori 
Corfforaethol. 

• Diweddaru cynnwys y ddolen ‘Prynu’n ddoeth’ ar gyfer y tîm Categori 
Corfforaethol. 

• Rhoi blaen rhaglen at ei gilydd i’w gyflwyno ar y ddolen ‘Prynu’n ddoeth’.  

• Blaenoriaethu rhaglen waith y tîm Categori Corfforaethol.  

• Ail edrych ar swyddogaeth yr arbenigwyr maes Categori Corfforaethol, a chynnal 
cyfarfodydd i adnabod swyddogion priodol i ymgymryd â’r rôl.  

• Ystyried opsiynau ar gyfer meddiannu cyfleusterau fwy priodol ac addas ar gyfer 
monitro gwybodaeth.  

• Gweithio tuag at allu anfon e-byst atgoffa i gwsmeriaid oddi ar y 
system/cyfleusterau newydd. 

Atodiad 7 

GORAMSER GLANHAU STRYD 

1. Cefndir 
1.1 Mae Adran 89 o Ddeddf Diogelu’r Amgylchedd 1990 yn rhoi dyletswydd ar gyrff penodol 

i gadw tir a phriffyrdd perthnasol maent yn gyfrifol amdanynt yn lân ac yn glir o sbwriel 

a gwastraff. Mae hwn yn wasanaeth statudol sydd angen ei ddarparu 7 diwrnod yr 

wythnos, gan gynnwys gwyliau banc. Fodd bynnag, cytundebau 5 diwrnod (Llun-

Gwener) sydd gan y gweithwyr. Mae goramser yn cyfrannu yn sylweddol at orwariant y 

gwasanaeth, ac felly yn destun adolygiad o fewn yr adran yn ogystal ag archwiliad 

mewnol.  

2. Bwriad a Chwmpas yr Archwiliad 
2.1 Bwriad yr archwiliad oedd sicrhau fod trefniadau addas mewn lle ar gyfer gweinyddu 

amserlen gwaith glanhau strydoedd a gwagio biniau stryd yng Ngwynedd, yn ogystal â 

gwirio trefniadau prosesu a dilysu ceisiadau am oramser. Er mwyn cyflawni hyn, roedd 

yr archwiliad yn cwmpasu gwirio’r ‘rota’ yn ogystal â sampl o geisiadau goramser, gan 

wirio cywirdeb gweinyddu a phrosesu.  

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:     

        

Lefel 
Sicrwydd 

Disgrifiad 

CYFYNGEDIG 
Er bod rheolaethau mewn lle, mae angen gwella cydymffurfiaeth â’r 
rheolaethau a/neu gyflwyno rheolaethau newydd i leihau’r risgiau 
mae’r gwasanaeth yn agored iddynt. 

 
4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 2 

CANOLIG 5 

ISEL 0 

 
5. Prif Ddarganfyddiadau 
5.1 Roedd y Tîm Tasg sefydlwyd o fewn y gwasanaeth i adolygu goramser wedi rhannu 

ffurflenni monitro i’r gweithlu, gan ofyn i unrhyw un roedd yn gweithio goramser am y 

cyfnod 17/06/24-22/07/24 i adrodd ar eu hamseroedd cychwyn/gorffen, yn ogystal â 

natur a lleoliad y gwaith. Cymharwyd y data yma gyda gwybodaeth o systemau tracio’r 

cerbydau, yn ogystal â hawliadau swyddogol am oramser.  

5.2 Cafodd yr holl ddata ei rannu gyda’r Archwiliwr, a trefnwyd cyfarfodydd gyda phob 

Arweinydd Tîm Glanhau Stryd ar gyfer trafod y canlyniadau, ac i weld pe bae unrhyw 

fodd addasu teithiau i’w gwneud yn fwy effeithiol, gan leihau'r angen am oramser. Ar 

gyfer pob cyfarfod roedd y Rheolwr Prosiect, Rheolwr Gwasanaethau Glanhau Stryd, 

Uwch Arweinydd Tîm Glanhau Stryd, Arweinyddion Tîm perthnasol, ac yr Archwiliwr yn 

bresennol. 

5.3 Daeth yn amlwg yn fuan iawn na ellid dibynnu’n llwyr ar y wybodaeth o systemau tracio 

rhai o’r cerbydau, gyda’r data yn cadarnhau fod rhai cerbydau heb eu defnyddio o gwbl 

ar ddyddiadau cawsant eu defnyddio, ac amseroedd ‘rhoi ymlaen’ rhai cerbydau ar 

achlysur mor gynnar â 2:17 y.b. Eglurwyd bod y gwasanaeth wedi caffael system rheoli 

asedau bwrdeistrefol newydd sydd â’r gallu i dracio cerbydau i gynorthwyo gydag 

optimeiddio gweithrediadau’r gwasanaeth. Disgwylir i'r system fod yn weithredol o 

fewn 6-12 mis. 

5.4 Gwelwyd fod gweithwyr o phob ardal (Caernarfon, Bangor, Dwyfor a Meirionnydd) yn 

aml yn hawlio goramser cyn 5:00 yb sydd yn groes i ofynion Iechyd a Diogelwch. Yn yr 

un modd, gwelwyd tystiolaeth fod Arweinyddion Tîm yn hawlio goramser ar raddfa tâl 

Arweinydd (S1), ble tybid mai gwaith glanhau stryd sydd yn cael ei gwblhau, felly dylid 

hawlio ar raddfa Glanhawr Stryd (GS2).  

5.5 Gwelwyd fod nifer o’r gweithwyr wedi cyflwyno ceisiadau swyddogol am oramser am 

fwy o oriau ‘na nodwyd eu bod wedi gweithio ar y ffurflenni monitro. Awgrymodd yr 

Arweinyddion Tîm fod yr aelodau staff wedi nodi’r oriau anghywir ar y ffurflenni 

monitro, neu efallai wedi treulio amser ychwanegol yn gwagio neu lanhau’r cerbyd ond 

heb ei gynnwys ar y ffurflen monitro. Heb Arweinyddion Tîm yn bresennol ar y 

penwythnosau i gadarnhau oriau'r gweithwyr, na system tracio ddibynadwy i ddilysu’r 

oriau, ni ellid dilysu'r gwir oriau a weithiwyd.  

5.6 O’r gwaith archwilio wiriwyd a chadarnhawyd drwy’r Tîm Tasg, darganfuwyd sawl cais 

am oramser sydd wedi digwydd yn rheolaidd, ac ers peth amser, sydd felly yn rhan o 

batrwm gwaith y swyddogion erbyn hyn.  Cytunwyd bydd y Rheolwr Gwasanaethau 

Stryd yn cysylltu gydag Adnoddau Dynol i dderbyn arweiniad pellach ar y mater 

5.7 Yn y cyfarfod i drafod goramser Caernarfon, cydnabyddir fod yr holl waith sy’n cael ei 

gwblhau ar y penwythnosau yn hanfodol, ac y byddai torri ar oramser yn amharu yn 

sylweddol ar y gwasanaeth. Fodd bynnag, cadarnhaodd yr Uwch Arweinydd Tîm ei fod 

wedi bod yn ystyried opsiynau eraill ar gyfer arbed arian. Drwy gyd-weithio â’r Rheolwr 

Fflyd, gellid ail drefnu teithiau ardal Caernarfon i waredu â 3 cerbyd sydd wedi eu hurio. 

Byddai hyn yn arbed £30,732 yn flynyddol i’r gwasanaeth. Yn yr un modd, gellid ail 

drefnu teithiau Bangor i arbed costau hurio un cerbyd (arbediad ychwanegol o £4,000 

y flwyddyn).  

5.7 Ym Mangor, cydnabyddir fod Bethesda yn derbyn ymweliadau llawer rhy aml. Cytunwyd 

i newid trefniadau glanhau’r ardal, gan arbed 20 awr o oramser ar raddfa gyflog GS2, 

pob 4 wythnos. Cadarnhaodd yr Arweinydd Tîm y byddai’r trefniadau newydd yn 

weithredol o fis Tachwedd 2024 ymlaen. Ar gyfer Dwyfor,  trafodwyd y  sgôp o ostwng 

amlder glanhau rhai ardaloedd i ond un diwrnod ar y penwythnosau, gan fonitro lefelau 

sbwriel a chwynion am gyfnod. Awgrymwyd  i'w wneud am gyfnod treial o 4 wythnos. 

Yn yr un modd, yn y cyfarfod i drafod goramser Meirionnydd, cytunwyd i lanhau 

ardaloedd Tywyn a Harlech ond unwaith pob pythefnos am gyfnod treial o 4 wythnos, 

gan fonitro lefelau sbwriel a chwynion. Byddai hyn yn rhoi arbediad o 24 awr o oramser 

ar raddfa gyflog GS2, pob 4 wythnos.  

5.10 Serch hynny, hyd yn oed ar ôl gweithredu’r arbedion gytunwyd ym mhob ardal, tybir 

nad ydi’r gyllideb goramser yn ddigonol, heb roi ystyriaeth i’r gwaith angenrheidiol ar 

benwythnosau i gyflawni dyletswyddau statudol. 

6. Camau Gweithredu 
Mae’r swyddogion perthnasol wedi ymrwymo i weithredu’r camau canlynol i liniaru’r 

risgiau a amlygwyd: 

• Sicrhau bod y Gwasanaeth yn gweithredu ar system tracio weithredol, gan greu 
adroddiadau monitro  rheolaidd ar gyfer dadansoddi data a gwirio eu priodoldeb o 
ran gweithio’n effeithiol ac effeithlon. 

• Hysbysu staff o’r oriau cytundeb gwaith a’r amser caniateir tâl, ac er dibenion iechyd 
a diogelwch, i beidio cychwyn  gweithio cyn 5:00yb.   

• Fod unrhyw geisiadau goramser yn cael eu gwirio yn erbyn cofnodion tracio 
cerbydau/rota er mwyn sicrhau bod staff yn hawlio am oramser sydd wedi cael ei 
weithio yn unig. 

• Bod ceisiadau goramser yn cael eu monitro, a’u talu ar y graddfeydd cywir.   

• Gweithredu ar gynlluniau i ail drefnu cylchdeithiau fel y gellir gwaredu â cherbydau 
hurio, gan fonitro'r effaith bydd hyn yn ei gael ar y gyllideb. 

• Newid amlder glanhau ardal Bethesda i arbed goramser. 

• Am gyfnod o 4 wythnos, treialu lleihau glanhau rhai ardaloedd fel modd o arbed 
goramser gan fonitro lefelau sbwriel a chwynion. 

• Caffael ail lori ar gyfer casglu gwastraff i waredu a sifftiau dros 12 awr. 

• Ymholi am ddiweddariad ar y cais diweddar am arian ychwanegol i brynu cerbyd fydd 
yn caniatáu gwahanu gwastraff ailgylchu. 

• Sicrhau fod y gyllideb yn ddigonol ar gyfer cyflogau staff, a bod unrhyw 
anghysondebau yn cael eu hymchwilio a’u cywiro. 

• Os yn aflwyddiannus mewn ymdrechion i leihau goramser, ystyried cyflwyno cais 
refeniw i lenwi’r bwlch yn y gyllideb. 

• Holi cyfrifydd i ddarparu adroddiadau cyllidebol rheolaidd i alluogi monitro amserol o 
wariant goramser.  

Atodiad 8 
DILYNIANT - MÂN-DDALIADAU 

1. Cefndir 
1.1 Cynhaliwyd archwiliad Mân-ddaliadau fel rhan o gynllun 2023/24, er mwyn sicrhau bod 

trefniadau addas mewn lle ar gyfer cynnig y cyfleoedd gorau i amaethwyr ifanc 

Gwynedd a sicrhau bod system rheolaeth ddigonol mewn lle ar gyfer gosod a rheoli 

mân-ddaliadau. Fel rhan o’r archwiliad gwreiddiol adolygwyd polisïau, trafodion y 

cyfriflyfr a phrosesau casglu incwm, cytundebau a threfniadau cynnal a chadw. 

2. Bwriad a Chwmpas yr Archwiliad 
2.1 Bwriad y dilyniant oedd sicrhau fod y gwasanaeth wedi gweithredu ar y camau 

gweithredu ymrwymwyd iddynt er mwyn lliniaru’r risgiau cysylltiedig. Er mwyn cyflawni 

hyn, roedd y dilyniant yn cwmpasu gwirio bod y Gwasanaeth wedi diweddaru eu Polisi, 

y wybodaeth a gedwir ar gyfer pob mân-ddaliad ynghyd â threfniadau ôl-ddyledion 

rhent. 

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:      

Lefel Sicrwydd Disgrifiad 

CYFYNGEDIG 
Er bod rheolaethau mewn lle, mae angen gwella cydymffurfiaeth 
â’r rheolaethau a/neu gyflwyno rheolaethau newydd i leihau’r 
risgiau mae’r gwasanaeth yn agored iddynt. 

 
4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 1 

CANOLIG 1 

ISEL 0 

  

5. Prif Ddarganfyddiadau 
5.1 Ers cyhoeddi’r adroddiad gwreiddiol, mae’r Rheolwr Stadau wedi newid swydd oddi 

fewn yr adran, ac ers mis Mawrth 2024 mae Rheolwr newydd wedi cael ei benodi i fod 

yn gyfrifol am stadau’r Cyngor. Mae Uwch Syrfëwr Stadau hefyd wedi ei benodi i 

ymgymryd â’r gwaith o reoli’r mân-ddaliadau. 

5.2 Cytunwyd ar bedwar cam gweithredu yn yr archwiliad gwreiddiol ym Mawrth 2023, a’r 

pedwar efo sgôr risg o 12. Gwelwyd bod tri o’r camau wedi cael eu gweithredu’n 

rhannol ac adroddir y casgliad isod. Tra bo cynnydd ar y camau gweithredu cytunedig 

wedi eu gwneud, mae’r Gwasanaeth yn cydnabod fod gwaith pellach eto i’w wneud. Er 

hynny, nid yw’r gweithrediadau hyd yma yn cael effaith i leihau risg a lefel sicrwydd yr 

adroddiad ac o ganlyniad, cyflwynir cynllun gweithredu cytunedig diwygiedig.  

5.3 Un o'r risgiau a amlygwyd yn yr archwiliad gwreiddiol oedd anghysondebau yn 

nhrefniadau’r gwasanaeth oherwydd nad oedd y Polisi Mân-ddaliadau wedi ei 

ddiweddaru er mwyn cynnwys gweithdrefnau presennol. Er bod hyn yn parhau  heb ei 

weithredu, mae’r Gwasanaeth yn cydnabod fod angen diweddaru’r polisi. 

5.4 Gwelwyd o’r archwiliad gwreiddiol nad oedd y wybodaeth ddelir gan y Gwasanaeth am 

y mân-ddaliadau yn gyflawn. Gwiriwyd sampl o 6 mân-ddaliad ble roedd y wybodaeth 

yn anghyflawn, a gwelwyd bod peth gwaith wedi ei wneud i ddiweddaru’r cofnodion i 

adlewyrchu’r cytundebau a rhenti oedd wedi eu cytuno, ond mae gwaith pellach i’w 

wneud o ran ffurfioli prydlesi, adolygu cytundebau a chael cytundebau ysgrifenedig 

mewn lle. Gwelwyd bod 2/6 eiddo o'r sampl ar raglen gwaith atgyweirio, a bwriad y 

gwasanaeth yw adolygu’r cytundebau ar ôl i’r gwaith gael ei gwblhau. Roedd un o’r 

sampl wedi cael ei symud o bortffolio mân-ddaliadau i bortffolio eiddo cyffredinol 

oherwydd y newid mewn defnydd, a gwelwyd bod trafodaethau ar gyfer negodi 

tenantiaeth newydd ar gyfer dau arall o’r sampl.  

5.5 Roedd diweddaru cofnodion y gwasanaeth gyda manylion cyfredol y mân-ddaliadau yn 

un o’r camau gweithredu’r archwiliad gwreiddiol. Gwelwyd bod y gwasanaeth erbyn 

hyn yn gweithio oddi ar ddogfen newydd sy’n cynnwys rhestr o holl fân-ddaliadau 

cyfredol y Cyngor gyda gwybodaeth manwl am yr eiddo, tenantiaid, taliadau, materion 

cynnal a chadw, cyflenwad dwr, a nodiadau manwl pellach ar gyfer pob mân-ddaliad. Er 

bod gwaith pellach i wneud gan fod llawer o’r wybodaeth hanesyddol yn debygol o fod 

ar ffeiliau papur, mae’n ymddangos bod y gwasanaeth yn ymwybodol o statws y mân-

ddaliad ac yn cadw’r rhestr yn gyfredol.  

5.6 Yn ystod yr archwiliad gwreiddiol gwelwyd 8 enghraifft o anghysondebau rhwng y swm 

rhent blynyddol a nodir ar daenlen y Gwasanaeth a’r hyn sydd wedi ei anfonebu i’r 

tenant. Mynegodd y Gwasanaeth bod gwaith wedi ei wneud o ran yr anghysondebau, 

a’r cofnodion yn gyffredinol wedi eu haddasu i adlewyrchu’r rhent cywir.  

5.7 Risg arall a amlygwyd yn yr adroddiad gwreiddiol oedd diffyg gweithredu ar ôl-

ddyledion ac esiamplau hanesyddol o anfonebau rhent blynyddol yn parhau yn 

ddyledus. Derbyniwyd copi o adroddiad ôl-ddyledion diweddar a gwelwyd bod y 

gwasanaeth wedi gweithredu ar mwyafrif y dyledion hanesyddol. Gwelwyd bod rhai ôl-

ddyledion yn parhau i fodoli, ond bod y gwasanaeth yn ymwybodol ohonynt, wedi 

sefydlu trefniant talu ac yn gweithio gyda Cyllid i roi sylw i unrhyw faterion.  

6. Camau Gweithredu 
Mae’r gwasanaeth wedi ymrwymo i weithredu’r camau canlynol i liniaru’r risgiau a 

amlygwyd: 

• Diweddaru Polisi Rheoli Mân-ddaliadau er mwyn sicrhau cysondeb, gan gwmpasu 
e.e. cyfrifoldebau, trefn gosod yr unedau, adolygu rhent, adennill dyledion a 
gweinyddiaeth fewnol. 

• Parhau'r gwaith i ffurfioli prydlesi ac adolygu cytundebau unwaith mae gwaith 
wedi ei gwblhau ar y mân-ddaliadau. 

Atodiad 9 

GRANT ATAL DIGARTREFEDD 

1. Cefndir 
1.1 Dyrannodd Llywodraeth Cymru £1.09m o grant i Wynedd yn ystod 2023-24 fel rhan o 

ymgyrch atal digartrefedd, wedi ei rannu i elfen ‘Neb heb help’ (£597k) i ariannu cymorth 

megis llety dros dro ac elfennau cefnogol na ellir eu hariannu drwy y Grant Cymorth Tai, 

£433k i atal digartrefedd yn ôl disgresiwn i’w ddefnyddio’n hyblyg i atal digartrefedd a 

chefnogi mesurau sy'n lleihau dibyniaeth ar lety dros dro, a £60k i ariannu swydd 

Cydlynydd Strategol.  

2. Bwriad a Chwmpas yr Archwiliad 
2.1 Bwriad yr archwiliad oedd sicrhau cywirdeb y tystysgrif archwilio ar gyfer 2023-24 drwy 

wirio’r costau a hawliwyd, yn ogystal â sicrhau bod y Gwasanaeth wedi cydymffurfio ag 

amodau’r llythyr cynnig grant. 

3. Lefel Sicrwydd yr Archwiliad 
3.1  Gwiriwyd y rheolaethau ar gyfer lliniaru risgiau. Mae asesiad yr archwiliwr yn dod i’r 

casgliad fod lefel sicrwydd yr archwiliad fel a ganlyn:   

Lefel Sicrwydd Disgrifiad 

CYFYNGEDIG 
Er bod rheolaethau mewn lle, mae angen gwella cydymffurfiaeth 
â’r rheolaethau a/neu gyflwyno rheolaethau newydd i leihau’r 
risgiau mae’r gwasanaeth yn agored iddynt. 

 
4. Sgôr Risg Cyfredol 
4.1  Mae risgiau’r archwiliad fel a ganlyn: 

Lefel Risg Nifer 

UCHEL IAWN 0 

UCHEL 1 

CANOLIG 0 

ISEL 0 

  

5. Prif Ddarganfyddiadau  
5.1 Gellir datgan sicrwydd o gywirdeb ffigyrau y tystysgrif archwilio ar gyfer y flwyddyn 

ariannol 2023-24. Yn seiliedig ar y profion a gynhaliwyd, gwelwyd fod trywydd archwilio 

i’r ffigyrau. 

5.2 Gwelwyd na chafodd y rhandaliadau grant eu talu i’r Awdurdod hyd nes Ionawr 2025, 

yn dilyn cyflwyno hawliad am y flwyddyn gyfan yn lle ar sail chwarterol, sydd ddim yn 

unol â phroffil talu'r llythyr cynnig grant. Mae’r llythyr cynnig grant yn nodi fod angen 

hawlio’r cyllid yn unol ag amserlen Llywodraeth Cymru, ac maent yn cadw’r hawl i 

dynnu’r cynnig grant yn ôl petai’r Cyngor ddim yn eu hawlio yn brydlon. Roedd 

newidiadau staffio o fewn y Gwasanaeth a’r Adran Gyllid wedi cyfrannu at yr oediadau, 

ynghyd ag ymholiadau niferus ar y ffurflenni hawlio gan Lywodraeth Cymru. 

6. Camau Gweithredu 
Mae’r Gwasanaeth wedi ymrwymo i weithredu’r camau canlynol i liniaru’r risgiau a 
amlygwyd: 

• Cwblhau a chyflwyno hawliadau grant 2024/25, ynghyd â’r dogfennau cefnogol 
yn amserol. 

PWYLLGOR   PWYLLGOR LLYWODRAETHU AC ARCHWILIO 

 

DYDDIAD   22 MAI 2025  

 

TEITL ADRODDIAD BLYNYDDOL PENNAETH ARCHWILIO MEWNOL 

2024/2025 

 

PWRPAS YR ADRODDIAD MYNEGI BARN ARCHWILIO MEWNOL AR YR AMGYLCHEDD 

REOLAETHOL GYFFREDINOL O FEWN YR AWDURDOD  

 

AWDUR LUNED FÔN JONES - RHEOLWR ARCHWILIO 

 

GWEITHREDIAD DERBYN YR ADRODDIAD  

___________________________________________________________________________ 

 

1. BWRIAD ARCHWILIO MEWNOL 

1.1 Pwrpas y gwasanaeth Archwilio Mewnol yw: 

 

Rhoi hyder i’r dinesydd a’r Cyngor am amgylchedd reolaeth a threfniadau  

llywodraethu’r Cyngor trwy adrodd yn annibynnol a gwrthrychol i’r Pennaeth Cyllid 

a’r Pwyllgor Llywodraethu ac Archwilio. Mae Archwilio Mewnol yn cryfhau gallu’r 

sefydliad i greu, amddiffyn, gwarchod a chynnal gwerth drwy ddarparu sicrwydd 

gwrthrychol, annibynnol yn seiliedig ar risg, cyngor, mewnwelediad a 

rhagwelediad i’r Pwyllgor Llywodraethu ac Archwilio.  

 

2. SAFONAU ARCHWILIO MEWNOLBYD-EANG A’R NODYN GWEITHREDU: SAFONAU 

ARCHWILIO MEWNOL BYD-EANG YN SECTOR GYHOEDDUS Y DU 

2.1 Mae Nodyn Gweithredu, adran 10B, Casgliadau cyffredinol ac adrodd blynyddol yn 

nodi “Safonau Archwilio Mewnol Byd-eang (GIAS1) 11.3 (Cyfathrebu  Canlyniadau) 

yn cyfeirio at y posibilrwydd y gallai fod yn ofynnol i’r prif weithredwr archwilio ddod 

i gasgliad ar lefel y sefydliad ynghylch effeithiolrwydd llywodraethu, rheoli risg a 

neu/reolaeth. Yn y sector gyhoedd yn y DU, rhaid i brif weithredwr archwilio baratoi 

casgliad cyffredinol o’r fath o leiaf yn flynyddol i gefnogi adroddiadau llywodraethu 

ehangach, gan ystyried unrhyw rwymedigaethau neu brosesu o fewn y sector 

benodol. Rhaid i’r casgliad cyffredinol hwn gynnwys materion llywodraethu, rheoli 

risg a rheolaeth fewnol.”  

 

Mae’n bwysig sylweddoli na fydd unrhyw dîm archwilio mewnol yn cydymffurfio’n 

llawn â’r safonau ar 1 Ebrill 2025. Hyd y bydd archwiliadau wedi eu cwblhau a’r 

canlyniadau wedi eu hadrodd, ni fydd y dystiolaeth o gydymffurfiaeth ymarferol ar 

gael. 

 
1 Global Internal Audit Standards 

2.2 Pwrpas yr adroddiad yma yw darparu cyfryw gasgliad archwilio mewnol blynyddol i’r 

Awdurdod. Wrth roi fy marn, dylid nodi na all sicrwydd fyth fod yn llwyr. Y mwyaf y 

gall gwasanaeth archwilio mewnol ei ddarparu i’r Cyngor ydi cyngor rhesymol nad oes 

gwendidau mawr yn y system gyfan o reolaeth fewnol. 

 

2.3 Wrth asesu’r lefel cyngor i’w roi, rwyf wedi ystyried pob archwiliad sy’n berthnasol i 

2024/2025 ac unrhyw weithrediad dilynol parthed archwiliadau o’r cyfnod yma a 

chyfnodau blaenorol. 

 

2.3 Cyflwynwyd rhaglen waith Archwilio Mewnol am y flwyddyn ariannol 2024/2025 i’r 

Pwyllgor Llywodraethu ac Archwilio a gynhaliwyd ar 23 Mai 2024. Roedd y cynllun 

archwilio blynyddol yn gynllun hyblyg i sicrhau y rhydd sylw i unrhyw faterion a ddaw 

i’r amlwg a newidiadau i risgiau a  blaenoriaethau’r Cyngor.  

 

3. SICRWYDD CYFFREDINOL 

3.1 Mae casgliad blynyddol y Pennaeth Archwilio Mewnol yn seiliedig ar dair agwedd o 

drefniadau’r Awdurdod: 

• Llywodraethu 

• Rheoli Risg 

• Rheolaeth Fewnol 

 

3.2 Mae canlyniadau’r gwaith a gwblhawyd gan Archwilio Mewnol, ynghyd â ffynonellau 

sicrwydd eraill, yn cefnogi’r casgliad blynyddol ar ddigonolrwydd ac effeithiolrwydd 

cyffredinol fframwaith llywodraethu, rheoli risg a rheolaeth fewnol yr Awdurdod.  

 

3.3 Ystyriaethau 

Mae fy nghasgliad blynyddol yn seiliedig ar dystiolaeth yn deillio o ystod archwiliadau 

a gynhaliwyd ar draws y Cyngor. Mae’r gwerth a ddarperir gan Archwilio Mewnol yn y 

gwaith manwl a wneir a’r wybodaeth a’r cyngor a ddarperir i reolwyr gwasanaethau 

ar reolaethau mewnol, prosesau a gweithdrefnau, ac yn eu asesiad o’r camau 

gweithredu i liniaru risgiau cynhenid i lefel dderbyniol. Wrth lunio fy marn, rhoddwyd 

ystyriaeth i’r nifer o archwiliadau a gynhaliwyd gan y Gwasanaeth Archwilio Mewnol 

yn ystod 2024/2025 ynghyd ag adlewyrchiad o fy mhrofiad o fewn fy rôl yn Archwilio 

Mewnol dros y blynyddoedd blaenorol a fy marn am safon a gweithrediad y Tîm Rheoli 

Corfforaethol, y Grŵp Rheoli ac Uwch Reolwyr. Rwyf wedi defnyddio tystiolaeth a 

ddarparwyd gan reoleiddwyr allanol i gefnogi fy nghasgliad am y flwyddyn. 

 

Er mwyn darparu fy nghasgliad blynyddol, rwyf wedi ystyried y canlynol: 

• Yn gyffredinol, canfuwyd rheolaeth fewnol dda o fewn pob un o wasanaethau’r 

Cyngor a archwiliwyd. 

• Mae holl adrannau’r Cyngor wedi adeiladu ar waith blaenorol, gan barhau i 

ddatblygu eu cyfundrefnau rheoli risg. Cyflwynwyd adroddiad gan y Pennaeth 

Cyllid i’r Pwyllgor Llywodraethu ac Archwilio ar 5 Medi 2024 i ddiweddaru am 

ddatblygiadau yn y maes rheoli risg, y camau gweithredu nesaf i gryfhau ymhellach 

y trefniadau rheoli risg.  

• Mae’r 24 risg llywodraethu (gyda 4 risg uchel a 11 risg canolig) sydd wedi cael eu 

hadnabod yn y Datganiad Llywodraethu Blynyddol (fel a gymeradwywyd gan y 

Pwyllgor Llywodraethu ac Archwilio ar 5 Medi 2024) yn cael eu hasesu’n barhaus 

gan y Grŵp Asesu Trefniadau Llywodraethu.  

• Ble darganfuwyd gwendidau arwyddocaol mewn rheolaeth fewnol, cafodd y 

materion hyn eu cywiro gan swyddogion y Cyngor neu fe dderbyniasant sylw gan 

y Gweithgor Gwella Rheolaethau neu’r Pwyllgor Llywodraethu ac Archwilio. 

• Mae’r Awdurdod wedi derbyn nifer o adroddiadau gan reoleiddwyr yn ystod 

2024/2025: 

o Crynodeb Archwilio Blynyddol 2024 – Archwilydd Cyffredinol. Mynegir yn 

yr adroddiad  “Rhoddodd yr Archwilydd Cyffredinol farn cywir a theg 

ddiamod ar ddatganiadau ariannol y Cyngor ar 29 Tachwedd 2024”.  

o Crynodeb Archwilio Blynyddol 2024 – Mynegir y “cafodd Datganiad 

Llywodraethu Blynyddol ac Adroddiad Naratif y Cyngor eu paratoi yn unol 

â Chod CIPFA a chanllawiau perthnasol. Roeddent hefyd yn gyson â’r 

datganiadau ariannol a baratowyd gan y Cyngor a’n gwybodaeth am yr 

Awdurdod”.  

 

3.4 Casgliad Blynyddol 

Ar sail gwaith Archwilio Mewnol a gwblhawyd yn ystod 2024/2025, yn fy marn i, 

mae fframwaith rheolaeth fewnol Cyngor Gwynedd yn ystod y flwyddyn ariannol 

2024/2025 yn gweithredu ar lefel a rydd sicrwydd rhesymol ar ddigonolrwydd ac 

effeithiolrwydd cyffredinol fframwaith llywodraethu’r Awdurdod, rheoli risg a 

rheolaeth fewnol. Mae hyn yn seiliedig ar yr archwiliadau a gyflawnwyd yn ystod y 

flwyddyn. 

 

4. GWAITH ARCHWILIO 

 Cynllun Archwilio 

4.1 Roedd 36 darn o waith wedi eu cynnwys yng nghynllun archwilio addasedig terfynol 

2024/2025. Cafodd 33 o’r aseiniadau hyn eu cwblhau erbyn 31 Mawrth 2025, sy’n 

cynrychioli 91.67% o’r cynllun. At bwrpasau’r mesur yma caiff aseiniad ei gyfrif wedi 

ei gwblhau os oes adroddiad drafft neu terfynol neu femorandwm terfynol wedi ei 

ryddhau neu os yw’r aseiniad wedi ei gau a ni ddisgwylir treulio mwy o amser arno. Yr 

uchelgais perfformiad oedd 95%. 
 

4.2 Mae rhestr o’r archwiliadau o gynllun 2024/2025 sydd wedi cyfrannu at y casgliad a 

fynegir yn yr adroddiad blynyddol wedi eu rhestru yn Atodiad 1. 

4.3 Ble’n berthnasol, caiff lefel sicrwydd ei ddarparu ar gyfer yr adroddiadau archwiliad 

mewnol sydd yn seiliedig ar werthusiad o’r amgylchedd reolaeth fewnol ac ar y nifer 

o risgiau a adnabuwyd ynghyd â’u sgôr risg cyfatebol.  Mae’r sgôr risgiau cyfredol yn 

syrthio i un o bedwar categori risg sef:  

LEFEL RISG SGÔR 

UCHEL IAWN 20 - 25 

UCHEL 12 - 16 

CANOLIG 6 - 10 

ISEL 1 - 5 

 

4.4 Mae lefelau sicrwydd cyffredinol archwiliadau yn syrthio i un o bedwar categori fel y 

dengys y tabl isod: 

  

LEFEL 
SICRWYDD 

DIFFINIAD 

UCHEL 
Gellir datgan sicrwydd o briodoldeb gan y gellir dibynnu ar y 
rheolaethau mewnol mewn lle i gyflawni amcanion. 

DIGONOL 
Mae rheolaethau mewn lle i gyflawni amcanion ond bod agweddau lle 
gellir tynhau ar y trefniadau i liniaru’r risgiau ymhellach. 

CYFYNGEDIG 
Er bod rheolaethau mewn lle, mae angen gwella cydymffurfiaeth â’r 
rheolaethau a/neu gyflwyno rheolaethau newydd i leihau’r risgiau 
mae’r gwasanaeth yn agored iddynt. 

DIM 
SICRWYDD 

Ystyrir bod y rheolaethau mewn lle yn annigonol gyda methiant i 
gyflawni amcanion. 

 

4.5 Nod pob un o’r gweithrediadau cytunedig o fewn yr adroddiadau oedd cryfhau’r 

rheolaethau mewnol sydd yn lliniaru risgiau gweithredol ac i sefydlu ymarfer da. 

4.6 O’r 33 aseiniad yng nghynllun archwilio 2024/2025 a gafodd eu cwblhau, dyfarnwyd y 

lefelau sicrwydd canlynol: 

Lefel Sicrwydd Nifer Archwiliadau 

Uchel 4 

Digonol 10 

Cyfyngedig 15 

Dim Sicrwydd 0 

Dim Categori 4 

Cyfanswm 33 

 

4.7 O’r adroddiadau perthnasol o gynllun archwilio 2024/2025 a dderbyniodd lefel 

sicrwydd, derbyniodd 48.27% (sef 14 allan o 29) ohonynt lefel sicrwydd “Digonol” neu 

“Uchel”.  

4.8 Derbyniodd 15 archwiliad (51.72%), lefel “Cyfyngedig” ac ni dderbyniodd unrhyw 

archwiliad lefel “Dim Sicrwydd”. 

4.9 Caiff yr adroddiadau llawn eu cyflwyno i’r Pwyllgor Llywodraethu ac Archwilio ar ôl i’r 

adroddiad terfynol gael ei gytuno gyda’r cleiant a’i ryddhau. Lle caiff memorandwm ei 

anfon yn hytrach nag adroddiad llawn, a lle nad oes categori sicrwydd, mae’r Pwyllgor 

Llywodraethu ac Archwilio yn derbyn crynodeb byr o ddarganfyddiadau’r archwiliadau 

perthnasol ble’n briodol. 

4.10 Dengys y tabl isod pa gyfarfod o’r Pwyllgor Llywodraethu ac Archwilio a dderbyniodd 

fanylion yr archwiliadau o gynllun 2024/2025. Mae dyddiadau cyfarfodydd perthnasol 

y Pwyllgor Llywodraethu ac Archwilio hefyd wedi eu rhestru yn Atodiad 1. 

Dyddiad Rhyddhau’r Adroddiad/ 

Memorandwm Terfynol 

Dyddiad Adrodd i’r Pwyllgor 

Llywodraethu ac Archwilio 

1 Ebrill 2024 - 30 Medi 2024 10 Hydref 2024 

1 Hydref 2024 – 27 Ionawr 2025  6 Chwefror 2025 

28 Ionawr 2025 - 31 Mawrth 2025 22 Mai 2025 

 

Addasiadau i’r Cynllun 

4.11 Adroddwyd i’r Pwyllgor Llywodraethu ac Archwilio yn ystod y flwyddyn ar addasiadau 

i’r cynllun archwilio. 

 

 Gwaith Dilyniant 

4.12 Yn 2023/24, derbyniodd 3 archwiliad lefel sicrwydd “Cyfyngedig” ac ni dderbyniodd 

unrhyw archwiliad lefel “Dim Sicrwydd”. Oherwydd diffyg adnoddau, penderfynwyd i 

gynnal archwiliadau dilyniant ar adroddiadau a dderbyniodd lefel sicrwydd 

“Cyfyngedig” yn unig.  

 

 Gweithgor Gwella Rheolaethau 

4.13 Mae’r Gweithgor, sef Cadeirydd ac Is-gadeirydd y Pwyllgor a tri aelod arall (sydd wedi 

eu cylchdroi) wedi ei sefydlu i gwrdd rhwng cyfarfodydd y Pwyllgor Llywodraethu ac 

Archwilio i drafod materion o wendidau rheolaeth sydd wedi codi yng nghyfarfod y 

Pwyllgor, er mwyn rhoi sylw i’r rhain mewn mwy o ddyfnder. Caiff swyddogion eu 

gwahodd i’r Gweithgor i egluro’r gwendid rheolaeth, ac yn anad dim y camau sydd yn 

cael eu dilyn i wella’r sefyllfa. Cyfarfu’r Gweithgor Cyfarfu'r Gweithgor ar 6 Tachwedd 

2024 a chyflwynwyd adroddiad y Gweithgor i'r Pwyllgor Llywodraethu ac Archwilio ar 

28 Tachwedd 2024. 

5. ADNODDAU ARCHWILIO MEWNOL 

 Staffio a Chymwysterau 

5.1 Y Rheolwr Archwilio sydd yn ymgymryd â swyddogaeth “Pennaeth Archwilio 

Mewnol”. Mae’r Rheolwr Archwilio yn atebol yn uniongyrchol i’r Pennaeth Cyllid. Mae 

gan y Rheolwr Archwilio ac un Arweinydd Archwilio cymhwyster CIPFA llawn ac mae 

gan yr Arweinydd arall gymhwyster llawn ACCA. Mae dau Uwch Archwiliwr yn astudio 

am gymhwyster CIPFA ar hyn o bryd. 

 

5.2 Ers 1 Ebrill 2025, 6 aelod llawn amser sydd i’r Tîm Archwilio Mewnol.  

  

Y defnydd a wneir o adnoddau staff 

5.3 Mae Atodiad 2 yn cynnwys dadansoddiad o ddefnydd amser swyddogion Archwilio 

Mewnol yn ystod y cyfnod rhwng 1 Ebrill 2024 a 31 Mawrth 2025. Tynnir sylw’r 

Pwyllgor i’r canlynol: 

• Mae’r tabl yn arddangos cynnydd yn nifer y dyddiau cynhyrchiol oedd ar gael i’w 

darparu ar gyfer archwiliadau Cyngor Gwynedd o 389 diwrnod rhwng 1 Ebrill 2023 

a 31 Mawrth 2024 i 464 diwrnod am yr un cyfnod yn 2024/2025, cynnydd 375 

diwrnod.  

• Defnyddiwyd 35 diwrnod ar gyfer cyflawni archwiliadau arbennig neu ymatebol yn 

2024/2025, o gymharu â 45 o ddiwrnodau yn 2023/2024. 

 

6. PERFFORMIAD ARCHWILIO 

6.1 Roedd canlyniadau mesurau cyflawni'r gwasanaeth archwilio mewnol yn ystod 

2023/2024 fel a ganlyn: 

Disgrifiad Mesurydd Perfformiad 

2023/24 

Uchelgais 

2024/25 

Canlyniadau 

2024/25 

Canran archwiliadau’r cynllun archwilio 

sydd yn barod i’w cyflwyno i’r Pwyllgor 

Archwilio a Llywodraethu am eu bod un 

ai gydag adroddiad terfynol wedi ei 

ryddhau, neu wedi eu gau. 

96.67% 95% 91.67% 

Cyfran o’r archwiliadau mewnol yn 

derbyn lefel sicrwydd “Digonol” neu 

well (mesur corfforaethol). 

88.46% 80% 48.27% 

Cyfran o'r gweithrediadau cytunedig 

lefel risg uchel neu uchel iawn sydd 

wedi eu gweithredu yn unol â’r 

amserlen. (mesur corfforaethol). 

86.67% 100% - 

Cyfran o'r gweithrediadau cytunedig 

lefel risg isel neu canolig sydd wedi eu 

gweithredu yn unol â’r amserlen. 

(mesur corfforaethol). 

98.60% 85% - 

Tud. 154



7. CYNLLUNIAU GWAITH A THARGEDAU 2025/2026 

7.1 Cyflwynwyd cynllun archwilio mewnol 2025/2026 i’r Pwyllgor Llywodraethu ac 

Archwilio yn ei gyfarfod ar 22 Mai 2025. 

 

7.2 Mae mesurau cyflawni Archwilio Mewnol yn dangos pa mor dda yr ydym yn cyflawni 

ein pwrpas. Mesurau cyflawni Archwilio Mewnol ar gyfer 2025/2026 yw: 

 

 Mesur Uchelgais 

2025/2026 

Cyfeiriad 

Uchelgais 

Canran archwiliadau’r cynllun archwilio sydd 

yn barod i’w cyflwyno i’r Pwyllgor Archwilio 

a Llywodraethu am eu bod un ai gydag 

adroddiad terfynol wedi ei ryddhau, neu 

wedi eu gau. 

95% 
 

Cyfran o’r archwiliadau mewnol yn derbyn 

lefel sicrwydd “Digonol” neu well (mesur 

corfforaethol). 

80% 
 

Cyfran o'r gweithrediadau cytunedig lefel 

risg uchel neu uchel iawn sydd wedi eu 

gweithredu yn unol â’r amserlen. (mesur 

corfforaethol).  

100% 
 

 

8. RHAGLEN SICRWYDD ANSAWDD A GWELLIANT ARCHWILIO MEWNOL 

8.1 Yn unol â'r Safonau Archwilio Mewnol Byd-eang, Safon 12.1, mae Asesiad Ansawdd 

Mewnol yn nodi bod "rhaid i'r prif weithredwr archwilio ddatblygu a chynnal 

asesiadau mewnol o gydymffurfiaeth y swyddogaeth archwilio mewnol â'r Safonau 

Archwilio Mewnol Byd-eang a symud ymlaen tuag at amcanion perfformiad". 

 

8.2 Bydd canlyniad cydymffurfiaeth hunanasesu â'r Safonau Archwilio Mewnol Byd-eang 

yn cael ei gyflwyno i'r Pwyllgor Llywodraethu ac Archwilio maes o law. 

 

8.3 Mae Safon 8.4, Asesiad Ansawdd Allanol, yn nodi "rhaid i'r prif weithredwr archwilio 

ddatblygu cynllun ar gyfer asesiad ansawdd allanol... Rhaid i'r asesiad allanol gael ei 

gynnal o leiaf unwaith bob pum mlynedd gan aseswr neu dîm asesu cymwysedig, 

annibynnol". Ar hyn o bryd mae CIPFA2 yn gweithio i ddatblygu rhestr wirio Asesu 

Ansawdd Allanol i gefnogi gwasanaethau archwilio mewnol. 

 

8.4 Bydd yr asesiad allanol yn cael ei gynnal yn 2025/26 gan Gyngor Sir Ddinbych ar sail 

adolygiad gan gymheiriaid a drefnir gan Grŵp Prif Archwilwyr Cymru. Unwaith y bydd 

yr asesiad allanol wedi'i gwblhau, bydd y canlyniadau'n cael eu cyflwyno i'r Pwyllgor 

Llywodraethu ac Archwilio ynghyd â'r rhaglen sicrwydd ansawdd a gwelliant. 

 
2 Chartered Institute of Public Finance and Accountancy 

8.5 Fel y mynegwyd eisoes, mae'n bwysig sylweddoli na fydd unrhyw dîm archwilio 

mewnol yn cydymffurfio'n llawn â'r safonau ar 1 Ebrill 2025. Hyd y bydd archwiliadau 

wedi'u cwblhau a'r canlyniadau yn cael eu hadrodd, , ni fydd y dystiolaeth o 

gydymffurfiaeth ymarferol ar gael. 

 

9. ARGYMHELLIAD 

9.1 Gofynnir i’r Pwyllgor dderbyn yr adroddiad yma fel adroddiad blynyddol ffurfiol y 

Pennaeth Archwilio Mewnol yn unol â gofynion Safonau Archwilio Mewnol y Sector 

Gyhoeddus am y flwyddyn ariannol 2024/2025.

Atodiad 1 

CYNLLUN ARCHWILIO 2024/2025 
Adran Archwiliad Statws yr Archwiliad Lefel 

Sicrwydd 
Dyddiad 
Pwyllgor 

Corfforaethol Cynghori ac Ymgynghoriaeth, Cefnogi Adolygiadau Ffordd Gwynedd Wedi cau Dim Categori 
 

  Gwaith Atal Twyll ac Atal Llygredigaeth Rhagweithiol a'r Fenter Twyll 
Genedlaethol 

Wedi cau Dim Categori  

 Trefniadau Diogelu - Sefydliadau Wedi canslo   

 Trefniadau Rheoli Gwybodaeth - Sefydliadau Wedi canslo   

 Rheoli Absenoldebau a Threfniadau Cyfeirio (Rhan 1) Adroddiad Terfynol Digonol 10/10/2024 

 Rheoli Absenoldebau a Threfniadau Cyfeirio (Rhan 2) Adroddiad Terfynol Digonol 06/02/2025 

  Ceisiadau Rhyddid Gwybodaeth  Adroddiad Terfynol Cyfyngedig 10/10/2024 

 Trefniadau Diogelu Data Wedi canslo   

 Canu’r Gloch Adroddiad Terfynol Cyfyngedig 06/02/2025 
22/05/2025  Defnydd o Ystafelloedd Allanol Adroddiad Terfynol Digonol 22/05/2025 

 Defnydd o Ymgynghorwyr Wedi canslo   

 Archwiliadau Dilyniant Wedi cau Dim Categori  

     

Addysg Grant Addysg Ôl-16 Adroddiad Terfynol Uchel 10/10/2024 

 Cronfeydd Ysgol (Dilyniant) 
 

Ar y gweill   

 Balansau Wrth Gefn Ysgolion Wedi canslo    

 Ysgolion Cyffredinol Wedi cau Dim Categori  

 Safonau Digidol Addysg Adroddiad Terfynol Digonol 22/05/2025 

 Clybiau Brecwast Ar y gweill   

 Cludiant Ysgolion Adroddiad Terfynol Cyfyngedig 22/05/2025 

     

Amgylchedd Rheoli Prosiect Trafnidiaeth Ysgolion Adroddiad Terfynol Cyfyngedig 06/02/2025 

  Traffig a Phrosiectau Wedi canslo   

  Trefniadau Dosbarthu Biniau 
 
 
 
  

Adroddiad Terfynol Cyfyngedig 22/05/2025 

  Meysydd Parcio Adroddiad Terfynol Digonol 10/10/2024 

Adran Archwiliad Statws yr Archwiliad Lefel 
Sicrwydd 

Dyddiad 
Pwyllgor 

Gwasanaethau Corfforaethol Cofrestr Diogelwch Staff Adroddiad Terfynol Digonol 10/10/2024 

 Rheolaeth Categori Corfforaethol - Dilyniant  Adroddiad Terfynol Cyfyngedig 22/05/2025 

      

  
    

Cyllid Datganiad Cyfrifyddu Harbyrau  - 2024/2025 Adroddiad Terfynol Uchel 10/10/2024 

  Ffonau Symudol Wedi canslo   

  System Credydwyr - Rheolaethau Allweddol Adroddiad Terfynol Digonol 06/02/2025 

  
 

   

Economi a Chymuned Cronfa'r Degwm Adroddiad Terfynol Uchel 10/10/2024 

  Amgueddfa Lloyd George Adroddiad Terfynol Uchel 10/10/2024 

 Meysydd Parcio Adroddiad Terfynol Digonol 06/02/2025 

  Cronfa Ffyniant Gyffredin Wedi canslo   

  
 

   

Oedolion, Iechyd a Llesiant Plas Hafan Adroddiad Terfynol Cyfyngedig 10/10/2024 

  Llys Cadfan Adroddiad Terfynol Cyfyngedig 10/10/2024 

  Plas Pengwaith Adroddiad Terfynol Cyfyngedig 10/10/2024 

  Gofal Cartref Wedi canslo   

      

Plant a Chefnogi Teuluoedd Lleoliadau All-Sirol Wedi canslo   

      

Priffyrdd, Peirianneg ac YGC Fflyd – Defnydd Tanwydd Wedi canslo   

  Toiledau Cyhoeddus Adroddiad Terfynol Digonol 06/02/2025 

  Glanhau Stryd Adroddiad Terfynol Cyfyngedig 22/05/2025 

  Gwasanaeth Profedigaeth Wedi canslo 
  

 Rheolaeth Categori - Amgylchedd Adroddiad Terfynol Cyfyngedig 22/05/2025 

     

Tai ac Eiddo Grant Cymorth Tai Adroddiad Terfynol Cyfyngedig 06/02/2025 

  Cofrestr Aros Tai Adroddiad Terfynol Digonol 06/02/2025 T

Adran Archwiliad Statws yr Archwiliad Lefel 
Sicrwydd 

Dyddiad 
Pwyllgor 

  Manddaliadau - Dilyniant Adroddiad Terfynol Cyfyngedig 22/05/2025 

 Cynllun Prynu Cartref Gwynedd Wedi canslo   

 Grant Atal Digartrefedd 2022-23 Adroddiad Terfynol Cyfyngedig 06/02/2025 

 Grant Atal Digartrefedd 2023-24 Adroddiad Terfynol Cyfyngedig 22/05/2025 

  
 

   

Tim Arweinyddiaeth Corfforaethol Deddf Etholiadau 2022 Wedi canslo   

Atodiad 2 

Dadansoddiad Amser Archwilio Mewnol 1 Ebrill - 31 Mawrth: 
  

     

  2023/24   2024/2025 
 

  1,603 Cyfanswm Dyddiau 1,518 
 

        
 

  218 Amser Di-gynnyrch: Gwyliau Blynyddol 209 
 

  54 Amser Di-gynnyrch: Gwyliau Statudol 41 
 

  272 Llai Gwyliau (Statudol ac Anstatudol) 250 
 

       
 

  1,331 Cyfanswm y Dyddiau Ar Gael 1,268 
 

    Llai:  
 

  14          Gwyliau Arbennig 9 
 

  202 
151 

         Salwch a Dychwelyd yn Raddol 
         Mamolaeth a Cadw Mewn Cysylltiad 

66 
0 

 

  22          Hyfforddiant Swydd a Phroffesiynol 34 
 

  942 Dyddiau ar gael 1,159 
 

       
 

    Llai Amser Di-gynnyrch:  
 

            Apwyntiadau Meddygol  
 

            Cofnodi a Rheoli Amser  
 

            Cyfarfodydd a Phwyllgorau  
 

            Cyflwyno Hyfforddiant  
 

            Gwaith Cefndirol  
 

            Gweinyddiaeth ayb.  
 

            Prosiect iGwynedd  
 

            Pwyllgor Llywodraethu ac Archwilio  
 

            Rheolaeth Archwilio Mewnol  
 

            Rheoli Absenoldebau  
 

            Trafferthion TG  
 

            Ymarferiad Rheoli Gwybodaeth Archwilio Mewnol  
 

            Cyfarfodydd (WCAG a N&MWAP)  
 

            Cyfarfodydd/Gwaith ar y cyd ag Archwilwyr Allanol  
 

 336 Cyfanswm sydd ddim yn cyfrannu i’r Cynllun 283  
     
  606 Cyfanswm Dyddiau Cynhyrchiol 875 

 

       
 

  42 Gwaith APCE 16 
 

  111 Cynghorau Tref a Chymuned 115 
 

  45 Byw’n Iach Cyf. 35 
 

 12 BUEGC 3  
 7 Secondiadau Allanol 25  
 0 

0 
GwE 
Cronfa Ffyniant Gyffredin 

1 
216 

 

  389 Cyfanswm dyddiau cynhyrchiol, Cyngor Gwynedd 464 
 

Tud. 160



  
   

   

Dadansoddiad o ddefnydd dyddiau cynhyrchiol Cyngor Gwynedd: 
  

     

  2023/24   2023/24 
 

  333 Gwaith Cynllun blwyddyn gyfredol 429 
 

  11 Cychwyn gwaith blwyddyn ddilynol 0 
 

  45 Gwaith Ymatebol/Archwiliadau Arbennig 35 
 

  389   464 

PWYLLGOR LLYWODRAETHU AC ARCHWILIO 

DYDDIAD 22 MAI 2025 

TEITL SIARTER ARCHWILIO MEWNOL 

DIBEN CYFLWYNO'R MANDAD A'R SIARTER ARCHWILIO MEWNOL I'R 
PWYLLGOR 

AWDUR LUNED FÔN JONES, RHEOLWR ARCHWILIO 

CAMAU GWEITHREDU CYMERADWYO'R SIARTER 

 

 
1. CYFLWYNIAD 

1.1  Mae'r Gosodwyr Safonau Archwilio Mewnol Perthnasol (RIASS) wedi penderfynu bod 
y Safonau Archwilio Mewnol Byd-eang (GIAS) a gyhoeddwyd gan Sefydliad yr 
Archwilwyr Mewnol (IIA) yn sail addas ar gyfer ymarfer archwilio mewnol yn sector 
cyhoeddus y DU, yn ddarostyngedig i ofynion pellach fel y nodir yn y Nodyn Cymhwyso 
– Safonau Archwilio Mewnol Byd-eang yn Sector Cyhoeddus y DU.  

1.2  Mae'r Nodyn Cymhwyso yn darparu cynnwys penodol i sector cyhoeddus y DU, 
dehongliad o ofynion y Safonau (GIAS) yn yr amgylchiadau penodol y disgwylir iddynt 
fod yn berthnasol ar draws sector cyhoeddus y DU a rhai gofynion ychwanegol y mae’r 
Gosodwyr Safonau Archwilio Mewnol Perthnasol (RIASS) yn eu hystyried yn hanfodol 
ar gyfer ymarfer archwilio mewnol yn sector cyhoeddus y DU. 

1.3  Mae CIPFA wedi datblygu'r Cod Ymarfer ar gyfer Llywodraethu Archwilio Mewnol yn 
Llywodraeth Leol y DU (y Cod) i gefnogi awdurdodau i sefydlu eu trefniadau archwilio 
mewnol a darparu goruchwyliaeth a chefnogaeth ar gyfer archwilio mewnol. Mae 
wedi'i anelu at y rhai sy'n gyfrifol am sicrhau trefniadau llywodraethu effeithiol ar 
gyfer archwilio mewnol. Yng Nghyngor Gwynedd, y Pwyllgor Llywodraethu ac 
Archwilio sydd â'r cyfrifoldeb hwnnw. 

1.4  Mae'r Cod yn nodi "mai'r prif weithredwr archwilio”1 sydd â chyfrifoldeb i baratoi 
siarter sy'n cydymffurfio â GIAS yn sector cyhoeddus y DU. Dylai'r pwyllgor archwilio2 
gael ei fodloni ei fod yn cwmpasu'r trefniadau llywodraethu ar gyfer archwilio mewnol. 
Rhaid iddo gynnwys y mandad sy'n deillio o'r rheoliadau3, ynghyd ag unrhyw fandad 
ychwanegol y cytunwyd arno, a chynnwys llinell adrodd archwilio mewnol i'r pwyllgor.  

1.5  Mae'r mandad archwilio mewnol yn darparu manylion am awdurdod, rôl a 
chyfrifoldebau swyddogaeth archwilio mewnol. 

  

 

1Rheolwr Archwilio 
2Pwyllgor Llywodraethu ac Archwilio 
3Rheoliadau Cyfrifon ac Archwilio (Cymru) 2014 

1.6  Mae'r siarter archwilio mewnol yn ddogfen ffurfiol sy'n cynnwys mandad 
swyddogaeth archwilio mewnol, sefyllfa sefydliadol, perthnasoedd adrodd, cwmpas 
gwaith, mathau o wasanaethau a manylebau eraill. 

1.7  Mae'r Siarter yn nodi'r trefniadau sydd eu hangen ar y swyddogaeth archwilio mewnol 
i gyflawni ei diben. Mae rôl archwilio mewnol yn cynnwys: 

• cefnogi'r gwaith o gyflawni amcanion strategol yr awdurdod drwy ddarparu 

sicrwydd gwrthrychol sy'n seiliedig ar risg ar ddigonolrwydd ac effeithiolrwydd 

llywodraethu, rheoli risg a rheolaethau mewnol 

• hyrwyddo arfer da mewn llywodraethu drwy sicrwydd, cyngor a chyfrannu at 

adolygiad llywodraethu blynyddol yr awdurdod 

• cynghori ar drefniadau llywodraethu, rheoli risg a rheolaeth fewnol ar gyfer 

prosiectau mawr, rhaglenni a newidiadau systemau 

• mynediad at fuddiannau'r awdurdod mewn trefniant cydweithredol a hyd braich 

1.8  Mae'r Safonau Archwilio Mewnol Byd-eang yn nodi sawl elfen allweddol y dylid eu 
cynnwys mewn siarter archwilio mewnol. Mae'r elfennau hyn yn sicrhau bod y 
swyddogaeth archwilio mewnol wedi'i diffinio'n glir ac yn gweithredu'n effeithiol o 
fewn sefydliad. Y prif gydrannau yw: 

Mandad: sy'n nodi'n glir bwrpas a chenhadaeth y swyddogaeth archwilio mewnol. 

Diffiniadau: diffiniad o'r termau 'bwrdd' ac 'uwch reolwyr', at ddibenion y 
swyddogaeth archwilio mewnol. 

Sefyllfa Sefydliadol: yn diffinio sefyllfa archwilio mewnol o fewn y sefydliad, gan 
sicrhau bod ganddo awdurdod ac annibyniaeth ddigonol sy'n cynnwys mynediad 
anghyfyngedig i’r uwch reolwyr a’r bwrdd. 

Perthnasoedd Adrodd: nodi i bwy mae'r swyddogaeth archwilio mewnol yn adrodd, a 
pherthynas adrodd swyddogaethol y Prif Weithredwr Archwilio â'r bwrdd. 

Sgôp y Gwaith: Amlinellu'r ystod o weithgareddau a gwasanaethau a ddarperir gan y 
swyddogaeth archwilio mewnol, gan gynnwys gwasanaethau sicrwydd ac ymgynghori. 

Mathau o Wasanaethau: Manylu ar y mathau penodol o archwiliadau ac adolygiadau 
y bydd y swyddogaeth archwilio mewnol yn eu gweithredu. 

Awdurdod: Rhoi mynediad i'r swyddogaeth archwilio mewnol i'r holl gofnodion, 
personél a phriodweddau ffisegol angenrheidiol i gyflawni ei ddyletswyddau yn 
effeithiol. 

Safonau Proffesiynol: Ymrwymo i gadw at safonau a chod moeseg yr IIA. 

Sicrwydd Ansawdd a Gwella: Cynnwys darpariaethau ar gyfer rhaglenni sicrwydd 
ansawdd a gwella parhaus i gynnal safonau uchel o berfformiad.  

2. ARGYMHELLIAD 

2.1  Gofynnir i'r Pwyllgor Llywodraethu ac Archwilio dderbyn a chymeradwyo cynnwys y 
Mandad a'r Siarter Archwilio Mewnol, i'w gymeradwyo, a chefnogi Archwilio Mewnol 
yn ei weithrediadau. 

SIARTER ARCHWILIO 
MEWNOL  

 

Datganiad o Fwriad 

Rhoi hyder i'r dinesydd a'r Cyngor ar amgylchedd reolaeth a threfniadau llywodraethu'r 

Cyngor drwy adrodd yn annibynnol ac yn wrthrychol i'r Pennaeth Cyllid a'r Pwyllgor 

Llywodraethu ac Archwilio. Mae archwilio mewnol yn cryfhau gallu'r sefydliad i greu, 

amddiffyn, gwarchod a chynnal gwerth drwy ddarparu sicrwydd, cyngor, mewnwelediad a 

rhagwelediad annibynnol, gwrthrychol ac ar sail risg i'r Pwyllgor Llywodraethu ac 

Archwilio a'r Rheolwyr. 

SIARTER ARCHWILIO MEWNOL 

1. DIBEN 

1.1  Mae gwaith Archwilio Mewnol yn cryfhau gallu'r Cyngor i greu, diogelu a chynnal 

gwerth drwy ddarparu sicrwydd, cyngor, mewnwelediad a rhagwelediad annibynnol, 

gwrthrychol ac ar sail risg i'r Pwyllgor Llywodraethu ac Archwilio a'r Rheolwyr.  

 

1.2  Mae Archwilio Mewnol yn cynorthwyo Cyngor Gwynedd i wella: 

• Cyflawni ei amcanion yn llwyddiannus. 

• Prosesau llywodraethu, rheoli risg, a rheolaethau. 

• Gwneud penderfyniadau a goruchwylio. 

• Enw da a hygrededd gyda'i randdeiliaid. 

• Y gallu i wasanaethu buddiannau'r cyhoedd.  

1.3  Mae'r Gwasanaeth Archwilio Mewnol yn fwyaf effeithiol pan: 

• Mae'n cael ei gyflawni gan weithwyr proffesiynol yn unol â'r Safonau Archwilio 

Mewnol Byd-eang a'r gofynion ychwanegol fel y nodir yn Nodyn Cymhwyso'r 

Safonau yn Sector Cyhoeddus y DU, a'r Cod Ymarfer ar gyfer Llywodraethu 

Archwilio Mewnol yn Llywodraeth Leol y DU (y Cod) a gynhyrchwyd gan CIPFA.  

• Mae'r swyddogaeth archwilio mewnol wedi'i lleoli'n annibynnol gydag 

atebolrwydd uniongyrchol i'r Pwyllgor Llywodraethu ac Archwilio. 

• Mae archwilwyr mewnol yn rhydd o ddylanwad diangen ac wedi ymrwymo i 

wneud asesiadau gwrthrychol.  

Rôl a Chyfrifoldebau o fewn y Sector Cyhoeddus 
1.4  Bydd y swyddogaeth Archwilio Mewnol yn y sector cyhoeddus yn canolbwyntio ar:  

• Sicrhau cydymffurfiaeth â chyfreithiau a/neu reoliadau. 

• Nodi cyfleoedd i wella effeithlonrwydd, effeithiolrwydd ac economi prosesau 

a rhaglenni. 

• Penderfynu a yw adnoddau cyhoeddus yn cael eu diogelu'n ddigonol a'u 

defnyddio'n briodol i ddarparu gwasanaethau mewn modd teg. 

• Asesu a yw perfformiad yn cyd-fynd â'i amcanion a'i nodau strategol. 

2. MANDAD ARCHWILIO MEWNOL 

2.1  Mae'r Mandad Archwilio Mewnol yn cyfeirio at awdurdod, rôl a chyfrifoldebau'r 

swyddogaeth archwilio mewnol, a roddir gan y Pwyllgor Llywodraethu ac Archwilio a'r 

ddeddfwriaeth berthnasol. 

 

Awdurdod 

2.2  Mae gofyniad statudol ar gyfer gwasanaeth Archwilio Mewnol mewn Awdurdodau 

Lleol.  Mae hyn ymhlyg yn Adran 151 o Ddeddf Llywodraeth Leol 1972, sy'n ei gwneud 

yn ofynnol i awdurdodau "wneud trefniadau ar gyfer gweinyddu eu materion ariannol 

yn briodol a byddant yn sicrhau bod gan un o'u swyddogion gyfrifoldeb am weinyddu'r 

materion hynny". 

 

2.3  Mae Rheoliadau Cyfrifon ac Archwilio (Cymru) 2014 yn datgan: 

(1) Rhaid i gorff perthnasol gynnal system ddigonol ac effeithiol o archwilio 

mewnol o’i gofnodion cyfrifyddu a’i system o reoli mewnol.  

(2)  Rhaid i unrhyw swyddog neu aelod o’r corff hwnnw, os yw’r corff yn ei gwneud 

yn ofynnol—  

(a) trefnu bod unrhyw ddogfennau’r corff sy’n ymwneud â’i gofnodion 

cyfrifyddu a chofnodion eraill ar gael fel y mae’n ymddangos i’r corff 

hwnnw ei fod yn angenrheidiol at ddibenion yr archwiliad; a 

(b) rhoi i’r corff y cyfryw wybodaeth ac esboniad y mae’r corff hwnnw’n 

ystyried eu bod yn angenrheidiol at y diben hwnnw. 

(3)  Rhaid i gorff perthnasol mwy, o leiaf unwaith ym mhob blwyddyn, gynnal 

adolygiad o effeithiolrwydd ei archwiliad mewnol.  

(4)  Rhaid ystyried canfyddiadau’r adolygiad y cyfeirir ato ym mharagraff (3), fel 

rhan o’r ystyriaeth o’r system o reoli mewnol y cyfeirir ati yn rheoliad 5(3), gan 

y pwyllgor neu’r corff y cyfeirir ato yn y paragraff hwnnw. 

 

2.4  Ymhellach, mae Mesur Llywodraeth Leol (Cymru) 2011, fel y'i diwygiwyd gan Ddeddf 

Llywodraeth Leol ac Etholiadau (Cymru) 2021, yn ei gwneud yn ofynnol penodi 

Pwyllgor Llywodraethu ac Archwilio i oruchwylio trefniadau archwilio mewnol ac 

allanol yr awdurdod.  

2.5 Mae awdurdod y swyddogaeth archwilio mewnol yng Nghyfansoddiad y Cyngor a'r 

Siarter Archwilio Mewnol. Mae gan y Swyddogaeth Archwilio Mewnol awdurdod i:  

• Gael mynediad llawn a digyfyngedig i'r holl swyddogaethau, data, 

cofnodion, gwybodaeth, eiddo ffisegol a phersonél sy'n berthnasol i 

gyflawni cyfrifoldebau archwilio mewnol. Mae Archwilwyr Mewnol yn 

atebol am gyfrinachedd a chofnodion a gwybodaeth diogelu. 

• Dyrannu adnoddau, gosod amlder, dewis pynciau, pennu cwmpas gwaith, 

cymhwyso technegau, a chyfathrebu i gyflawni amcanion y swyddogaeth. 

• Cael cymorth gan bersonél angenrheidiol y Cyngor a gwasanaethau 

arbenigol eraill o'r tu mewn neu'r tu allan i'r Cyngor i gwblhau 

gwasanaethau archwilio mewnol. 

2.6  Mae Rheolau Gweithdrefn Ariannol y Cyngor yn cynnwys darpariaeth ar gyfer 

gwasanaeth Archwilio Mewnol o fewn yr awdurdod: 

16.12             ARCHWILIO MEWNOL 
 
PWRPAS: 

Mae Adran 151 o Ddeddf Llywodraeth Leol 1972 yn mynegi'r gofyniad am 

swyddogaeth archwilio fewnol ac felly swyddogaeth werthuso annibynnol a 

gwrthrychol yw hi a sefydlwyd gan yr awdurdod er mwyn adolygu'r system reoli 

fewnol. 

16.12.1        Bydd archwiliad mewnol parhaus, o dan reolaeth a chyfarwyddyd 

annibynnol y Pennaeth Cyllid, i gyfrifon a gweithgareddau ariannol 

ac eraill y Cyngor, yn unol â'r Rheoliadau Cyfrifon ac Archwilio. 

16.12.2           Gweithredir y swyddogaeth Archwilio Mewnol hyd ag y bo modd yn 

unol â'r Safonau Archwilio Mewnol Byd-eang. Y Rheolwr Archwilio 

yw'r "Prif Weithredwr Archwilio" dynodedig yn unol â'r Safonau. 

16.12.3               Paratoir Siarter Archwilio Mewnol a gaiff ei chymeradwyo a'i hadolygu 

gan y Pwyllgor Llywodraethu ac Archwilio. 

16.12.4        Fel arfer, bydd y Rheolwr Archwilio yn adrodd yn uniongyrchol i'r 

Pennaeth Cyllid. Fodd bynnag, caiff hefyd adrodd i , a chael troi at y 

Prif Weithredwr, y Cyfarwyddwr Corfforaethol perthnasol, y 

Swyddog Monitro a Chadeirydd y Pwyllgor Llywodraethu ac 

Archwilio os yw hynny’n angenrheidiol yn ei dyb ef/hi mewn 

amgylchiadau neilltuol.  

16.12.5             Bydd gan y Pennaeth Cyllid a'r Rheolwr Archwilio, neu eu cynrychiolydd 

cydnabyddedig, awdurdod:- 

(a)         i fynd i mewn i unrhyw adeilad, tir neu safle contractio eiddo’r 

Cyngor ar unrhyw amser rhesymol; 

(b)    i gael gweld yr holl gofnodion, dogfennau a llythyrau sy'n 

ymwneud ag unrhyw drafodiad ariannol neu drafodion eraill 

o eiddo’r Cyngor; 

(c)        i ofyn am, a derbyn esboniadau sy'n angenrheidiol, yn ei dyb 

ef/hi, ar unrhyw fater sy'n cael ei archwilio; 

(d)      i ofyn i unrhyw un sy’n gweithio i’r Cyngor ddangos unrhyw 

arian parod, nwyddau neu eiddo arall yn perthyn i’r Cyngor 

sydd yn ei ofal. 

16.12.6               Bydd y Pennaeth Cyllid yn cytuno ar y cynlluniau archwilio canoldymor 

a blynyddol a baratowyd gan y Rheolwr Archwilio ac sy'n ystyried 

nodweddion a risgiau perthynol y gweithgareddau dan sylw. Bydd y  

Pwyllgor Llywodraethu ac Archwilio yn cymeradwyo’r cynlluniau. 

16.12.7  Bydd pob swyddog priodol yn ystyried ac yn ymateb i 

ddarganfyddiadau'r adroddiadau archwilio. Bydd Prif Swyddogion yn 

gofalu bod unrhyw weithgaredd a gytunwyd arno i liniaru’r risgiau a 

amlygwyd yn yr archwiliad wedi'u gwireddu yn amserol ac effeithlon 

yn unol â'r cynllun gweithredu a gytunwyd. 

16.12.8     Bydd y Rheolwr Archwilio yn adrodd yn rheolaidd i'r Pwyllgor 

Llywodraethu ac Archwilio: 

(a) Ar ganlyniadau'r gwaith Archwilio Mewnol yn ystod y cyfnod                                                                                                                                                          

                      blaenorol. 

                          (b)  Am unrhyw wendidau rheolaeth sylweddol a ddarganfuwyd 

neu a archwiliwyd. 

                          (c)  Am unrhyw weithrediad cytunedig na wireddwyd o fewn 

amserlen a gytunwyd, lle byddai methiant i weithredu wedi 

ymestyn gwendid rheoli sylweddol. 

                        (ch)  Cynnydd ar gwblhau Cynllunio Archwilio Mewnol ar gyfer y 

flwyddyn gyfredol.                                                                                           

 

  

Annibyniaeth, Sefyllfa a Pherthnasoedd Adrodd 

2.7  Mae'r Safonau'n cynnwys terminoleg y mae angen ei diffinio'n glir yn y Siarter leol, sef 

y "Bwrdd", y "Prif Weithredwr Archwilio" a'r "Uwch Reolwyr". 

 

"Bwrdd" 

Mae'r Safonau yn diffinio'r Bwrdd fel "y corff lefel uchaf sy'n gyfrifol am 

lywodraethu".  
 

Yn unol â Chynllun Dirprwyo'r Cyngor, mae ystyried ac ymateb i adroddiadau gan y 

Gwasanaeth Archwilio Mewnol yn swyddogaeth sydd wedi'i dirprwyo i'r Pwyllgor 

Llywodraethu ac Archwilio.   

 

At ddibenion y Siarter Archwilio Mewnol hon, felly, mae'r Pwyllgor Llywodraethu ac 

Archwilio yn ymgymryd â'r rôl "Bwrdd" yng Nghyngor Gwynedd er mwyn bodloni 

gofynion y Safonau. 

 

"Prif Weithredwr Archwilio" 

Y Rheolwr Archwilio yw'r "Prif Weithredwr Archwilio" yn unol â'r derminoleg yn y 

Safonau. 

"Uwch Reolwyr" 

Diffinnir "Uwch Reolwyr" fel "lefel uchaf o reolaeth weithredol sefydliad sy'n atebol 

i'r bwrdd yn y pen draw am weithredu penderfyniadau strategol y sefydliad, fel arfer 

grŵp o bersonau sy'n cynnwys y prif swyddog gweithredol neu bennaeth y 

sefydliad". 

 

2.8  Bydd y Rheolwr Archwilio yn cael ei leoli ar lefel yn y sefydliad sy'n galluogi i 

wasanaethau a chyfrifoldebau archwilio mewnol gael eu cyflawni heb ymyrraeth gan 

reolwyr, a thrwy hynny sefydlu annibyniaeth y swyddogaeth archwilio mewnol.  

 

2.9  Yng Nghyngor Gwynedd, y Pennaeth Cyllid yw'r swyddog sy'n gyfrifol am "weinyddu 

materion ariannol y Cyngor yn briodol" yn unol ag adran 151 o Ddeddf Llywodraeth 

Leol 1972.  O ganlyniad, mae Archwilio Mewnol wedi'i leoli o fewn Cyllid. 

 

2.10 Yng nghyd-destun cyfathrebu canlyniadau'r gwaith archwilio mewnol a thrafod y 

cynllun gwaith, mae'r Rheolwr Archwilio yn atebol i'r Pennaeth Cyllid, ond mae 

ganddo/ganddi'r rhyddid i adrodd yn uniongyrchol i'r Prif Weithredwr, y Cyfarwyddwr 

Corfforaethol perthnasol, y Swyddog Monitro neu'r Pwyllgor Llywodraethu ac 

Archwilio os yw ef/hi o'r farn bod hyn yn angenrheidiol, ac yn ymarferol, y Rheolwr 

Archwilio sy'n rhyddhau'r holl adroddiadau i gwsmeriaid Archwilio Mewnol. 

 

2.11  Bydd y Rheolwr Archwilio yn cadarnhau i'r Pwyllgor Llywodraethu ac Archwilio, o leiaf 

bob blwyddyn, annibyniaeth sefydliadol y swyddogaeth archwilio mewnol. Os nad 

yw'r strwythur llywodraethu yn cefnogi annibyniaeth sefydliadol, bydd y Rheolwr 

Archwilio yn dogfennu nodweddion y strwythur llywodraethu sy'n cyfyngu ar 

annibyniaeth ac unrhyw fesurau diogelu a ddefnyddir i gyflawni'r egwyddor o 

annibyniaeth.  

 

2.12  Bydd y Rheolwr Archwilio yn datgelu i'r Pwyllgor Llywodraethu ac Archwilio unrhyw 

ymyrraeth y mae archwilwyr mewnol yn eu hwynebu mewn perthynas â chwmpas, 

perfformiad neu gyfathrebu gwaith a chanlyniadau archwilio mewnol. Bydd y 

datgeliad yn cynnwys cyfathrebu goblygiadau ymyrraeth o'r fath ar effeithiolrwydd a 

gallu'r swyddogaeth archwilio mewnol i gyflawni ei mandad.  

 

2.13  Yn unol â Chod Ymarfer CIPFA ar gyfer Llywodraethu Archwilio Mewnol yn 

Llywodraeth Leol y DU (2025) ar ran y rhai sy'n gyfrifol am lywodraethu, mae'r uwch 

reolwyr wedi sefydlu a gwneud trefniadau i ddiogelu annibyniaeth archwilio mewnol. 

Mae'r trefniadau hyn yn cynnwys:  

• Sicrhau bod mynediad archwilio mewnol at staff a chofnodion, fel y nodir yn 

y rheoliadau a'r siarter, yn gweithredu'n rhydd ac heb unrhyw ymyrraeth i'w 

gwmpas, cynnal gweithgareddau na chyfathrebu canlyniadau.  

• Sicrhau bod y Rheolwr Archwilio yn adrodd ei hun i'r Pwyllgor Llywodraethu 

ac Archwilio ar waith archwilio mewnol.  

• Darparu cyfleoedd i'r Rheolwr Archwilio gwrdd â'r Pwyllgor Llywodraethu 

ac Archwilio heb uwch reolwyr yn bresennol. Rhaid cynnal o leiaf un cyfarfod 

o'r fath bob blwyddyn. 

• Pan fydd amhariadau gwirioneddol neu bosibl i annibyniaeth archwilio 

mewnol, bydd uwch reolwyr yn gweithio gyda'r Rheolwr Archwilio i'w dileu 

neu eu lleihau neu sicrhau bod mesurau diogelwch yn gweithredu'n 

effeithiol. 

• Cydnabod, os oes gan y Rheolwr Archwilio rolau a chyfrifoldebau 

ychwanegol y tu hwnt i archwilio mewnol neu os cynigir rolau newydd, y 

gallai hynny effeithio ar annibyniaeth a pherfformiad archwilio mewnol, y 

bydd yr effaith yn cael ei thrafod gyda'r Rheolwr Archwilio a cheisir barn y 

Pwyllgor Llywodraethu ac Archwilio.  

• Lle bo angen, rhaid i uwch reolwyr roi mesurau diogelu priodol i amddiffyn 

annibyniaeth archwilio mewnol a chefnogi cydymffurfiaeth â safonau 

proffesiynol. 

2.14  Mewn llywodraeth leol, bydd uwch reolwyr yn ymgymryd â materion sy'n ymwneud â 

phenodi, dileu, cydnabyddiaeth ariannol a gwerthuso perfformiad y Rheolwr 

Archwilio, ond ni ddylid defnyddio'r trefniadau hyn i danseilio annibyniaeth archwilio 

mewnol. Dylai'r Pwyllgor Llywodraethu ac Archwilio ddarparu adborth ar y swydd 

ddisgrifiad arfaethedig a dylai gwerthusiad perfformiad y Rheolwr Archwilio gynnwys 

adborth gan gadeirydd y Pwyllgor Llywodraethu ac Archwilio.  

 

2.15  Rhaid i'r Pwyllgor Llywodraethu ac Archwilio gefnogi annibyniaeth archwilio mewnol 

drwy adolygu effeithiolrwydd mesurau diogelu o leiaf bob blwyddyn, gan gynnwys 

unrhyw faterion neu bryderon ynghylch annibyniaeth a godir gan y Rheolwr Archwilio. 

Rhaid i'r Rheolwr Archwilio gael yr hawl i gael mynediad at gadeirydd y Pwyllgor 

Llywodraethu ac Archwilio ar unrhyw adeg. Gall y Pwyllgor Llywodraethu ac Archwilio 

godi pryderon am annibyniaeth archwilio mewnol i'r rhai sy'n gyfrifol am lywodraethu. 

Newidiadau i'r Mandad a'r Siarter Archwilio Mewnol  

2.16  Gall amgylchiadau gyfiawnhau trafodaeth ddilynol rhwng y Rheolwr Archwilio, y 

Pwyllgor Llywodraethu ac Archwilio, a'r uwch reolwyr ar y mandad archwilio mewnol 

neu agweddau eraill ar y Siarter archwilio mewnol. Gall amgylchiadau o'r fath 

gynnwys, ond heb fod yn gyfyngedig i:  

•  Newid sylweddol yn y Safonau Archwilio Mewnol Byd-eang. 

• Ad-drefnu sylweddol o fewn y sefydliad.  

•  Newidiadau sylweddol i'r Rheolwr Archwilio, y Pwyllgor Llywodraethu ac 

Archwilio, a/neu'r uwch reolwyr.  

•  Newidiadau sylweddol i strategaethau, amcanion, proffil risg y sefydliad, 

neu'r amgylchedd y mae'r sefydliad yn gweithredu ynddo.  

•  Cyfreithiau neu reoliadau newydd a allai effeithio ar natur a/neu gwmpas 

gwasanaethau archwilio mewnol. 

 

3. Goruchwyliaeth y Pwyllgor Llywodraethu ac Archwilio 

3.1  Mae Cylch Gorchwyl y Pwyllgor Llywodraethu ac Archwilio yn nodi ei gyfrifoldeb i 

“ddarparu ffocws annibynnol a lefel uchel ar ddigonolrwydd trefniadau llywodraethu, 

risg a rheoli. Mae ei rôl wrth sicrhau bod digon o sicrwydd dros lywodraethu, risg a 

rheolaeth yn rhoi mwy o hyder i'r Cyngor bod y trefniadau hynny'n effeithiol”. 

 

3.2  Er mwyn sefydlu, cynnal a sicrhau bod gan swyddogaeth Archwilio Mewnol y Cyngor 

ddigon o awdurdod i gyflawni ei ddyletswyddau, bydd y Pwyllgor Llywodraethu ac 

Archwilio yn: 

• Trafod gyda'r Rheolwr Archwilio a'r uwch reolwyr, fel y bo'n briodol, 

awdurdod, rôl, cyfrifoldebau, cwmpas a gwasanaethau (sicrwydd a/neu 

gyngor) y swyddogaeth Archwilio Mewnol. 

• Sicrhau bod gan y Rheolwr Archwilio fynediad digyfyngedig i'r Pwyllgor 

Llywodraethu ac Archwilio ac yn rhyngweithio â'r Pwyllgor Llywodraethu ac 

Archwilio, gan gynnwys mewn cyfarfod preifat heb uwch reolwyr yn 

bresennol. 

• Trafod gyda'r Rheolwr Archwilio a'r uwch reolwyr pynciau eraill y dylid eu 

cynnwys yn y Siarter Archwilio Mewnol. 

• Cymeradwyo siarter y swyddogaeth archwilio mewnol, sy'n cynnwys y 

mandad archwilio mewnol a chwmpas a mathau o wasanaethau archwilio 

mewnol. 

• Adolygu'r siarter archwilio mewnol o bryd i'w gilydd gyda'r Rheolwr Archwilio 

i ystyried newidiadau sy'n effeithio ar y sefydliad, megis cyflogi prif 

weithredwr archwilio newydd (rheolwr archwilio) neu newidiadau yn y math, 

difrifoldeb a rhyng-ddibyniaeth risgiau i'r sefydliad; a chymeradwyo'r siarter 

archwilio mewnol. 

• Cymeradwyo'r cynllun archwilio mewnol sy'n seiliedig ar risg. 

• Ystyried digonolrwydd adnoddau archwilio mewnol. 

• Cydweithio ag uwch reolwyr ar y cymwysterau a'r cymwyseddau a ddisgwylir 

gan y Rheolwr Archwilio i sicrhau cydymffurfiaeth â'r Safonau Archwilio 

Mewnol Byd-eang, Nodyn Cymhwyso'r Safonau yn Sector Cyhoeddus y DU, a 

Chod Ymarfer CIPFA ar gyfer Llywodraethu Archwilio Mewnol yn Llywodraeth 

Leol y DU. 

• Rhoi mewnbwn i'r uwch reolwyr ar werthuso perfformiad y Rheolwr 

Archwilio.  

• Derbyn cyfathrebiadau gan y Rheolwr Archwilio am y swyddogaeth archwilio 

mewnol gan gynnwys ei berfformiad mewn perthynas â'i gynllun. 

• Sicrhau bod rhaglen sicrhau ansawdd a gwella wedi'i sefydlu a'i hadolygu'n 

flynyddol. 

• Gwneud ymholiadau priodol i'r uwch reolwyr a'r Rheolwr Archwilio i 

benderfynu a yw cwmpas neu gyfyngiadau adnoddau yn amhriodol. 

• Trafod gyda'r Rheolwr Archwilio a'r uwch reolwyr yr "amodau hanfodol" a 

ddisgrifir yn y Safonau Archwilio Mewnol Byd-eang. 

 

4. Cyfrifoldebau Rheolwr Archwilio 

Moeseg a Phroffesiynoldeb  

4.1  Bydd y Rheolwr Archwilio yn sicrhau bod archwilwyr mewnol yn: 

• Cydymffurfio â'r Safonau Byd-eang, y Nodyn Cymhwyso a'r Cod Ymarfer gan 

gynnwys egwyddorion Moeseg a Phroffesiynoldeb: uniondeb, gwrthrychedd, 

cymhwysedd, gofal proffesiynol dyledus, a chyfrinachedd. (Gweler Atodiad A). 

• Cydymffurfio â Saith Egwyddor Bywyd Cyhoeddus (Egwyddorion Nolan), 

(anhunanoldeb, uniondeb, gwrthrychedd, atebolrwydd, gonestrwydd ac 

arweinyddiaeth). 

• Bydd yn ofynnol i bob archwilydd mewnol lofnodi Datganiad Annibyniaeth 

Archwilydd bob blwyddyn sy'n ymgorffori'r ddyletswydd i gadw at y Saith 

Egwyddor Bywyd Cyhoeddus. 

• Deall, parchu, cwrdd a chyfrannu at ddisgwyliadau cyfreithlon a moesegol y 

sefydliad a gallu cydnabod ymddygiad sy'n groes i'r disgwyliadau hynny.  

• Annog a hyrwyddo diwylliant sy'n seiliedig ar foeseg yn y sefydliad.  

• Adrodd ymddygiad sefydliadol sy'n anghyson â disgwyliadau moesegol y 

sefydliad, fel y disgrifir mewn polisïau a gweithdrefnau perthnasol.  

Gwrthrychedd 

4.2  Bydd y Rheolwr Archwilio yn sicrhau bod y swyddogaeth archwilio mewnol yn parhau 

i fod yn rhydd o bob amodau sy'n bygwth gallu archwilwyr mewnol i gyflawni eu 

cyfrifoldebau mewn modd diduedd, gan gynnwys materion dewis ymgysylltu, 

cwmpas, gweithdrefnau, amlder, amseru, a chyfathrebu.   

4.3  Os yw'r Rheolwr Archwilio yn penderfynu y gall gwrthrychedd gael ei amharu mewn 

gwirionedd neu ymddangosiad, bydd manylion yr amhariad yn cael eu datgelu i 

bartïon priodol.  

 

4.4  Bydd archwilwyr mewnol yn cynnal agwedd feddyliol ddiduedd sy'n caniatáu iddynt 

gyflawni ymrwymiadau yn wrthrychol fel eu bod yn credu yn eu cynnyrch gwaith, nad 

ydynt yn peryglu ansawdd, ac nad ydynt yn darostwng eu barn ar faterion archwilio i 

eraill, naill ai mewn gwirionedd neu ymddangosiad.  

 

4.5  Ni fydd gan archwilwyr mewnol unrhyw gyfrifoldeb gweithredol uniongyrchol nac 

awdurdod dros unrhyw un o'r gweithgareddau y maent yn eu hadolygu. Yn unol â 

hynny, ni fydd archwilwyr mewnol yn gweithredu rheolaethau mewnol, yn datblygu 

gweithdrefnau, yn gosod systemau, nac yn cymryd rhan mewn gweithgareddau eraill 

a allai amharu ar eu barn, gan gynnwys:  

•  Asesu gweithrediadau penodol yr oedd ganddynt gyfrifoldeb amdanynt yn 

ystod y flwyddyn flaenorol.  

•  Cyflawni dyletswyddau gweithredol i'r Cyngor neu ei gysylltiedigion.  

• Cychwyn neu gymeradwyo trafodion allanol i'r swyddogaeth archwilio 

mewnol.  

•  Cyfarwyddo gweithgareddau unrhyw weithiwr y Cyngor nad yw'n cael ei 

gyflogi gan y swyddogaeth archwilio mewnol, ac eithrio lle mae gweithwyr 

o'r fath wedi'u neilltuo'n briodol i dimau archwilio mewnol neu i 

gynorthwyo archwilwyr mewnol. 

 

4.6 Bydd archwilwyr mewnol yn:  

•  Datgelu amhariadau annibyniaeth neu wrthrychedd, mewn gwirionedd neu 

ymddangosiad i bartïon priodol pob blwyddyn o leiaf, i'r Rheolwr Archwilio, 

y Pwyllgor Llywodraethu ac Archwilio, y rheolwyr neu eraill.  

•  Arddangos gwrthrychedd proffesiynol wrth gasglu, gwerthuso a 

chyfathrebu gwybodaeth.  

•  Gwneud asesiadau cytbwys o'r holl ffeithiau ac amgylchiadau sydd ar gael 

ac yn berthnasol.  

•  Cymryd rhagofalon angenrheidiol i osgoi gwrthdaro buddiannau, rhagfarn, 

a dylanwad gormodol. 

 Rheoli'r Swyddogaeth Archwilio Mewnol 

4.7 Mae gan y Rheolwr Archwilio gyfrifoldeb i:  

•  Ddatblygu cynllun archwilio mewnol, bob blwyddyn o leiaf, sy'n seiliedig ar 

risg sy'n ystyried mewnbwn y Pwyllgor Llywodraethu ac Archwilio a'r uwch 

reolwyr. Trafod y cynllun gyda'r Pwyllgor Llywodraethu ac Archwilio a'r 

uwch reolwyr a chyflwyno'r cynllun i'r Pwyllgor Llywodraethu ac Archwilio 

i'w adolygu a'i gymeradwyo.  

•  Cyfathrebu effaith cyfyngiadau adnoddau ar y cynllun archwilio mewnol i'r 

Pwyllgor Llywodraethu ac Archwilio a'r uwch reolwyr.  

•  Adolygu ac addasu'r cynllun archwilio mewnol, yn ôl yr angen, mewn 

ymateb i newidiadau ym musnes, risgiau, gweithrediadau, rhaglenni, 

systemau a rheolaethau'r Cyngor.  

•  Cyfathrebu â'r Pwyllgor Llywodraethu ac Archwilio a'r uwch reolwyr os oes 

newidiadau interim sylweddol i'r cynllun archwilio mewnol.  

•  Sicrhau bod ymrwymiadau archwilio mewnol yn cael eu cyflawni, eu 

dogfennu a'u cyfathrebu yn unol â'r Safonau Archwilio Mewnol Byd-eang a 

chyfreithiau a/neu reoliadau.  

•  Dilyn canfyddiadau ymgysylltu a chadarnhau gweithrediad argymhellion 

neu gynlluniau gweithredu a chyfathrebu canlyniadau'r gwasanaethau 

archwilio mewnol i'r Pwyllgor Llywodraethu ac Archwilio ac uwch reolwyr o 

bryd i'w gilydd ac ar gyfer pob ymgysylltiad fel bo'n briodol.  

•  Sicrhau bod y swyddogaeth archwilio mewnol gyda'i gilydd yn meddu ar 

neu'n cael y wybodaeth, y sgiliau a'r cymwyseddau a'r cymwysterau eraill 

sydd eu hangen i fodloni gofynion y Safonau Archwilio Mewnol Byd-eang a 

chyflawni'r mandad archwilio mewnol.  

•  Adnabod ac ystyried tueddiadau a materion sy'n dod i'r amlwg a allai 

effeithio ar y Cyngor a chyfathrebu â'r Pwyllgor Llywodraethu ac Archwilio 

ac uwch reolwyr fel bo'n briodol.  

•  Ystyried tueddiadau sy'n dod i'r amlwg ac arferion llwyddiannus mewn 

archwilio mewnol.  

•  Sefydlu a sicrhau cadw at fethodolegau sydd wedi'u cynllunio i lywio'r 

swyddogaeth archwilio mewnol.  

•  Sicrhau cadw at bolisïau a gweithdrefnau perthnasol y Cyngor oni bai bod 

polisïau a gweithdrefnau o'r fath yn gwrthdaro â'r siarter archwilio mewnol 

neu'r Safonau Archwilio Mewnol Byd-eang. Bydd unrhyw wrthdaro o'r fath 

yn cael eu datrys neu eu dogfennu a'u cyfathrebu i'r Pwyllgor Llywodraethu 

ac Archwilio a'r uwch reolwyr.  

•  Cydlynu gweithgareddau ac ystyried dibynnu ar waith darparwyr mewnol ac 

allanol eraill o wasanaethau sicrwydd a chynghori. Os nad yw'r Rheolwr 

Archwilio yn gallu cyflawni lefel briodol o gydlynu, rhaid cyfathrebu'r mater 

i'r uwch reolwyr ac os oes angen ei gyfeirio i'r Pwyllgor Llywodraethu ac 

Archwilio. 

 

4.8  Er mwyn hwyluso gwaith y Pwyllgor Llywodraethu ac Archwilio, bydd y Rheolwr 

Archwilio yn: 

• Mynychu cyfarfod y pwyllgor a chyfrannu at y rhaglen 

• Cymryd rhan yn adolygiad y pwyllgor o'i gylch gwaith a'i effeithiolrwydd ei 

hun 

• Ceisio sicrhau bod y pwyllgor yn derbyn ac yn deall dogfennau sy'n disgrifio 

sut y bydd archwilio mewnol yn cyflawni ei amcanion (e.e. y cynllun seiliedig 

ar risg, rhaglenni gwaith blynyddol, adroddiadau cynnydd) 

 

Cyfathrebu  

4.9 Bydd y Rheolwr Archwilio yn adrodd yn rheolaidd (ar gyfnodau y cytunwyd arnynt) i'r 

Pwyllgor Llywodraethu ac Archwilio a'r uwch reolwyr ynglŷn â:  

• Mandad y swyddogaeth archwilio mewnol a Siarter Archwilio Mewnol.  

• Y cynllun archwilio mewnol a pherfformiad mewn perthynas â'i gynllun.  

• Diwygiadau sylweddol i'r cynllun archwilio mewnol.  

• Amhariadau posib i annibyniaeth, gan gynnwys datgeliadau perthnasol fel 

bo'n berthnasol.  

• Canlyniadau'r rhaglen sicrwydd a gwella ansawdd, sy'n cynnwys 

cydymffurfiaeth y swyddogaeth archwilio mewnol â Safonau Archwilio 

Mewnol Byd-eang yr IIA a chynlluniau gweithredu i fynd i'r afael â diffygion 

a chyfleoedd i wella'r swyddogaeth archwilio mewnol.  

• Amlygiad risg sylweddol a materion rheoli, gan gynnwys risgiau twyll, 

materion llywodraethu, a meysydd ffocws eraill ar gyfer y Pwyllgor 

Llywodraethu ac Archwilio a allai ymyrryd â chyflawni amcanion strategol y 

Cyngor.  

• Canlyniadau gwasanaethau sicrwydd a chynghori.  

• Gofynion adnoddau.  

• Ymatebion rheolwyr i risg y mae'r swyddogaeth archwilio mewnol yn pennu 

ei bod yn annerbyniol neu dderbyn risg sydd y tu hwnt i archwaeth risg y 

Cyngor 

• Casgliad sicrwydd blynyddol i'w ddefnyddio gan y Pwyllgor Llywodraethu ac 

Archwilio yn yr adroddiad blynyddol i'r Cyngor Llawn. 

4.10 Bydd adroddiad ffurfiol yn cael ei ysgrifennu ar gyfer y rhan fwyaf o aseiniadau 

archwilio, ac eithrio rhai archwiliadau bach lle na ddarganfuwyd gwendidau sylweddol 

a lle nad oedd angen adroddiad archwilio llawn.  Yn yr achosion hyn, bydd memoranda 

yn cael eu hanfon at y swyddogion perthnasol. 

 

4.11  Lle'n briodol, bydd pob adroddiad yn cael ei gosod mewn un o bedair lefel sicrwydd. 

Bydd y lefel sicrwydd a ddarperir yn seiliedig ar werthusiad o'r amgylchedd reolaeth 

fewnol a nifer y risgiau a adnabuwyd ynghyd â'u sgôr risg. 

 

 Bydd y sgôr risg gyfredol yn syrthio i un o bedwar categori risg sef: 

LEFEL  RISG SGÔR 

UCHEL IAWN 20 – 25 

UCHEL 12 – 16 

CANOLIG 6 - 10 

ISEL 1 - 5 

 
4.12  Mae lefelau cyffredinol yr archwiliadau fel y dangosir yn y tabl isod:  

LEFEL 
SICRWYDD 

DIFFINIAD 

UCHEL 
Gellir datgan sicrwydd priodoldeb gan y gellir dibynnu ar y rheolaethau 
mewnol mewn lle i gyflawni amcanion. 

DIGONOL 
Mae rheolaethau mewn lle i gyflawni amcanion ond bod agweddau lle 
gellir tynhau ar y trefniadau i liniaru'r risgiau ymhellach. 

CYFYNGEDIG 
Er bod rheolaethau yn eu lle, mae angen gwella cydymffurfiaeth â’r 
rheolaethau a/neu gyflwyno rheolaethau newydd i leihau'r risgiau mae'r 
gwasanaeth yn agored iddynt. 

DIM SICRWYDD 
Ystyrir bod y rheolaethau sydd yn eu lle yn annigonol gyda methiant i 
gyflawni amcanion. 

 

Mae'r defnydd o lefelau sicrwydd yn debygol o fod yn llai priodol ar gyfer adroddiadau 

sydd wedi'u paratoi yn dilyn ymchwiliad arbennig, neu ar gyfer gwaith sy'n cynnwys 

agweddau "ymgynghori". 

 

4.13  Ar ôl cwblhau'r gwaith archwilio, paratoir adroddiad drafft o'r darganfyddiadau yn 

ogystal ag unrhyw feysydd o risgiau a adnabuwyd ar gyfer y rheolwyr perthnasol fel 

bod ganddynt gyfle i ystyried y darganfyddiadau a datrysiadau posibl i liniaru risgiau a 

chywiro unrhyw wallau ffeithiol.  Rhoddir cyfnod o 2-3 wythnos i reolwyr ymateb i'r 

drafft, ond ystyrir cyfnod hirach os derbynnir cais am estyniad.  Os na dderbynnir 

ymateb erbyn y dyddiad penodedig, tybir bod yr adroddiad yn dderbyniol a bydd 

adroddiad terfynol yn cael ei gyhoeddi.  Os derbynnir sylwadau, bydd y rhain yn cael 

eu hystyried (a gellir addasu'r adroddiad drafft neu beidio) cyn rhyddhau’r adroddiad 

terfynol. Os nad oes cytundeb i liniaru risg(iau), bydd hynny'n derbyn sylw yn yr 

adroddiad terfynol. 

4.14  Ar ôl cyfnod priodol, bydd Archwilio Mewnol yn cynnal profion dilynol i sicrhau bod yr 

hyn y cytunwyd arnynt yn weithredol. Bydd canlyniadau'r gwaith dilynol yn cael eu 

hadrodd i'r Prif Swyddogion a'r Pwyllgor Llywodraethu ac Archwilio. 

  

5. Rhaglen Sicrwydd Ansawdd a Gwella 

5.1 Bydd y Rheolwr Archwilio yn datblygu, gweithredu a chynnal Rhaglen Sicrwydd 

Ansawdd a Gwella (QAIP) sy'n cwmpasu pob agwedd o'r swyddogaeth archwilio 

mewnol. Bydd y QAIP yn cynnwys asesiadau allanol a mewnol o gydymffurfiaeth y 

swyddogaeth archwilio mewnol â'r Safonau Archwilio Mewnol Byd-eang a'r Cod 

Ymarfer, yn ogystal â mesur perfformiad i asesu cynnydd y swyddogaeth archwilio 

mewnol tuag at gyflawni ei hamcanion a hyrwyddo gwelliant parhaus.   

 

5.2  Bydd y rhaglen hefyd yn asesu cydymffurfiaeth â chyfreithiau a/neu reoliadau sy'n 

berthnasol i archwilio mewnol megis Nodyn Cymhwyso Gosodwyr Safonau Archwilio 

Mewnol Perthnasol (RIASS) a Chod Ymarfer CIPFA.  

 

5.3  Os yw'n berthnasol, bydd yr asesiad yn cynnwys cynlluniau i fynd i'r afael â diffygion a 

chyfleoedd gwella'r swyddogaeth archwilio mewnol.  

 

5.4  Yn flynyddol, bydd y Rheolwr Archwilio yn cyfathrebu â'r Pwyllgor Llywodraethu ac 

Archwilio a'r uwch reolwyr am Raglen Sicrwydd Ansawdd a Gwella y swyddogaeth 

archwilio mewnol, gan gynnwys canlyniadau hunanasesu mewnol (monitro parhaus a 

hunanasesu cyfnodol) ac asesiadau allanol.  

 

5.5  Bydd asesiadau allanol yn cael eu cynnal o leiaf unwaith bob pum mlynedd gan aseswr 

neu dîm asesu annibynnol sydd â chymwysterau priodol o'r tu allan i'r Cyngor. 

 

6. Cwmpas a Mathau o Wasanaethau Archwilio Mewnol 

6.1  Mae cwmpas archwilio mewnol yn cwmpasu holl ehangder y sefydliad, gan gynnwys 

holl weithgareddau, asedau a phersonél y Cyngor. 

 

6.2 Mae cwmpas gweithgareddau archwilio mewnol hefyd yn cwmpasu, ond heb fod yn 

gyfyngedig i:  

•  Archwiliad gwrthrychol o dystiolaeth i ddarparu sicrwydd a chyngor 

annibynnol i'r rheolwyr a'r pwyllgor Llywodraethu ac Archwilio ar reoli risg, 

llywodraethu a rheolaethau mewnol.  

•  Darparu gwasanaeth archwilio o ansawdd, annibynnol a gwrthrychol sy'n 

diwallu anghenion y Cyngor yn effeithiol, yn ychwanegu gwerth, yn gwella 

gweithrediadau ac yn helpu i ddiogelu adnoddau cyhoeddus.  

•  Cynorthwyo i sicrhau bod amcanion y Cyngor yn cael eu cyflawni.  

•  Darparu cyngor a chefnogaeth i reolwyr er mwyn galluogi i amgylchedd 

rheoli effeithiol gael ei gynnal. 

•  Hyrwyddo diwylliant gwrth-dwyll, gwrth-lwgrwobrwyo a gwrth-lygredd o 

fewn y Cyngor i gynorthwyo i atal a chanfod twyll ac i ymchwilio i honiadau 

o dwyllo, llwgrwobrwyo, llygredd ac anghysondebau eraill. 

 

6.3  Gall ymrwymiadau archwilio mewnol gynnwys gwerthuso a yw:  

•  Risgiau sy'n ymwneud â chyflawni amcanion strategol y Cyngor yn cael eu 

hadnabod a'u rheoli'n briodol.  

•  Gweithredoedd swyddogion, cyfarwyddwyr, rheolwyr, gweithwyr a 

chontractwyr y Cyngor neu bartïon perthnasol eraill yn cydymffurfio â 

pholisïau, gweithdrefnau, a chyfreithiau, rheoliadau a safonau llywodraethu 

cymwys y Cyngor.  

•  Canlyniadau gweithrediadau a rhaglenni yn gyson â nodau ac amcanion 

sefydledig.  

•  Gweithrediadau a rhaglenni yn cael eu cynnal yn effeithiol, yn effeithlon, yn 

foesegol ac yn deg.  

•  Prosesau a systemau sefydledig yn galluogi cydymffurfio â'r polisïau, 

gweithdrefnau, deddfau a rheoliadau a allai effeithio'n sylweddol ar y 

Cyngor.  

•  Uniondeb gwybodaeth a'r dulliau a ddefnyddir i adnabod, mesur, 

dadansoddi, dosbarthu ac adrodd gwybodaeth o'r fath yn ddibynadwy.  

•  Adnoddau ac asedau yn cael eu caffael yn economaidd, yn cael eu 

defnyddio'n effeithlon ac yn gynaliadwy, a'u diogelu'n ddigonol. 

 

6.4  Yn ogystal â gwaith sicrwydd, gall y swyddogaeth archwilio mewnol hefyd: 

• Ddarparu cyngor ariannol i wasanaethau'r Cyngor, yn benodol ar Reolau 

Gweithdrefn Ariannol, Gorchmynion Sefydlog Contractau a Chaffael, Codau 

Ymarfer Ariannol a Strategaeth Gwrth-dwyll, Gwrth-lygredd a Gwrth-

lwgrwobrwyo'r Cyngor. 

• Cyflawni gwasanaethau cynghori mewn perthynas â llywodraethu, rheoli 

risg a rheolaethau ar yr amod nad yw'r swyddogaeth archwilio mewnol yn 

cymryd cyfrifoldebau rheoli. Gellir adnabod cyfleoedd i wella 

effeithlonrwydd prosesau llywodraethu, rheoli risg a rheoli yn ystod 

ymrwymiadau cynghori. 

• Cynorthwyo rheolwyr gwasanaeth i atal twyll ac ymchwilio i dwyll ar ran y 

Pennaeth Cyllid, a chynnig cyngor ac arweiniad ar welliannau rheoli er mwyn 

osgoi digwyddiadau tebyg yn y dyfodol. 

• Mae strategaeth gwrth-dwyll, gwrth-lwgrwobrwyo a gwrth-lygredd Cyngor 

Gwynedd yn nodi bod aelodau a'r cyhoedd yn cael eu hannog i roi gwybod 

am bryderon am ymddygiad twyllodrus neu lygredig drwy gysylltu â'r 

Pennaeth Cyllid neu'r Rheolwr Archwilio. 

• Darparu gwasanaethau ymgynghori ar brosiectau penodol (os yw'r capasiti 

yn caniatáu).  Ni ddarperir lefel sicrwydd archwilio ar brosiectau o'r fath. 

 

7. CEFNOGAETH AR GYFER ARCHWILIO MEWNOL  

7.1 Yn unol â Chod Ymarfer CIPFA ar gyfer Llywodraethu Archwilio Mewnol yn 

Llywodraeth Leol y DU (2025), mae gweithgareddau archwilio mewnol yn gofyn am 

fynediad at uwch reolwyr, y Pwyllgor Llywodraethu ac Archwilio a'r rhai sy'n gyfrifol 

am lywodraethu, a chael cefnogaeth ganddynt. Mae cefnogaeth yn caniatáu i 

archwilio mewnol gymhwyso eu mandad a'u siarter yn ymarferol a bodloni 

disgwyliadau.  

 

7.2  Mae cefnogaeth yn golygu:  

• Hyrwyddo rôl a gwaith archwilio mewnol i'r staff o fewn yr awdurdod ac i 

sefydliadau partner y bydd archwilio mewnol yn gweithio gyda nhw.  

• Hwyluso mynediad at uwch reolwyr, y Pwyllgor Archwilio ac archwilydd 

allanol yr awdurdod.  

• Cynorthwyo, lle bo hynny'n bosibl, gyda mynediad at sicrwydd darparwr 

allanol fel rheoleiddwyr, arolygwyr ac ymgynghorwyr.  

• Ymgysylltu'n adeiladol â darganfyddiadau, barn a chyngor archwilio 

mewnol.  

• Adeiladu ymwybyddiaeth a dealltwriaeth o bwysigrwydd llywodraethu da, 

rheoli risg a rheolaeth fewnol ar gyfer llwyddiant yr awdurdod, ac o 

gyfraniadau archwilio mewnol. 

7.3  Mae cefnogaeth hefyd yn golygu rhoi amodau yn eu lle i alluogi gwaith archwilio 

mewnol: 

•  Pan fydd uwch reolwyr yn cytuno ar strwythurau sefydliadol, rhaid iddynt 

sicrhau nad yw llinell adrodd uniongyrchol y Rheolwr Archwilio yn is nag 

aelod o'r uwch dîm rheoli a bod ganddynt fynediad at holl aelodau'r tîm. 

Dylai'r Rheolwr Archwilio fod yn uwch reolwr, gan roi'r proffil angenrheidiol 

iddynt gyflawni mandad y swyddogaeth. 

• Dylai sefyllfa sefydliadol y Rheolwr Archwilio gael ei gefnogi gan adrodd yn 

uniongyrchol i'r Pwyllgor Llywodraethu ac Archwilio. 

7.4  Gall y pwyllgor archwilio ddangos ei gefnogaeth i archwilio mewnol drwy:  
• holi uwch reolwyr a'r Rheolwr Archwilio am unrhyw gyfyngiadau ar gwmpas, 

mynediad, awdurdod neu adnoddau archwilio mewnol sy'n cyfyngu ar ei 

allu i gyflawni ei gyfrifoldebau'n effeithiol.  

• ystyried y cynllun archwilio neu'r cwmpas cynllunio a chymeradwyo neu 

argymell cymeradwyaeth yn ffurfiol fel bo'n briodol.  

• cyfarfod o leiaf bob blwyddyn gyda'r Rheolwr Archwilio mewn sesiynau heb 

uwch reolwyr yn bresennol. 

8. GOFYNION ADNODDAU ARCHWILIO MEWNOL 

8.1  Mae Archwilio Mewnol yn cynnwys y Rheolwr Archwilio a dau Arweinydd Archwilio, a 

tri Uwch Archwilydd.  Os yw'r Rheolwr Archwilio o'r farn nad oes ganddo ef/hi 

adnoddau digonol i ganiatáu iddo/iddi roi barn ar yr amgylchedd rheoli yn unol â 

gofynion y Safonau, bydd yn adrodd am hyn i'r Pennaeth Cyllid a hefyd i'r Pwyllgor 

Llywodraethu ac Archwilio. 

 

8.2  Mae'r Arweinwyr Archwilio yn gyfrifol am oruchwylio ac adolygu gwaith ac am 

ddyrannu'r cynllun archwilio fel prosiectau i archwilwyr unigol. 

 

8.3  Bydd Tîm Rheoli (sy'n cynnwys y Rheolwr Archwilio a'r Arweinwyr Archwilio) yn 

cyfarfod yn rheolaidd i fonitro perfformiad a rhannu gwybodaeth. Bydd y Rheolwr 

Archwilio yn cwrdd â'r Pennaeth Cyllid i drafod perfformiad a chytuno ar gyfeiriad 

strategol Archwilio Mewnol. 

 

8.4  O bryd i'w gilydd, er mwyn adlewyrchu anghenion archwilio, ac yng nghyd-destun yr 

adnoddau sydd ar gael a Rheolau Gweithdrefn Ariannol y Cyngor, bydd y gwasanaeth 

Archwilio Mewnol yn caffael arbenigedd allanol i gynorthwyo gyda gwaith archwilio 

ac er mwyn cynnal lefelau sgiliau staff parhaol.  Mae hyn wedi bod yn arbennig o wir 

am faes gwaith archwilio technoleg gwybodaeth, ond nid yw mathau eraill o 

archwiliadau wedi'u heithrio o’r ddarpariaeth yma. 

 

 

9. HYFFORDDIANT 

9.1  Anogir aelodau'r Gwasanaeth Archwilio Mewnol i fynychu seminarau a chyrsiau 

amrywiol i ddysgu gwybodaeth arbenigol mewn meysydd allweddol gan gynnwys 

twyll, llygredd ac anghysondebau, TG, rheoli prosiectau yn seiliedig ar fethodoleg 

PRINCE2, caffael a chontractau.  Bydd yr hyfforddiant yn cael ei gyflwyno naill ai'n 

fewnol neu drwy fynychu cyrsiau allanol a drefnir gan ddarparwyr fel CIPFA.   

 

9.2  Nod Gwasanaeth Archwilio Mewnol Cyngor Gwynedd yw parhau i ddatblygu ac 

atgyfnerthu'r cymysgedd o sgiliau a phrofiad o fewn y Gwasanaeth. Bydd y 

Gwasanaeth Archwilio Mewnol yn parhau â'i nod o sicrhau y bydd o leiaf dau 

archwilydd (heb gynnwys y Rheolwr Archwilio) yn gymwys gyda chorff CCAB neu'r IIA, 

yn ogystal â sicrhau y bydd o leiaf un archwilydd yn derbyn hyfforddiant ar gyfer 

cymhwyster proffesiynol ar unrhyw un adeg. 

9.3  Er mwyn cydymffurfio â'r cymhwyster CIPFA ac ACCA, mae'n ofynnol i Archwilwyr 

Mewnol sy'n dal y cymhwyster hwn ymgymryd ag isafswm oriau o ddatblygiad 

proffesiynol parhaus bob blwyddyn. 

Atodiad A  

MOESEG A PHROFFESIYNOLDEB 

Mae'n ofynnol i bob archwilydd mewnol gydymffurfio â safonau moeseg a phroffesiynoldeb. 

Os disgwylir i archwilwyr mewnol gydymffurfio â chodau moeseg, ymddygiad neu ymddygiad 

eraill, fel rhai sefydliad, disgwylir cydymffurfiaeth â'r egwyddorion a'r safonau moeseg a 

phroffesiynoldeb a gynhwysir yma o hyd. Nid yw'r ffaith nad yw ymddygiad penodol yn cael 

ei grybwyll yn yr egwyddorion a'r safonau hyn yn ei atal rhag cael ei ystyried yn annerbyniol 

neu'n anghredadwy. 

Er bod archwilwyr mewnol yn gyfrifol am eu cydymffurfiaeth eu hunain, disgwylir i'r prif 

weithredwr archwilio gefnogi a hyrwyddo cydymffurfiaeth â'r egwyddorion a'r safonau ym 

maes Moeseg a Phroffesiynoldeb trwy ddarparu cyfleoedd ar gyfer hyfforddiant ac arweiniad. 

Gall y prif weithredwr archwilio ddewis dirprwyo cyfrifoldebau penodol ar gyfer rheoli 

cydymffurfiaeth ond mae'n cadw atebolrwydd am foeseg a phroffesiynoldeb y swyddogaeth 

archwilio mewnol. 

Egwyddor 1 Dangos Uniondeb 

Mae archwilwyr mewnol yn dangos uniondeb yn eu gwaith a'u hymddygiad. 

Mae uniondeb yn ymddygiad a nodweddir drwy gadw at egwyddorion moesol a moesegol, 

gan gynnwys dangos gonestrwydd a'r dewrder i weithredu yn seiliedig ar ffeithiau perthnasol, 

hyd yn oed pan fyddwch yn wynebu pwysau i wneud fel arall, neu pan allai gwneud hynny 

greu canlyniadau personol neu sefydliadol andwyol posib. Yn syml iawn, disgwylir i archwilwyr 

mewnol ddweud y gwir a gwneud y peth iawn, hyd yn oed pan fydd hynny'n anghyfforddus 

neu'n anodd.  

Uniondeb yw sylfaen egwyddorion eraill moeseg a phroffesiynoldeb, gan gynnwys 

gwrthrychedd, cymhwysedd, gofal proffesiynol dyledus, a chyfrinachedd. Mae uniondeb 

archwilwyr mewnol yn hanfodol i sefydlu ymddiriedaeth ac ennill parch. 

Safon 1.1 Gonestrwydd a Dewrder Proffesiynol 

Rhaid i archwilwyr mewnol gyflawni eu gwaith gyda gonestrwydd a dewrder proffesiynol. 

Rhaid i archwilwyr mewnol fod yn onest, yn gywir, yn glir, yn agored, ac yn barchus ym mhob 

perthynas broffesiynol a chyfathrebu, hyd yn oed wrth fynegi amheuaeth neu gynnig 

safbwynt gwrthwynebol. Rhaid i archwilwyr mewnol beidio â gwneud datganiadau ffug, 

camarweiniol neu dwyllodrus, na chuddio neu hepgor darganfyddiadau neu wybodaeth 

berthnasol arall o gyfathrebu. Rhaid i archwilwyr mewnol ddatgelu'r holl ffeithiau materol 

sy'n hysbys iddynt a allai, os nad ydynt yn cael eu datgelu, effeithio ar allu'r sefydliad i wneud 

penderfyniadau gwybodus. 

Rhaid i archwilwyr mewnol arddangos dewrder proffesiynol trwy gyfathrebu'n wirioneddol a 

chymryd camau priodol, hyd yn oed pan fyddant yn wynebu dilemâu a sefyllfaoedd anodd.  

Rhaid i'r prif weithredwr archwilio gynnal amgylchedd gwaith lle mae archwilwyr mewnol yn 

teimlo eu bod yn cael eu cefnogi wrth fynegi canlyniadau ymgysylltu cyfreithlon, sy'n seiliedig 

ar dystiolaeth, boed yn ffafriol neu'n anffafriol. 

Safon 1.2 Disgwyliadau Moesegol Sefydliadol   

Rhaid i archwilwyr mewnol ddeall, parchu, cwrdd a chyfrannu at ddisgwyliadau cyfreithlon a 

moesegol y sefydliad a rhaid iddynt allu cydnabod ymddygiad sy'n groes i'r disgwyliadau 

hynny.   

Rhaid i archwilwyr mewnol annog a hyrwyddo diwylliant sy'n seiliedig ar foeseg yn y sefydliad. 

Os yw archwilwyr mewnol yn adnabod ymddygiad o fewn y sefydliad sy'n anghyson â 

disgwyliadau moesegol y sefydliad, rhaid iddynt adrodd y pryder yn unol â pholisïau a 

gweithdrefnau perthnasol. 

Safon 1.3 Ymddygiad Cyfreithiol a Moesegol   

Rhaid i archwilwyr mewnol beidio â chymryd rhan mewn unrhyw weithgaredd sy'n 

anghyfreithlon neu'n anghredadwy i'r sefydliad neu'r proffesiwn archwilio mewnol neu a allai 

niweidio'r sefydliad neu ei weithwyr. 

Rhaid i archwilwyr mewnol ddeall a chydymffurfio â'r deddfau a/neu'r rheoliadau sy'n 

berthnasol i'r Cyngor, llywodraeth leol a'r awdurdodaethau lle mae'r sefydliad yn gweithredu, 

gan gynnwys gwneud datgeliadau yn ôl yr angen. 

Os yw archwilwyr mewnol yn adnabod toriadau cyfreithiol neu reoleiddiol, rhaid iddynt 

adrodd digwyddiadau o'r fath i unigolion neu endidau sydd â'r awdurdod i gymryd camau 

priodol, fel y nodir mewn deddfau, rheoliadau, a pholisïau a gweithdrefnau perthnasol. 

 

Egwyddor 2 Cynnal Gwrthrychedd  

Mae archwilwyr mewnol yn cynnal agwedd ddiduedd wrth gyflawni gwasanaethau 

archwilio mewnol a gwneud penderfyniadau. 

Mae gwrthrychedd yn agwedd feddyliol ddiduedd sy'n caniatáu i archwilwyr mewnol wneud 

penderfyniadau proffesiynol, cyflawni eu cyfrifoldebau, a chyflawni 'Diben archwilio mewnol' 

heb gyfaddawdu. Mae swyddogaeth archwilio mewnol wedi'i leoli'n annibynnol yn cefnogi 

gallu archwilwyr mewnol i gynnal gwrthrychedd. 

Safon 2.1 Gwrthrychedd Unigol   

Rhaid i archwilwyr mewnol gynnal gwrthrychedd proffesiynol wrth gyflawni pob agwedd o 

wasanaethau archwilio mewnol. Mae gwrthrychedd proffesiynol yn ei gwneud yn ofynnol i 

archwilwyr mewnol gymhwyso meddylfryd diduedd a dod i farn yn seiliedig ar asesiad 

cytbwys o'r holl amgylchiadau perthnasol. 

Rhaid i archwilwyr mewnol fod yn ymwybodol o ragfarnau a'u rheoli. 

Safon 2.2 Diogelu Gwrthrychedd   

Rhaid i archwilwyr mewnol gydnabod ac osgoi neu liniaru amhariadau gwirioneddol, posib a 

chanfyddedig i wrthrychedd. 

Rhaid i archwilwyr mewnol beidio â derbyn unrhyw eitem ddiriaethol neu anniriaethol, megis 

rhodd, gwobr, ffafr, a allai amharu ar wrthrychedd neu dybio ei fod yn amharu ar 

wrthrychedd. 

Rhaid i archwilwyr mewnol osgoi gwrthdaro buddiannau ac ni ddylent gael eu dylanwadu'n 

ormodol gan eu buddiannau eu hunain neu fuddiannau eraill, gan gynnwys uwch reolwyr neu 

eraill mewn sefyllfa awdurdodol, neu gan yr amgylchedd gwleidyddol neu agweddau eraill ar 

eu hamgylchoedd. 

Wrth gyflawni gwasanaethau archwilio mewnol: 

• Rhaid i archwilwyr mewnol ymatal rhag asesu gweithgareddau penodol yr 

oeddent yn gyfrifol amdanynt yn flaenorol. Tybir bod gwrthrychedd yn cael ei 

amharu os yw archwilydd yn darparu gwasanaethau sicrwydd ar gyfer 

gweithgaredd yr oedd gan yr archwilydd mewnol gyfrifoldeb amdano yn ystod y 

12 mis blaenorol. 

• Os yw'r swyddogaeth archwilio mewnol yn darparu gwasanaethau sicrwydd lle’r 

oedd yn cyflawni gwasanaethau cynghori o'r blaen, rhaid i'r prif weithredwr 

archwilio gadarnhau nad yw natur y gwasanaethau cynghori yn amharu ar 

wrthrychedd a rhaid iddo neilltuo adnoddau fel bod gwrthrychedd unigol yn cael 

ei reoli. Rhaid i ymrwymiadau sicrwydd ar gyfer swyddogaethau y mae'r prif 

weithredwr archwilio yn gyfrifol amdanynt gael eu goruchwylio gan barti 

annibynnol y tu allan i'r swyddogaeth archwilio mewnol. 

• Os bydd archwilwyr mewnol yn darparu gwasanaethau cynghori sy'n ymwneud â 

gweithgareddau yr oedd ganddynt gyfrifoldebau blaenorol amdanynt, rhaid 

iddynt ddatgelu amhariadau posib i'r parti sy'n gofyn am y gwasanaethau cyn 

derbyn yr ymrwymiad. 

Rhaid i'r prif weithredwr archwilio sefydlu methodolegau i fynd i'r afael ag amhariadau ar 

wrthrychedd. Rhaid i archwilwyr mewnol drafod amhariadau a chymryd camau priodol yn ôl 

methodolegau perthnasol. 

Safon 2.3 Datgelu Amhariadau i Wrthrychedd   

Os yw gwrthrychedd yn cael ei amharu mewn gwirionedd neu ymddangosiad, rhaid datgelu 

manylion yr amhariad yn brydlon i'r partïon priodol. 

Os bydd archwilwyr mewnol yn dod yn ymwybodol o amhariad a allai effeithio ar eu 

gwrthrychedd, rhaid iddynt ddatgelu'r amhariad i'r prif weithredwr archwilio neu oruchwyliwr 

dynodedig. Os yw'r prif weithredwr archwilio yn penderfynu bod amhariad yn effeithio ar allu 

archwilydd mewnol i gyflawni dyletswyddau'n wrthrychol, rhaid i'r prif weithredwr archwilio 

drafod yr amhariad gyda rheolwyr y gweithgaredd dan adolygiad, bwrdd a/neu uwch reolwyr 

a phenderfynu ar y camau priodol i ddatrys y sefyllfa. 

Os darganfyddir amhariad sy'n effeithio ar ddibynadwyedd neu ddibynadwyedd canfyddedig 

darganfyddiadau, argymhellion a/neu gasgliadau ymgysylltu ar ôl cwblhau ymgysylltiad, rhaid 

i'r prif weithredwr archwilio drafod y pryderon gyda rheolwyr y gweithgaredd dan adolygiad, 

y bwrdd, yr uwch reolwyr, a/neu randdeiliaid eraill yr effeithir arnynt a phenderfynu ar y 

camau priodol i ddatrys y sefyllfaoedd. (Gweler hefyd Safon 11.4 Gwallau a Hepgoriadau.) 

Os yw gwrthrychedd y prif weithredwr archwilio yn cael ei amharu mewn gwirionedd neu 

ymddangosiad, rhaid i'r prif weithredwr archwilio ddatgelu'r amhariad i'r bwrdd. (Gweler 

hefyd Safon 7.1 Annibyniaeth Sefydliadol.) 

 

Egwyddor 3 Dangos Cymhwysedd 

Mae archwilwyr mewnol yn cymhwyso gwybodaeth, sgiliau a galluoedd i gyflawni eu rolau 

a'u cyfrifoldebau yn llwyddiannus. 

Mae dangos cymhwysedd yn gofyn am ddatblygu a chymhwyso'r wybodaeth, y sgiliau a'r 

galluoedd i ddarparu gwasanaethau archwilio mewnol. Oherwydd bod archwilwyr mewnol yn 

darparu ystod amrywiol o wasanaethau, mae'r cymwyseddau sydd eu hangen ar bob 

archwilydd mewnol yn amrywio. Yn ogystal â meddu ar neu gael y cymwyseddau sydd eu 

hangen i gyflawni gwasanaethau, mae archwilwyr mewnol yn gwella effeithiolrwydd ac 

ansawdd gwasanaethau trwy fynd ar drywydd datblygiad proffesiynol. 

Safon 3.1 Cymhwysedd   

Rhaid i archwilwyr mewnol feddu ar neu gael y cymwyseddau i gyflawni eu cyfrifoldebau yn 

llwyddiannus. Mae'r cymwyseddau gofynnol yn cynnwys y wybodaeth, y sgiliau a'r galluoedd 

sy'n addas ar gyfer swydd a chyfrifoldebau sy'n gymesur â'u lefel o brofiad. Rhaid i archwilwyr 

mewnol feddu ar neu ddatblygu gwybodaeth am Safonau Archwilio Mewnol Byd-eang yr IIA. 

  

Tud. 186



 

Rhaid i archwilwyr mewnol gymryd rhan yn y gwasanaethau hynny y mae ganddynt neu y 

gallant gyflawni'r cymwyseddau angenrheidiol ar eu cyfer. 

Mae pob archwilydd mewnol yn gyfrifol am ddatblygu a chymhwyso'r cymwyseddau 

angenrheidiol i gyflawni eu cyfrifoldebau proffesiynol yn barhaus. Yn ogystal, rhaid i'r prif 

weithredwr archwilio sicrhau bod y swyddogaeth archwilio mewnol gyda'i gilydd yn meddu 

ar y cymwyseddau i gyflawni'r gwasanaethau archwilio mewnol a ddisgrifir yn y siarter 

archwilio mewnol neu raid iddo gael y cymwyseddau angenrheidiol. (Gweler hefyd Safonau 

7.2 Cymwysterau Prif Weithredwr Archwilio a 10.2 Rheoli Adnoddau Dynol.) 

Safon 3.2 Datblygiad Proffesiynol Parhaus   

Rhaid i archwilwyr mewnol gynnal a datblygu eu cymwyseddau yn barhaus i wella 

effeithiolrwydd ac ansawdd gwasanaethau archwilio mewnol. Rhaid i archwilwyr mewnol 

fynd ar drywydd datblygiad proffesiynol parhaus gan gynnwys addysg a hyfforddiant. Rhaid i 

archwilwyr mewnol ymarferol sydd wedi ennill ardystiad archwilio mewnol proffesiynol 

ddilyn y polisïau addysg broffesiynol barhaus a bodloni'r gofynion sy'n berthnasol i'w 

hardystiadau. 

 

Egwyddor 4 Ymarfer Gofal Proffesiynol Dyledus 

Mae Archwilwyr Mewnol yn cymhwyso gofal proffesiynol dyledus wrth gynllunio a 

chyflawni gwasanaethau archwilio mewnol. 

Mae'r Safonau sy'n ymgorffori gofal proffesiynol priodol yn gofyn am: 

• Gydymffurfiaeth â'r Safonau Archwilio Mewnol Byd-eang. 

• Ystyried natur, amgylchiadau a gofynion y gwaith i'w gyflawni. 

• Cymhwyso amheuaeth broffesiynol i asesu a gwerthuso gwybodaeth yn 

feirniadol. 

Mae gofal proffesiynol priodol yn gofyn am gynllunio a chyflawni gwasanaethau archwilio 

mewnol gyda'r diwydrwydd, y farn a'r amheuaeth sydd gan archwilwyr mewnol darbodus a 

chymwys. Wrth ymarfer gofal proffesiynol dyledus, mae archwilwyr mewnol yn perfformio er 

budd gorau'r rhai sy'n derbyn gwasanaethau archwilio mewnol ond nid oes disgwyl iddynt fod 

yn anffaeledig. 

Safon 4.1 Cydymffurfio â'r Safonau Archwilio Mewnol Byd-eang   

Rhaid i Archwilwyr Mewnol gynllunio a chyflawni gwasanaethau archwilio mewnol yn unol â'r 

Safonau Archwilio Mewnol Byd-eang. 

Rhaid sefydlu methodolegau'r swyddogaeth archwilio mewnol, eu dogfennu a'u cynnal yn 

unol â'r Safonau. Rhaid i archwilwyr mewnol ddilyn methodolegau'r Safonau a'r swyddogaeth 

archwilio mewnol wrth gynllunio a chyflawni gwasanaethau archwilio mewnol a chyfathrebu 

canlyniadau. 

Os defnyddir y Safonau ar y cyd â'r gofynion a gyhoeddir gan gyrff awdurdodol eraill, rhaid i 

gyfathrebu archwilio mewnol hefyd nodi'r defnydd o'r gofynion eraill, fel bo'n briodol. 

Os yw deddfau neu reoliadau yn gwahardd archwilwyr mewnol neu swyddogaethau archwilio 

mewnol rhag cydymffurfio ag unrhyw ran o'r Safonau, mae angen cydymffurfio â phob rhan 

arall o'r Safonau a rhaid gwneud datgeliadau priodol. 

Pan nad yw archwilwyr mewnol yn gallu cydymffurfio â gofyniad, rhaid i'r prif weithredwr 

archwilio ddogfennu a chyfathrebu disgrifiad o'r amgylchiadau, camau amgen a gymerwyd, 

effaith y camau gweithredu, a'r rhesymeg. Disgrifir gofynion sy'n gysylltiedig â datgelu diffyg 

cydymffurfiaeth â'r Safonau yn Safonau 8.3 Ansawdd, 12.1 Asesiad Ansawdd Mewnol, a 15.1 

Cyfathrebiadau Ymgysylltu Terfynol. 

Safon 4.2 Gofal Proffesiynol Dyledus   

Rhaid i archwilwyr mewnol ymarfer gofal proffesiynol dyledus trwy asesu natur, 

amgylchiadau a gofynion y gwasanaethau sydd i'w darparu, gan gynnwys: 

• Strategaeth ac amcanion y sefydliad. 

• Buddiannau'r rhai y darperir gwasanaethau archwilio mewnol ar eu cyfer a 

buddiannau rhanddeiliaid eraill. 

• Digonolrwydd ac effeithiolrwydd prosesau llywodraethu, rheoli risg a 

rheolaethau. 

• Cost mewn perthynas â manteision posib y gwasanaethau archwilio mewnol sydd 

i'w cyflawni. 

• Maint a phrydlondeb y gwaith sydd ei angen i gyflawni amcanion yr ymgysylltu. 

• Cymhlethdod cymharol, materoldeb, neu arwyddocâd risgiau i'r gweithgaredd 

dan adolygiad. 

• Tebygolrwydd o wallau sylweddol, twyll, diffyg cydymffurfio, a risgiau eraill a allai 

effeithio ar amcanion, gweithrediadau ac adnoddau. 

• Defnyddio technegau, offer a thechnoleg briodol. 

Safon 4.3 Amheuaeth Broffesiynol   

Rhaid i archwilwyr mewnol ymarfer amheuaeth broffesiynol wrth gynllunio a chyflawni 

gwasanaethau archwilio mewnol. 

Er mwyn ymarfer amheuaeth broffesiynol, rhaid i archwilwyr mewnol: 

• Gynnal agwedd sy'n cynnwys chwilfrydedd. 

• Asesu dibynadwyedd gwybodaeth yn feirniadol. 

• Bod yn blaen ac onest wrth godi pryderon a gofyn cwestiynau am wybodaeth 

anghyson. 

• Gofyn am dystiolaeth ychwanegol i ddod i farn am wybodaeth a datganiadau a 

allai fod yn anghyflawn, anghyson, ffug neu gamarweiniol. 

 

Egwyddor 5 Cadw Cyfrinachedd 

Mae Archwilwyr Mewnol yn defnyddio ac yn diogelu gwybodaeth yn briodol. 

Oherwydd bod gan archwilwyr mewnol fynediad digyfyngedig i'r data, cofnodion a 

gwybodaeth arall sy'n angenrheidiol i gyflawni'r mandad archwilio mewnol, maent yn aml yn 

derbyn gwybodaeth sy'n gyfrinachol, perchnogol a/neu bersonol adnabyddadwy. (Gweler 

hefyd Egwyddor 6 Awdurdodwyd gan y bwrdd a'i safonau.) Mae hyn yn cynnwys gwybodaeth 

ar ffurf ffisegol a digidol yn ogystal â gwybodaeth sy'n deillio o gyfathrebu llafar, megis 

trafodaethau cyfarfodydd ffurfiol neu anffurfiol. Rhaid i archwilwyr mewnol barchu gwerth a 

pherchnogaeth gwybodaeth y maent yn ei derbyn trwy ei defnyddio at ddibenion proffesiynol 

yn unig a'i hamddiffyn rhag mynediad neu ddatgelu anawdurdodedig, yn fewnol ac yn allanol. 

Safon 5.1 Defnyddio Gwybodaeth  

Rhaid i archwilwyr mewnol ddilyn polisïau, gweithdrefnau, deddfau a rheoliadau perthnasol 

wrth ddefnyddio gwybodaeth. Ni ddylid defnyddio'r wybodaeth er budd personol neu mewn 

modd sy'n groes neu'n niweidiol i amcanion cyfreithlon a moesegol y sefydliad. 

Safon 5.2 Diogelu Gwybodaeth  

Rhaid i archwilwyr mewnol fod yn ymwybodol o'u cyfrifoldebau am ddiogelu gwybodaeth a 

dangos parch at gyfrinachedd, preifatrwydd a pherchnogaeth gwybodaeth a gafwyd wrth 

gyflawni gwasanaethau archwilio mewnol neu o ganlyniad i berthynas broffesiynol. 

Rhaid i archwilwyr mewnol ddeall a chydymffurfio â'r deddfau, rheoliadau, polisïau a 

gweithdrefnau sy'n gysylltiedig â chyfrinachedd, preifatrwydd gwybodaeth, a diogelwch 

gwybodaeth sy'n berthnasol i'r sefydliad a'r swyddogaeth archwilio mewnol. 

Mae ystyriaethau sy'n benodol berthnasol i'r swyddogaeth archwilio mewnol yn cynnwys: 

• Dal, cadw a gwaredu cofnodion ymgysylltu. 

• Rhyddhau cofnodion ymgysylltu i bartïon mewnol ac allanol. 

• Trin gwybodaeth gyfrinachol, mynediad at, neu gopïau o wybodaeth gyfrinachol 

pan nad oes ei hangen mwyach. 

Rhaid i archwilwyr mewnol beidio â datgelu gwybodaeth gyfrinachol i bartïon 

anawdurdodedig oni bai bod cyfrifoldeb cyfreithiol neu broffesiynol i wneud hynny. 

Rhaid i archwilwyr mewnol reoli'r risg o ddatgelu gwybodaeth yn anfwriadol. 

Rhaid i'r prif weithredwr archwilio sicrhau bod y swyddogaeth archwilio mewnol a'r unigolion 

sy'n cynorthwyo'r swyddogaeth archwilio mewnol yn cadw at yr un gofynion diogelu. 

 

Y Nodyn Cymhwyso: Mae Safonau Archwilio Mewnol Byd-eang yn Sector Cyhoeddus y DU yn 

darparu cyd-destun cyffredinol pellach ar gyfer sector cyhoeddus y DU. Mae'r Safonau yn 

gyffredinol a Safon 1.2 (Disgwyliadau Moesegol Sefydliad) yn disgrifio'n benodol bwysigrwydd 

archwilwyr mewnol sy'n annog a hyrwyddo diwylliant sy'n seiliedig ar foeseg ochr yn ochr â 

chadw at ddisgwyliadau moesegol eu sefydliad eu hunain. Mae'r angen hwn am ymddygiad 

moesegol yn arbennig o berthnasol yn sector cyhoeddus y DU lle mae'r rhai sy'n darparu 

gwasanaethau cyhoeddus yn weision i'r cyhoedd ac yn stiwardiaid adnoddau cyhoeddus. 

Mae'r llywodraeth wedi nodi Saith Egwyddor Bywyd Cyhoeddus (a elwir hefyd yn 

'Egwyddorion Nolan') sy'n berthnasol i bob gwas cyhoeddus (gan gynnwys contractwyr sy'n 

gweithio yn y gwasanaeth cyhoeddus). 

Saith Egwyddor Bywyd Cyhoeddus 

•  Anhunanoldeb: Dylai deiliaid swyddi cyhoeddus weithredu er budd y cyhoedd a 

hynny'n unig.  

•  Uniondeb: Ni ddylai deiliaid swyddi cyhoeddus roi eu hunain dan unrhyw 

ymrwymiad i unigolion neu sefydliadau allanol a allai geisio, yn amhriodol, 

ddylanwadu arnynt wrth iddynt gyflawni eu dyletswyddau swyddogol. Ni ddylent 

weithredu na gwneud penderfyniadau er mwyn ennill buddion ariannol neu 

fuddion materol eraill iddyn nhw eu hunain, eu teulu neu eu ffrindiau. Rhaid 

iddynt ddatgan a datrys unrhyw fuddiannau a pherthnasoedd. 

•  Gwrthrychedd: Rhaid i ddeiliaid swyddi cyhoeddus weithredu a chymryd 

penderfyniadau yn ddi-duedd, yn deg ac ar sail teilyngdod, gan ddefnyddio'r 

dystiolaeth orau a heb gamwahaniaethu na rhagfarn. 

•  Atebolrwydd: Mae deiliaid swyddi cyhoeddus yn atebol i'r cyhoedd am eu 

penderfyniadau a'u gweithredoedd a rhaid iddynt gyflwyno eu hunain i'r craffu 

angenrheidiol i sicrhau hyn. 

•  Bod yn agored: Dylai deiliaid swyddi cyhoeddus weithredu a gwneud 

penderfyniadau mewn modd agored a thryloyw.  Ni ddylent gadw gwybodaeth 

rhag y cyhoedd oni bai bod rhesymau amlwg a chyfreithlon dros wneud hynny.  

•  Gonestrwydd: Dylai deiliaid swyddi cyhoeddus fod yn onest. 

•  Arweinyddiaeth: Dylai deiliaid swyddi cyhoeddus arddangos yr egwyddorion hyn 

yn eu hymddygiad eu hunain a thrin eraill gyda pharch. Dylent hyrwyddo a 

chefnogi'r egwyddorion yn weithredol a herio ymddygiad gwael lle bynnag y 

mae'n digwydd. 

Rhaid i archwilwyr mewnol sy'n gweithio yn sector cyhoeddus y DU gymhwyso'r rhain ochr yn 

ochr â'r holl fframweithiau moesegol perthnasol eraill. 

PWYLLGOR PWYLLGOR LLYWODRAETHU AC ARCHWILIO 

DYDDIAD 22 MAI 2025 

TEITL STRATEGAETH ARCHWILIO MEWNOL A CHYNLLUN ARCHWILIO 
MEWNOL BLYNYDDOL 2025/2026 

DIBEN CYFLWYNO'R STRATEGAETH A'R CYNLLUN ARCHWILIO 
MEWNOL BLYNYDDOL I'R PWYLLGOR 

AWDUR LUNED FÔN JONES, RHEOLWR ARCHWILIO 

CAMAU GWEITHREDU CYMERADWYO'R STRATEGAETH A'R CYNLLUN BLYNYDDOL 

 

 
1. CYFLWYNIAD 

1.1 Mae'r Strategaeth Archwilio Mewnol a'r Cynllun Archwilio Mewnol arfaethedig ar 

gyfer 2025/26 wedi'u hatodi i'w hadolygu a'u hystyried gan y Pwyllgor Llywodraethu 

ac Archwilio.  

 

2.  CEFNDIR  

 Strategaeth Archwilio Mewnol 
2.1  Mae Safonau Archwilio Mewnol Byd-eang (GIAS), yn benodol Safon 9.2 "Strategaeth 

Archwilio Mewnol" yn nodi bod rhaid i'r prif weithredwr archwilio1 ddatblygu a 

gweithredu strategaeth ar gyfer y swyddogaeth archwilio mewnol sy'n cefnogi 

amcanion strategol a llwyddiant y sefydliad. Mae Strategaeth Archwilio Mewnol 

newydd wedi'i datblygu sy'n alinio'r blaenoriaethau, yr amcanion a'r risgiau strategol 

allweddol sy'n wynebu'r Cyngor i gyd-fynd â gwaith y swyddogaeth archwilio mewnol 

dros y tair blynedd nesaf. Mae hyn yn helpu i ddarparu cyfeiriad strategol i'r 

swyddogaeth archwilio mewnol ac yn cefnogi'r Cyngor yn ei ymagwedd at gyflawni ei 

amcanion allweddol ac yn dyrannu adnoddau archwilio mewnol yn briodol. 

 
2.2  Mae'r Safon yn nodi bod yn rhaid i'r strategaeth archwilio mewnol gynnwys 

gweledigaeth, amcanion strategol, a mentrau cefnogol ar gyfer y swyddogaeth 

archwilio mewnol. Mae'r strategaeth archwilio mewnol yn helpu i lywio'r 

swyddogaeth archwilio mewnol tuag at gyflawni'r mandad archwilio mewnol. 

 

Cynllun Archwilio Mewnol 
2.3  Mae Safon 9.4 "Cynllun Archwilio Mewnol" y Safonau Archwilio Mewnol Byd-eang 

(GIAS) yn nodi bod yn rhaid i'r prif weithredwr archwilio greu cynllun archwilio mewnol 

sy'n cefnogi cyflawni amcanion y sefydliad. 

2.4  Mae'r Cynllun Archwilio Mewnol yn seiliedig ar asesiad o strategaethau, amcanion a 

risgiau Cyngor Gwynedd. 

 
2.2  Mae'r cynllun sy'n seiliedig ar risg yn ystyried y gofyniad i gynhyrchu adroddiad 

blynyddol, gan gynnwys y casgliad blynyddol ar lywodraethu, rheoli risg a rheolaethau, 

a pherfformiad archwilio mewnol yn erbyn ei amcanion.  (Y Cod)  

 

2.3 Er mwyn i archwilio mewnol barhau i fod yn berthnasol, rhaid iddo addasu i 

ddisgwyliadau sy'n newid a sicrhau ei fod yn parhau i gyd-fynd ag amcanion y Cyngor. 

Mae'r Strategaeth Archwilio Mewnol yn hanfodol i barhau i fod yn berthnasol – yn 

chwarae rôl bwysig wrth sicrhau cydbwysedd rhwng cost a gwerth, gan wneud 

cyfraniadau ystyrlon at lywodraethu cyffredinol, rheoli risg, a rheolaethau mewnol y 

Cyngor.  

 

2.4  Defnyddiwyd proses systematig a strwythuredig i ddatblygu'r cynllun Archwilio 

Mewnol, gan helpu i alluogi i'r Gwasanaeth Archwilio Mewnol gyflawni ei weledigaeth 

a'i genhadaeth.  

 

 

3. ARGYMHELLIAD 

3.1  Gofynnir i'r Pwyllgor Llywodraethu ac Archwilio dderbyn a chymeradwyo cynnwys y 

Strategaeth Archwilio Mewnol a'r Cynllun Archwilio Mewnol ar gyfer 2025/2026, i'w 

cymeradwyo, a chefnogi Archwilio Mewnol yn ei weithrediadau. 

STRATEGAETH A CHYNLLUN 

ARCHWILIO MEWNOL 2025/26 
Datganiad o Fwriad 

Rhoi hyder i'r dinesydd a'r Cyngor ar amgylchedd rheoli a threfniadau llywodraethu'r 

Cyngor drwy adrodd yn annibynnol ac yn wrthrychol i'r Pennaeth Cyllid a'r Pwyllgor 

Llywodraethu ac Archwilio. Mae archwilio mewnol yn cryfhau gallu'r sefydliad i greu, 

diogelu a chynnal gwerth drwy ddarparu sicrwydd, cyngor, mewnwelediad a 

rhagwelediad annibynnol, gwrthrychol ac ar sail risg i'r Pwyllgor Llywodraethu ac 

Archwilio a'r Rheolwyr. 

       STRATEGAETH ARCHWILIO MEWNOL A CHYNLLUN ARCHWILIO  

2025-26 
 

1. ARCHWILIO MEWNOL - EIN DATGANIAD O WELEDIGAETH 

1.1 "I fod yn biler dibynadwy mewn llywodraethu, rheoli risg, a rheolaeth, wedi'n 

cydnabod am ein rhagoriaeth wrth ddarparu gwasanaethau archwilio mewnol 

arloesol, craff a rhagweithiol. Ein nod yw gwella gallu'r Cyngor i gyflawni ei 

amcanion strategol yn barhaus, diogelu adnoddau cyhoeddus, a meithrin 

tryloywder ac atebolrwydd. Drwy ein hymrwymiad i gynnal safonau uchel, 

cydymffurfio â safonau proffesiynol ac ymroddiad i welliant parhaus, rydym yn 

ymdrechu i fod yn gatalydd ar gyfer newid cadarnhaol ac yn sylfaen i uniondeb a 

llwyddiant y Cyngor." 

 

2. DATGANIAD O BWRPAS 

2.1  Mae archwilio mewnol yn cryfhau gallu'r sefydliad i greu, diogelu a chynnal gwerth 

drwy ddarparu sicrwydd, cyngor, mewnwelediad a rhagwelediad annibynnol, 

gwrthrychol ac ar sail risg i'r bwrdd a'r rheolwyr.  

  

 Mae archwilio mewnol yn gwella'r sefydliad o ran:  

• Cyflawni ei amcanion yn llwyddiannus. 

• Prosesau llywodraethu, rheoli risg, a rheolaeth. 

• Gwneud penderfyniadau a goruchwylio.  

• Enw da a hygrededd gyda'i randdeiliaid.  

• Y gallu i wasanaethu buddiannau'r cyhoedd. 

 

3. ARCHWILIO MEWNOL A'R BUDD CYHOEDDUS 

3.1 Mae archwilio mewnol yn chwarae rôl hanfodol wrth wella gallu sefydliad i 

wasanaethu budd cyhoeddus. Er mai prif swyddogaeth archwilio mewnol yw cryfhau 

prosesau llywodraethu, rheoli risg a rheolaeth, mae ei effeithiau'n ymestyn y tu hwnt 

i'r sefydliad. Mae archwilio mewnol yn cyfrannu at sefydlogrwydd a chynaliadwyedd 

cyffredinol sefydliad drwy ddarparu sicrwydd ar ei effeithlonrwydd gweithredol, 

dibynadwyedd adrodd, cydymffurfiaeth â chyfreithiau a/neu reoliadau, diogelu 

asedau, a diwylliant moesegol.  

 

4. STRATEGAETH A CHYNLLUN ARCHWILIO MEWNOL  
4.1  Wrth ddatblygu strategaeth a chynllun archwilio mewnol, rhoddwyd ystyriaeth i sut y 

mae Cyngor Gwynedd yn: 

•  Sefydlu amcanion strategol ac yn gwneud penderfyniadau strategol a 

gweithredol. 

• Goruchwylio rheoli risg a rheolaeth. 

•  Hyrwyddo diwylliant moesegol. 

•  Darparu rheolaeth perfformiad ac atebolrwydd effeithiol. 

•  Strwythuro ei swyddogaethau rheoli a gweithredu. 

•  Cyfathrebu gwybodaeth risg a rheolaeth drwy gydol y sefydliad.  

•  Cydlynu gweithgareddau a chyfathrebu ymhlith y Pwyllgor Llywodraethu ac 

Archwilio a darparwyr gwasanaethau sicrwydd allanol, e.e. Archwilio Cymru. 

 

4.2  Mae'r Strategaeth yn nodi sut y bydd y gwasanaeth yn cael ei gyflawni a'i ddatblygu 

ac mae'n cael ei ategu gan y Siarter Archwilio Mewnol sy'n cynnwys mandad 

swyddogaeth archwilio mewnol, safbwynt sefydliadol, perthnasoedd adrodd, 

awdurdod, cwmpas gwaith, mathau o wasanaethau a manylebau eraill  

 

4.3 Mae Safonau Archwilio Mewnol Byd-eang (GIAS), yn benodol Safon 9.2 Strategaeth 

Archwilio Mewnol yn nodi: "rhaid i'r prif weithredwr archwilio1 ddatblygu a 

gweithredu strategaeth ar gyfer y swyddogaeth archwilio mewnol sy'n cefnogi 

amcanion strategol a llwyddiant y sefydliad."  

 

4.4  Mae Safon 9.4 Safonau Archwilio Mewnol Byd-eang (GIAS) yn nodi "rhaid i'r prif 

weithredwr archwilio greu cynllun archwilio mewnol sy'n cefnogi cyflawni amcanion 

y sefydliad." 

 

4.5  Mae'r cynllun blynyddol sy'n seiliedig ar risg yn ystyried y gofyniad i gynhyrchu casgliad 

ac adroddiad blynyddol. 

 

4.6 Wrth baratoi'r cynllun archwilio mewnol, ystyriodd y Rheolwr Archwilio y canlynol: 

•  Ymrwymiadau sy'n ofynnol gan gyfreithiau neu reoliadau. 

•  Ymrwymiadau sy'n hanfodol i genhadaeth neu strategaeth y sefydliad.  

•  Meysydd a gweithgareddau sydd â lefelau sylweddol o risg. 

•  A oes gan bob risg sylweddol sylw digonol gan ddarparwyr sicrwydd.  

•  Ceisiadau cynghori ac ad hoc. 

•  Yr amser a'r adnoddau sydd eu hangen ar gyfer pob ymgysylltiad posibl. 

•  Manteision posibl pob ymgysylltiad i'r sefydliad, megis potensial yr ymgysylltiad i 

gyfrannu at wella prosesau llywodraethu, rheoli risg a rheoli'r sefydliad. 

 
4.7 Er mwyn sicrhau ein bod yn adolygu'r pethau cywir, rhoddwyd ystyriaeth yn gyntaf i'r 

Gofrestr Risg Gorfforaethol, Cynllun Cyngor Gwynedd ynghyd ag unrhyw 

ddatblygiadau arwyddocaol eraill. Mae hyn er mwyn sicrhau bod rheolaethau 

allweddol y Cyngor er mwyn delio â'i brif risgiau yn cael eu hystyried.   

4.8  Ar gyfer pob risg ar y gofrestr, darperir sgôr gyfredol, sef y sgôr yn dilyn asesiad 

gwrthrychol o'r trefniadau rheoli sydd ar waith ar hyn o bryd. Rhoddir ystyriaeth i ddau 

ffactor:  

• Effaith y risg pe bai'n cael ei wireddu  

• Y tebygolrwydd y bydd yn digwydd.  

 

4.9  Mae'r sgoriau effaith yn amrywio o 1 (Effaith weladwy) i 5 (Effaith drychinebus), a'r 

sgoriau tebygolrwydd o 1 (annhebygol iawn) i 5 (sy'n digwydd nawr). Mae'r sgôr risg 

yn cael ei chyfrifo trwy luosi'r sgôr effaith a'r sgôr tebygolrwydd. Mae lefel gymharol 

y risgiau yn cael ei chyfrifo fel a ganlyn:  

   

Sgôr 20-25 Risg Uchel Iawn  

Sgôr 12-16 Risg Uchel 

Sgôr 6-10 Risg Ganolig 

Sgôr 1-5 Risg Isel 

 

4.8  Mae Cynllun Cyngor Gwynedd 2023-28 yn nodi gweledigaeth a blaenoriaethau'r 

Cyngor. Mae'r cynllun yn cynnwys cyfres o brosiectau ar gyfer y pum mlynedd nesaf o 

dan saith maes blaenoriaeth:  

• Gwynedd Yfory  - Rhoi’r cychwyn gorau posib mewn bywyd i’n plant a’n pobl ifanc 

• Gwynedd Ffyniannus - Cryfhau'r economi a chefnogi pobl Gwynedd i ennill cyflog 

teg 

• Gwynedd Glyd - Cefnogi pobl Gwynedd i fyw mewn cartrefi addas a fforddiadwy 

yn eu cymunedau  

• Gwynedd Ofalgar - Cefnogi trigolion Gwynedd i fyw bywydau llawn a diogel yn ein 

cymunedau  

• Gwynedd Gymraeg - Sicrhau ein bod yn rhoi pob cyfle posib i'n trigolion 

ddefnyddio'r iaith Gymraeg yn y gymuned.  

• Gwynedd Werdd - Gwarchod prydferthwch naturiol y sir, ac ymateb yn bositif i'r 

argyfwng newid hinsawdd. 

• Gwynedd Effeithlon - Rhoi pobl Gwynedd yn gyntaf a'u trin yn deg a sicrhau bod 

y Cyngor yn perfformio yn effeithiol ac yn effeithlon.     

 

4.9  Mabwysiadwyd y Cynllun gan y Cyngor yn ei gyfarfod ar 2 Mawrth 2023, ond mae'n 

ddogfen fyw a fydd yn esblygu dros amser. Mae'r Cynllun yn cael ei adolygu'n 

flynyddol.  

4.10  Mae'r cynllun archwilio yn deillio o adolygiad gwrthrychol o'r risgiau a allai effeithio ar 

ddarpariaeth gwasanaethau'r Cyngor, ac ymgynghori â Phenaethiaid Adrannau ac 

Uwch Swyddogion. Mae Rheol Gweithdrefn Ariannol 16.12.6 Cyngor Gwynedd yn 

nodi: “Bydd y Pennaeth Cyllid yn cytuno ar y cynlluniau archwilio tymor canolig a 

blynyddol a baratowyd gan y Rheolwr Archwilio sy'n ystyried nodweddion a risgiau 

cymharol y gweithgareddau dan sylw. Bydd y cynlluniau'n cael eu cymeradwyo gan 

y Pwyllgor Llywodraethu ac Archwilio." 

 

4.11 Wrth baratoi'r cynllun archwilio, a ddisgrifir yn Atodiad A, rhoddwyd ystyriaeth i'r hyn 

y mae angen i'r Gwasanaeth ei wneud er mwyn cyflawni ei bwrpas. Mae'r cynllun 

archwilio wedi'i groesgyfeirio lle bo'n berthnasol i'r Gofrestr Risg Gorfforaethol a 

Chynllun Cyngor Gwynedd. 

 

4.12  Bydd cynllun Archwilio Mewnol 2025/2026 hefyd yn rhoi ystyriaeth briodol i'r 

canlynol: 

• Bydd yn ymwybodol bob amser o'r posibilrwydd o dwyll neu lygredd.  Byddwn felly 

yn manteisio ar y Fenter Twyll Genedlaethol ac yn ymgymryd â gwaith atal twyll 

rhagweithiol.  

• Parhau i fynd i'r afael â grantiau penodol, yn enwedig lle mae amodau'r grant yn 

disgwyl adolygiad Archwilio Mewnol. 

 

4.13  Bydd y cynllun archwilio yn parhau i fod yn hyblyg er mwyn adlewyrchu unrhyw 

faterion sy'n dod i'r amlwg neu newidiadau i risgiau a blaenoriaethau Cyngor 

Gwynedd. Bydd unrhyw ddiwygiadau neu addasiadau i'r Cynllun yn cael eu hadrodd 

i'r Pwyllgor Archwilio a Llywodraethu yn y dull arferol. 

 

4.14 Er mwyn sicrhau hyblygrwydd, bydd Archwilio Mewnol yn defnyddio'r fethodoleg 

AGILE lle bo hynny'n bosibl. Amcanion cymhwyso'r egwyddorion Agile yw:  

• Cynyddu ansawdd archwilio 

• Cylchoedd archwilio byr 

• Mwy o ryngweithio â'r sawl sy'n cael ei archwilio 

• Darparu mewnwelediadau 

Mae Agile yn darparu Cynllunio Archwilio Mewnol mwy hyblyg a deinamig o ganlyniad 

i fonitro risg parhaus. 

 
4.15  Rhagwelir y bydd oddeutu 580 diwrnod o adnoddau archwilio ar gael i gwblhau cynllun 

archwilio 2025/26. Mae hyn yn seiliedig ar ddadansoddiad o'r adnoddau staffio sydd 

ar gael, gan gynnwys lwfansau rhesymol ar gyfer gwaith "digynnyrch" fel gwyliau, 

salwch, hyfforddiant, rheoli a chyfarfodydd a darpariaeth ar gyfer gwaith ymatebol a 

dilynol. 

4.16  Mae Gwasanaeth Archwilio Mewnol Cyngor Gwynedd yn darparu Gwasanaeth 

Archwilio Mewnol i nifer o gleientiaid allanol gan gynnwys tua 75 o gynghorau tref a 

chymuned, Parc Cenedlaethol Eryri, Byw'n Iach, Cyd-bwyllgor Corfforedig Gogledd 

Cymru a GwE. Mae'r diwrnodau hyn eisoes wedi'u hystyried wrth gyfrifo nifer y 

diwrnodau sydd ar gael i gyflawni Cynllun Cyngor Gwynedd, h.y. 580 diwrnod. 

 

4.17 Bydd Cynllun Archwilio 2025/2026 yn gynllun gyda hyblygrwydd i alluogi i'r 

swyddogaeth archwilio mewnol gefnogi'r Cyngor mewn unrhyw faterion sy'n dod i'r 

amlwg ac i weithredu'n brydlon ar unrhyw risgiau a achosir gan y materion hynny. 

 

5. ADRODD 

5.1  Bydd y Rheolwr Archwilio yn adrodd yn rheolaidd i'r Pwyllgor Llywodraethu ac 

Archwilio: 

• Ar ganlyniadau gwaith Archwilio Mewnol yn y cyfnod blaenorol. 

• Ar y cynllun archwilio mewnol a pherfformiad mewn perthynas â'i gynllun.  

• Ar ddiwygiadau sylweddol i'r cynllun archwilio mewnol.  

• Ar unrhyw wendidau rheolaeth sylweddol a ddarganfuwyd neu a archwiliwyd. 

• Ar amlygiad risg sylweddol a materion rheoli, gan gynnwys risgiau twyll, materion 

llywodraethu, a meysydd ffocws eraill a allai ymyrryd â chyflawni amcanion 

strategol y Cyngor.  

• Ar unrhyw gamau gweithredu y cytunwyd arnynt na chawsant eu gweithredu o 

fewn yr amserlen y cytunwyd arni, lle byddai methiant i weithredu ar y camau 

hynny yn ymestyn gwendid rheoli sylweddol. 

• Ar ymatebion rheolwyr i risg y mae'r swyddogaeth archwilio mewnol yn pennu ei 

bod yn annerbyniol neu dderbyn risg sydd y tu hwnt i archwaeth risg y Cyngor. 

• Ar gynnydd ar gwblhau'r Cynllun Archwilio Mewnol am y flwyddyn gyfredol. 

 

6. CASGLIAD AC ADRODDIAD BLYNYDDOL 

6.1  Mae gofynion Parth IV, Safon 11.3 o Safonau Archwilio Mewnol Byd-eang 2024 (y 

"Safonau") a'r Cod Ymarfer ar gyfer Archwilio Mewnol yn cyfeirio at y gofyniad i'r prif 

weithredwr archwilio ffurfio barn sicrwydd blynyddol yn seiliedig ar y rhaglen 

flynyddol o waith archwilio yn ogystal â sicrwydd a gafwyd drwy ddulliau eraill.  

 

6.2  Bydd y Rheolwr Archwilio yn paratoi Casgliad Blynyddol ac Adroddiad i gyfarfod cyntaf 

y Pwyllgor Llywodraethu ac Archwilio ar ôl diwedd y flwyddyn ariannol, yn unol â'r 

Safonau. 

 

6.2  Bydd yr Adroddiad Blynyddol yn cynnwys yn bennaf:  

• Barn flynyddol ar y fframwaith ar gyfer llywodraethu, rheoli risg a rheolaeth 

fewnol.  

Tud. 199



• Crynodeb o'r gwaith Archwilio Mewnol a gwblhawyd y mae'r casgliad yn deillio 

ohono.  

• Dadansoddiad o'r defnydd o adnoddau staff. 

• Canlyniadau mesurau Cyflawniad Archwilio Mewnol. 

• Rhaglen Sicrwydd Ansawdd a Gwella Archwilio Mewnol. 

 

 

7. DILYNIANT 

7.1  Safon 15.2 o'r Safonau Archwilio Mewnol Byd-eang: Cadarnhau Gofynion Gweithredu 

Argymhellion neu Gynlluniau Gweithredu yn nodi:  

"Rhaid i archwilwyr mewnol gadarnhau bod rheolwyr wedi gweithredu 

argymhellion archwilwyr mewnol neu gynlluniau gweithredu rheolwyr yn dilyn 

methodoleg sefydledig, sy'n cynnwys:  

• Holi am gynnydd ar y gweithrediad.  

• Cynnal asesiadau dilynol gan ddefnyddio dull sy'n seiliedig ar risg.  

• Diweddaru statws gweithredoedd rheolwyr mewn system olrhain." 

 

7.2  I'r perwyl hwn, nodir ym mharagraff 4.14 o'r Siarter Archwilio Mewnol "Ar ôl cyfnod 

priodol, bydd Archwilio Mewnol yn cynnal profion dilynol i sicrhau bod yr hyn y 

cytunwyd arno yn weithredol. Bydd canlyniadau'r gwaith dilynol yn cael eu hadrodd 

i'r Prif Swyddogion a'r Pwyllgor Llywodraethu ac Archwilio." 

 

7.3  Efallai y bydd yn ofynnol i reolwyr nad ydynt yn mynd i'r afael â materion/risgiau sy'n 

deillio o waith Archwilio Mewnol fynychu'r Gweithgor Gwella Rheolaethau. 

 

8. GOFYNION ADNODDAU ARCHWILIO MEWNOL 

8.1  Fel y manylir yn y Siarter Archwilio Mewnol, paragraff 8.1 "os yw'r Rheolwr Archwilio 

o'r farn nad oes ganddo/ganddi ddigon o adnoddau i ganiatáu iddo/iddi roi barn ar 

yr amgylchedd rheoli yn unol â gofynion y Safonau, bydd yn adrodd hyn i'r Pennaeth 

Cyllid a hefyd i'r Pwyllgor Llywodraethu ac Archwilio." 

 
8.2  O bryd i'w gilydd, er mwyn adlewyrchu anghenion archwilio, ac yng nghyd-destun yr 

adnoddau sydd ar gael a Rheolau Gweithdrefn Ariannol y Cyngor, bydd y gwasanaeth 

Archwilio Mewnol yn caffael arbenigedd allanol i gynorthwyo gyda gwaith archwilio 

ac er mwyn cynnal lefelau sgiliau staff parhaol.  Mae hyn wedi bod yn arbennig o wir 

am faes gwaith archwilio technoleg gwybodaeth, ond nid yw mathau eraill o 

archwiliadau wedi'u heithrio o drefniadau o'r fath. 

9. HYFFORDDIANT A DATBLYGIAD 

9.1 Bydd y Gwasanaeth Archwilio Mewnol yn parhau i fuddsoddi mewn hyfforddiant i 

sicrhau bod y tîm yn parhau â'u datblygiad proffesiynol ac yn cadw i fyny â risgiau a 

datblygiadau sy'n dod i'r amlwg. Byddwn hefyd yn cymryd rhan yn yr hyfforddiant 

corfforaethol gorfodol, yn ôl yr angen.  

 

9.2  Mae'r Gwasanaeth Archwilio Mewnol hefyd wedi ymrwymo i hyfforddi a mentora ei 

staff, ac i ddarparu cyfleoedd ar gyfer datblygiad proffesiynol priodol. Adlewyrchir hyn 

yn y gyfran uchel o staff sydd â chymhwyster cyfrifeg proffesiynol yn ogystal â sawl 

aelod o'r tîm yn parhau â hyfforddiant proffesiynol yn ystod 2024/25. 

 

9.3 Er mwyn cydymffurfio â'r cymhwyster CIPFA ac ACCA, mae'n ofynnol i Archwilwyr 

Mewnol sy'n dal y cymhwyster hwn ymgymryd ag isafswm oriau o ddatblygiad 

proffesiynol parhaus bob blwyddyn. 

 

 

10. DANGOSYDDION PERFFORMIAD 

10.1  Cynhelir cyfarfodydd "Herio Perfformiad" bedair neu bum gwaith y flwyddyn ym 

mhresenoldeb yr aelod Cabinet Cyllid, y Prif Weithredwr neu'r Cyfarwyddwr 

Corfforaethol a'r Pennaeth Cyllid. Bydd Arweinydd y Cyngor yn mynychu un cyfarfod 

y flwyddyn. 

 

10.2  Bydd y dangosydd perfformiad allweddol ar gyfer Archwilio Mewnol yn cael ei adrodd 

ym mhob Pwyllgor Llywodraethu ac Archwilio. 

 

 

11. RHAGLEN SICRWYDD ANSAWDD A GWELLA 

11.1 Mae'r rhaglen ansawdd a gwella yn cael ei sefydlu gan y Rheolwr Archwilio i werthuso 

a sicrhau bod y swyddogaeth archwilio mewnol yn cydymffurfio â'r Safonau Archwilio 

Mewnol Byd-eang, yn cyflawni amcanion perfformiad ac yn dilyn gwelliant parhaus. 

Bydd y rhaglen yn cynnwys asesiadau mewnol ac allanol. 

 

11.2  Mae'r Safonau yn ei gwneud yn ofynnol i'r swyddogaeth archwilio mewnol gynnal 

rhaglen sicrhau ansawdd a gwella yn seiliedig ar asesiad mewnol y gellir ei gynnal yn 

barhaus ac o bryd i'w gilydd, wedi'i ategu o leiaf bob pum mlynedd gan asesiad allanol 

annibynnol llawn.  

 

11.3 Bydd canlyniadau'r rhaglen sicrhau a gwella ansawdd, sy'n cynnwys cydymffurfiaeth y 

swyddogaeth archwilio mewnol â Safonau Archwilio Mewnol Byd-eang yr IIA a 

chynlluniau gweithredu i fynd i'r afael â diffygion a chyfleoedd i wella'r swyddogaeth 

archwilio mewnol yn cael eu hadrodd i'r Pwyllgor Llywodraethu ac Archwilio. 

11.4 Mae'n bwysig sylweddoli na fydd unrhyw dîm archwilio mewnol yn cydymffurfio'n 

llawn â'r safonau ar 1 Ebrill 2025. Hyd nes y bydd archwiliadau wedi'u cwblhau a'r 

canlyniadau yn cael eu hadrodd, ni fydd y dystiolaeth o gydymffurfiaeth ymarferol 

yno.  

 

11.5  Mae Egwyddorion Craidd IIA ar gyfer Archwilio Mewnol yn nodi bod yr egwyddorion 

canlynol yn sail i wasanaeth Archwilio Mewnol effeithiol:  

• Yn dangos gonestrwydd  

• Yn dangos cymhwysedd a gofal proffesiynol dyledus  

• Yn wrthrychol ac yn rhydd o ddylanwad diangen (annibynnol)  

• Yn cyd-fynd â strategaethau, amcanion a risgiau'r sefydliad  

• Wedi'i leoli'n briodol ac yn cael adnoddau digonol  

• Yn dangos ansawdd a gwelliant parhaus  

• Yn cyfathrebu'n effeithiol  

• Yn darparu sicrwydd sy'n seiliedig ar risg  

• Yn dreiddgar, yn rhagweithiol, ac yn canolbwyntio ar y dyfodol  

• Yn hyrwyddo gwelliant sefydliadol.

ATODIAD A 

CYNLLUN ARCHWILIO 2025-2026 
ADRAN ARCHWILIAD AMCAN CYFEIRNOD  

COFRESTR RISG 
CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Corfforaethol Cynghori ac  
Ymgynghoriaeth, 
Cefnogi  
Adolygiadau Ffordd 
Gwynedd 

Cynnig cyngor a chefnogaeth i reolaeth 
fewnol. 

Llywodraethu –  
Diwylliant L1 

 

12 Gwynedd Effeithlon – 
Hybu diwylliant gweithio 
agored a chynhwysol 
sydd bob amser yn rhoi 
anghenion pobl 
Gwynedd yn ganolog i 
bopeth yr ydym yn ei 
wneud. 

Corfforaethol Gwaith Atal Twyll 
ac Atal 
Llygredigaeth 
Rhagweithiol a'r 
Fenter Twyll 
Genedlaethol 

Gwaith i’w gynnal er mwyn sicrhau fod 
trefniadau cadarn yn eu lle i ymdrin â’r 
risgiau o dwyll a llygredigaeth a'r Fenter 
Twyll Genedlaethol a gaiff ei rhedeg gan 
Swyddfa Archwilio Cymru. 

D2 4 Gwynedd Effeithlon - 
Gwneud y defnydd gorau 
o bob adnodd ariannol. 

Corfforaethol Ymwybyddiaeth 
Gweithwyr Maes 
o’r Polisi Diogelu 

Asesu gwybodaeth a dealltwriaeth y 
gweithwyr o’r Polisi Diogelu gan 
gynnwys eu cyfrifoldebau a’r 
gweithdrefnau sydd wedi eu sefydlu 
ynghyd ag adnabod bylchau mewn 
anghenion hyfforddiant. 

  Gwynedd Ofalgar - 
Diogelu plant, pobl ifanc 
ac oedolion bregus neu 
sy’n agored i niwed. 

Corfforaethol Rheoli Gwybodaeth 
a Diogelu Data 

Sicrhau bod y Cyngor yn cydymffurfio â 
deddfwriaeth mewn perthynas â 
gwybodaeth drwy sicrhau 
cyfreithlondeb, tegwch a thryloywder. 

Llywodraethu – Rheoli 
Gwybodaeth L19 

12  

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Corfforaethol Swyddi heb  
Gyllideb 

Adnabod swyddi sy’n cael eu cynnal heb 
gyllideb benodol i sicrhau eu bod yn 
briodol ac yn cael eu rheoli’n effeithiol, 
e.e. drwy grant. 

Llywodraethu – Cyllid 
L20 

9 Gwynedd Effeithlon – 
Gwneud y defnydd gorau 
o bob adnodd ariannol.  

Corfforaethol Dilyniant Ceisiadau 
Rhyddid  
Gwybodaeth 

Sicrhau bod gweithrediad priodol ar y 
camau cytunedig yn dilyn lefel 
sicrwydd cyfyngedig ar gyfer yr 
archwiliad gwreiddiol a rhyddhawyd 
ym mis Medi 2024. 

L19 12  

Gwasanaethau 
Corfforaethol 

Hyfforddiant  
Mandadol 

Gwirio bod gweithwyr yn cwblhau 
hyfforddiant mandadol, yn arbennig y 
rhai sydd gyda goblygiadau statudol / 
cyfreithiol  i sicrhau y gall gweithwyr 
gyflawni eu dyletswyddau’n effeithiol ac 
yn ddiogel. 

C52 9 Gwynedd Effeithlon – 
Hybu diwylliant gweithio 
agored a chynhwysol 
sydd bob amser yn rhoi 
anghenion pobl 
Gwynedd yn ganolog i 
bopeth yr ydym yn ei 
wneud.  
 

Gwasanaethau 
Corfforaethol 

Trefniadau Tân Sicrhau bod gan y Cyngor fesurau 
diogelwch tân mewn lle a sicrhau 
cydymffurfiaeth â’r deddfau a’r 
rheoliadau diogelwch tân perthnasol. 

C15 15 Gwynedd Effeithlon – 
Darparu adnoddau 
staffio digonol ac addas 
ar gyfer cyflwyno 
gwasanaethau.  
 

Addysg Grant Addysg Ôl-16 Disgwyliad yn yr amodau ariannol.    

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Addysg Anghenion Dysgu 
Ychwanegol 

Bod mynediad i blant a phôl ifanc mewn 
lleoliadau addysgol at seicolegydd 
addysgol neu arbenigwr i gefnogi eu 
datblygiad dysgu a chymdeithasol. 

A17 12 Gwynedd Yfory – 
Cefnogaeth gan 
wasanaethau 
proffesiynol wedi eu 
teilwra i gwrdd ag 
anghenion dysgu 
ychwanegol. 

Addysg Addysg tu allan i'r 
ysgol 

Asesu cydymffurfiaeth â’r gofynion 
statudol ar gyfer darparu addysg i blant 
mewn ysbyty neu rai wedi eu gwahardd 
i sicrhau bod y plant hyn yn derbyn y 
cymorth addysgol sydd ei angen arnynt. 

A51 9 Gwynedd Yfory – Addysg 
o’r safon orau gan 
gynnwys mynediad at 
ystod eang o bynciau 
academaidd a 
galwedigaethol er mwyn 
cyflawni gofynion y 
‘Cwricwlwm i Gymru’ 
newydd. 

Addysg Dilyniant Cludiant 
Ysgolion 

Sicrhau bod gweithrediad priodol ar y 
camau cytunedig yn dilyn lefel sicrwydd 
cyfyngedig ar gyfer yr archwiliad 
gwreiddiol a rhyddhawyd ym mis 
Chwefror 2025. 

A7 15 Gwynedd Yfory – Y cyfle i 
ddatblygu i fod yn bobl 
gyflawn, hapus a 
hyderus yn y byd. 
 

Addysg Ysgolion  
Cyffredinol 

Darpariaeth blynyddol ar gyfer rhoi 
cyngor ac ymgynghori. 

   

Amgylchedd Casglu Gwastraff 
Masnachol 

Archwiliad wedi ei gynnwys ar gais y 
Pennaeth i wirio’r trefniadau cyfredol a 
sicrhau effeithlonrwydd y gwasanaeth. 

B62 16 Gwynedd Werdd – 
Lleihad sylweddol mewn 
allyriadau carbon.   T

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Amgylchedd Iechyd Anifeiliaid Archwiliad wedi ei gynnwys ar gais y 
Pennaeth – i wirio bod y gwasanaeth yn 
cyflawni ei ddyletswyddau statudol 
drwy sicrhau bod cynlluniau priodol 
wedi eu sefydlu i sicrhau bod anifeiliaid 
yn iach ac yn derbyn gofal priodol a 
diogelu iechyd pobl drwy atal lledaeniad 
clefydau ac amddiffyn yr economi leol. 

B34 
 

8  

Amgylchedd Rheolaeth Adeiladu Archwiliad wedi ei gynnwys ar gais y 
Pennaeth – trosolwg o drefniadau’r 
gwasanaeth i sicrhau bod 
cydymffurfiaeth â ddyletswyddau 
statudol.  

B44 16  

Tai ac Eiddo Grant Cymorth Tai Disgwyliad yn amodau'r grant a mynegir 
yn y Gofrestr Risg Corfforaethol mai y 
risg yw nad yw’r Grant yn cael ei 
ddefnyddio i’w lawn botensial i leihau 
digartrefedd.  

I10 12 Gwynedd Glyd – Sicrhau 
fod neb yn ddigartref yng 
Ngwynedd. 
 

Tai ac Eiddo Grant Atal  
Digartrefedd 2024-
25 

Archwiliad blynyddol ar y cyfrifon    

Tai ac Eiddo Costau Llety  
Argyfwng 

Gwirio trefniadau’r gwasanaeth o ran 
sicrhau bod costau llety argyfwng yn 
cael eu monitro’n rheolaidd a sicrhau 
bod adnoddau’n cael eu defnyddio’n 
effeithlon i ddarparu llety argyfwng 
addas o fewn y gyllideb. 

I47 15 Gwynedd Glyd – Sicrhau 
fod neb yn ddigartref yng 
Ngwynedd. 

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Cyllid Archwiliadau TG Gwytnwch Seibr ayb – bod gan y Cyngor 
drefniadau addas i wrthsefyll ac adfer 
yn briodol petai ymosodiadau seibr a 
bod mesurau diogelwch i amddiffyn 
data a systemau. 

D8 20 Gwynedd Effeithlon – 
Darparu adnoddau 
staffio digonol ac addas 
ar gyfer cyflwyno 
gwasanaethau.  

Cyllid Datganiad  
Cyfrifyddu  
Harbyrau 2024-25 

Mae hwn yn ofyniad statudol.    

Cyllid Incwm  -  
Trefniadau Adennill 

Gwirio bod dyledion yn cael eu 
monitro’n rheolaidd i adnabod unrhyw 
broblemau cynnar a gwirio sampl o 
anfonebau a'u dilyn drwodd i wirio’r 
broses. 

D1 16 Gwynedd Effeithlon – 
Gwneud y defnydd gorau 
o bob adnodd ariannol. 

Cyllid Praesept –  
Archwiliad  
Ariannol 

Bod proses o sefydlu praeseptau lleol yn 
cael ei rheoli’n effeithiol a bod 
gwybodaeth yn glir ac ar gael i’r 
cyhoedd. 

   

Cyllid Rheolaeth Trysorlys 
– Archwiliad  
Cydymffurfiaeth 

Gwirio bod rheolaethau priodol yn 
bodoli dros daliadau rheolaeth trysorlys 
drwy sicrhau bod gwahaniad 
dyletswyddau priodol wedi eu sefydlu. 

D16 8 Gwynedd Effeithlon – 
Gwneud y defnydd gorau 
o bob adnodd ariannol. 

Economi a 
Chymuned 

Cronfa'r Degwm – 
Archwiliad Ariannol 

Bydd angen gwiriad annibynnol os yw 
incwm y gronfa dros £25,000. 

   

Economi a 
Chymuned 

Amgueddfa Lloyd 
George –  
Archwiliad Ariannol 

Bydd angen gwiriad annibynnol os yw 
incwm y gronfa dros £25,000. 

E30 6  

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Economi a 
Chymuned 

Hafan, Pwllheli Adolygiad o weithdrefnau gweinyddol 
ac ariannol Hafan gan gynnwys 
trefniadau cytundebol. 

E19 6  

Economi a 
Chymuned 

Rheolaeth 
Traethau 

Gwirio bod Cynllun Rheoli Traethau 
wedi ei ddatblygu ac yn weithredol er 
mwyn sicrhau diogelwch pobl lle gall fod 
peryglon i fywyd. 

E17 12 Gwynedd Lewyrchus – 
Twristiaeth gynaliadwy 
er budd cymunedau. 

Oedolion, 
Iechyd a 
Llesiant 

Tan y Marian –  
Archwiliad  
Sefydliad 

Sicrhau fod trefniadau rheoli a chynnal 
y cartref yn briodol ac yn unol â 
rheoliadau a safonau perthnasol. Bydd 
yr archwiliad yn cwmpasu gwirio bod 
trefniadau’r cartref yn ddigonol o ran 
gweinyddiaeth a staffio, rheolaeth 
gyllidebol, caffael nwyddau a derbyn 
incwm, iechyd a diogelwch, a monitro 
perfformiad ynghyd â sicrhau bod y 
defnyddwyr gwasanaeth a’u heiddo’n 
cael eu diogelu. 

  Gwynedd Ofalgar – 
Darparu gofal a 
chefnogaeth o safon 
uchel yn y lle iawn ar yr 
amser iawn 

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Oedolion, 
Iechyd a 
Llesiant 

Plas y Don –  
Archwiliad  
Sefydliad 

Sicrhau fod trefniadau rheoli a chynnal 
y cartref yn briodol ac yn unol â 
rheoliadau a safonau perthnasol. Bydd 
yr archwiliad yn cwmpasu gwirio bod 
trefniadau’r cartref yn ddigonol o ran 
gweinyddiaeth a staffio, rheolaeth 
gyllidebol, caffael nwyddau a derbyn 
incwm, iechyd a diogelwch, a monitro 
perfformiad ynghyd â sicrhau bod y 
defnyddwyr gwasanaeth a’u heiddo’n 
cael eu diogelu. 

  Gwynedd Ofalgar – 
Darparu gofal a 
chefnogaeth o safon 
uchel yn y lle iawn ar yr 
amser iawn 

Oedolion, 
Iechyd a 
Llesiant 

Plas Hedd –  
Archwiliad  
Sefydliad 

Sicrhau fod trefniadau rheoli a chynnal 
y cartref yn briodol ac yn unol â 
rheoliadau a safonau perthnasol. Bydd 
yr archwiliad yn cwmpasu gwirio bod 
trefniadau’r cartref yn ddigonol o ran 
gweinyddiaeth a staffio, rheolaeth 
gyllidebol, caffael nwyddau a derbyn 
incwm, iechyd a diogelwch, a monitro 
perfformiad ynghyd â sicrhau bod y 
defnyddwyr gwasanaeth a’u heiddo’n 
cael eu diogelu. 

  Gwynedd Ofalgar – 
Darparu gofal a 
chefnogaeth o safon 
uchel yn y lle iawn ar yr 
amser iawn 

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Oedolion, 
Iechyd a 
Llesiant 

Trefniadau Bancio - 
Canolfannau Dydd 
– Archwiliad  
Sefydliad 

Gwirio bod gan y canolfannau 
drefniadau effeithlon ar gyfer derbyn 
incwm sydd yn cydymffurfio â 
rheoliadau ariannol y Cyngor, gwirio 
cyflawnrwydd y cofnodion drwy sicrhau 
bod yr holl incwm yn cael ei gofnodi’n 
gywir ac yn amserol. 

  Gwynedd Ofalgar – 
Galluogi trigolion 
Gwynedd i fyw’n 
annibynnol mewn llety 
addas a chydag urddas 
gyhyd ag y bo modd yn 
eu cymuned 

Oedolion, 
Iechyd a 
Llesiant 

Taliadau  
Uniongyrchol 

Sicrhau bod taliadau uniongyrchol yn 
cael eu prosesu’n gywir ac cyn belled a 
bo modd eu bod yn cael eu defnyddio’n 
gywir i ddiwallu anghenion gofal a 
chymorth unigolion,  

F6 20 Gwynedd Ofalgar – 
Galluogi trigolion 
Gwynedd i fyw’n 
annibynnol mewn llety 
addas a chydag urddas 
gyhyd ag y bo modd yn 
eu cymuned 

Oedolion, 
Iechyd a 
Llesiant 

Diogelu Rhag Colli 
Rhyddid (DoLS) 

Gwirio bod cynnydd wedi ei wneud yn y 
maes drwy wirio y rhestr aros am 
asesiad a bod trefniadau priodol mewn 
lle. 

F1 25 Gwynedd Ofalgar – 
Ddiogelu plant, pobl 
ifanc ac oedolion bregus 
neu sy’n agored i niwed. 

Oedolion, 
Iechyd a 
Llesiant 

Dilyniant Cartrefi 
Preswyl 

Plas Hafan, Llys Cadfan, Plas Pengwaith 
– archwiliadau wedi derbyn lefel 
sicrwydd cyfyngedig yn 2024-2025. 

  Gwynedd Ofalgar – 
Darparu gofal a 
chefnogaeth o safon 
uchel yn y lle iawn ar yr 
amser iawn. 

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Plant a 
Chefnogi 
Teuluoedd 

Taliadau All-Sirol Gwirio’r gwariant ar leoliadau all-sirol a 
chynlluniau sydd ar y gweill i’r dyfodol. 

G4 15 Gwynedd Ofalgar – 
Sicrhau bod plant, pobl 
ifanc a’u teuluoedd yn 
byw bywydau hapus ac 
yn cyrraedd eu potensial 
o ran eu haddysg, eu 
hiechyd a’u lles 

Priffyrdd, 
Peirianneg ac 
YGC 

Fflyd - Defnydd 
Tanwydd 

Adolygiad o’r gwariant ar ddefnydd 
tanwydd gan gynnwys cardiau talu 
“Overdrive”. 

H29 16 Gwynedd Werdd – 
Lleihad sylweddol mewn 
allyriadau carbon. 

Priffyrdd, 
Peirianneg ac 
YGC 

Gwasanaeth 
Profedigaeth 

Gwirio trefniadau incwm yr amlosgfa 
gan gynnwys trefniadau derbyn incwm, 
cofnodi ac amlder bancio. 

   

Priffyrdd, 
Peirianneg ac 
YGC 

Cynllun Parhad 
Gwasanaeth / 
Cynllun Argyfwng 

Gwirio bod y Gwasanaeth wedi sefydlu 
Cynllun Parhad Gwasanaeth i sicrhau y 
gall yr Adran weithredu mewn sefyllfa 
argyfwng. 

H31 12  

Priffyrdd, 
Peirianneg ac 
YGC 

Cynllun Olyniaeth 
YGC 

Gwirio bod cynllun olyniaeth/dilyniant 
wedi ei sefydlu sydd yn adnabod rolau 
allweddol o fewn yr Adran a bod cynllun 
hyfforddiant wedi ei sefydlu ar lefel 
arweinwyr timau ac uwch. 

H44 16 Gwynedd Effeithlon – 
Hybu diwylliant gweithio 
agored a chynhwysol 
sydd bob amser yn rhoi 
anghenion pobl 
Gwynedd yn ganolog i 
bopeth yr ydym yn ei 
wneud 

ADRAN ARCHWILIAD AMCAN CYFEIRNOD  
COFRESTR RISG 

CORFFORAETHOL 

SGOR 
RISG 

CYNLLUN GWYNEDD – 
BLAENORIAETH AC 

UCHELGAIS 

Priffyrdd, 
Peirianneg ac 
YGC 

Trefniadau Clefyd 
Coed Ynn 

Gwirio’r trefniadau ar gyfer archwilio, 
torri a rheoli cytundebau ar gyfer coed 
ynn. 

H28 12  

Priffyrdd, 
Peirianneg ac 
YGC 

Coed yn Syrthio Gwirio y Polisi Coed a sicrhau bod  
gwasanaeth yn cydymffurfio â’i ofynion 
i sicrhau nad yw coed yn cwympa yn 
anafu aelodau o’r cyhoedd all arwain at 
hawliadau. 

H42 12  

  ENW’R PWYLLGOR Pwyllgor Llywodraethu ac Archwilio 

DYDDIAD Y CYFARFOD 22 Mai 2025 

TEITL YR EITEM Adroddiadau Arolygaeth Gofal Cymru ac Archwilio Cymru 

AMCAN Rhoi diweddariad i’r Pwyllgor ar adroddiad(au) sydd wedi eu 

cyhoeddi yn ddiweddar gan Arolygaeth Gofal Cymru ac Archwilio 

Cymru – Archwiliad ar y cyd (Hydref 2024) 

ARGYMHELLIAD Gofynnir i Aelodau dderbyn yr adroddiad. 

AWDUR Alan Hughes, Archwilydd Arweiniol, Archwilio Cymru  

Dewi W. Jones, Rheolwr Gwasanaeth Cefnogi Busnes y Cyngor 

 

1. CEFNDIR 

1.1. Mae gan y Pwyllgor Llywodraethu ac Archwilio swyddogaeth i adolygu ac asesu 

trefniadau rheoli risg, rheolaeth fewnol, rheoli perfformiad a llywodraethu 

corfforaethol y Cyngor ac fel rhan o’r swyddogaeth hon mae disgwyliad i ystyried 

adroddiadau cyrff adolygu allanol megis Archwilio Cymru, Estyn ac Arolygiaeth Gofal 

Cymru (AGC). 

 

1.2. Yn ogystal ag ystyried adroddiadau yn ymarferol, mae disgwyl i bwyllgorau sicrhau eu 

hunain bod trefniadau ar waith i fonitro a gwerthuso cynnydd yn erbyn unrhyw 

argymhellion a geir ynddynt.  

 

1.3. Mae copi o adroddiad ‘Gofal Cartref – Cyngor Gwynedd’ wedi ei gynnwys fel Atodiad 1 

gyda dogfen ymateb sefydliadol wedi ei gynnwys fel Atodiad 2 sy’n amlinellu’r hyn yr 

ydym fel Cyngor yn bwriadu ei wneud i ymateb i’r argymhellion o fewn yr adroddiad. Yn 

ogystal, mae copi o ‘Adroddiad Arolygaeth Gofal Cymru’ wedi ei gynnwys yn Atodiad 3 

gyda ymateb y Cyngor yn Atodiad 4. Bydd Aled Davies, Pennaeth Oedolion, Iechyd a 

Llesiant yn mynychu’r cyfarfod i ymhelaethu ar yr ymateb, gosod cyd-destun ac ymateb 

i unrhyw gwestiynau os oes angen.  

Gofal Cartref – Cyngor Gwynedd 
Blwyddyn archwilio: 2024-25 

Dyddiad cyhoeddi: Ionawr 2025 

Cyfeirnod y ddogfen: 4675A2025 

Paratowyd y ddogfen hon at ddefnydd mewnol Cyngor Gwynedd fel rhan o waith a gyflawnwyd/i’w 
gyflawni yn unol ag Adran 17 o Ddeddf Archwilio Cyhoeddus (Cymru) 2004, ac Adran 15 o Ddeddf 
Llesiant Cenedlaethau’r Dyfodol (Cymru) 2015. 

Nid oes unrhyw gyfrifoldeb ar yr Archwilydd Cyffredinol na staff Archwilio Cymru mewn perthynas ag 
unrhyw aelod, cyfarwyddwr, swyddog neu gyflogai arall yn unigol, nac i unrhyw drydydd parti. 

Os ceir cais am wybodaeth y gallai’r ddogfen hon fod yn berthnasol iddi, tynnir sylw at y Cod Ymarfer 
a gyhoeddwyd o dan adran 45 o Ddeddf Rhyddid Gwybodaeth 2000. Mae Cod adran 45 yn nodi’r 
arfer wrth ymdrin â cheisiadau a ddisgwylir gan awdurdodau cyhoeddus, gan gynnwys ymgynghori â 
thrydydd partïon perthnasol. Mewn perthynas â’r ddogfen hon, mae Archwilydd Cyffredinol Cymru ac 
Archwilio Cymru yn drydydd partïon perthnasol. Dylid anfon unrhyw ymholiadau ynghylch datgelu neu 
ailddefnyddio’r ddogfen hon at Archwilio Cymru yn swyddog.gwybodaeth@archwilio.cymru. 

Rydym yn croesawu gohebiaeth a galwadau ffôn yn Gymraeg ac yn Saesneg. Ni fydd gohebu yn 
Gymraeg yn arwain at oedi.  

Mae'r ddogfen hon hefyd ar gael yn Saesneg. This document is also available in English. 

Pam y gwnaethom yr archwiliad hwn 

Ein dyletswyddau archwilio 
1 Mae’n rhaid i’r Cyngor roi trefniadau ar waith i gael gwerth am arian am yr adnoddau 

y mae’n eu defnyddio, ac mae’n rhaid i’r Archwilydd Cyffredinol fod yn fodlon ei fod 
wedi gwneud hyn. 

2 Cynhaliwyd yr archwiliad hwn er mwyn helpu i gyflawni dyletswyddau’r Archwilydd 
Cyffredinol o dan adran 17 o Ddeddf Archwilio Cyhoeddus (Cymru) 2004 ac adran 
15 o Ddeddf Llesiant Cenedlaethau’r Dyfodol (Cymru) 2015. 

Ein hamcanion ar gyfer yr archwiliad hwn 
3 Rhoi sicrwydd bod gan y Cyngor drefniadau priodol i sicrhau gwerth am arian yn y 

defnydd o adnoddau ar gyfer darparu gwasanaethau gofal cartref. 

Ein dulliau archwilio a phryd y gwnaethom 
gynnal yr archwiliad 

4 Mae ein canfyddiadau yn seiliedig ar adolygiadau o ddogfennau a chyfweliadau ag 
uwch swyddogion a chynghorwyr. Mae'r dystiolaeth a ddefnyddiwyd gennym i lywio 
ein canfyddiadau wedi'i chyfyngu i'r ffynonellau hyn. Gwnaethom y gwaith hwn 
rhwng mis Medi a mis Tachwedd 2024. Cyflawnwyd y gwaith ochr yn ochr ag 
Arolygiaeth Gofal Cymru a oedd yn adolygu perfformiad yr awdurdod lleol o ran arfer 
ei ddyletswyddau a'i swyddogaethau gwasanaethau cymdeithasol yn unol â 
deddfwriaeth. 

5 Mae Cabinet y Cyngor ym mis Hydref 2024 wedi mabwysiadu y cyfeiriad strategol 
adnabuwyd yn Llechen Lan ac ei Gynllun Gweithredu. Yn yr un mis, mae y Pwyllgor 
Llywodraethu ac Archwilio wedi derbyn Adroddiad Archwilio Mewnol ‘Gofal Cartref 
Preifat’ a mae ymateb yr Adran wedi’i i gynnwys yn ‘Rhaglen Waith Gofal Cartref 
2024’. 

Yr hyn a ganfuom 

6 Ar y cyfan, canfuwyd y canlynol gennym: mae'r Cyngor wedi datblygu ei 
ddealltwriaeth o'r heriau sy'n wynebu ei wasanaeth gofal cartref (y 
gwasanaeth) ond nid yw wedi adnabod fel blaenoriaeth yn Cynllun Adran 
Oedolion presennol i sicrhau gwelliannau o ran effeithiolrwydd ac 
effeithlonrwydd. Daethom i’r casgliad hwn oherwydd: 

7 Mae'r Cyngor wedi buddsoddi i ddeall y galw hirdymor sy'n wynebu'r 
gwasanaeth ond nid yw Cynllun Adran Oedolion presennol yn adnabod y her 

o’r rhestrau aros a nid oes gan y Cyngor gynlluniau i sicrhau bod adnoddau 
digonol wedi glustnodi i ymateb i’r galw.  

8 Mae gan yr Adran Oedolion, Iechyd a Llesiant (yr Adran) Gynllun Gwasanaethau 
Oedolion 2024-25. Mae’r cynllun yn ddogfen gryno ac mae’n cynnwys blaenoriaeth o 
‘ymwreiddio’r model Gofal Cartref newydd ym mhob is-ardal’ sydd wedi bod ar waith 
ers 2022. Er hynny, nid yw’n cydnabod yr heriau a wynebai’r gwasanaeth sy’n 
cynnwys rhestr aros sylweddol ar gyfer gofal cartref a gorwariant sylweddol. 

9 Ym mis Hydref 2024 mabwysiadodd Cabinet Cyngor Gwynedd ei adroddiad ymchwil 
Llechen Lân, sy’n ystyried y twf disgwyliedig yng nghanran y bobl hŷn i gynyddu’n 
sylweddol dros yr ugain mlynedd nesaf oherwydd demograffeg. Mae’r adroddiad yn 
cydnabod y cynnydd yn y galw ynghyd â’r heriau cysylltiedig o ran gweithlu ac yn 
ariannol yn y tymor byr, canolig a hir.  

10 Mae Llechen Lân yn darparu dealltwriaeth gynyddol i aelodau a swyddogion o'r 
bwlch rhwng argaeledd y gwasanaeth a'r galw. Mae yr Adran wedi creu ‘Cynllun 
Gweithredu Llechen Lan’ i ymateb themâu a adnabyddir yn yr adroddiad. Ond nid 
yw'r Cyngor na’r Adran wedi datgan bwriad clir gyda cherrig milltir eglur i ddatrys ei 
restrau aros am gymorth gofal cartref er mwyn mesur os yw’r ymyrraeth yn 
llwyddiannus.  

11 Mae gwendidau yn nealltwriaeth y Cyngor o berfformiad y gwasanaeth gofal 
cartref ac mae'n gorwario'n barhaus dros y gyllideb a ddyrannwyd 

12 Mae'r Adran yn holi sampl o deuluoedd a defnyddwyr ei gwasanaeth gofal cartref i'w 
helpu i ddeall barn pobl am y gwasanaeth . Tra bod gweithiwr cymdeithasol yn cadw 
cysylltiad gyda unigolion ar y rhestr aros, nid yw'r Cyngor yn casglu barn unigolion a 
theuluoedd ar y rhestr aros i ddeall ac adrodd ar yr effaith y mae methiant i ddarparu 
gwasanaethau yn amserol yn ei gael arnynt. 

13 Ceir rhai enghreifftiau lle mae'r Adran yn defnyddio gwybodaeth feincnodi i gymharu 
ei darpariaeth gwasanaeth a pherfformiad, ond mae’n ymddangos bod cyfleoedd yn 
cael ei colli. Mae nifer yr unigolion ar y rhestr aros ar gyfer gofal cartref yng 
Ngwynedd yn gyson y mwyaf neu ail fwyaf yn genedlaethol ac mae gwelliannau ar ei 
hôl hi o gymharu a mwyafrif Awdurdodau Lleol gwledig tebyg. Yn ystod ein 
cyfweliadau, ni chafwyd fawr ddim esiamplau lle bu i’r Cyngor adnabod pa 
gynghorau, gwledig neu fel arall, sydd wedi gwneud y cynnydd mwyaf i leihau eu 
rhestrau aros a chasglu unrhyw gyfleoedd dysgu o brofiadau eraill. 

14 Disgrifiodd swyddogion ac aelodau anhawster i gael dealltwriaeth glir o berfformiad y 
gwasanaeth. Mae’r canfyddiad hwn yn gyson â chasgliadau y mae swyddogion 
wedi’u llunio o’r Adroddiad Archwilio Mewnol sy’n nodi: 

• gwendidau sylfaenol yn nhrefniadau rheoli contractau; 
• pryderon ynghylch dibynadwyedd a chysondeb data rhestrau aros; a 
• diffyg mynediad parod at wybodaeth am y galw fesul ardal a gwybodaeth 

ariannol. 
Mae ‘Rhaglen Waith Gofal Gartref 2024’ yn adnabod materion sy’n codi o’r 
adroddiad. Ond nid yw Cynllun Adran Oedolion cyfredol yn adnabod pwysigrwydd 

cyflawni materion adnabyddir yn ‘Rhaglen Waith Gofal Gartref 2024' a pwyntiau 
gweithredu Llechen Lan. 

15 Nododd ein hadolygiad wahaniaethau yn y gwerthoedd ar gyfer mesurau galw 
allweddol a gyhoeddwyd yn lleol ac a gyflwynwyd yn genedlaethol, sy'n enghraifft 
arall sy'n dynodi diffygion yn nhrefniadau ansawdd data adrannol. 

16 Nid yw cynllunio gwasanaeth yn sicrhau bod cynlluniau a chyllidebau yn gynaliadwy. 
Mae Arddangosyn 1 yn dangos bod Alldro Refeniw ar gyfer 2024, ac Adroddiad 
Monitro Cyllideb diweddaraf 2025 yn adrodd gorwariant o £1.2 miliwn ar gyllideb o 
tua £10 miliwn ar gyfer y gwasanaeth gofal cartref. 
 
Arddangosyn 1: cymhariaeth o Gwariant i Gyllideb y Gwasanaeth  

 

 Cyllideb 
(£miliynau) 

Gwariant 
(£miliynau) 

Gorwariant 
(£miliynau) 

Alldro Refeniw ar gyfer 
2023-24 

 

9.554 
 

10.781 
 

1.227 
 

Rhagolwg 2024-25 yn 
Mis 5 Diwedd Awst 

10.163 11.384 1.221 

 
17 Yn ogystal â’r gorwariant a adroddwyd gan adroddiadau monitro’r gyllideb, mae 

adroddiadau perfformiad y gwasanaeth yn cydnabod rhestr aros ychwanegol sef 
19% (157 o unigolion) dros ben y gwasanaeth a ddarparwyd yn 2023-24 a 13% (105 
o unigolion) yn 2024-25 (hyd Awst). Mae'r gost o ddarparu'r gwasanaeth na 
ddarparwyd yn ychwanegol i’r sefyllfa a nodwyd mewn adroddiadau cyllideb. Mae’r 
Cyngor o’r farn bod pryderon am ansawdd data mewnol a cenedlaethol yn golygu 
nad oedd ffigyrau rhestrau aros yn gwbl gywir a dibynadwy i fod yn sail i gymharu. 

18 Nid yw systemau ac adroddiadau'r Cyngor yn darparu gwybodaeth integredig am y 
galw ar y gwasanaeth llaw yn llaw gyda gwybodaeth ariannol. Adroddir y wybodaeth 
ariannol ar wahân i'r wybodaeth am alw sy'n cyfyngu ar allu aelodau a swyddogion i 
gael dealltwriaeth lawn o berfformiad gwasanaeth yn hwylus. Mae adroddiad 
Llechen Lân yn cyfuno adrodd ar lefelau galw a gweithgaredd gyda gwybodaeth 
ariannol, ac yn amcangyfrif gwerth darparu gofal i'r unigolion ar y rhestr aros yn 
2023-24 i fod yn £2.1 miliwn, a chyfanswm cost galw am wasanaeth yn £13.9 miliwn. 
Mae’r adolygiad Archwilio Mewnol yn nodi aneffeithlonrwydd mewn arferion rheoli 
contract sy'n lleihau cyfanswm cost y galw. 

19 Mae adolygiad o gyfansoddiad cyllideb 2024-25 yn Arddangosyn 2 yn awgrymu’n 
glir bod gwahaniaeth sylweddol rhwng y gyllideb gymeradwy a dynodiad Llechen 
Lân o angen, hyd yn oed wedi gwaredu aneffeithlonrwydd mewn trefniadau rheoli 
contractau a nodwyd gan yr archwiliad mewnol. 

Arddangosyn 2: cyfansoddiad Cyllideb Gofal Cartref Cyngor Gwynedd 2024-25 
 

 (£miliynau) 

Cyllideb 2023/24 9.553 

Codiad chwyddiant 0.797 

Arbedion a throsglwyddiadau adrannol - 0.687 

Cais refeniw parhaol 0.500 

Cyllideb 2024/25 10.163 

Asesiad angen 2023-24 yn unol â Llechen Lân 13.900 

 
20 Mae'r Cyngor yn defnyddio astudiaethau achos a straeon unigol i ddangos 

canlyniadau gwell o ddarparu'r gwasanaeth i unigolion. Fodd bynnag, ni fydd y 
cyngor yn sicrhau’r canlyniadau gorau posibl tra: 

a. bod unigolion yn aros am wasanaethau ar restrau aros sydd gyson yr 
uchaf neu ail uchaf yn genedlaethol; 

b. nad yw'r Cyngor yn gwneud defnydd effeithiol ac effeithlon o adnoddau fel 
yr amlinellwyd yn yr adroddiad Archwilio Mewnol; ac 

c. nid oes gan y Cyngor hyder mewn data, gwybodaeth a phrosesau i gefnogi 
gwneud penderfyniadau da. 

21 Mae diffyg Cynllun Adran clir gydag uchelgais a cherrig milltir eglur i fesur 
cyrhaeddiant yn atal goruchwyliaeth a chraffu effeithiol. 

22 Mae'r Adran wedi datblygu dangosfwrdd sy'n adrodd ar ddangosyddion allweddol 
sy'n caniatáu iddi fonitro perfformiad cyfredol ac a ddefnyddir yn rheolaidd ar gyfer 
adrodd ar berfformiad cyfredol. Er hynny, nid yw Cynllun Adran Oedolion yn datgan 
yr uchelgais ac nid yw ychwaith wedi nodi cerrig milltir ar gyfer adfer gwasanaethau. 
Mae hyn yn cyfyngu ar allu’r gwasanaeth i fesur os yw ymyraethau yn llwyddiannus. 

23 Mae Llechen Lân a’r adroddiad Archwilio Mewnol, a gyhoeddwyd wedi hynny ym mis 
Hydref 2024, wedi adnabod nifer o gamau gweithredu i ymateb i ddiffygion a 
chefnogi adferiad gwasanaethau. Mae Cynllun Gweithredu Llechen Lan yn adnabod 
sawl ffrwd gwaith gyda camau gweithredu CAMPUS. Ond gan nad yw’r Cynllun 
Adran Oedolion yn datgan y canlyniadau y maent yn bwriadu, nid yw y Cyngor yn 
lleoli ei hun i allu gwerthuso os yw buddsoddiad wedi bod yn llwyddiannus ac yn 
darparu gwerth am arian. 

24 Dosberthir adroddiadau cyfarfodydd cefnogi a herio perfformiad adrannol i grŵp 
cyfyngedig o aelodau gan gyfyngu ar dryloywder a mewnbwn gan gynrychiolaeth 
ehangach o aelodau. 

25 Ar adeg yr adolygiad nid oedd pwyllgorau craffu'r Cyngor yn ystyried adroddiadau 
perfformiad adrannol yn rheolaidd. Mae dau gynrychiolydd o’r pwyllgorau craffu yn 
mynychu rhai o’r cyfarfodydd cefnogi a herio perfformiad i arsylwi yn unig. Bydd 

gallu'r pwyllgor i graffu'n effeithiol ar gyflawni canlyniadau llwyddiannus yn 
gyfyngedig oherwydd absenoldeb cynllun gwasanaeth clir sy'n amlinellu'r nodau i'w 
cyflawni ynghyd â cherrig milltir eglur.  

26 Ym mis Medi 2024 cynhaliodd y Pwyllgor Craffu Gofal adolygiad o Ofal Cartref a 
nododd bryderon am restrau aros, gofynnodd am ddata i hwyluso cymhariaeth a 
gofynnodd am ddiweddariad gan yr Aelod Cabinet ynghylch lleihau costau a gwella 
ansawdd y data.  

27 Mae cofrestr risg y Cyngor wedi nodi’r Gwasanaeth fel risg, ond nid yw prosesau 
ymyraethau gan y Cyngor na’r Adran wedi llawn ddatrys yr heriau presennol hyd 
yma. Mae cofrestr risg yr Adran a’r Cyngor yn cydnabod ‘Pe na bydd darpariaeth 
gofal ddigonol ac effeithlon ar gyfer gofal cartref...’ac mae camau lliniaru yn cynnwys 
‘darparu gofal digonol’. Serch hynny, er bod y Cyngor o’r farn bod y camau lliniaru yn 
lleihau tebygolrwydd y risg o ddigwydd, nid yw’r risg wedi’i leihau nes bod y mesurau 
lliniaru wedi’u cwblhau’n llwyddiannus. 

28 Wrth adolygu'r risg hon, fe wnaethom nodi nad yw'r gofrestr risg yn cael ei hadrodd 
yn gyhoeddus yn rheolaidd. Nodwyd hefyd nad yw trefniadau rheoli risg yn cael eu 
monitro'n rheolaidd gan y Pwyllgor Llywodraethu ac Archwilio. 

Argymhellion ar gyfer y Cyngor 

Arddangosyn 3: argymhellion 

Mae’r tabl isod yn nodi’r argymhellion yr ydym wedi’u hadnabod yn dilyn yr adolygiad hwn. 

Argymhellion 

Cynllun Gwasanaethau Oedolion 
A1  Dylai'r Cyngor ddatblygu Cynllun Adran Oedolion sy'n cydnabod yr heriau sy'n 

wynebu gofal cartref, sydd yn perchnogi rhaglen waith yn deillio allan o 
adroddiadau Llechen Lan ac Archwilio Mewnol, a phennu uchelgeisiau clir a 
cherrig milltir cysylltiedig i ddarparu nodau clir a gwella'r gallu i olrhain 
cynnydd. 

Cyllidebau 
A2  Dylai'r Cyngor adolygu cyllideb y gwasanaeth, gan gynnwys adnoddau 

ychwanegol i gwblhau unrhyw gynlluniau gweithredu, i sicrhau bod y 
gwasanaethau a ddarperir yn gallu cael eu darparu oddi mewn i’r gyllideb 
sylfaenol er mwyn cefnogi cynaliadwyedd ariannol y Cyngor. 

Gwybodaeth a Systemau 
A3  Dylai'r Cyngor ddatblygu ei brosesau a'i systemau gwybodaeth, comisiynu ac 

ariannol i ddarparu gwybodaeth integredig gadarn am weithgareddau a 
chostau i gefnogi'r gwaith o ddarparu gwasanaethau a gwneud 
penderfyniadau yn awr ac yn y dyfodol. 

Sicrhau Gwerth am Arian 
A4  Dylai'r Cyngor ddatblygu ei drefniadau i asesu a yw'r adnoddau y mae'n eu 

dyrannu yn gwireddu'r manteision a fwriadwyd i werthuso a yw'r gwasanaeth 
yn darparu gwerth am arian ac i wella'r broses o wneud penderfyniadau. 

Prif gwestiwn: A oes gan y Cyngor drefniadau priodol i sicrhau gwerth am arian wrth ddefnyddio adnoddau i ddarparu gwasanaethau gofal 
cartref? 

 
 
Cwestiynau lefel 2 Meini prawf 

A oes gan y Cyngor ddealltwriaeth glir o'r 
gofynion presennol ac y dyfodol ar ei 
wasanaethau gofal cartref? 

• Mae swyddogion yn nodi'r galw a ragwelir dros y tymor byr, canolig a hir, ynghyd â'r gallu i ateb y 
galw. 

• Mae cynllun darparu gwasanaethau mabwysiedig yn cydnabod ac yn ymateb i'r heriau sy'n 
wynebu'r gwasanaeth. 

• Mae aelodau ac uwch swyddogion yn deall ac yn cefnogi'r dull o ymateb i fylchau rhwng argaeledd 
gwasanaethau a'r galw. 

• Mae'r Cyngor yn cymharu ei ddarpariaeth a'i berfformiad â chyfoedion ac yn ystyried ystod eang o 
opsiynau i wella darpariaeth gwasanaethau. 

• Mae swyddogion yn defnyddio gwybodaeth galw presennol a rhagdybiaethau galw rhesymol yn y 
dyfodol i lywio cynllunio gwasanaethau. 

• Mae'r Cyngor yn nodi mesurau a cherrig milltir sy'n cefnogi darparu gwasanaethau. 
• Mae'r Cyngor yn modelu'r effaith ddisgwyliedig ar wasanaethau yn y tymor canolig i'r tymor hir. 

Tudalen 11 o 12- Gofal Cartref – Cyngor Gwynedd 

A oes gan y Cyngor ddealltwriaeth glir o 
berfformiad ei gwasanaethau gofal cartref? 

• Mae unigolion a theuluoedd yn ymwneud â dylunio eu gwasanaethau. 
• Mae dealltwriaeth o beth mae pobl yn ei feddwl o'i wasanaeth gofal cartref. 
• Mae cynllunio gwasanaethau yn sicrhau bod cynlluniau a chyllidebau yn realistig. 
• Mae gwybodaeth perfformiad gwasanaeth yn alinio gweithgaredd â gwybodaeth ariannol.  
• Mae gwybodaeth perfformiad yn cyfleu dealltwriaeth o'r canlyniadau gwell o ddarparu'r 

gwasanaeth, a'r gwahaniaeth y mae'n ei gael.   
• Mae swyddogion yn defnyddio deallusrwydd o dueddiadau a newidiadau i leihau'r galw ar y 

gwasanaeth.  
• Mae cynlluniau gwasanaeth yn cynnwys amcangyfrifon o'r adnoddau sydd eu hangen yn y tymor 

byr, canolig a hir. 
• Mae gan y Cyngor drefniadau rheoli risg ar waith, gan gynnwys prosesau uwchgyfeirio effeithiol. 

A yw trefniadau adrodd y Cyngor yn cefnogi 
goruchwylio perfformiad gwasanaeth yn 
rheolaidd? 

• Mae'n amlwg pwy sy'n gyfrifol am fonitro darpariaeth y gwasanaeth gofal cartref, gan gynnwys ei 
gynaliadwyedd dros y tymor canolig i'r tymor hir. 

• Mae adroddiadau rheolaidd o berfformiad gwasanaeth ac ariannol i aelodau er mwyn galluogi 
goruchwylio a chraffu.  

• Mae'r cynllun darparu gwasanaethau yn cynnwys y newidiadau arfaethedig i'r gwasanaeth, 
adnoddau ychwanegol sydd ar gael a faint o gynnydd y mae'r gwasanaeth yn ei wneud i ymateb i'r 
heriau hynny. 

• Mae gan aelodau adroddiadau cynnydd rheolaidd ar ddarparu newidiadau arfaethedig i'r 
gwasanaeth, trawsnewid ac arbedion er mwyn galluogi goruchwylio a chraffu. 

1 Cwr y Ddinas 
Caerdydd CF10 4BZ 

Ffôn: 029 2032 0500 
Ffacs: 029 2032 0600 
Ffôn testun: 029 2032 0660 

E-bost: post@archwilio.cymru 
Gwefan www.archwilio.cymru  
Rydym yn croesawu gohebiaeth a 
galwadau ffôn yn Gymraeg ac yn 
Saesneg. ’ yn croesawu cysylltu a 
cyswllt ffôn yn Cymraeg a Saesneg . 

Ffurflen Ymateb Rheolwyr 

 

Teitl yr adroddiad: Adolygiad Gofal Cartref – Cyngor Gwynedd 

Dyddiad cwblhau: Ionawr 2025 

Cyfeirnod dogfen: 4675A2025 

 

Cyf Argymhelliad Ymateb rheolwyr 

Nodwch yma sylwebaeth berthnasol ar y camau a 
gynlluniwyd mewn ymateb i'r argymhellion 

Dyddiad cwblhau 

Nodwch pryd y 
bydd y camau 
gweithredu 
arfaethedig yn cael 
eu cwblhau 

Swyddog cyfrifol 
(teitl) 

A1 Cynllun Gwasanaethau Oedolion 

Dylai'r Cyngor ddatblygu Cynllun Adran 

Oedolion sy'n cydnabod yr heriau sy'n 

wynebu gofal cartref, sydd yn 

perchnogi rhaglen waith yn deillio allan 

o Adroddiad Llechen Lan ac Archwilio 

Mewnol, a phennu uchelgeisiau clir a 

cherrig milltir cysylltiedig i ddarparu 

 

• Mae’r Grŵp Prosiect Gofal Cartref eisoes wedi sefydlu 

rhaglen waith gyda ffrydiau gwaith penodol i fynd i'r 

afael â’r heriau sy’n wynebu gofal cartref ar bob lefel 

gweithredol o’r system. Cyflwynwyd adroddiad i 

Cabinet y Cyngor 11/02/2025 yn argymell addasu 

rhan Gwynedd Ofalgar o Gynllun y Cyngor i roi sylw a 

blaenoriaeth briodol i’r angen i ymateb i’r heriau yma. 

 

01/04/2025 

 

 

 

 

 

 

Pennaeth 

Oedolion, Iechyd 

a Llesiant 

nodau clir a gwella'r gallu i olrhain 

cynnydd. 

Bydd yr addasiadau yn cael eu cynnwys yn y Cynllun 

ar gyfer 2025/26 a thu hwnt a’r cynnydd yn cael ei 

fonitro a’i graffu trwy’r trefniadau herio perfformiad 

sefydlog. 

• Bydd Pennaeth Adran Oedolion, Iechyd a Llesiant yn 

perchnogi y rhaglen waith, gyda arweinwyr penodol 

i'r dair ffrwd gwaith ; 

Systemau a phrosesau – Pennaeth Cynorthwyol 

Busnes a Chomisiynu 

Darpariaeth mewnol – Pennaeth Cynorthwyol 

Darparu Mewnol 

Gwreiddio’r ffordd o weithio – Pennaeth 

Cynorthwyol Oedolion 

 

 

 

 

01/04/2025 

 

 

 

 

Pennaeth 

Oedolion, Iechyd 

a Llesiant 

A2 Cyllidebau 

Dylai'r Cyngor adolygu cyllideb y 

gwasanaeth, gan gynnwys adnoddau 

ychwanegol i gwblhau unrhyw 

gynlluniau gweithredu, i sicrhau bod y 

gwasanaethau a ddarperir yn gallu cael 

eu darparu oddi mewn i’r gyllideb 

• Fel cam cyntaf mae Cabinet y Cyngor eisoes wedi 

awdurdodi addasiadau i strwythur y gyllideb i 

adlewyrchu gwir wariant. 

 

• Bydd y gyllideb ar gyfer darparu gofal hefyd yn cael ei 

dosrannu fesul ardal Tîm Adnoddau Cymunedol. 

01/04/2025 

  

  

01/04/2025 

Pennaeth Cyllid a 

Pennaeth 

Oedolion 

 

Cyfrifydd Grŵp 

(Oedolion) 

sylfaenol er mwyn cefnogi 

cynaliadwyedd ariannol y Cyngor. 

A3 Gwybodaeth a Systemau 

Dylai'r Cyngor ddatblygu ei brosesau a'i 

systemau gwybodaeth, comisiynu ac 

ariannol i ddarparu gwybodaeth 

integredig gadarn am weithgareddau a 

chostau i gefnogi'r gwaith o ddarparu 

gwasanaethau a gwneud 

penderfyniadau yn awr ac yn y dyfodol. 

• Fel rhan o’r Rhaglen Waith Gofal Cartref mae sylw 
penodol ar ddatblygu systemau gwybodaeth a data 
addas a phriodol a sicrhau perchnogaeth a rheolaeth 
i'r rolau mwyaf perthnasol a gweithredol yn y 
maes/system gofal cartref 

 

01/04/2025 Pennaeth 
Cynorthwyol – 
Busnes a 
Chomisiynu / 
Pennaeth 
Cynorthwyol 
Oedolion 

A4 Sicrhau Gwerth am Arian 

Dylai'r Cyngor ddatblygu ei drefniadau i 

asesu a yw'r adnoddau y mae'n eu 

dyrannu yn gwireddu'r manteision a 

fwriadwyd i werthuso a yw'r 

gwasanaeth yn darparu gwerth am 

arian ac i wella'r broses o wneud 

penderfyniadau. 

• Gwerthuso parhaus o’r model gofal cartref er mwyn 
gweld i ba raddau mae’r manteision a fwriadwyd wedi 
dwyn ffrwyth. 

• Ail edrych a negodi lefel yr oriau gofal cartref ym 
mhob is ardal, er mwyn sicrhau fod lefel ddigonol o 
ofal ar gael yn yr is ardaloedd, dim mwy a dim llai.  

• Rhoi mwy o berchnogaeth i'r gweithlu ddylanwadu ar 
benderfyniadau yn ymwneud â gofal cartref yn yr is-
ardaloedd  

30/09/2025 

 

 

30/09/2025 

 

 

30/09/2025 

 

Pennaeth Adran 
Oedolion, Iechyd 
a Llesiant 

Pennaeth 
Cynorthwyol 
Busnes a 
Chomisiynu / 
Pennaeth 

• Annog diwylliant o fentergarwch, creadigrwydd a 
hyblygrwydd ymysg y gweithlu a bod sgyrsiau o’r fath 
yn digwydd yn lleol gyda darparwyr fel aelodau llawn 
o’r timau TAC 

31/03/2026 Cynorthwyol 
Oedolion 

Pennaeth 
Cynorthwyol 
Darparu Mewnol 

Huw Dylan Owen 
Cyngor Gwynedd 

Dyddiad / Date:06/02/2025 

Annwyl Gyfarwyddwr 

Ymweliad Gwiriad Gwella â Chyngor Gwynedd – gwasanaethau oedolion 

Mae'r llythyr hwn yn disgrifio canfyddiadau'r ymweliad Gwiriad Gwella â 

gwasanaethau oedolion (y gwasanaeth) Cyngor Gwynedd rhwng 14 a 16 Hydref 

2024. Cynhaliwyd yr ymweliad hwn yn dilyn yr Arolygiad Gwerthuso Perfformiad ym 

mis Medi 2022. 

1. Cyflwyniad 

Rydym yn ymgymryd â gweithgarwch arolygu yn unol â Deddf Gwasanaethau 

Cymdeithasol a Llesiant (Cymru) 2014; llinellau ymholi allweddol; a'r safonau 

ansawdd yn y Cod Ymarfer mewn perthynas â pherfformiad a gwella gwasanaethau 

cymdeithasol yng Nghymru. Mae hyn yn ein helpu i bennu pa mor effeithiol yw 

awdurdodau lleol o ran cefnogi, mesur, a chynnal gwelliannau i bobl ac mewn 

gwasanaethau. 

Canolbwyntiodd y Gwiriad Gwella ar y cynnydd a wnaed mewn perthynas â'r 
meysydd canlynol a nodwyd fel meysydd i'w gwella yn ystod ein Harolygiad 
Gwerthuso Perfformiad ym mis Medi 2022. 

Egwyddor Meysydd i'w gwella a nodwyd 
yn ystod yr Arolygiad 
Gwerthuso Perfformiad ym mis 
Medi 2022. 

Cynnydd a nodwyd 
yn ystod y Gwiriad 
Gwella 

Pobl Rhaid i anghenion pobl y mae 
angen gofal a chymorth arnynt 

Gwnaed rhai 
gwelliannau – mae 

gartref gael eu diwallu mewn modd 
amserol. Mae hyn yn cynnwys i ba 
raddau y mae'r pwysau cysylltiedig 
ar ofalwyr a gwasanaethau ysbyty 
yn cael eu lliniaru. 

Rhaid gwneud yn siŵr bod digon o 
staff ar gael i sicrhau bod 
anghenion gofal a chymorth pobl 
yn cael eu diwallu'n effeithiol, yn 
enwedig Therapyddion 
Galwedigaethol ac Ymarferwyr 
Iechyd Meddwl Cymeradwy. 

angen cymryd camau 
pellach. 

Gwnaed rhai 
gwelliannau – mae 
angen cymryd camau 
pellach 

Rhaid sicrhau cysondeb wrth 
gynnig asesiad i ofalwyr yn unol 
â'u dyletswyddau statudol. 

Rhaid rhoi blaenoriaeth i'r 
trefniadau ar gyfer darparu 
taliadau uniongyrchol er mwyn 
sicrhau eu bod yn hygyrch i bobl. 

Gwnaed rhai 
gwelliannau – mae 
angen cymryd camau 
pellach 

Gwnaed rhai 
gwelliannau – mae 
angen cymryd camau 
pellach 

Atal Rhaid i bobl gael y gofal a'r 
cymorth cywir mewn modd 
amserol. Rhaid i adolygiadau o 
gynlluniau gofal a chymorth gael 
eu cynnal mewn modd amserol. 

Gwnaed rhai 
gwelliannau – mae 
angen cymryd camau 
pellach 

Llesiant Rhaid i ymarfer diogelu oedolion, 
gan gynnwys cadw cofnodion, 
gydymffurfio â Gweithdrefnau 
Diogelu Cymru. 

Rhaid i'r ymarfer gyflawni 
dyletswyddau statudol yn unol â'r 
Ddeddf Galluedd Meddyliol (2005). 

Gwnaed gwelliannau 
– rhaid iddynt gael eu 
cynnal 

Gwnaed gwelliannau 
– rhaid iddynt gael eu 
cynnal 

Partneriaethau Rhaid i'r awdurdod lleol barhau i 

weithio tuag at wella 

cydberthnasau strategol â Bwrdd 

Iechyd Prifysgol Betsi Cadwaladr, 

er mwyn hyrwyddo annibyniaeth a 

llesiant pobl. 

Gwnaed gwelliannau 
– rhaid iddynt gael eu 
cynnal 

2. Rhestr Terminoleg a Diffiniadau o Niferoedd 

Ceir rhestr terminoleg yn Atodiad 1 a thabl yn nodi diffiniadau o niferoedd yn Atodiad 

2. 

3. Crynodeb o Ganfyddiadau'r Gwiriad Gwella 

Gwasanaethau Oedolion 

3.1 Mae gan y gwasanaethau oedolion dîm arwain sefydlog a phrofiadol, sydd wedi 
ysgogi ac wedi gweithredu rhai newidiadau cadarnhaol ers yr arolygiad gwerthuso 
perfformiad diwethaf. 

3.2 Fodd bynnag, cynnydd cyfyngedig a wnaed o ran lleihau achosion o oedi cyn 
asesu ac adolygu cynlluniau gofal a chymorth pobl. 

3.3 Mae pobl hefyd yn gorfod aros am ofal a chymorth gartref o hyd.  Er bod nifer y 
bobl sy'n aros am ofal cartref wedi lleihau ers yr arolygiad gwerthuso perfformiad 
diwethaf, mae niferoedd uchel o bobl yn gorfod aros o hyd, a hynny am gyfnodau hir. 

3.4 Mae'r arweinwyr yn ymwybodol bod angen gwneud rhagor o waith i wella 
ymarfer ac argaeledd gofal a chymorth. Rhaid blaenoriaethu'r cynlluniau gwaith sydd 
ar waith er mwyn ysgogi rhagor o welliannau. Mae'r arweinwyr yn teimlo'n 
rhwystredig oherwydd y diffyg cynnydd a wnaed mewn rhai meysydd, a'r ffaith na 
wnaed cynnydd mor gyflym ag y byddent wedi ei ddymuno. Mae cynnydd yn y galw 
am ofal a chymorth, yn ogystal â phroblemau recriwtio mewn ardaloedd gwledig 
wedi cyfrannu at yr heriau. 

3.5 Mae'r ymarferwyr yn teimlo eu bod yn cael eu cefnogi gan eu harweinwyr a'u 
cydweithwyr. 

3.6 Mae'r arweinwyr hefyd yn gwerthfawrogi'r ymarferwyr ac yn nodi mai nhw yw'r 
adnodd gorau sydd ganddynt. 

3.7 Mae gan yr arweinwyr weledigaeth glir o ran y ffordd y gellir cefnogi pobl yn eu 
cymunedau drwy ddull sy'n seiliedig ar gryfderau a chanlyniadau, fel y nodwyd yn yr 
adroddiad a gyhoeddwyd gan y Cyngor yn ddiweddar, Llechen Lân. Mae rhai o'r 
arweinwyr yn cydnabod nad ydyw ymarfer pawb yn adlewyrchu'r dull yn llawn eto, ac 
mae gwaith yn mynd rhagddo i gefnogi newid mewn diwylliant. 

3.8 Mae mwy o sefydlogrwydd o ran rolau fel gweithwyr cymdeithasol a therapyddion 
galwedigaethol yn y gwasanaeth. Fodd bynnag, mae'r awdurdod lleol yn parhau i 
wynebu heriau o ran sicrhau digon o weithwyr gofal cartref. 

3.9 Mae gweithlu proffesiynol cyfan y gwasanaeth o ran gweithwyr cymdeithasol a 
therapyddion galwedigaethol wedi'i gyflogi gan yr awdurdod lleol. Mae hyn yn golygu 
nad yw'n dibynnu ar staff asiantaeth ac yn cynnig gwasanaeth mwy cyson i bobl. 
Mae pobl hefyd yn cael budd o weithlu proffesiynol sy'n gallu cynnig gwasanaeth 
drwy gyfrwng y Gymraeg. 

3.10 Mae pobl a darparwyr yn disgrifio anawsterau wrth gysylltu â'r gwasanaeth. 
Mae'r arweinwyr yn ymwybodol bod angen gwneud gwelliannau mewn perthynas â 
gallu pobl i gysylltu â'r gwasanaeth, ac mae gwaith yn mynd yn ei flaen i ymateb i’r 
her yma. 

4. Canfyddiadau Allweddol a Thystiolaeth 

Nodir isod ganfyddiadau allweddol a rhai enghreifftiau o dystiolaeth yn unol â 
phedair egwyddor Deddf Gwasanaethau Cymdeithasol a Llesiant (Cymru) 2014. 

Pobl – Gwnaethom ofyn: 

I ba raddau y mae'r awdurdod lleol yn sicrhau bod pob unigolyn yn bartner cyfartal 

sydd â llais, dewis a rheolaeth dros ei fywyd ac yn gallu cyflawni’r hyn sy’n bwysig 
iddo? 

Cryfderau 

4.1 Mae'r arweinwyr yn brofiadol ac yn darparu arweinyddiaeth sefydlog, a dywed yr 

ymarferwyr eu bod yn weladwy ac yn hawdd mynd atynt. 

4.2 Mae'r arweinwyr yn gwerthfawrogi ymroddiad yr ymarferwyr. Mae'r ymarferwyr 
yn ymrwymedig ac yn rhagori ar y disgwyliadau o ran cefnogi pobl. Mae'n amlwg eu 
bod yn adnabod y bobl y maent yn eu cefnogi yn dda iawn. 

4.3 Yn gadarnhaol, fel y nodwyd yn yr arolygiad gwerthuso perfformiad diwethaf, 

mae'r ymarferwyr yn parhau i deimlo eu bod yn cael eu cefnogi'n dda. Nododd 94% 

o'r ymarferwyr a gwblhaodd ein harolwg eu bod yn ‘cytuno’ neu'n ‘cytuno'n gryf’ eu 
bod yn cael eu cefnogi'n dda gan eu cydweithwyr a'u harweinwyr. 

4.4 Mae mwy o sefydlogrwydd mewn rolau proffesiynol yn y gwasanaeth, sy'n 

cynnwys Therapyddion Galwedigaethol ac Ymarferwyr Iechyd Meddwl Cymeradwy. 

O ran cynyddu’r nifer o Therapyddion Galwedigaethol mae sawl ffrwd gwaith mewn 

lle gan gynnwys cynlluniau hyfforddi, rhaglen i uwch sgilio ymarferwyr gwaith 

cymdeithasol a sefydlu Academi Gofal. Bwriad yr Academi yw i ddenu gofalwyr i 

ddarparu gofal i’r gwasanaeth am gyfnod gyda opsiynau i ddatblygu gyrfa a datblygu 
yn weithwyr arbenigol i’r dyfodol. Mae'r gwasanaeth wedi llwyddo i gynyddu graddau 

Ymarferwyr Iechyd Meddwl Cymeradwy, ac wedi defnyddio cyllid gan Lywodraeth 

Cymru i hyfforddi staff ychwanegol yn ystod 2024 a 2025. Er y gall fod yn anodd o 

hyd i ddarparu staff cyflenwi pan fydd Ymarferwyr Iechyd Meddwl Cymeradwy yn 

absennol, rhagwelir y bydd y camau a gymerwyd yn gallu lliniaru'r sefyllfa yn y tymor 

hwy. 

4.5 Mae'r ymarferwyr yn cael budd o sesiynau goruchwylio ffurfiol ac anffurfiol 

rheolaidd, sy'n canolbwyntio ar eu hanghenion dysgu a datblygu. 

4.6 Mae'r gwasanaeth wedi gweithio'n galed i recriwtio, cadw a datblygu staff ym 

mhob rhan o'r gwasanaeth. Mae hyn yn cynnwys ymgyrchoedd recriwtio wedi'u 

targedu, ailstrwythuro'r gweithlu gan arwain at adolygu graddau, a chynlluniau “tyfu 
eich hun” (“grow your own”). Mae'r gwasanaeth hefyd wedi sefydlu Academi Gofal i 

recriwtio gweithwyr gofal a chynnig cyfleoedd clir iddynt gamu ymlaen yn eu gyrfa. 

4.7 Bu cynnydd bach yn nifer y bobl sy'n cael taliadau uniongyrchol. Mae hyn yn 

golygu bod gan fwy o bobl reolaeth dros y ffordd y caiff eu gofal a’u cymorth eu 
darparu. Dywedodd aelod o deulu y gwnaethom siarad ag ef fod cael taliadau 

uniongyrchol yn helpu i sicrhau bod ei berthynas yn gallu parhau i fyw gartref gyda 

chymorth. 

4.8 Mae gweithiwr cymorth i ofalwyr di dâl ar gael, ond nid felly ym mhob 

gwasanaeth ar draws holl ardaloedd y Sir. Disgrifiodd gofalwr di-dâl fanteision 

gweithiwr cymorth, a oedd yn rhoi cymorth uniongyrchol penodol i'r gofalwr hwnnw, a 

dywedodd eu bod yn teimlo eu bod yn cael eu gwerthfawrogi a bod rhywun yn 

gwrando arnynt. Mae hyn yn enghraifft o ymarfer da, a byddai’n elwa mwy o 
ofalwyr di dâl pe byddai’r gwasanaeth yn fwy cyson. 

Meysydd i'w Gwella 

4.9 Er bod yr ymarferwyr yn gyson glir fod cyfleoedd i fyfyrio ar eu hymarfer, a bod 

ffocws hefyd ar eu llesiant, tystiolaeth gyfyngedig ac anghyson sydd i'w gweld o hyn 

yn y ffeiliau goruchwylio ac mae'r ffocws ar drafod achosion. Rhaid i'r awdurdod 

lleol sicrhau, yn unol â'i bolisi goruchwylio, bod cofnodion cyson ar gael ar 

draws y gwasanaethau o oruchwyliaeth gyda aelodau staff.  Dylid sicrhau fod 

y cofnodion hefyd yn benodol ac yn gyson yn adlewyrchu’r ffocws sydd mewn 

lle ar llesiant staff a’r myfyrio sydd ar eu hymarfer. 

4.10 Er bod enghreifftiau da o gyfeirio at ddymuniadau, teimladau a chanlyniadau 

pobl mewn asesiadau a chynlluniau gofal a chymorth, nid yw'n arfer cyson. Ceir 

enghreifftiau eraill lle mae llais a dewis pobl yn gyfyngedig. Hefyd, nid yw asesiadau 

a chynlluniau gofal a chymorth bob amser yn adlewyrchu ymarfer sy'n canolbwyntio 

ar gryfderau a chanlyniadau, na'r cymorth sydd ar gael eisoes. Yn unol â'r Cod 

Ymarfer, Rhan 3 (asesu anghenion unigolion), rhaid i asesiadau gynnwys y 

pum elfen allweddol ac adlewyrchu sgyrsiau sy'n seiliedig ar gryfderau â phobl 

er mwyn nodi'r hyn sy'n bwysig iddynt. Rhaid iddynt hefyd gynnwys y 

canlyniadau personol y maent yn dymuno eu cyflawni a'r cyfraniad y gallan 

nhw, eu teulu, eu ffrindiau a'r gymuned leol ei wneud tuag at gyflawni'r 

canlyniadau hynny. 

4.11 Mae'r gwasanaeth yn parhau i wynebu heriau wrth gofnodi data am asesiadau 

a chymorth i ofalwyr di-dâl. Mae'r ymarferwyr yn hyderus eu bod yn cynnig 

asesiadau i ofalwyr di-dâl, a gwelsom enghreifftiau lle roedd asesiadau gofalwyr 

wedi'u cynnal a lle roedd gofalwyr di-dâl yn cael budd o'r cymorth a ddarparwyd. 

Tudalen 5 o 14 
Tud. 234



 

    

 

   

   

 

 

    

 

 

 

   

 

  

 

 

   

   

  

   

 

 

 

 

 

   

 

    

  

     

  

  

 

 

   

 

 

   

  

 

 

 

Fodd bynnag, nid yw'n gyson glir o'r cofnodion gofal cymdeithasol a welsom a yw 

pob gofalwr di-dâl wedi cael ei asesu mewn modd amserol, neu a oes asesiad wedi 

cael ei gynnig. Yn achos nifer bach iawn o asesiadau gofalwyr, lle nad oedd angen 

cynllun gofal a chymorth ffurfiol, ychydig iawn o wybodaeth, os o gwbl, oedd wedi'i 

nodi am yr hyn a oedd ar gael i ddiwallu anghenion posibl y gofalwyr di-dâl yn y 

dyfodol. Rhaid i'r awdurdod lleol wella'r data y mae'n eu casglu am asesiadau a 

chymorth i ofalwyr di-dâl. Mae hyn yn hanfodol er mwyn sicrhau ei fod yn 

cyflawni ei ddyletswydd statudol i asesu a oes angen gofal a chymorth ar 

ofalwr (neu a yw'n debygol y bydd angen gofal a chymorth arno yn y dyfodol) 

ac os felly, pa anghenion sy'n debygol o fod ganddo. Rhaid i'r arweinwyr hefyd 

sicrhau bod pobl a gofalwyr di-dâl yn cael eu cyfeirio'n briodol at wybodaeth, 

cyngor, cymorth neu wasanaethau ataliol a gwasanaethau cymunedol eraill, 

gan gynnwys gwasanaethau yn y trydydd sector, p'un a oes ganddynt gynllun 

gofal a chymorth ffurfiol ai peidio. 

4.12 Roedd y dystiolaeth yn y cofnodion gofal cymdeithasol i ddangos bod taliadau 

uniongyrchol yn cael eu cynnig yn amrywio. Mae'r arfer o gynnig taliad uniongyrchol 

fel dewis i ddiwallu anghenion cymwys a aseswyd yn anghyson. Nodir fod cynlluniau 

mewn lle i wella’r trefniadau ar gyfer taliadau uniongyrchol a bod cynnydd bychan 
wedi ei wneud o ran nifer y bobl sy’n dewis yr opsiwn. Er hynny, rhaid i'r awdurdod 

lleol sicrhau bod pobl yn cael cynnig taliad uniongyrchol yn gyson os oes 

ganddynt anghenion cymwys am ofal a chymorth, a lle y gallai taliad 

uniongyrchol eu galluogi i gyflawni eu canlyniadau personol. Rhaid cofnodi'n 

glir pan gaiff yr opsiwn hwn ei gynnig, gan nodi hefyd y rhesymau dros wrthod 

lle bo hynny'n berthnasol. 

4.13 Nododd ychydig yn llai na thraean y bobl a gwblhaodd arolwg AGC eu bod yn 

cael problemau wrth geisio cysylltu â'r gwasanaeth. Roedd y sylwadau a wnaed yn 

cynnwys y ffaith nad oedd galwadau yn cael eu hateb, gorfod aros am amser hir cyn 

cael ateb, a gorfod aros cryn amser cyn cael galwad yn ôl. Mae'r gwasanaeth yn 

bwriadu creu system pwynt cyswllt cyntaf symlach er mwyn gwella profiadau pobl. 

Rhaid i'r awdurdod lleol sicrhau y caiff gwybodaeth, cyngor a chymorth eu 

cynnig yn brydlon a hynny mewn modd hygyrch. 

Atal – Gwnaethom ofyn: 

I ba raddau y mae'r awdurdod lleol yn sicrhau y caiff yr angen am ofal a chymorth ei 

leihau i'r eithaf, ac y caiff anghenion eu hatal rhag dwysáu, gan sicrhau y cyflawnir y 

canlyniadau gorau posibl i bobl? 

Cryfderau 

4.14 Mae adolygiadau statudol amserol o ansawdd da yn cael eu cynnal i asesu a 

yw cynlluniau gofal a chymorth pobl yn dal i fod yn briodol. Fodd bynnag, mae 

enghreifftiau hefyd o bobl weithiau'n gorfod aros y tu hwnt i'r terfyn amser statudol 

am adolygiad. Mae'r gwasanaeth yn cydnabod bod adolygiad statudol ffurfiol yn 

ffordd bwysig o sicrhau bod cynlluniau gofal a chymorth yn parhau i fod yn briodol ac 

yn berthnasol i anghenion cymwys pobl. 

4.15 Mae'r gwasanaeth wedi cynyddu nifer y micro-ofalwyr sydd ganddo i 17. Mae 

hyn yn cynnig opsiwn gofal a chymorth amgen yn hytrach na gofal cartref 

traddodiadol. Mae'r awdurdod lleol yn cyflogi ymarferydd penodol i gefnogi a 

hyfforddi pobl i sefydlu busnesau micro, ac mae hyn yn arfer da. Dylai'r 

awdurdod lleol barhau â'i waith i hyrwyddo'r opsiynau gofal a chymorth sydd 

ar gael gan gynnwys nifer y micro-ofalwyr sydd ar gael, yn unol â'i 

ddyletswydd i ddarparu gwybodaeth, cyngor a chymorth a gwasanaethau 

ataliol. 

4.16 Mae'r awdurdod lleol yn canolbwyntio ar wella canlyniadau i bobl sy'n cael 

gwasanaeth gofal cartref ac mae wedi cael cyllid penodol i'w gefnogi yn hyn i beth. 

Er enghraifft, mae'n treialu ffordd newydd o weithio gan ddefnyddio technoleg ac 

apiau i wella'r cyfathrebu rhwng darparwr gofal, unigolyn a'i deulu. Ni chynhaliwyd 

gwerthusiad llawn o hyn eto. 

Meysydd i'w Gwella 

4.17 Mae amseroldeb asesiadau yn amrywio. Mae pobl yn gorfod aros am therapi 

galwedigaethol, gwaith cymdeithasol ac asesiadau gofalwyr o hyd ac mewn rhai 

enghreifftiau, mae'r amseroedd aros yn rhy hir. Mae'r arweinwyr yn hyderus o ran y 

trefniadau presennol sydd ar waith i ymarferwyr fonitro amgylchiadau pobl a rheoli 

risgiau tra byddant yn aros am asesiad. Rhaid i'r awdurdod lleol sicrhau bod pobl 

yn cael ymateb cymesur ac amserol sy'n eu galluogi i gyflawni eu canlyniadau 

llesiant personol. 

4.18 Mae'r awdurdod lleol wedi cymryd camau cadarnhaol i wella amseroldeb 

adolygiadau, gan gynnwys creu capasiti ychwanegol penodol ar gyfer cynnal 

adolygiadau. Fodd bynnag, erys heriau ac nid yw'r holl swyddi byrdymor ychwanegol 

a grëwyd wedi'u llenwi, sy'n golygu nad yw mantais yr adnodd ychwanegol hwn 

wedi'i gwireddu'n llawn eto. Dylai'r awdurdod lleol barhau i adolygu 

effeithiolrwydd y camau a gymerwyd, a sicrhau ei fod yn cyflawni ei 

ddyletswydd mewn perthynas ag adolygu cynlluniau gofal a chymorth yn unol 

â'r terfynau amser statudol. 

4.19 Pan gynhaliwyd yr arolygiad gwerthuso perfformiad diwethaf, roedd yr 

awdurdod lleol yn newid i ddefnyddio un darparwr gofal cartref mewnol neu allanol 

mewn 13 is ardal, gan rannu darpariaeth mewn tair is ardal arall. Mae'r gwasanaeth 

wedi gwneud cynnydd ac mae nifer y bobl sy'n aros am ofal cartref wedi lleihau. 

Fodd bynnag, mae pryderon am nifer y bobl sy'n dal i aros am ofal cartref a'r risg 

gysylltiedig i ddewisiadau pobl a'u gallu i gyflawni eu canlyniadau llesiant. Mae hyn 

hefyd yn rhoi pwysau ar ofalwyr di-dâl ac adnoddau ysbytai. Nodwyd bod yr 

awdurdod lleol yn ystyried cywirdeb ei ddata er mwyn sicrhau gwell dealltwriaeth o 

amseroedd aros am ofal cartref. Mae'r gwasanaeth wedi sefydlu bwrdd prosiect gofal 

cartref sydd â ffrydiau gwaith gwahanol er mwyn lleihau'r rhestr aros am ofal cartref. 

Mae'r ffrydiau gwaith hefyd yn gyson â gweledigaeth y gwasanaeth a adlewyrchir 

yng Nghynllun y Cyngor ar gyfer 2023-2028 ac argymhellion adroddiad Llechen Lân, 

gan sicrhau disgwyliadau clir a chyson. Rhaid i'r awdurdod lleol flaenoriaethu ei 

gynllun gwaith ar gyfer lleihau amseroedd aros am ofal cartref. Bydd hyn yn 

sicrhau bod pobl, a gofalwyr di-dâl, yn cael cymorth amserol ac yn atal 

anghenion rhag gwaethygu. 

4.20 Ar ddiwedd 2023, dechreuodd yr awdurdod lleol archwiliad mewnol mewn 

ymateb i orwariant wrth gomisiynu gwasanaethau gofal cartref annibynnol. Daeth yr 

adroddiad i'r casgliad nad oedd rhai gwasanaethau a gomisiynwyd bob amser yn 

cael eu darparu'n unol â'r trefniadau cytundebol, ac nad oedd materion o'r fath yn 

cael eu datrys mewn modd amserol.  O ganlyniad, collwyd cyfleoedd i gefnogi mwy o 

bobl ac i leihau amseroedd aros am gymorth gofal cartref. Mae cynlluniau gwaith 

wedi'u creu fel rhan o'r prosiect gofal cartref i wella trefniadau comisiynu a sicrhau 

proses oruchwylio fwy cadarn. Rhaid i'r awdurdod lleol sicrhau bod trefniadau 

comisiynu yn seiliedig ar ddata ystyrlon a'u bod yn cydymffurfio ag 

egwyddorion a gofynion y Fframwaith cenedlaethol ar gyfer comisiynu gofal a 

chymorth: cod ymarfer. 

4.21 Er bod gan yr awdurdod lleol strategaeth Sicrhau Ansawdd ddrafft, mae'n 

canolbwyntio'n benodol ar fonitro ansawdd gwasanaethau a gomisiynwyd. Nid yw'r 

strategaeth yn ymdrin â monitro a sicrhau ansawdd ymarfer uniongyrchol ar hyn o 

bryd. Nid yw'r broses sicrhau ansawdd wedi'i datblygu ddigon ac mae angen ei 

hadolygu'n llawn gan ystyried y ffordd y caiff ei chyflawni a'i heffaith o ran helpu i 

wella canlyniadau i bobl. Rhaid i'r awdurdod lleol roi fframwaith sicrhau 

ansawdd cadarn ar waith a'i ymgorffori. Mae'r gwelliannau hyn yn hanfodol er 

mwyn craffu ar ddata i ysgogi gwelliannau i wasanaethau a sicrhau bod 

rheolwyr yn goruchwylio ymarfer rheng flaen yn well, gan sicrhau ei fod yn 

gyson â gweledigaeth y gwasanaeth a'r argymhellion ar gyfer ymarfer a 

nodwyd yn adroddiad Llechen Lân. 

Llesiant – Gwnaethom ofyn: 

I ba raddau y mae'r awdurdod lleol yn sicrhau bod pobl yn cael eu hamddiffyn a'u 

diogelu rhag camdriniaeth ac esgeulustod ac unrhyw fathau eraill o niwed? 

Cryfderau 

4.22 Mae'r ymarfer ym maes diogelu oedolion wedi gwella. Mae pobl yn cael eu 

diogelu'n briodol rhag y risg o niwed neu gamdriniaeth drwy drefniadau 

amlasiantaeth effeithiol. Mae'r ymarfer yn gyson â disgwyliadau Gweithdrefnau 

Diogelu Cymru. Mae lleisiau pobl yn ganolog i'r broses ddiogelu i raddau helaeth, a 

chaiff eu dymuniadau eu nodi a'u hystyried. 

4.23 Mae'r ymarfer mewn perthynas ag asesu galluedd meddyliol pobl wedi gwella. 

Caiff galluedd meddyliol pobl i wneud penderfyniadau am eu gofal a'u cymorth ei 

ystyried yn gyson. Yn gyffredinol, mae ansawdd asesiadau o alluedd yn dda, ac 

maent yn dilyn egwyddorion y Ddeddf Galluedd Meddyliol (2005) a'r Cod Ymarfer. 

Yn yr enghreifftiau gorau, ceir cofnodion da o'r trafodaethau a nodir ymatebion 

y person air am air, sy'n arfer da. Mae hyfforddiant perthnasol, trefniadau 

goruchwylio gan gymheiriaid, trafodaethau tîm a Hyrwyddwyr Asesiadau o Alluedd 

Meddyliol mewn rhai timau yn gwella hyder y gweithlu ac ymarfer mewn perthynas 

ag asesiadau o alluedd meddyliol. 

4.24 Mae pobl yn teimlo bod y gwasanaeth yn eu trin â pharch. Nododd 83% o'r bobl 

a gwblhaodd holiadur AGC eu bod yn teimlo bod hyn yn wir ‘bob amser’, neu ei fod 
yn wir ‘y rhan fwyaf o'r amser’. 

Meysydd i'w Gwella 

4.25 Lle roedd dyletswydd i roi gwybod am achos yn ymwneud ag unigolyn, nid oedd 

y cofnodion bob amser yn nodi a roddwyd gwybod i'r unigolyn hwnnw am ganlyniad 

y broses. Dylai'r awdurdod lleol sicrhau bod cofnodion cyson yn cael eu llunio i 

ddangos bod unigolion yn cael gwybod am ganlyniad atgyfeiriadau diogelu. 

Partneriaeth – Gwnaethom ofyn: 

I ba raddau y mae'r awdurdod lleol yn gallu bodloni ei hun fod partneriaethau 

effeithiol ar waith i gomisiynu a chyflawni canlyniadau cynaliadwy, o ansawdd uchel 

a chwbl integredig i bobl? 

Cryfderau 

4.26 Ar lefel weithredol, mae enghreifftiau o gydweithio da â phartneriaid, gan 

gynnwys sefydliadau iechyd, yr heddlu a'r trydydd sector, er mwyn cefnogi 

canlyniadau da i bobl. 

4.27 Cafodd y bwrdd i ddatblygu Timau Adnoddau Cymunedol ei ailsefydlu, wedi'i 

gadeirio gan arweinwyr mewn swyddi strategol yn yr awdurdod lleol a Bwrdd Iechyd 

Prifysgol Betsi Cadwaladr (BIPBC). Mae'n canolbwyntio ar ddatblygu gwaith y Timau 

Adnoddau Cymunedol ymhellach. 

4.28 Mae cynllun gwaith y gwasanaeth yn cynnwys uchelgeisiau clir i wella'r 

cyfathrebu â phartneriaid ymhellach. Un enghraifft yw'r ymdrechion cyson i gynnwys 

darparwyr gofal cartref fel rhan o Dimau Adnoddau Cymunedol, gan hwyluso 

trafodaethau a threfniadau cyfathrebu. 

4.29 Erys heriau wrth weithio gyda BIPBC ar lefel strategol oherwydd newidiadau 

cyson yn rolau strategol allweddol y Bwrdd, a newidiadau o ran rolau a 

chyfrifoldebau proffesiynol. Ceir enghreifftiau o gydweithio parhaus fel y trafodaethau 

ar y cyd sydd wedi dechrau am brosesau rhyddhau o'r ysbyty, gan ystyried sut i 

wella'r prosesau ac ehangu rôl y trydydd sector. Enghraifft arall yw'r trafodaethau a'r 

gwaith yn ymwneud â darpariaeth gofal nyrsio, gofal preswyl a gofal ychwanegol 

arloesol newydd. 

Meysydd i'w Gwella 

4.30 Mae'r awdurdod lleol wedi nodi bod angen gwella'r trefniadau cydgomisiynu â 

BIPBC. Dylai'r awdurdod lleol barhau â'i ymdrechion presennol i weithio mewn 

partneriaeth â Bwrdd Iechyd Prifysgol Betsi Cadwaladr er mwyn gwella 

canlyniadau i bobl drwy ddarparu gwasanaethau integredig effeithiol. 

5. Y Camau Nesaf 

Mae AGC yn disgwyl i'r awdurdod lleol ystyried y meysydd i'w gwella a nodwyd a 

chymryd camau priodol i fynd i'r afael â'r meysydd hyn a'u gwella. Bydd AGC yn 

monitro cynnydd drwy ei gweithgarwch adolygu perfformiad parhaus gyda'r 

awdurdod lleol. Lle y bo'n berthnasol, rydym yn disgwyl i'r awdurdod lleol rannu'r 

ymarfer cadarnhaol a nodwyd ag awdurdodau lleol eraill, er mwyn rhannu'r gwersi a 

ddysgwyd a helpu i lywio gwelliant parhaus mewn gwasanaethau statudol ledled 

Cymru. 

6.  Methodoleg 

Gwaith maes 

• Casglwyd y rhan fwyaf o'r dystiolaeth ar gyfer yr arolygiad drwy ystyried 

profiadau 12 o bobl, drwy edrych ar eu cofnodion gofal cymdeithasol a'u 

holrhain. Gwnaethom edrych ar wyth cofnod gofal cymdeithasol ac olrhain 

pedwar. 

• Mae olrhain cofnod gofal cymdeithasol person yn cynnwys sgwrsio â'r person 

sy'n cael gwasanaethau gofal cymdeithasol, ei deulu neu ei ofalwyr, ei 

weithiwr allweddol, rheolwr y gweithiwr allweddol, a lle y bo'n briodol, 

gweithwyr proffesiynol cysylltiedig eraill. 

• Gwnaethom ymgysylltu â dau berson sy'n cael gwasanaethau a/neu eu 

gofalwr drwy gyfweliadau. 

• Gwnaethom ymgysylltu â 13 o gyflogeion yr awdurdod lleol drwy gyfweliadau 

a/neu grwpiau ffocws. Roedd hyn yn cynnwys gweithwyr cymdeithasol, 

rheolwyr tîm, pennaeth comisiynu, cynorthwywyr pennaeth y gwasanaeth, 

pennaeth y gwasanaeth a chyfarwyddwr y gwasanaethau cymdeithasol. 

• Gwnaethom edrych ar sampl o ffeiliau goruchwylio'r staff. 

• Gwnaethom edrych ar y dogfennau ategol a anfonwyd at AGC at ddiben yr 

arolygiad. 

• Gwnaethom ddosbarthu holiaduron i ymarferwyr gwasanaethau cymdeithasol 

yr awdurdod lleol, darparwyr a phobl. 

Mae ein Hysbysiad Preifatrwydd ar gael yn https://www.arolygiaethgofal.cymru/sut-

rydym-yn-defnyddioch-gwybodaeth-bersonol. 

7. Y Gymraeg 

Mae AGC yn ymrwymedig i ddarparu cynnig rhagweithiol ar gyfer y Gymraeg yn 

ystod ei gweithgarwch ag awdurdodau lleol. 

Derbyniwyd y cynnig rhagweithiol ar yr achlysur hwn. Gwnaethom gynnal ein 

cyfweliadau â chyflogeion yr awdurdod lleol yn ogystal â phobl a oedd wedi cael 

gwasanaeth a/neu eu gofalwyr drwy gyfrwng y Gymraeg yn ystod y gwiriad gwella 

hwn. 

8. Cydnabyddiaethau 

Hoffai AGC ddiolch i'r staff, y partneriaid a'r bobl a roddodd o'u hamser i gyfrannu at 

yr arolygiad hwn. 

Yn gywir, 

Lou Bushell-Bauers 
Pennaeth Arolygu Awdurdodau Lleol 
Arolygiaeth Gofal Cymru 

Atodiad 1 

Rhestr Terminoleg 

Term Beth rydym yn ei olygu yn ein hadroddiadau a'n 

llythyrau 

Rhaid Ystyrir bod angen gwella er mwyn i'r awdurdod lleol 

gyflawni dyletswydd a nodir mewn deddfwriaeth, rheoliad 

neu god ymarfer.  Nid yw'r awdurdod lleol yn cyflawni ei 

ddyletswydd/dyletswyddau statudol ar hyn o bryd a rhaid 

iddo gymryd camau. 

Dylai Bydd gwelliant yn cynnig gwasanaeth gwell a/neu 

ganlyniadau gwell i'r bobl a/neu eu gofalwr. Nid yw'n golygu 

bod yr awdurdod lleol yn methu â chyflawni dyletswydd 

gyfreithiol ar hyn o bryd; ond heb gymryd camau addas, 

mae risg na fydd yr awdurdod lleol yn cyflawni ei 

ddyletswydd/dyletswyddau cyfreithiol yn y dyfodol. 

Ymarfer Meysydd o gryfder a nodwyd yn yr awdurdod lleol. Mae'n 

cadarnhaol ymwneud ag ymarfer yr ystyrir ei fod yn arloesol a/neu sy'n 

arwain yn gyson at ganlyniadau cadarnhaol i bobl sy'n cael 

gwasanaethau statudol. 

Atal ac Ymyrryd yn 

Gynnar 

Un o egwyddorion y Ddeddf sy'n anelu at sicrhau bod 

cymorth ar gael i atal sefyllfaoedd rhag gwaethygu, a 

gwella'r broses o sicrhau llesiant unigol a chyffredinol. Mae'r 

egwyddor hon yn canolbwyntio ar gynyddu gwasanaethau 

ataliol mewn cymunedau er mwyn atal anghenion critigol 

rhag dwysáu. 

Tudalen 12 o 14 
Tud. 241



 

    

 

     

 

  

 

  

   

   

 

  

  

  

  

 

    

 

   

 

  

  

 

  

   

 

  

 

 

   

  

 

   

 

 

 

 

   

 

  

 

 

 

  

  

 

  

 
 
 

 

Llais a Rheolaeth Un o egwyddorion y Ddeddf sy'n anelu at roi unigolion a'u 

hanghenion wrth wraidd eu gofal a'u cymorth, a rhoi llais a 

rheolaeth iddynt mewn perthynas â'r canlyniadau a all eu 

helpu i sicrhau llesiant a chyflawni'r pethau sydd bwysicaf 

iddynt. 

Llesiant Un o egwyddorion y Ddeddf sy'n anelu at sicrhau llesiant i 

bobl ym mhob rhan o'u bywydau. Mae llesiant yn golygu 

mwy na bod yn iach. Mae'n ymwneud â bod yn ddiogel ac 

yn hapus, cael dewis a chael y cymorth priodol, bod yn rhan 

o gymuned gadarn, bod â ffrindiau a chydberthnasau 

buddiol, a chael diddordebau, gwaith neu gyfleoedd dysgu. 

Mae'n ymwneud â helpu pobl i sicrhau eu llesiant eu hunain 

a mesur llwyddiant gofal a chymorth. 

Cydgynhyrchu Un o egwyddorion y Ddeddf sy'n anelu at gynnwys pobl yn 

fwy wrth ddylunio a darparu eu gofal a'u cymorth. Mae'n 

golygu sicrhau bod sefydliadau a gweithwyr proffesiynol yn 

gweithio gyda nhw a'u teulu, eu ffrindiau a'u gofalwyr er 

mwyn gwneud yn siŵr eu bod yn cael y gofal a'r cymorth 

gorau. 

Gwaith 

amlasiantaethol 

Un o egwyddorion y Ddeddf sy'n anelu at atgyfnerthu'r 

cydweithio rhwng sefydliadau gofal a chymorth er mwyn 

gwneud yn siŵr bod y mathau priodol o gymorth a 
gwasanaethau ar gael mewn cymunedau lleol i ddiwallu 

anghenion pobl. Mae crynodeb y Ddeddf yn nodi ei bod yn 

ofynnol i awdurdodau cyhoeddus gydweithio a gweithio 

mewn partneriaeth. 

Yr hyn sy'n bwysig Mae sgyrsiau am ‘Yr Hyn sy'n Bwysig’ yn galluogi gweithwyr 
proffesiynol i ddeall sefyllfa pobl, eu llesiant ar y pryd, a'r 

hyn y gellir ei wneud i'w helpu. Mae'n sgwrs gyfartal ac 

mae'n bwysig er mwyn helpu i sicrhau y caiff llais yr 

unigolyn neu'r gofalwr a'r ‘hyn sy'n bwysig’ iddynt eu 
clywed. 

Adroddiad Llechen 

Lân 

Adroddiad a luniwyd gan Gyngor Gwynedd sy'n ystyried yr 

heriau y mae'n eu hwynebu wrth gefnogi oedolion mewn 

perthynas â gofal cymdeithasol. Mae'n gwneud 

argymhellion o ran sut y gall ymateb i'r heriau. Llechen Lân: 

gwasanaethau cymdeithasol pobl hŷn i’r dyfodol 
Dull Tyfu Eich Hun Mae hyn yn cyfeirio at y modd y mae awdurdodau lleol yn 

('Grow Your Own') denu ac yn recriwtio pobl i'w gwasanaethau ac yna'n helpu 

cyflogeion presennol i feithrin eu gwybodaeth a'u sgiliau er 

mwyn camu ymlaen i'r lefel nesaf. 

Tudalen 13 o 14 
Tud. 242

Atodiad 2 

Tabl Diffiniadau o Niferoedd 

Terminoleg Diffiniad 

Bron pob un Heb fawr ddim eithriadau 

Rhan fwyaf 99% neu fwy 

Llawer 70% neu fwy 

Mwyafrif Dros 60% 

Hanner 50% 

Tua hanner Yn agos at 50% 

Lleiafrif Llai na 40% 

Ychydig Llai na 20% 

Ychydig iawn Llai na 10% 

Tudalen 14 o 14 
Tud. 243



Rhaglen Waith Adran Oedolion, Iechyd a Llesiant Gwynedd yn ymateb i Adroddiad Arolwg 
Gwasanaethau Oedolion Gwynedd gan Arolygaeth Gofal Cymru (AGC) – Hydref 2024  

  
Thema:  Pobl 

Maes i’w gryfhau  Cynlluniau eisoes ar waith neu cynlluniau o’r 
newydd  

Sylwadau / Rhwystrau  Pwy sydd yn 
arwain  

Amserlen  

Mae trefniadau gweithwyr 
cymorth y Cyngor yn 
enghraifft o ymarfer da, a 
byddai’n elwa mwy o 
ofalwyr di dâl pe byddai’r 
gwasanaeth yn fwy cyson. 

• Trafodaethau wedi cychwyn i sefydlu 
trefn/rheolaeth llinell fwy sefydlog ar gyfer 
y tîm, fel bod trefniadau goruchwyliaeth yn 
fwy cadarn. Y gobaith ydi gallu cynnig 
gwasanaeth fwy cyson ar draws y Sîr. 

• Amgylchiadau ariannol 
llywodraeth leol yn debygol o 
gyfyngu ar y gallu i ymestyn 
y ddarpariaeth o leiaf yn y 
tymor byr. 

SEJ/RhG 30/09/2025 

Rhaid i'r awdurdod lleol 
sicrhau, yn unol â'i bolisi 
goruchwylio, bod cofnodion 
cyson ar gael ar draws y 
gwasanaethau o 
oruchwyliaeth gyda 
aelodau staff.  Dylid sicrhau 
fod y cofnodion hefyd yn 
benodol ac yn gyson yn 
adlewyrchu’r ffocws sydd 
mewn lle ar llesiant staff a’r 
myfyrio sydd ar eu 
hymarfer. 

• Neges wedi ei rannu i'r arweinyddion tîm 
yn eu atgoffa i sicrhau eu bod yn rhoi 
cofnod o’r sgwrs goruchwyliaeth yn y 
cofnodion achos. Hyn i'w fonitro fel rhan o 
drefn awdit ffeiliau. 

• Cylchredeg copi o’r polisi goruchwyliaeth 
efo pob ymarferydd ac i'w drafod mewn 
cyfarfodydd tîm a goruchwyliaeth 1:1. 

• Templed cytundeb goruchwyliaeth I'w 
gylchredeg a’i drafod mewn cyfarfodydd 
tim/goruchwyliaeth. 

• Hyfforddiant Ymarfer Adlewyrchol i 
Addysgwyr Ymarfer a Mentoriaid wedi ei 
drefnu ar gyfer mis Chwefror 2025. 

• Hyfforddiant egwyddorion Mentora ar gyfer 
gweithwyr proffesiynol maes gofal wedi ei 
drefnu. 

 

 SEJ/MWJ/ 
MET 

31/03/2025 

Yn unol â'r Cod Ymarfer, 
Rhan 3 (asesu anghenion 
unigolion), rhaid i 
asesiadau gynnwys y pum 

• Grwp tasg adolygu ffurflen asesu wedi ei 
ffurfio. Bydd ffocws ar gryfhau y 5 elfen 
allweddol a canlyniadau personol. 

• Trefn awdit ffeiliau wedi 
cychwyn Ionawr 2025. 
Cytundeb bod pob tîm a’r 

SEJ/MWJ/ 
MET 

31/03/2025 

T
ud. 244



elfen allweddol ac 
adlewyrchu sgyrsiau sy'n 
seiliedig ar gryfderau â 
phobl er mwyn nodi'r hyn 
sy'n bwysig iddynt. Rhaid 
iddynt hefyd gynnwys y 
canlyniadau personol y 
maent yn dymuno eu 
cyflawni a'r cyfraniad y 
gallan nhw, eu teulu, eu 
ffrindiau a'r gymuned leol ei 
wneud tuag at gyflawni'r 
canlyniadau hynny. 

• Ail gyflwyno canllaw canlyniadau personol 
i bob aelod staff. 

• Hyfforddiant sgyrsiau cydweithredol a 
canolbwyntio ar ganlyniadau i staff. 

• Cynnal awdit o gefnogaeth ddydd y 
gwasanaeth anabledd dysgu gan 
ymgynghorydd allanol gyda’r bwriad o 
gydweithio i ganolbwyntio ar lais a 
cryfderau yr unigolyn. 

• Treialu trefn newydd awdit ffeiliau. Dogfen 
wedi ei llunio a’i thrafod efo arweinyddion 
tîm.  

Penaethiaid Cynorthwyol 
perthnasol yn cwblhau un 
awdit yn fisol. 

Rhaid i'r awdurdod lleol 
wella'r data y mae'n eu 
casglu am asesiadau a 
chymorth i ofalwyr di-dâl. 
Mae hyn yn hanfodol er 
mwyn sicrhau ei fod yn 
cyflawni ei ddyletswydd 
statudol i asesu a oes 
angen gofal a chymorth ar 
ofalwr (neu a yw'n debygol 
y bydd angen gofal a 
chymorth arno yn y dyfodol) 
ac os felly, pa anghenion 
sy'n debygol o fod ganddo. 
Rhaid i'r arweinwyr hefyd 
sicrhau bod pobl a gofalwyr 
di-dâl yn cael eu cyfeirio'n 
briodol at wybodaeth, 
cyngor, cymorth neu 
wasanaethau ataliol a 
gwasanaethau cymunedol 
eraill, gan gynnwys 

• Grwp data gofalwyr wedi ei ffurfio er mwyn 
sicrhau bod y gwasanaethau Oedolion a 
Plant yn gyson yn cofnodi ac adrodd ar 
asesiadau gofalwyr gan gynnwys 
asesiadau ar y cyd. 

• Grwp tasg a gorffen wedi ei ffurfio i 
adolygu y ffurflen asesiad a cryfhau 
elfennau yn ymwneud a gofalwyr. 

• Hyfforddiant gofalwyr yn rhan o raglen 
flynyddol yr Adran. 

• Ffurflen awdit ffeiliau wedi ei addasu i 
sicrhau fod materion Gofalwyr yn cael eu 
craffu. 

• Rhaglen waith adolygu trefniadau drws 
ffrynt yr Adran Oedolion, Iechyd a Llesiant 

 

• Cyllid ar gyfer talu am 
adnodd ychwanegol i 
gefnogi’r gwaith wedi dod i 
ben. 

AGW/SG 
 
SEJ/MWJ/ 
MET 

 

T
ud. 245



gwasanaethau yn y trydydd 
sector, p'un a oes ganddynt 
gynllun gofal a chymorth 
ffurfiol ai peidio. 

Rhaid i'r awdurdod lleol 
sicrhau bod pobl yn cael 
cynnig taliad uniongyrchol 
yn gyson os oes ganddynt 
anghenion cymwys am ofal 
a chymorth, a lle y gallai 
taliad uniongyrchol eu 
galluogi i gyflawni eu 
canlyniadau personol. 
Rhaid cofnodi'n glir pan 
gaiff yr opsiwn hwn ei 
gynnig, gan nodi hefyd y 
rhesymau dros wrthod lle 
bo hynny'n berthnasol. 

• Fel rhan o’r gwaith adolygu ffurflen asesu, 
bydd sylw yn cael ei roi i sut gallwn 
ymgorffori y ‘cwestiwn’ am daliadau 
uniongyrchol fel fod cofnod o’r cynnig a’r 
rheswm pam na chafodd yr opsiwn ei 
gymryd i fyny. 

• Bydd y drefn awdit ffeiliau yn gwirio bod y 
cynnig Taliadau Uniongyrchol wedi ei 
gofnodi a’r rheswm dros wrthod. 

• Hyfforddiant taliadau uniongyrchol i'r 
gweithlu i'w drefnu i gyd fynd gyda 
canllawiau sydd wedi eu datblygu, fel y 
gallwn sicrhau ein hunain fod pawb yn glir 
o’r drefn. 

• Canllawiau staff a llyfryn gwybodaeth i 
unigolion wedi eu llunio.  

• Mae’r gwasanaeth cefnogol Taliadau 
Uniongyrchol wedi ei fewnoli ac wedi 
dechrau datblygu perthynas agosach 
gyda’r timau gwasanaethau cymdeithasol. 

• Mae derbynwyr taliadau uniongyrchol 
presennol wedi trosglwyddo i ddarparwyr 
cyflogres gwahanol a’r hawl ganddynt i 
symud i ddarparwr arall os ydynt eisiau, 
hyn yn rhoi llais a rheolaeth i bobl dros eu 
TU ei hunain. 

• Mae cynnydd yn nifer y cwmnïau meicro 
sydd wedi’u sefydlu i gefnogi pobl sydd 
angen cefnogaeth drwy taliadau 
uniongyrchol. 

 MWJ/MET/ 
SEJ/AGW 

30/06/2025 

T
ud. 246



• Mae llif TU wedi’i ddatblygu, sy’n amlygu’r 
camau sydd angen eu cymryd er mwyn 
sefydlu pecyn gofal a chefnogaeth o dan y 
drefn TU. 

• Rydym wedi adnabod meysydd eraill 
amrywiol lle bydd angen ystyried 
datblygiad pellach (e.e. cefnogaeth i PAs 
gan gynnwys hyfforddiant amrywiol). 
 

Rhaid i'r awdurdod lleol 

sicrhau y caiff gwybodaeth, 

cyngor a chymorth eu 

cynnig yn brydlon a hynny 

mewn modd hygyrch.  

 

• Grwp tasg eisoes wedi ei sefydlu i  
adolygu’r trefniadau IAA. 

• Adolygu y wefan a’n ffurflenni/pamffledi 
gwybodaeth ayyb, gan drio sicrhau 
cysondeb mewn arddull ayyb. 

• Amgylchiadau ariannol 
llywodraeth leol yn debygol o 
gyfyngu ar y gallu i gryfhau 
capasiti er cyflawni’r holl 
welliannau ddymunir o leiaf 
yn y tymor byr. 

 

SEJ/MWJ/ 
MET 

 

Thema: Atal  

Dylai'r awdurdod lleol 
barhau â'i waith i 
hyrwyddo'r opsiynau gofal a 
chymorth sydd ar gael gan 
gynnwys nifer y micro-
ofalwyr sydd ar gael, yn 
unol â'i ddyletswydd i 
ddarparu gwybodaeth, 
cyngor a chymorth a 
gwasanaethau ataliol. 

• Parhau i hyrwyddo y gwasanaeth i sefydlu 
a chefnogi micro ofalwyr. Ymgorffori’r rôl 
yma efo rôl datblygu cofrestr o 
gymhorthyddion personol sydd ar gael i 
gefnogi pobl drwy daliadau uniongyrchol. 

• Parhau i hyrwyddo gwaith yr hybiau 
cymunedol. 

• Parhau i ehangu’r opsiynau technoleg 
sydd ar gael i hybu annibyniaeth, gan 
gyfrannu at ddatblygiad deallusrwydd 
artiffisial yn y maes gofal yng Nghymru. 

• Nifer o gynlluniau 
ataliol/cymunedol yn cael eu 
ariannu gan grantiau tymor 
byr. 

• Diffyg cydnabyddiaeth yn 
genedlaethol o’r adnodd 
sydd ei angen i roi mewn i 
ddatblygu deallusrwydd 
artiffisial yn y Gymraeg. 

  

Rhaid i'r awdurdod lleol 
sicrhau bod pobl yn cael 
ymateb cymesur ac 
amserol sy'n eu galluogi i 
gyflawni eu canlyniadau 
llesiant personol. 

• Rhaglen waith i wella trefniadau drws 
ffrynt y gwasanaeth wedi ei sefydlu. 

• Monitro drwy drefniadau goruchwyliaeth 
ac awdit ffeiliau. 

• Rhaglen waith adolygu i sicrhau fod y 
ddarpariaeth gofal yn addas a chymesur 

• Pwysau gwaith a rhestrau 
aros yn ei sgil.  

• Amgylchiadau ariannol 
llywodraeth leol yn debygol o 
gyfyngu ar y gallu i gryfhau 
capasiti er cyflawni’r holl 

SEJ/MWJ/ 
MET 

 

T

ac ystyried ffyrdd amgen o gwrdd ac 
amcanion (technoleg, darpariaethau 
cymunedol ayb). 

• Ystyried trefn llwyth gwaith ‘active’ ac 
‘inactive’ ar draws gwasanaethau Oedolion 
i sicrhau bod unigolion sydd eisioes yn 
adnabyddus yn cael eu penodi i weithiwr 
cyfarwydd/tymor hir, cael sylw prydlon ac 
atal iddynt fynd drwy’r sustem fel achos 
newydd bob tro mae newid unrhyw yn eu 
sefyllfa.   

welliannau ddymunir o leiaf 
yn y tymor byr. 
 

Dylai'r awdurdod lleol 
barhau i adolygu 
effeithiolrwydd y camau a 
gymerwyd, a sicrhau ei fod 
yn cyflawni ei ddyletswydd 
mewn perthynas ag 
adolygu cynlluniau gofal a 
chymorth yn unol â'r 
terfynau amser statudol. 

• Grwp tasg yn adolygu’r ffurflen adolygu 
wedi ei gwblhau. Cynnydd yn nifer yr 
adolygiadau sydd wedi eu cynnal ers 
cyflwyno’r ffurflen newydd. 

• Swyddi adolygu newydd dros dro wedi eu 
sefydlu ar gyfer 2024/25. 

• Ystyriaeth i drefn llwyth gwaith ‘active ac 
‘inactive’ gan ei fod yn fwy tebygol o 
amlygu achosion sydd angen adolygiad a 
hynny gan weithiwr sy’n adnabyddus 
iddynt 

• Pwysau gwaith a rhestrau 
aros yn ei sgil 

• Dim sicrwydd cyllideb i 
barhau efo swyddi 
ychwanegol adolygu ar ôl 
diwedd y flwyddyn ariannol. 

SEJ/MWJ/ 
MET 

Parhaus 

Rhaid i'r awdurdod lleol 
flaenoriaethu ei gynllun 
gwaith ar gyfer lleihau 
amseroedd aros am ofal 
cartref. Bydd hyn yn 
sicrhau bod pobl, a 
gofalwyr di-dâl, yn cael 
cymorth amserol ac yn atal 
anghenion rhag gwaethygu. 

• Mae’r Grŵp Prosiect Gofal Cartref eisoes 
wedi sefydlu rhaglen waith gyda ffrydiau 
gwaith penodol i fynd i'r afael â’r heriau 
sy’n wynebu gofal cartref ar bob lefel 
gweithredol o’r system. Cyflwynwyd 
adroddiad i Cabinet y Cyngor 11/02/2025 
yn argymell addasu rhan Gwynedd 
Ofalgar o Gynllun y Cyngor i roi sylw a 
blaenoriaeth briodol i’r angen i ymateb i’r 
heriau yma. Bydd yr addasiadau yn cael 
eu cynnwys yn y Cynllun ar gyfer 2025/26 
a thu hwnt a’r cynnydd yn cael ei fonitro a’i 

• Amgylchiadau ariannol 
llywodraeth leol yn debygol o 
gyfyngu ar y gallu i ymestyn 
y ddarpariaeth o leiaf yn y 
tymor byr. 

• Capasiti staffio yn y maes yn 
her. 
 

AD/AGW/ 
SEJ/RhG 

30/09/2025 

T

graffu trwy’r trefniadau herio perfformiad 
sefydlog. 

• Sicrhau bod trefniadau a rolau mewn lle i 
fonitro a gwirio rhestrau aros yn gyson fel 
rhan o waith dyddiol y timau oedolion. 

• Sicrhau bod y timau oedolion a darparwyr 
gofal cartref yn cydweithio’n effeithiol i 
adnabod cyfleoedd i ryddhau oriau gofal 
cartref er mwyn lleihau’r rhestr aros. 

Rhaid i'r awdurdod lleol 
sicrhau bod trefniadau 
comisiynu yn seiliedig ar 
ddata ystyrlon a'u bod yn 
cydymffurfio ag 
egwyddorion a gofynion y 
Fframwaith cenedlaethol ar 
gyfer comisiynu gofal a 
chymorth: cod ymarfer. 

• Ail afael yn y grŵp data Oedolion i fynd i'r 
afael a safon a cywirdeb ein data. 

• Sicrhau fod ein trefniadau comisiynu wedi 
eu selio ar dystiolaeth o’r angen. Y broses 
yma wedi cychwyn efo’r trydydd sector ac 
yn y maes gofal cartref. 

 AGW 30/09/2025 

Rhaid i'r awdurdod lleol roi 
fframwaith sicrhau 
ansawdd cadarn ar waith a'i 
ymgorffori. Mae'r 
gwelliannau hyn yn 
hanfodol er mwyn craffu ar 
ddata i ysgogi gwelliannau i 
wasanaethau a sicrhau bod 
rheolwyr yn goruchwylio 
ymarfer rheng flaen yn well, 
gan sicrhau ei fod yn gyson 
â gweledigaeth y 
gwasanaeth a'r 
argymhellion ar gyfer 
ymarfer a nodwyd yn 
adroddiad Llechen Lân. 

• Llawer o’r elfennau sicrwydd ansawdd yn 
bodoli ond angen dod a rhain i gyd at ei 
gilydd mewn fframwaith.  

• Grwp tasg wedi ei ffurfio i lunio fframwaith 
Sicrwydd Ansawdd ar gyfer yr Adran.  

• Defnyddio’r awdit ffeiliau fel rhan allweddol 
o gyflawni hyn. 

• Sicrhau bod yr Adran gyfan yn perchnogi’r 
fframwaith trwy drafodaethau a 
gweithgaredd y Tîm Rheoli Adrannol. 
 

 AD/MET/ 
MWJ/SEJ/ 
RhG/AGW 

31/03/2025 

Thema: Llesiant  

T

Galluedd meddyliol – 
Sicrhau bod asesiadau o 
alluedd o ansawdd gyda 
cofnodion da o’r 
trafodaethau a nodi ymateb 
y person air am air.  

• Sicrhau bod asesu galluedd meddyliol yn 
rhan o raglen hyfforddiant yr Adran bob 
blwyddyn. 

• Cryfhau’r gallu i gynnig cefnogaeth i staff 
drwy oruchwyliaeth. 

• Cryfhau trefniadau cydweithio i sicrhau 
cefnogaeth yr Adran Gyfreithiol mewn 
perthynas ac achosion DOLS a COP Dol. 

• Cynnal awdit ffeiliau i sicrhau ansawdd yr 
asesiadau galluedd meddyliol. 

• Bid wedi ei gyflwyno i gyflogi 2 Asesydd 
Budd Gorau. 

• Gallai amgylchiadau ariannol 
llywodraeth leol gyfyngu ar y 
gallu i gryfhau capasiti o leiaf 
yn y tymor byr. 

 

MET/MWJ/ 
SEJ 

Parhaus 

Dylai'r awdurdod lleol 
sicrhau bod cofnodion 
cyson yn cael eu llunio i 
ddangos bod unigolion yn 
cael gwybod am ganlyniad 
atgyfeiriadau diogelu. 

• Wedi addasu y ffurflen diogelu er mwyn 
sicrhau fod cofnod yn cael ei wneud i 
dystiolaethu fod canlyniad y cyfeiriad yn 
cael ei adrodd i'r unigolyn.  

• Monitro rheolaidd trwy drefniadau 
goruchwyliaeth ac awdit ffeiliau. 

 MET/MWJ/SEJ 30/09/2025 

Thema:  Partneriaeth 

Dylai'r awdurdod lleol 
barhau â'i ymdrechion 
presennol i weithio mewn 
partneriaeth â Bwrdd 
Iechyd Prifysgol Betsi 
Cadwaladr er mwyn gwella 
canlyniadau i bobl drwy 
ddarparu gwasanaethau 
integredig effeithiol. 

• Parhau i ymdrechu i gynnal a chryfhau’r 
berthynas gyda’r Bwrdd Iechyd yn 
enwedig trwy:- 

1) Grwp Datblygu TAC 
2) Grwp Prosiect Traws Glwstwr 
3) Bwrdd Partneriaeth Rhanbarthol 

Anableddau Dysgu rhwng y 6 Awdurdod 
Lleol a’r Bwrdd Iechyd 

  

 HDO/AD Parhaus 

  

 

T

ENW’R PWYLLGOR Pwyllgor Llywodraethu ac Archwilio 

DYDDIAD Y CYFARFOD 22ain Mai 2025 

TEITL YR EITEM ARCHWILIO CYMRU - CRYNODEB ARCHWILIO BLYNYDDOL 2024 A 
CHYNLLUN ARCHWILIO MANWL 2025 CYNGOR GWYNEDD 

AMCAN Cyflwyno Crynodeb Archwilio Blynyddol 2024 a Chynllun 

Arwchilio Manwl Archwilio Cymru ar gyfer y Cyngor yn 2025  

ARGYMHELLIAD Gofynnir i’r Aelodau gynnig sylwadau ar y ddogfen a’i derbyn. 

AWDUR Alan Hughes, Archwilydd Arweiniol, Archwilio Cymru  

Dewi W. Jones, Rheolwr Gwasanaeth Cefnogi Busnes y Cyngor 

 

1. CEFNDIR 

1.1. Mae gan y Pwyllgor Llywodraethu ac Archwilio swyddogaeth i adolygu ac asesu 

trefniadau rheoli risg, rheolaeth fewnol, rheoli perfformiad a llywodraethu 

corfforaethol y Cyngor. Fel rhan o’r swyddogaeth hon mae disgwyliad i ystyried 

adroddiadau cyrff adolygu allanol megis Archwilio Cymru, Estyn ac Arolygiaeth Gofal 

Cymru (AGC) yng nghyd-destun gwaith y Cyngor.  

 

2. CYNLLUN ARCHWILIO MANWL 2025 
2.1. Er mwyn cyflawni dyletswyddau’r Archwilydd Cyffredinol mae Archwilio Cymru yn 

cwblhau gwaith bob blwyddyn sydd ynghlwm a’r dyletswyddau canlynol - Archwilio 
Cyfrifon, sicrhau Gwerth am Arian, gwneud Gwelliannau Parhaus a chydymffurfio a’r 
Egwyddor Datblygu Gynaliadwy. 

 
2.2. Fe gwblheir prosiectau penodol hefyd gan ddefnyddio gwybodaeth sydd wedi ei gasglu 

gan reoleiddwyr eraill megis Arolygiaeth Gofal Cymru ac Estyn. Ceir crynodeb o 
ganfyddiadau a’r casgliadau ar gyfer y gwaith a gwblhawyd yn ystod y flwyddyn 
ddiwethaf yn y Crynodeb Archwilio Blynyddol 2024 (Atodiad 1). 
 

2.3. Atodir y Cynllun Archwilio Manwl ar gyfer 2025 fel Atodiad 2. Mae’n disgrifio’r rhaglen 
waith ar gyfer y flwyddyn yn unol â’r dyletswyddau a nodir yn 2.1 uchod.  

 
2.4. Bydd swyddogion Archwilio Cymru yn cyflwyno’r eitem i’r Aelodau a bydd cyfle i ofyn 

cwestiynau ar sail y cynnwys.  

Cyngor Gwynedd – Cynllun 

Archwilio Manwl 2025 
Blwyddyn archwilio: 2024-25 

Dyddiad cyhoeddi: Mai 2025 

Cyfeirnod y ddogfen: 4868A2025 

Paratowyd y ddogfen hon yn rhan o waith a gyflawnwyd yn unol â 

swyddogaethau statudol.  

Nid yw’r Archwilydd Cyffredinol, Swyddfa Archwilio Cymru na staff 

Swyddfa Archwilio Cymru yn derbyn unrhyw atebolrwydd o ran unrhyw 

ddibyniaeth neu ddefnydd arall o’r ddogfen hon gan unrhyw aelod, 

cyfarwyddwr, swyddog neu gyflogai arall yn ei swyddogaeth unigol, neu 

unrhyw ddefnydd gan unrhyw drydydd parti. 

Os hoffech ragor o wybodaeth, neu os ydych angen unrhyw un o’n 

cyhoeddiadau mewn fformat a/neu iaith arall, cysylltwch â ni dros y ffôn ar 

029 2032 0500, neu anfonwch e-bost at 

swyddog.gwybodaeth@archwilio.cymru. 

Rydym yn croesawu gohebiaeth a galwadau ffôn yn Gymraeg a Saesneg. 

Ni fydd gohebu yn Gymraeg yn arwain at oedi. We welcome 

correspondence and telephone calls in Welsh and English. Corresponding 

in Welsh will not lead to delay.  

Mae’r ddogfen hon hefyd ar gael yn Saesneg. This document is also 

available in English.

Cyflwyniad 

Rwy’n falch o rannu fy Nghynllun Archwilio ar 

gyfer 2025. Mae’r Cynllun yn nodi sut y byddaf 

yn cynnal eich archwiliad. 

Mae fy nhîm archwilio wedi datblygu’r Cynllun 

yn dilyn proses gynlluniau strwythuredig a 

seiliedig ar risg, a fydd yn parhau drwy gydol 

yr archwiliad. Mae fy Nghod Ymarfer Archwilio 

yn rhoi rhagor o fanylion ar sut y bydd fy 

archwiliad a swyddogaethau eraill penodol yn 

cael eu cyflawni gan fy archwilwyr.  

Wrth graidd ein holl waith y mae ein 

hymrwymiad i gynnal y safonau uchaf o 

uniondeb proffesiynol, gwrthrychedd, 

annibyniaeth ac ansawdd archwilio. Mae ein 

model tair llinell o sicrwydd (tudalen 23) yn nodi sut y byddwn yn sicrhau 

bod y safonau hynny o ansawdd yn cael eu bodloni. Mae ein hadroddiad 

ansawdd blynyddol diweddaraf, Adroddiad Ansawdd Archwilio 2024, yn 

cynnig mwy o wybodaeth am ein trefniadau ansawdd archwilio. 

Bydd fy nhîm archwilio yn gweithio’n adeiladol gyda’ch staff i ddeall y 

materion sy’n eich wynebu, i sicrhau bod y broses archwilio yn gweithredu 

mor ddidrafferth â phosibl, ac i ddarparu gwybodaeth werthfawr am 

unrhyw feysydd i’w gwella.  

Ar gyfer y flwyddyn archwilio hon, mae’n ofynnol i ni weithredu safon 

archwilio newydd ar archwilio grwpiau. Ar hyn o bryd nid ydym yn 

rhagweld y bydd hyn yn cael effaith sylweddol ar ein harchwiliad; fodd 

bynnag, byddwn yn ystyried unrhyw oblygiadau posibl i’r Cyngor a bydd fy 

nhîm archwilio yn trafod unrhyw newidiadau gyda’ch tîm rheoli. 

Mae fy rhaglen waith, fel yr amlinellir yn y Cynllun hwn, yn bodoli ochr yn 

ochr â gwaith archwilio cenedlaethol arall a allai gynnwys sylw i’ch 

sefydliad chi. Gall gwaith archwilio perfformiad lleol hefyd lywio 

adroddiadau cenedlaethol ehangach. 

Os bydd gennych unrhyw gwestiynau am eich archwiliad, bydd fy nhîm 

archwilio yn hapus i’w trafod â chi. Byddant hefyd yn rhoi gwybodaeth 

reolaidd i chi wrth i’r gwaith fynd rhagddo.

Adrian Crompton 

Archwilydd 

Cyffredinol Cymru 

Ein nodau a’n huchelgeisiau 

Ein diben 

Ein gweledigaeth 

Ein meysydd o bwyslais 

 

Gallwch ddarganfod mwy am Archwilio Cymru yn ein Cynllun Blynyddol 

2024-25 ac Ein Strategaeth 2022-27.

Sicrhau pobl bod 

arian cyhoeddus 

yn cael ei reoli’n 

dda 

Esbonio sut mae’r 

arian hwnnw’n 

cael ei wario 

Ysbrydoli’r sector 

cyhoeddus i wella 

Manteisio’n llawn 

ar ein safbwynt, 

ein harbenigedd 

a’n dyfnder 

gwybodaeth 

unigryw 

Cryfhau ein 

sefyllfa fel llais 

awdurdodedig, 

dibynadwy ac 

annibynnol 

Cynyddu ein 

hamlygrwydd, ein 

dylanwad, a’n 

perthnasedd 

Bod yn sefydliad 

sy’n esiampl i’r 

sector cyhoeddus 

yng Nghymru a 

thu hwnt 

Rhaglen 

archwilio 

strategol, 

ddynamig, ac o 

ansawdd uchel 

Dull wedi’i 

dargedu ac 

effeithiol o 

gyfathrebu a 

dylanwadu 

Diwylliant a 

model gweithredu 

sy’n caniatáu i ni 

ffynnu 

Tud. 256

https://www.audit.wales/cy/cyhoeddiad/cynllun-blynyddol-2024-25
https://www.audit.wales/cy/cyhoeddiad/cynllun-blynyddol-2024-25
https://www.audit.wales/cy/amdanom-ni/ein-strategaeth


Cyngor Gwynedd – Cynllun Archwilio Manwl 2025 

6 

Gwaith archwilio ariannol 

Archwilio datganiadau ariannol 

Mae’n ofynnol i mi gyhoeddi adroddiad ar eich datganiadau ariannol sy’n 

cynnwys barn ar eu ‘gwirionedd a’u tegwch’ a’u paratoad priodol yn unol â 

gofynion cyfrifyddu a chyfreithiol. 

Byddaf hefyd yn adrodd drwy eithriad ar nifer o faterion a nodir yn fwy 

manwl yn ein Datganiad o Gyfrifoldebau.  

Yn ogystal â’m cyfrifoldebau am archwilio datganiadau ariannol Cyngor 

Gwynedd (y Cyngor), rwyf hefyd yn gyfrifol am: 

• ardystio datganiad i Lywodraeth Cymru sy’n darparu gwybodaeth 

am y Cyngor i gynorthwyo paratoad Cyfrifon Llywodraeth Gyfan; 

• ymateb i gwestiynau am y cyfrifon a gwrthwynebiadau iddynt gan 

etholwyr lleol (bydd ffioedd ychwanegol yn cael eu codi am y gwaith 

hwn, os oes angen); 

• archwilio Awdurdod Harbyrau Gwynedd lle na chaiff cynllun ar 

wahân ei lunio;  

• archwilio cydbwyllgorau GwE a Bwrdd Uchelgais Economaidd 

Gogledd Cymru, lle caiff cynlluniau ar wahân eu llunio; 

• ardystio nifer o hawliadau a datganiadau grant fel y cytunwyd 

gyda’r cyrff ariannu. 

Ni orfodwyd unrhyw gyfyngiadau arnaf o ran cynllunio cwmpas yr 

archwiliad hwn.  

Ardystio hawliadau a datganiadau grant 

Gofynnwyd i mi hefyd wneud gwaith ardystio ar hawliadau grant y Cyngor, 

yr wyf yn rhagweld fydd yn cynnwys budd-daliadau tai, pensiynau 

athrawon a ardrethi annomestig.  

Perthnasedd datganiadau ariannol 

Nid wyf i’n ceisio cael sicrwydd pendant ynghylch gwirionedd a thegwch y 

datganiadau ariannol a nodiadau cysylltiedig, ond yn mabwysiadu 

cysyniad o berthnasedd. Fy nod yw nodi camddatganiadau perthnasol a 

chywir, hynny yw, y rhai a allai arwain at ddarllenydd y cyfrifon yn cael ei 

gamarwain. Mae perthnasedd yn berthnasol nid yn unig i 

gamddatganiadau ariannol, ond hefyd i ofynion datgelu a chydymffurfiad 

â’r fframwaith a’r gyfraith gyfrifyddu berthnasol. 

Rwy’n pennu perthnasedd cynllunio a pherfformiad i: 

• benderfynu ar lefel y camddatganiad a allai achosi i ddefnyddiwr y 

cyfrifon gael ei gamarwain; 

• cynorthwyo yn y gwaith o gwmpasu ein dull archwilio a phrofion 

archwilio canlyniadol; 

• penderfynu ar faint samplau; 

• asesu effaith camddatganiadau hysbys a thebygol yn y datganiadau 

ariannol; ac  

• adrodd i’r rhai sy’n gyfrifol am lywodraethu unrhyw 

gamddatganiadau heb eu haddasu uwchben lefel ddibwys, ein 

trothwy adrodd. 

Nodir y lefelau yr wyf i’n barnu bod camddatganiadau o’r fath yn 

berthnasol arnynt isod.

 

 

 

Perthnasedd 

cynllunio 

yn cynrychioli 1% o 

wariant gros yn 

seiliedig ar 

ddatganiadau ariannol 

a archwiliwyd 

2023/24. 

Perthnasedd 

perfformiad 

yn cynrychioli 75% o 

berthnasedd. 

Trothwy adrodd 

(dibwys) 

yn cynrychioli 5% o 

berthnasedd. 

 

£5.7 miliwn £4.2 miliwn £0.2 miliwn 

Ceir rhai rhannau o’r cyfrifon a allai fod yn bwysicach i ddefnyddiwr y 

cyfrifon, ac rydym wedi gosod lefel berthnasedd is ar gyfer y rhain: 

Cydnabyddiaeth uwch-

swyddogion 

£1,000 

 Datgeliadau partïon 

cysylltiedig (unigolion) 

£10,000 

Bydd fy nhîm archwilio yn asesu lefelau perthnasedd drwy gydol yr 

archwiliad. 

Risgiau datganiadau ariannol sylweddol 

Risgiau sylweddol yw risgiau o gamddatganiad perthnasol y mae’r asesiad 

o risg gynhenid ar eu cyfer yn agos at ben uchaf y sbectrwm o risg 

gynhenid, neu’r rhai y dylid eu trin fel risg sylweddol yn unol â gofynion 

Safonau Rhyngwladol ar Archwilio (ISAs). Mae’r ISAs yn ei gwneud yn 

ofynnol i ni roi mwy o sylw i’r risgiau sylweddol hyn. 

Risg o wrthwneud gan reolwyr 

Mae’r risg y bydd rheolaethau yn cael eu gwrthwneud gan reolwyr yn 

bresennol ym mhob endid. Oherwydd y ffordd anrhagweladwy y gallai 

gwrthwneud o’r fath ddigwydd, fe’i hystyrir yn risg sylweddol [ISA 240.32-

33]. 

Ein hymateb arfaethedig 

Bydd fy nhîm archwilio yn: 

• profi priodoldeb cofnodion cyfnodolion ac addasiadau eraill a 

wnaed wrth baratoi’r datganiadau ariannol; 

• adolygu amcangyfrifon cyfrifyddu ar gyfer tuedd; a 

• gwerthuso’r rhesymeg sy’n sail i unrhyw drafodion sylweddol y tu 

allan i’r trywydd busnes arferol. 

Meysydd eraill o bwyslais 

Rwy’n nodi isod risgiau eraill o gamddatganiad perthnasol a nodwyd ac yr 

hoffwn dynnu eich sylw atynt, er na ystyrir eu bod yn risgiau sylweddol fel 

yr uchod. 

Prisio rhwymedigaeth net/gwarged cronfa bensiwn 

Mae rhwymedigaeth cronfa bensiwn Cynllun Pensiwn Llywodraeth Leol 

(CPLlL) fel y'i hadlewyrchir yn y datganiadau ariannol yn amcangyfrifon 

perthnasol. 

Mae natur yr amcangyfrif hwn yn golygu ei fod yn destun lefel uchel o 

ansicrwydd amcangyfrif gan ei fod yn sensitif i addasiadau bach yn y 

rhagdybiaethau a ddefnyddir wrth ei gyfrifo. 

Mae effaith amodau economaidd, yn enwedig lefelau cyfraddau llog hefyd 

yn cael effaith sylweddol ar y rhwymedigaeth, er enghraifft, ar 31 Mawrth 

2024 roedd y rhwymedigaeth yn warged mewn gwirionedd, yn bennaf 

oherwydd cyfraddau llog uwch. 

Mae yna hefyd nifer o achosion cyfreithiol a allai effeithio ar brisiad 

rhwymedigaeth net. 

Mae risg felly bod y rhwymedigaeth /gwarged yn cael ei gam-ddatgan yn 

faterol. 

Ein hymateb arfaethedig 

Bydd fy nhîm archwilio yn: 

• gwerthuso'r cyfarwyddiadau a gyhoeddwyd gan reolwyr i'w 

harbenigwyr rheoli (actiwari) ar gyfer yr amcangyfrif hwn a 

chwmpas gwaith yr actiwari; 

• asesu cymhwysedd, galluoedd a gwrthrychedd yr actiwari a 

gynhaliodd y prisiadau; 

• asesu cywirdeb a chyflawnrwydd yr wybodaeth a ddarperir gan yr 

Awdurdod i'r actiwari i amcangyfrif y rhwymedigaeth; 

• profi cywirdeb rhwymedigaeth net a datgeliadau’r gronfa bensiwn 

yn y datganiadau ariannol gyda'r adroddiad actiwaraidd oddi wrth yr 

actiwari; 

• asesu pa mor rhesymol yw'r rhagdybiaethau a wnaed gan yr 

actiwari drwy adolygu adroddiad yr actiwari ymgynghorol 

(arbenigwr yr archwilydd) a chynnal unrhyw weithdrefnau 

ychwanegol sy'n ofynnol; ac 

• asesu pa un a allai unrhyw achosion cyfreithiol gael effaith 

perthnasol ar y rhwymedigaeth net, ac os felly, cadarnhau bod hyn 

wedi cael ei gydnabod a'i ddatgelu'n briodol yn y datganiadau 

ariannol. 

Prisio tir ac adeiladau 

Mae gwerth tir ac adeiladau a adlewyrchir yn y fantolen a nodiadau gyda’r 

cyfrifon yn amcangyfrifon perthnasol. 

Mae'n ofynnol cadw tir ac adeiladau ar sail prisio sy'n ddibynnol ar natur 

a’r defnydd o’r asedau. Mae'r amcangyfrif hwn yn amodol ar lefel uchel o 

oddrychedd, yn dibynnu ar ragdybiaethau arbenigol a rhagdybiaethau’r 

rheolwyr, a gall newidiadau yn y rhain arwain at newidiadau perthnasol i 

brisiadau. 

Mae'n ofynnol i asedau gael eu hailbrisio bob pum mlynedd, ond gall 

gwerthoedd hefyd newid o flwyddyn i flwyddyn, ac mae risg y gallai gwerth 

cario ymlaen asedau a gydnabyddir yn y cyfrifon fod yn berthnasol 

wahanol i werth presennol asedau ar 31 Mawrth 2025, yn enwedig yn yr 

amgylchedd economaidd presennol. 

Ein hymateb arfaethedig 

Bydd fy nhîm archwilio yn: 

• adolygu'r wybodaeth a ddarperir i'r prisiwr i asesu ar gyfer 

cyflawnrwydd; 

• gwerthuso cymhwysedd, galluoedd a gwrthrychedd y prisiwr 

proffesiynol; 

• profi sampl o asedau a ail-brisiwyd yn y flwyddyn i sicrhau bod y 

sail brisio, y data a'r rhagdybiaethau allweddol a ddefnyddir yn y 

broses brisio yn rhesymol, a bod yr ailbrisiadau wedi'u 

hadlewyrchu'n gywir yn y datganiadau ariannol; ac 

• profi’r cysoni rhwng y cyfriflyfr ariannol a'r gofrestr asedau.  

Cydnabyddiaeth ariannol uwch swyddogion 

Er nad oes unrhyw newidiadau sylweddol mewn uwch swyddogion ar 

gyfer 2024-25, mae cydnabyddiaeth ariannol a delir i uwch swyddogion yn 

parhau i fod o ddiddordeb mawr ac yn berthnasol o ran natur.  

Felly, mae risg y gallai hyd yn oed gamgymeriadau gwerth isel yn y 

datgeliad arwain at gamddatganiad perthnasol. 

Ein hymateb arfaethedig   

Bydd fy nhîm archwilio yn: 

• sicrhau bod y gydnabyddiaeth ariannol a ddatgelir yn gyson â 

thystiolaeth ategol; 

• sicrhau bod y symiau a delir yn gyson â'r rhai a gymeradwyir gan yr 

Cyngor;  

• sicrhau bod datgeliadau'n gyflawn yn seiliedig ar wybodaeth y tîm 

ac yn cael eu paratoi yn unol â gofynion. 

Gweithredu Safon Adrodd Ariannol Rhyngwladol (SAAR) 16 

- Lesoedd 

Mae'n ofynnol i gyrff Llywodraeth Leol fabwysiadu SAAR 16 Lesoedd o     

1 Ebrill 2024 ymlaen.  

Mae hyn yn newid yn sylweddol y driniaeth a'r datgeliadau cyfrifyddu sy'n 

ofynnol ar gyfer asedau ar les ac mae'n golygu y bydd y rhan fwyaf o 

lesoedd yn arwain at ased a rhwymedigaeth ar fantolenni. 

Mae risg nad yw gofynion SAAR yn cael eu mabwysiadu'n briodol ac o 

ganlyniad mae'r datganiadau ariannol yn cael eu cam-ddatgan yn 

berthnasol. 

Ein hymateb arfaethedig 

Bydd fy nhîm archwilio yn: 

• adolygu'r papurau gwaith y Cyngor i sicrhau bod yr holl lesoedd 

sy'n dod o fewn cwmpas y Safon wedi'u cynnwys mewn cyfrifiadau; 

• profi sampl o gyfrifiadau asedau a rhwymedigaeth i sicrhau bod y 

rhagdybiaethau'n rhesymol, a bod cyfrifiadau wedi'u paratoi'n gywir; 

ac 

• cadarnhau bod gwerthoedd asedau a rhwymedigaeth wedi'u cyfrif 

yn gywir a'u datgelu yn y datganiadau ariannol. 

Datgeliadau partïon cysylltiedig 

Rhaid i'r datganiadau ariannol ddatgelu unrhyw berthnasoedd partïon 

cysylltiedig ynghyd â'r trafodion a'r balansau rhwng y Cyngor a'r corff/parti 

arall. 

Mae gan y Cyngor lawer o berthnasoedd y gellid eu hystyried yn bartïon 

cysylltiedig. Mae llawer yn adnabyddus er enghraifft, Llywodraeth Cymru 

fel cyllidwr. 

Fodd bynnag, lle mae perthnasoedd partïon cysylltiedig yn codi trwy 

berthnasoedd swyddog neu aelod unigol, mae'n debygol y bydd llai o 

dryloywder o ran y cysylltiadau hyn. Mae'r trafodion hyn o ddiddordeb 

mawr ac yn cael eu hystyried yn berthnasol o ran natur. 

Mae perygl o gamddatganiad perthnasol oherwydd datgeliadau 

anghyflawn neu anghywir, hyd yn oed pan fo'r rhain o werth cymharol isel. 

Ein hymateb arfaethedig 

Bydd fy nhîm archwilio yn: 

• adolygu proses y Cyngor ar gyfer nodi perthnasoedd partïon 

cysylltiedig a thrafodion a balansau cysylltiedig; 

• ymgymryd â gweithdrefnau i gadarnhau cyflawnrwydd 

perthnasoedd partïon cysylltiedig;  ac 

• sicrhau bod datgeliadau yn gyflawn, yn gywir, yn gyson â 

thystiolaeth ac yn unol â'r Cod Llywodraeth Leol. 

Hawliau cyfreithiol 

Gall y Cyngor wedi derbyn hawliadau posibl am iawndal a allai fod yn 

faterol i’r cyfrifon. Mae risg felly fod y datganiadau ariannol wedi’u 

camddatgan yn sylweddol mewn perthynas â’r mater hwn.  

Ein hymateb arfaethedig 

Bydd fy nhîm archwilio yn: 

• ymgysylltu â’r rheolwyr a’r swyddog monitro i ddeall natur, 

tebygolrwydd ac effaith ariannol bosibl unrhyw hawliau ar diwedd y 

flwyddyn; 

• sicrhau bod yr holl ddatgeliadau angenrheidiol ynghylch unrhyw 

hawliau yn gyflawn, yn gywir ac yn unol â’r Cod Llywodraeth Leol; a 

• sicrhau eu bod wedi’u cyfrifo’n gywir yn y datganiadau ariannol. 

Amserlen archwilio datganiadau ariannol 

Ceir amserlen isod yn dangos camau allweddol yr archwiliad a’n 

hagweddau allweddol i’w cyflawni yn yr archwiliad y byddwn yn eu darparu 

i chi.  

Arddangosyn 1: Amserlen Archwilio Datganiadau Ariannol 

Cynllunio Cyfarfod cynllunio 

Gweithdrefnau asesu risg lefel uchel 

Asesiad risg twyll 

Cynllunio amcangyfrifon cyfrifyddu 

Asesiad risg amgylchedd TG 

Ffi archwilio ddangosol  

Llifoedd gwybodaeth 

Chwefror i Ebrill 

2025 

Interim Cynllun Archwilio Manwl Drafft 

Gweithdrefnau asesu risg manwl 

Adolygiad rheolaethau TG 

Datblygu strategaeth brofi 

Profi samplau cynnar 

Mawrth i Mai 

2025 

Gwaith maes Diweddaru’r asesiad risg 

Archwilio datganiadau ariannol i gynnwys adroddiad naratif a 

datganiad llywodraethu blynyddol 

Cwblhau profion archwilio 

Gwerthuso canfyddiadau archwilio 

Cyfarfod cloi’r archwiliad 

Mehefin i Hydref 

2025 

Adrodd Adroddiad Archwiliad o’r Cyfrifon 

Argymhellion ar gyfer gwella 

Cyflwyno canfyddiadau i’r rhai sy’n gyfrifol am lywodraethu 

Ardystiad yr Archwilydd Cyffredinol 

Hydref 2025 

Gwaith archwilio perfformiad 

Trefniadau priodol 

Fel y nodwyd yn y Cod Ymarfer Archwilio, mae’n rhaid i mi fodloni fy hun 

bod y Cyngor wedi gwneud trefniadau priodol ar gyfer sicrhau darbodaeth, 

effeithlonrwydd ac effeithiolrwydd yn ei ddefnydd o adnoddau (‘gwerth am 

arian’), a dod i gasgliad yn unol â hynny.  

Rwy’n gwneud hyn trwy ymgymryd â rhaglen briodol o waith archwilio 

perfformiad bob blwyddyn. Rwy’n seilio fy rhaglen waith ar asesiad o 

risgiau’r Cyngor a’r ffaith nad oes gan y sector Llywodraeth Leol ehangach 

yng Nghymru y trefniadau priodol ar waith, â’r gwaith yn canolbwyntio’n 

nodweddiadol ar y meysydd risg mwyaf.  

Wrth ddylunio’r rhaglen, mae’n rhaid bod fy archwilwyr wedi ystyried 

trefniadau corfforaethol a lefel gwasanaeth, gan gynnwys: 

 

Bydd fy archwilwyr hefyd wedi cymryd i ystyriaeth gwaith perthnasol sy’n 

cael ei wneud neu yn yr arfaeth gan gyrff archwilio, rheoleiddio ac arolygu 

eraill yn y Cyngor.  

Rwy’n gwneud fy ngwaith archwilio perfformiad gan ddefnyddio safon 

ISSAI 3000 a ddatblygwyd gan Sefydliad Rhyngwladol y Sefydliadau 

Archwilio Goruchaf (INTOSAI). Sefydliad ambarél byd-eang ar gyfer y 

gymuned archwilio perfformiad yw INTOSAI. Mae’n sefydliad 

anllywodraethol â statws ymgynghorol arbennig gyda Chyngor 

Economaidd a Chymdeithasol (ECOSOC) y Cenhedloedd Unedig. 

Llesiant cenedlaethau’r dyfodol  

Mae adran 15 Deddf Llesiant Cenedlaethau’r Dyfodol (Cymru) 2015 (y 

Ddeddf) yn ei gwneud yn ofynnol i mi gynnal archwiliadau o gyrff 

cyhoeddus at ddibenion asesu i ba raddau y mae corff wedi gweithredu yn 

unol â’r egwyddor datblygu cynaliadwy wrth bennu amcanion llesiant a 

chymryd camau i gyflawni’r amcanion hynny. 

 

Mae’n rhaid i mi gynnal yr archwiliadau hyn ym mhob corff cyhoeddus 

sydd wedi’i gwmpasu gan y Ddeddf o leiaf unwaith yn ystod cyfnod 

penodedig. 

Gallai’r rhain fod yn archwiliadau annibynnol neu’n rhan o’m rhaglen 

archwilio perfformiad. Fodd bynnag, pa fo’n berthnasol ac yn briodol 

gwneud hynny, bydd fy archwilwyr yn integreiddio’r gwaith sy’n ofynnol i 

waith archwilio perfformiad arfaethedig arall ar gyfer y Cyngor. Bydd fy 

archwilwyr yn parhau i ymgysylltu’n agos â Swyddfa Comisiynydd 

Cenedlaethau’r Dyfodol Cymru i helpu i gydgysylltu ein gweithgareddau 

priodol. 

Gwaith archwilio perfformiad arfaethedig 

Rwy’n nodi isod manylion fy ngwaith archwilio perfformiad  

Gwaith Thematig: Ymateb i bwysau ar y gweithlu mewn 

llywodraeth leol  

Gwaith archwilio lleol ar draws y 22 prif gyngor a fydd yn edrych ar 

drefniadau i sicrhau adnoddau priodol a chost-effeithiol ar gyfer eu 

gwasanaethau. Bydd hyn yn cynnwys sut mae cynghorau'n addasu i 

farchnad gyflogaeth sy'n newid, a ffyrdd o weithio, o'u cyfuno â 

chyfyngiadau ariannol. 

Gwaith Rhanbarthol: defnyddio data wrth osod cyllideb ar 

gyfer gwasanaethau dan arweiniad y galw  

Gwaith archwilio lleol ar draws y 6 phrif gyngor yng Ngogledd Cymru a 

fydd yn edrych ar drefniadau i sicrhau cynaliadwyedd ariannol wrth bennu 

cyllidebau. Bydd hyn yn cynnwys sut mae cynghorau'n defnyddio data i 

lywio'r adnoddau sydd eu hangen. 

Gwaith Lleol: Adolygiad o Drefniadau Rheoli Risg  

Yn ystod ein gwaith archwilio, rydym wedi nodi bod y Cyngor yn datblygu 

ei drefniadau rheoli risg drwy gyflwyno'r adolygiad rheolaidd o'i Gofrestr 

Risg mewn pwyllgor cyhoeddus.  

Ar y cyfan, mae adolygiadau rheolaidd o'r gofrestr risg mewn pwyllgorau 

cyhoeddus yn hanfodol ar gyfer rheoli risg yn effeithiol, tryloywder, a 

chynnal ymddiriedaeth rhanddeiliaid. 

Bydd y prosiect hwn yn adolygu trefniadau rheoli risg y Cyngor, ond mae’r 

union gwmpas i’w benderfynu. 

Amseriad Gwaith Archwilio Perfformiad 

Bydd fy nhîm yn gweithio gyda swyddogion yn y Cyngor i drefnu 

amserlenni manwl ar gyfer y prosiectau unigol a byddant yn cael eu 

cyfathrebu’n rheolaidd drwy ein diweddariad a’r Pwyllgor Llywodraethu ac 

Archwilio. Nod fy archwilwyr fydd cwblhau’n sylweddol y gwaith archwilio 

perfformiad a nodir yn y cynllun hwn erbyn diwedd Mehefin 2026.  

Swyddogaethau archwilio 

statudol eraill 

Yn ogystal â’r archwiliad o’r cyfrifon, mae gennyf gyfrifoldebau statudol i 

dderbyn cwestiynau a gwrthwynebiadau i’r cyfrifon gan etholwyr lleol. Mae 

Deddf Archwilio Cyhoeddus (Cymru) 2004 yn nodi’r cyfrifoldebau hyn: 

• Adran 30 Edrych ar ddogfennau a chwestiynau mewn archwiliad; 

ac  

• Adran 31 Yr hawl i wneud gwrthwynebiad mewn archwiliad. 

Gan fod y gwaith hwn yn adweithiol, nid wyf wedi cynnwys unrhyw 

ystyriaeth yn y ffi isod. Os byddaf yn derbyn cwestiynau a 

gwrthwynebiadau, bydd fy archwilwyr yn trafod yr effaith bosibl ar ffioedd 

archwilio gyda’r Pennaeth Cyllid. 

 

Ffi archwilio 

Ym mis Ionawr 2025, fe wnaethom gyhoeddi ein Cynllun Ffioedd 2025-26 

yn dilyn cymeradwyaeth gan Bwyllgor Cyllid y Senedd sy’n rhoi manylion y 

cynnydd cyfartalog i gyfraddau ffioedd o 1.7%. 

Bydd y ffi wirioneddol y mae unrhyw gorff unigol sy’n cael ei archwilio yn ei 

thalu yn dibynnu nid yn unig ar ein cyfraddau ffioedd ond ar gyfanswm y 

gwaith a’r gymysgedd sgiliau sy’n ofynnol. 

Gweithredwyd y cynnydd cyfartalog i ffioedd fel amcangyfrif i feysydd eraill 

fy ngwaith archwilio. 

Cyfanswm amcangyfrifedig eich ffi archwilio: £392,088 

Bydd cynllunio yn barhaus, ac efallai y bydd angen newidiadau i’m rhaglen 

o waith archwilio, ac felly fy ffi, os bydd unrhyw risgiau newydd allweddol 

yn dod i’r amlwg. Ni fyddaf yn gwneud unrhyw newidiadau heb i’m 

harchwilwyr eu trafod nhw gyda’r Pennaeth Cyllid yn gyntaf. Mae 

Arddangosyn 2 yn cynnig dadansoddiad pellach o’ch ffi archwilio 

amcangyfrifedig. 

  

Rwy’n seilio fy ffi archwilio ar y tybiaethau canlynol: 

• Mae’r agweddau i’w cyflawni o’r archwiliad y cytunwyd 

arnynt, yn nodi’r gofynion papur gwaith disgwyliedig i 

gefnogi’r datganiadau ariannol ac i gynnwys amserlenni a 

chyfrifoldebau. 

• Mae gofynion archwilio fy mhrosiectau archwilio perfformiad 

unigol yn cael eu bodloni gan y corff sy’n cael ei archwilio, 

neu rhoddir trefniadau eraill addas ar waith sy’n diwallu 

anghenion fy nhîm archwilio. 

• Ni nodir unrhyw faterion o arwyddocâd, ac eithrio’r rhai sy’n 

cael eu crynhoi yn y cynllun hwn, yn ystod yr archwiliad. 

Arddangosyn 2: dadansoddiad o’m ffi archwilio amcangyfrifedig ar 

gyfer 2025 (a 2024 fel cymhariaeth) 

Ffi amcangyfrifedig ar gyfer 2025 (£)1 

Archwiliad o 

ddatganiadau 

ariannol2 

£232,750 

Gwaith 

archwilio 

perfformiad3 

£116,157 

Gwaith ardystio 

grantiau4 

£40,000 - 

£45,000 

Gwaith 

archwilio 

ariannol arall5 

£681 

Cyfanswm y ffi: £392,088 

Ffi amcangyfrifedig ar gyfer 2024 (£) 

Archwiliad o 

ddatganiadau 

ariannol 

£228,859 

Gwaith 

archwilio 

perfformiad 

£96,2156 

Gwaith ardystio 

grantiau 

£43,500 

Gwaith 

archwilio 

ariannol arall 

£670 

Cyfanswm y ffi: £369,244 

 
 

 

 

 

1 Nid yw’r ffioedd a ddangosir yn y ddogfen hon yn cynnwys TAW. 

2 Taladwy Tachwedd 2024 i Hydref 2025 

3 Taladwy Ebrill 2024 i Fawrth 2025. 

4 Taladwy wrth i’r gwaith gael ei wneud. 

5 Taladwy Tachwedd 2024 i Hydref 2025 am waith a waned ar Awdurdod Harbwr Gwynedd. 

6 Mae’r gwaith yn parhau ac felly dyma’r amcangyfrif diweddaraf sydd ar gael, y ffi gwreiddiol oedd 

£114,215. 

Tîm archwilio 

Bydd fy nhîm archwilio yn parhau i weithio ac ymgysylltu o bell gan 

ddefnyddio technoleg, ond bydd gwaith archwilio ar safle yn parhau lle 

mae’n briodol gwneud hynny.  

Yn wir, roedd fy nhîm archwilio a oedd ar y safle yn ystod gwaith archwilio 

cyfrifon y llynedd o’r farn bod yr agosrwydd at swyddogion yn ffordd fwy 

effeithlon o weithio, ac mae swyddogion wedi cynnig adborth cadarnhaol 

ar eu profiadau. 

Mae gan gorff sy’n cael eu harchwilio gyfrifoldeb i sicrhau diogelwch a 

llesiant staff Archwilio Cymru pan fyddant ar eich safle. 

Caiff prif aelodau fy nhîm, ynghyd â’u manylion cyswllt, eu crynhoi yn 

Arddangosyn 3. 

Arddangosyn 3: fy nhîm archwilio lleol 

 

Cyfarwyddwr 

Ymgysylltu 

 

Matthew Edwards 

matthew.edwards@archwilio.cymru 

 Archwilio Ariannol Archwilio Perfformiad 

Arweinydd 

Ymgysylltu 

 

Matthew Edwards 

matthew.edwards@archwilio.cymru 

Gary Emery 

gary.emery@archwilio.cymru  

Rheolwr 

Archwilio 

 

Yvonne Thomas 

yvonne.thomas@archwilio.cymru 

Carwyn Rees 

carwyn.rees@archwilio.cymru 

Arweinydd 

Archwilio 

Sioned Owen 

sioned.owen@archwilio.cymru 

Alan Hughes 

alan.hughes@archwilio.cymru 

Mae rhai bygythiadau i annibyniaeth y mae angen i mi eu dwyn i’ch sylw 

mewn perthynas â’r Rheolwr Archwilio (Archwilio Ariannol) a’r Arweinwyr 

Archwilio (Archwilio Ariannol ac Archwilio Perfformiad). Mae gan y tri 

ohonynt gydnabyddiaethau a/neu deulu a gyflogir gan y Cyngor. O 

ganlyniad, ni fyddant naill ai’n ymwneud ag unrhyw waith mewn perthynas 

â’r gwasanaethau perthnasol, neu bydd camau priodol yn cael eu rhoi ar 

waith i sicrhau bod unrhyw wrthdaro posibl yn cael ei reoli.  

Ansawdd archwilio 

Mae ein hymrwymiad i ansawdd archwilio yn Archwilio Cymru yn llwyr. 

Rydym o’r farn bod ansawdd archwilio yn golygu cael pethau’n iawn y tro 

cyntaf. 

Rydym yn defnyddio model tair llinell sicrwydd i ddangos sut rydym yn 

cyflawni hyn. Rydym wedi sefydlu Pwyllgor Ansawdd Archwilio i 

gydgysylltu a goruchwylio’r trefniadau hynny. Rydym yn gwneud ein gwaith 

yn destun craffu annibynnol gan Sefydliad Cyfrifwyr Siartredig Cymru a 

Lloegr ac mae ein Cadeirydd y Bwrdd yn gweithredu fel cyswllt i’n Bwrdd 

ar ansawdd archwilio. Os hoffech ragor o wybodaeth, gweler ein 

Hadroddiad Ansawdd Archwilio 2024. 

Eich cynorthwyo 

Mae gan Archwilio Cymru amrywiaeth o adnoddau i gynorthwyo’r gwaith o 

graffu ar gyrff cyhoeddus Cymru, ac i’w cynorthwyo i barhau i wella’r 

gwasanaethau y maent yn eu darparu i bobl Cymru.  

Ewch i’n gwefan i ddarganfod: 

 

Ein cyhoeddiadau sy’n trafod ein gwaith archwilio mewn cyrff 

cyhoeddus.  

 

Gwybodaeth am ein gwaith sydd ar y gorwel a’n blaenraglen waith 

ar gyfer archwilio perfformiad.  

 

Offer data a ffeithluniau i’ch helpu i ddeall tueddiadau gwario 

cyhoeddus yn well.   

 

Manylion ein gwaith Arfer Da a digwyddiadau gan gynnwys rhannu 

arferion a gwybodaeth sy’n dod i’r amlwg o’n gwaith archwilio.  

 

Ein cylchlythyr sy’n rhoi diweddariadau rheolaidd i chi ar ein gwaith 

archwilio gwasanaethau cyhoeddus, arferion da, a digwyddiadau. 

Archwilio Cymru  

Ffôn: 029 2032 0500 

Ffacs: 029 2032 0600 

Ffôn testun: 029 2032 0660 

 

E-bost: post@archwilio.cymru 

Gwefan: www.archwilio.cymru 

Rydym yn croesawu gohebiaeth a 

galwadau ffôn yn Gymraeg a Saesneg.  

We welcome correspondence and 

telephone calls in Welsh and English. 

Ynglŷn â’r Cyngor 

Rhai o’r gwasanaethau y mae’r Cyngor yn eu darparu 

 

Ffeithiau allweddol 

Mae gan y Cyngor 69 o gynghorwyr sy’n cynrychioli’r pleidiau gwleidyddol canlynol: 

• Plaid Cymru 46 

• Llaf/Rhydd 2 

• Annibynnol 21 

Gwariodd y Cyngor £332 miliwn ar ddarparu gwasanaethau1 yn ystod 2023-242.  

 

1 Rydym yn diffinio gwariant ar wasanaethau fel cost gwasanaethau a godir ar y gronfa 

gyffredinol o’r Dadansoddiad Ariannu Gwariant, namyn costau unrhyw wasanaethau a ariennir 

o’r Cyfrif Refeniw Tai, gan ychwanegu praeseptau, ardollau a llog ar ddyledion. 

2 Ffynhonnell: Datganiad Cyfrifon 2023-24 

Cyngor Gwynedd 

Crynodeb Archwilio Blynyddol 2024 

Dyddiad Cyhoeddi: Mai 2025 

Dyma ein crynodeb archwilio ar gyfer Cyngor Gwynedd. 

Mae’n dangos y gwaith a gwblhawyd ers y Crynodeb Archwilio 

Blynyddol diwethaf a gyhoeddwyd ym mis Mai 2024. Mae ein 

crynodeb archwilio’n rhan o ddyletswyddau Archwilydd Cyffredinol 

Cymru. 

 

Ceir rhagor o wybodaeth am y dyletswyddau hyn ar ein gwefan. 

 

Tud. 277

https://www.archwilio.cymru/


 

Ffeithiau allweddol 

O ran y sefyllfa ar 31 Mawrth 2024, roedd gan y Cyngor £118 miliwn o gronfeydd ariannol wrth 

gefn defnyddiadwy3. Mae hyn yn cyfateb i 36% o wariant blynyddol y Cyngor ar wasanaethau4. 

Mae 3% o ardaloedd Cyngor Gwynedd yn rhai yr ystyrir eu bod ymhlith y 10% o ardaloedd 

mwyaf amddifadus yng Nghymru, sef y pumed isaf o’r 22 o gynghorau unedol yng Nghymru5. 

Rhagamcanir y bydd poblogaeth Cyngor Gwynedd yn cynyddu 5% rhwng 2024 a 2043 o 

125,900 i 132,200, gan gynnwys cynnydd a ragwelir o 3% yn nifer y plant, cynnydd o 1% yn 

nifer y boblogaeth o oedran gweithio a chynnydd o 16% yn nifer y bobl 65 oed a throsodd6. 

Dyletswyddau’r Archwilydd Cyffredinol 

Fe wnaethom gwblhau gwaith ar gyfer 2023-24 i gyflawni’r 

dyletswyddau canlynol 

• Archwilio’r Cyfrifon 

Bob blwyddyn, mae’r Archwilydd Cyffredinol yn archwilio datganiadau ariannol y Cyngor 

i wneud yn siŵr y rhoddir cyfrif priodol am arian cyhoeddus. 

• Gwerth am arian 

Mae’r Archwilydd Cyffredinol yn archwilio pa un a yw’r Cyngor wedi sefydlu trefniadau i 

gael gwerth am arian am yr adnoddau y mae’n eu defnyddio, a rhaid iddo fod wedi’i 

argyhoeddi ei fod wedi gwneud hyn. 

• Yr egwyddor datblygu cynaliadwy 

Mae angen i gyrff cyhoeddus gydymffurfio â’r ddyletswydd datblygu cynaliadwy wrth 

bennu eu hamcanion llesiant a chymryd camau i’w cyflawni. Rhaid i’r Archwilydd 

Cyffredinol asesu i ba raddau y maent yn gwneud hyn. 

  

 

3 Rydym yn diffinio cronfeydd ariannol wrth gefn defnyddiadwy fel cronfeydd wrth gefn y gellir 

eu defnyddio ar gyfer costau refeniw, lle nad yw’r diben wedi’i ddiogelu gan y gyfraith. Mae 

hyn yn golygu cyfanswm y gronfa gyffredinol, cronfeydd wrth gefn wedi’u clustnodi a balansau 

ysgolion. Nid yw’n cynnwys cronfeydd wrth gefn y Cyfrif Refeniw Tai, derbyniadau cyfalaf na 

grantiau cyfalaf anghymwysedig.  

4 Ffynhonnell: Datganiad Cyfrifon 2023-24 

5 Diffinnir ardal yn y cyd-destun hwn fel ‘Ardal Gynnyrch Ehangach Haen Is’. Ffynhonnell: 

StatsCymru 

6 Ffynhonnell: StatsCymru, Amcanestyniadau o’r Boblogaeth Tud. 278

Yr hyn a ganfuom 

Archwiliad o Gyfrifon Cyngor Gwynedd 2023-24 

Bob blwyddyn, rydym yn archwilio datganiadau ariannol y Cyngor. 

Ar gyfer 2023-24: 

• cyflwynwyd y datganiadau drafft i’w harchwilio ar 21 Mehefin 2024. Roedd hyn cyn y 

terfyn amser a bennwyd gan Lywodraeth Cymru, sef 30 Mehefin 2024. Roedd ansawdd 

y datganiadau drafft a gyflwynwyd i’w harchwilio’n dda ar y cyfan. Rhoddodd yr 

Archwilydd Cyffredinol farn ddiamod bod datganiadau ariannol y Cyngor yn gywir a theg 

ar 29 Tachwedd 2024, cyn y terfyn amser y cytunwyd arno gyda Llywodraeth Cymru, 

sef 30 Tachwedd 2024.  

• cafodd Datganiad Llywodraethu Blynyddol ac Adroddiad Naratif y Cyngor eu paratoi yn 

unol â Chod CIPFA a chanllawiau perthnasol. Roeddent hefyd yn gyson â’r datganiadau 

ariannol a baratowyd gan y Cyngor ac â’n gwybodaeth ni am y Cyngor. 

• fe wnaed nifer o newidiadau i ddatganiadau ariannol y Cyngor a gododd o’n gwaith 

archwilio, gyda’r rheiny’n cael eu dwyn i sylw’r Pwyllgor Llywodraethu ac Archwilio yn 

ein Hadroddiad ar yr Archwiliad o’r Datganiadau Ariannol ym mis Tachwedd 2024. 

• yn ogystal â chyfrifoldebau’r Archwilydd Cyffredinol am archwilio datganiadau ariannol y 

Cyngor, mae ganddo gyfrifoldeb hefyd am ardystio nifer o hawliadau am grantiau a 

ffurflenni grantiau. Nid yw ein gwaith hyd yma wedi canfod unrhyw faterion 

arwyddocaol. 

• cyhoeddodd yr Archwilydd Cyffredinol y dystysgrif a oedd yn cadarnhau bod yr 

archwiliad o’r cyfrifon ar gyfer 2023-24 wedi cael ei gwblhau.  

  

 

I gyflawni dyletswyddau’r Archwilydd Cyffredinol rydym yn 

cwblhau prosiectau penodol, ond rydym hefyd yn dibynnu ar 

waith archwilio arall, a gwaith cyrff rheoleiddio megis 

Arolygiaeth Gofal Cymru ac Estyn (yr arolygiaeth addysg). 

Rydym yn cymryd canfyddiadau ein gwaith archwilio i 

ystyriaeth wrth asesu pa un a yw’r Cyngor wedi sefydlu 

trefniadau i sicrhau gwerth am arian. Caiff ein canfyddiadau 

a’n casgliadau eu crynhoi isod. 

Adolygiad sicrwydd ac asesu risg 

Fe wnaethom adolygu’r trefniadau y mae’r Cyngor wedi eu rhoi ar waith i sicrhau gwerth am 

arian o ran defnyddio ei adnoddau.  

Gofal heb ei drefnu 

Fe wnaethom adolygu sut y mae partneriaid yn cydweithio i wella llif cleifion allan o ysbytai yn 

y rhanbarth. Mae rhyddhau cleifion yn amserol wedi bod yn her, nid dim ond yn lleol ond 

ledled Cymru a’r tu hwnt. Ein nod oedd darganfod sut y mae’r rhanbarth yn mynd i’r afael â’r 

materion hyn ac yn lleihau i’r eithaf y risgiau sy’n gysylltiedig ag oedi, sy’n gallu effeithio’n 

sylweddol ar brofiadau a deilliannau cleifion. 

Canfuom, er bod partneriaid yn deall ac yn dangos ymrwymiad i wella llif cleifion allan o’r 

ysbyty, fod perfformiad yn dal i fod yn her eithriadol gydag effeithiau andwyol ar gyfer profiad a 

gofal cleifion. Rhaid i bartneriaid barhau i weithio’n unigol ac yn gydweithredol i osod a 

gweithredu canllawiau eglur, lliniaru’r heriau a achosir gan lai o gapasiti a gofal mwy cymhleth, 

a sicrhau yr eir ati’n barhaus i fonitro, herio, a chynyddu i’r eithaf effaith gweithgareddau. 

Rydym wedi gwneud 16 o argymhellion i’r Bwrdd Partneriaeth Rhanbarthol, y mae cyflawni 

rhai ohonynt yn galw am gydweithio rhwng y Cyngor a’i bartneriaid rhanbarthol. Roedd y rhain 

ym meysydd hyfforddiant, monitro cleifion sy’n aros am ofal parhaus ar ôl cael eu rhyddhau, 

gwella’r modd y rhennir gwybodaeth, a chryfhau goruchwyliaeth ar berfformiad, gan gynnwys 

defnyddio’r gronfa integreiddio rhanbarthol. 

Cynaliadwyedd ariannol 

Yn ystod 2024, fe wnaethom adolygu cynaliadwyedd ariannol y Cyngor gan gynnwys ffocws ar 

y camau gweithredu, y cynlluniau a’r trefniadau i bontio bylchau yn y cyllid ac ymdrin â 

phwysau ariannol dros y tymor canolig. Canfuom fod cynnydd sylweddol yn nifer yr adrannau 

yn y Cyngor a orwariodd yn y ddwy flynedd ariannol ddiwethaf, a’i fod wedi datblygu trefniadau 

i adolygu ei gyllidebau. Nid yw wedi nodi eto sut y bydd yn ymdrin â bylchau yn ei gyllid yn y 

dyfodol.  

Gofal cartref 

Yn ystod 2024, fe geisiom ni ddarparu sicrwydd bod gan y Cyngor drefniadau priodol i sicrhau 

gwerth am arian o ran defnyddio ei adnoddau i ddarparu gwasanaethau gofal cartref. 

Canfuom fod y Cyngor wedi datblygu ei ddealltwriaeth am yr heriau sy’n wynebu ei wasanaeth 

gofal cartref, ond nad ydynt wedi cael eu cydnabod fel blaenoriaethau yng Nghynllun cyfredol 

yr Adran Oedolion i gyflawni gwelliannau yn effeithiolrwydd ac effeithlonrwydd y gwasanaeth.  

Adroddiadau a chynhyrchion cenedlaethol a gyhoeddwyd yn 

2024 

Yn ogystal â gwaith lleol ym mhob cyngor, bob blwyddyn rydym hefyd yn cynnal astudiaethau 

ar draws y sector llywodraeth leol i wneud argymhellion ar gyfer gwella gwerth am arian. Fe 

gyhoeddom ni’r adroddiadau canlynol yn 2024 a allai fod yn ddefnyddiol i’r Cyngor ac sydd i’w 

cael ar ein gwefan. 

 

Teitl yr adroddiad Dyddiad cyhoeddi a 

dolen i’r adroddiad 

Cynaliadwyedd Ariannol Llywodraeth Leol Rhagfyr 2024 

Mae’r diweddariad i’r Offeryn Data Cynaliadwyedd Ariannol Llywodraeth 

Leol bellach yn cynnwys data o gyfrifon drafft 2023-24  

Rhagfyr 2024 

Y Fenter Twyll Genedlaethol yng Nghymru 2022-23 Hydref 2024 

Teithio llesol (adroddiad ac offeryn data) Medi 2024 

Llywodraethu Awdurdodau Tân ac Achub Medi 2024 

Tai fforddiadwy Medi 2024 

Digidol o Fwriad? - Gwersi o’n hadolygiad o strategaethau digidol ar 

draws cynghorau yng Nghymru  

Awst 2024 

Defnyddio gwybodaeth am berfformiad: safbwynt defnyddwyr 

gwasanaethau a deilliannau – Crynodeb o ganfyddiadau ein hadolygiad 

yng nghynghorau Cymru 

Gorffennaf 2024 

Llywodraethu Awdurdodau’r Parciau Cenedlaethol Ebrill 2024 

Cefnogi Wcreiniaid yng Nghymru Mawrth 2024 

O ymdrin â heriau wrth iddynt godi i ddiogelu at y dyfodol – yr her i 

wasanaethau cyhoeddus Cymru 

Chwefror 2024 

Teitl yr adroddiad Dyddiad cyhoeddi a 

dolen i’r adroddiad 

Cynllunio ar gyfer datblygu cynaliadwy – Adnewyddu safleoedd tir llwyd Ionawr 2024 

Gwaith sydd yn yr arfaeth ar gyfer 2024-25 

Fe wnaethom hefyd fwrw golwg ar yr heriau a’r cyfleoedd allweddol sy’n wynebu’r Cyngor. 

Gallai'r rhain gael effaith ar allu’r Cyngor i gyflawni ei rwymedigaethau cyfreithiol mewn 

perthynas â’r egwyddor datblygu cynaliadwy a’r modd y mae’n defnyddio ei adnoddau. 

Mae ein gwaith arfaethedig ar gyfer 2024-25 yn cynnwys: 

• Sicrwydd ac asesu risg 

• Prosiect Lleol: Strategaeth ar gyfer defnyddio cronfeydd wrth gefn 

Mae’r Archwilydd Cyffredinol yn annibynnol ar y llywodraeth, ac fe’i penodwyd gan Ei Mawrhydi’r 
Frenhines. Mae’r Archwilydd Cyffredinol yn gwneud ei waith gan ddefnyddio staff ac adnoddau 
eraill a ddarperir gan Swyddfa Archwilio Cymru, sy’n fwrdd statudol a sefydlwyd at y diben hwnnw 
ac i fonitro a chynghori’r Archwilydd Cyffredinol. Caiff Swyddfa Archwilio Cymru ei dwyn i gyfrif 
gan y Senedd. 

Mae'r Archwilydd Cyffredinol yn archwilio cyrff llywodraeth leol yng Nghymru, gan gynnwys 
awdurdodau unedol, yr heddlu, awdurdodau tân ac achub, parciau cenedlaethol a chynghorau 
cymuned. Mae hefyd yn cynnal astudiaethau o werth am arian mewn llywodraeth leol, yn asesu 
cydymffurfiaeth â’r gofynion sy’n weddill o Fesur Llywodraeth Leol (Cymru) 2009 a gall gynnal 
arolygiadau arbennig dan Ddeddf Llywodraeth Leol ac Etholiadau (Cymru) 2021. 

Y tu hwnt i lywodraeth leol, yr Archwilydd Cyffredinol yw archwilydd allanol Llywodraeth Cymru a'r 
cyrff cyhoeddus a noddir ganddi ac sy'n gysylltiedig â hi, Comisiwn y Senedd a chyrff y 
Gwasanaeth Iechyd Gwladol yng Nghymru. 

Archwilio Cymru yw'r enw cyfunol anstatudol ar gyfer Archwilydd Cyffredinol Cymru a Swyddfa 
Archwilio Cymru, sy'n endidau cyfreithiol ar wahân sydd â'u swyddogaethau cyfreithiol eu 
hunain, fel a ddisgrifir uchod. Nid yw Archwilio Cymru yn endid cyfreithiol. 

Rydym yn croesawu gohebiaeth a galwadau ffôn yn Gymraeg a Saesneg. Ni fydd gohebu yn 
Gymraeg yn arwain at oedi. 

Mae’r ddogfen hon hefyd ar gael yn Saesneg. 

CYFARFOD: Pwyllgor Llywodraethu ac Archwilio 
 

DYDDIAD: 
 

22 Mai, 2025 
 

PWRPAS: CYFLWYNO CANFYDDIADAU ARCHWILIAD Y COMISIYNYDD 
GWYBODAETH (ICO) I DREFNIADAU’R CYNGOR O RAN  YMATEB I 
GEISIADAU A WNEIR O DAN Y DDEDDF RHYDDID GWYBODAETH 
(2000) A RHEOLIADAU GWYBODAETH AMGYLCHEDDOL 
 

GWEITHREDIAD: Diweddaru Aelodau’r Pwyllgor ar lefel sicrwydd Swyddfa y 
Comisiynydd Gwybodaeth ar drefniadau’r Cyngor 
 

AELOD CABINET Y Cyng. Llio Elenid Owen 
 

SWYDDOG CYSWLLT Ian Jones, Pennaeth Adran Gwasanaethau Corfforaethol 
 

 

1. Cyflwyniad a Chefndir 

Yn sgil pryder a fynegwyd o ran perfformiad y Cyngor o ran y cyfradd ymateb i geisiadau am 

wybodaeth o dan y Ddeddf uchod, comisiynwyd Swyddfa’r Comisiynydd Gwybodaeth i 

gynnal archwiliad i drefniadau’r Cyngor.  

Roedd hyn yn weithred gwirfoddol ar ran y Cyngor er mwyn darganfod os oedd diffygion yn 

ei drefniadau a bod y rhain yn arwain at oedi neu ddiffyg cydymffurfiaeth gyda gofynion y 

Ddeddf. Nid yw Swyddfa’r Comisiynydd Gwybodaeth yn cynnal rhaglen o archwiliadau ond 

yn hytrach yn eu cynnal ar gais neu mewn ymateb i bryder am sefydliad sydd o fewn sgôp y 

Ddeddf. 

Cynhaliwyd yr archwiliad yn ystod mis Ebrill, 2025 a cyhoeddwyd yr adroddiad drafft ar y 

canlyniadau ar 1 Mai, 2025 

2. Prif Ddarganfyddiadau 

Barn yr Archwiliwr yw fod gan y Cyngor drefniadau RHESYMOL o ran ymateb i ofynion y 

Ddeddf. Nodwyd bod ‘lefel resymol o sicrwydd bod prosesau a gweithdrefnau ar waith ac yn 

sicrhau cydymffurfiad â'r Ddeddf Rhyddid Gwybodaeth (FOI). Mae'r archwiliad wedi nodi 

rhywfaint o gyfle i wella'r trefniadau presennol i leihau'r risg o beidio â chydymffurfio â'r 

Ddeddf Rhyddid Gwybodaeth (FOIA)’. 

3. Materion Allweddol i’r Gwella 

Adnabuwyd bod angen gwella rhai agweddau o drefniadau’r Cyngor megis: 

• Rhaid i'r Cyngor sicrhau eu bod yn parhau i wella eu perfformiad er mwyn cydymffurfio 

â'r terfynau amser statudol ar gyfer ymateb i geisiadau Rhyddid Gwybodaeth. 

• Dylai'r Cyngor gyflwyno hyfforddiant mandadol i'r holl staff ar draws y Cyngor, a gaiff ei 

adnewyddu'n gyfnodol.  

• Dylai'r hyfforddiant fod yn ddigon manwl fel bod gan staff ddealltwriaeth glir o sut mae’r 

Ddeddf yn berthnasol i'r Cyngor a sut i adnabod cais a wneir o dan y Ddeddf.  

• Dylid darparu hyfforddiant arbenigol i'r holl staff sydd â chyfrifoldeb dros drin ceisiadau. 

• I gael sicrwydd ynghylch ansawdd yr ymatebion sy'n cael eu hanfon allan, dylai'r Cyngor 

gynnal ymarferion ‘samplu dip’ ansawdd annibynnol ffurfiol ar geisiadau a gwblhawyd. 

• I gyfrannu at sicrhau cysondeb, dylid cyflwyno canllawiau i gefnogi staff i ddelio'n gywir â 

cheisiadau hybrid sy'n cyfuno ceisiadau gyda Chais Mynediad at Ddata (SAR). 

 

4. Meysydd allweddol o sicrwydd 

Ar adeg yr archwiliad, ac yn seiliedig ar y dystiolaeth a welwyd gan archwilwyr y 

Comisiynydd, roedd mesurau ar waith ac yn cael eu gweithredu’n effeithiol i gyflawni’r 

amcanion rheoli yn y meysydd allweddol canlynol: 

• Mae’r tîm Llywodraethu Gwybodaeth y Cyngor yn darparu cyngor ac arweiniad yn 

rheolaidd ar faterion Rhyddid Gwybodaeth i staff ar draws y Cyngor. Pan fo angen 

cymorth gydag ymateb i geisiadau byddant yn aml yn cynnal cyfarfodydd i drafod unrhyw 

bryderon. 

• Mae canllawiau ar gael ar wefan y Cyngor i gynorthwyo unigolion i wneud cais am 

wybodaeth o dan y Ddeddf. 

• Mae’r Cyngor yn cynnal cofnod dogfennol o’r ceisiadau a dderbynnir a’r ffordd maent yn 

cael eu trin. Mae hyn yn eu galluogi i fonitro statws y cais o’r derbyniad hyd at ei 

gwblhau. 

• Mae gan y Cyngor nifer o dempledi ymateb i geisiadau ar waith i sicrhau bod yr 

wybodaeth a ddarperir wrth ymateb i geisiadau yn bodloni gofynion statudol. 

Mae copi llawn o'r adroddiad i’w gweld yn Atodiad 1.  

5. Rhaglen Waith a Camau Nesaf 

Yn sgil derbyn yr adroddiad, mae bwriad llunio rhaglen waith manwl er mwyn mynd i’r afael 

a’r argymhellion cyn gynted ag sy’n ymarferol bosib. Cyn hynny bwriedir: 

• Cyflwyno’r adroddiad i’r Bwrdd Rhaglen Ymateb i Droseddau  – 19 Mai, 2025 

• Cyflwyno’r adroddiad i gyfarfod o Dîm Arweinyddiaeth y Cyngor – Mai, 2025 

• Cyflwyno’r adroddiad i gyfarfod o Bwyllgor Llywodraethu ac Archwilio y Cyngor – 22 Mai, 

2025 

• Cyflwyno’r adroddiad i gyfarfod o Dîm Rheoli Corfforaethol y Cyngor (Penaethiaid Adran) 

– 4 Mehefin, 2025 

• Ymateb i’r Adroddiad yn ffurfiol i Swyddfa’r Comisiynydd Gwybodaeth – cyn diwedd 

Mehefin, 2025 

• Cyflwyno Rhaglen Waith Manwl i Grŵp Llywodraethu Gwybodaeth y Cyngor – 

Gorffennaf, 2025 

• Cyflwyno’r Rhaglen Waith Manwl i gyfarfod o’r Bwrdd Rhaglen Ymateb – Medi, 2025 

• Diweddaru’r Bwrdd Rhaglen Ymateb ar gynnydd y cynllun gweithredu a phob pwyllgor 

arall perthnasol yn ôl yr angen. 

6. Argymhelliad 

Gofynnir i'r Pwyllgor nodi cynnwys adroddiad Swyddfa’r Comisiynydd Gwybodaeth a  chynnig 

unrhyw sylwadau.  

Adroddiad ar archwiliad Rhyddid Gwybodaeth 
 

Ebrill 2025 

Crynodeb gweithredol 
 

Methodoleg yr Archwiliad 
Y Comisiynydd Gwybodaeth sy’n gyfrifol am orfodi a hyrwyddo cydymffurfiaeth â’r ddeddfwriaeth diogelu data, yn 
ogystal â Deddf Rhyddid Gwybodaeth 2000 (Deddf 2000) a’r Rheoliadau Gwybodaeth Amgylcheddol (EIR). Mae 
adran 47 o Ddeddf 2000 yn cynnwys darpariaeth i'r Comisiynydd asesu a yw awdurdod cyhoeddus yn dilyn 
arferion da, gan gynnwys cydymffurfio â gofynion y Ddeddf a darpariaethau'r codau ymarfer o dan adrannau 45 a 
46.  
 
Mae'r ICO yn rheoleiddiwr annibynnol, cymesur ac mae'n gweld archwilio fel proses adeiladol ac iddi fuddion 
gwirioneddol i awdurdodau cyhoeddus ac felly mae'n anelu at sefydlu dull cyfranogol. Gall safonau uchel o 
gydymffurfio â'r ddeddfwriaeth berthnasol helpu awdurdodau cyhoeddus i gynnal ymddiriedaeth a hyder y 
cyhoedd. 
  
Gofynnodd Cyngor Gwynedd (y Cyngor) am archwiliad cydsyniol o'u harferion Rhyddid Gwybodaeth. Cynhaliwyd 
cyfarfod rhagarweiniol dros y ffôn ar 24 Ionawr 2025 gyda chynrychiolydd o'r Cyngor i drafod rhychwant yr 
archwiliad. 
 
Diben yr archwiliad yw rhoi sicrwydd annibynnol i'r Comisiynydd Gwybodaeth a'r Cyngor o ran i ba raddau y mae'r 
Cyngor, o fewn rhychwant yr archwiliad y cytunwyd arno, yn cydymffurfio â gofynion Deddf 2000 a’r EIR. 

Cytunwyd y byddai'r archwiliad yn canolbwyntio ar y maes canlynol: 

 

Maes y rhychwant Disgrifiad 

Rhyddid Gwybodaeth  I ba raddau y mae atebolrwydd, polisïau a gweithdrefnau, rheolaethau mesur 
perfformiad, a dulliau adrodd i fonitro cydymffurfiaeth ym maes rhyddid 
gwybodaeth/EIR yn eu lle ac yn weithredol ledled yr awdurdod cyhoeddus. 
 

 

Mae archwiliadau’n cael eu cynnal gan ddilyn methodoleg archwilio'r Comisiynydd Gwybodaeth. Yr elfennau 

allweddol yn hyn o beth yw adolygiad desg o bolisïau a gweithdrefnau dethol, cyfweliadau o bell â staff dethol, ac 

adolygiad rhithwir o ddogfennau tystiolaeth. 

 

Lle nodwyd gwendidau, mae argymhellion wedi’u gwneud, yn bennaf ynghylch gwella’r prosesau presennol i 

hwyluso’r gydymffurfiaeth â'r ddeddfwriaeth berthnasol. I helpu’r Cyngor i roi’r argymhellion ar waith, mae pob un 

wedi cael sgôr flaenoriaeth ar sail y risgiau y bwriedir iddyn nhw fynd i'r afael â nhw. Mae'r sgoriau wedi’u rhoi ar 

sail asesiad yr ICO o'r risgiau dan sylw. Gall blaenoriaethau’r Cyngor a’u parodrwydd i dderbyn risg amrywio ac, 

felly, fe ddylen nhw gynnal eu hasesiadau eu hunain o'r risgiau sydd wedi’u nodi. 

Crynodeb o’r Archwiliad 
 

Maes rhychwant yr 
Archwiliad 

Sgôr Sicrwydd Barn Gyffredinol 

Rhyddid Gwybodaeth  RHESYMOL Mae yna lefel resymol o sicrwydd bod prosesau a gweithdrefnau 
ar waith ac yn sicrhau y cydymffurfir â Rhyddid Gwybodaeth . 
Mae'r archwiliad wedi nodi rhywfaint o le i wella’r trefniadau 
presennol er mwyn lleihau'r risg o beidio â chydymffurfio â Deddf 
2000. 

 
*Mae'r sgoriau sicrwydd uchod yn adlewyrchu'r fethodoleg archwilio o bell sydd wedi’i defnyddio ac mae’n bosibl na fydd y sgôr o reidrwydd yn cynrychioli asesiad 
cynhwysfawr o gydymffurfiaeth. 

Blaenoriaethau’r Argymhellion  

 
 

 
 

Mae'r siart bar uchod yn dangos dadansoddiad o'r blaenoriaethau sydd wedi’u rhoi i'n hargymhellion a wnaed fel 

rhan o'r archwiliad hwn. Mae chwe argymhelliad â blaenoriaeth uchel, 13 o argymhellion â blaenoriaeth ganolig ac 

un argymhelliad â blaenoriaeth isel.  

Graffiau a Siartiau 
 
 

 
 
 

Mae'r siart cylch uchod yn dangos crynodeb o'r sgoriau sicrwydd a ddyfarnwyd. 36% sicrwydd uchel, 26% 

sicrwydd rhesymol, 35% sicrwydd cyfyngedig, 3% sicrwydd cyfyngedig iawn. 

Meysydd allweddol i’w gwella 
 

Cafodd meysydd allweddol eu nodi yn ein harchwiliad lle roedd angen i'r Cyngor roi mesurau pellach ar waith er 

mwyn cydymffurfio â Deddf 2000 a'r EIR. 

 

 Rhaid i'r Cyngor sicrhau eu bod yn parhau i wella’u perfformiad FOI/EIR er mwyn cydymffurfio ag amserlenni 

statudol ar gyfer ymateb i geisiadau FOI/EIR. 

 Dylai'r Cyngor gyflwyno hyfforddiant gorfodol ar FOI/EIR i’r holl staff ar draws y Cyngor, a hwnnw'n cael ei 

adnewyddu o dro i dro. Dylai'r hyfforddiant fod yn ddigon manwl fel bod gan y staff ddealltwriaeth glir o sut 

mae FOI/EIR yn gymwys i'r Cyngor a sut i adnabod cais FOI/EIR. Dylid darparu hyfforddiant FOI/EIR arbenigol 

ar gyfer yr holl staff sy'n gyfrifol am ymdrin â cheisiadau FOI/EIR.  

 Er mwyn cael sicrwydd ar ansawdd yr ymatebion FOI/EIR sy'n cael eu hanfon allan, dylai'r Cyngor gynnal 

ymarferion hapsamplu annibynnol ffurfiol i wirio ansawdd y ceisiadau FOI/EIR sydd wedi'u cwblhau. 

 I helpu i warantu cysondeb, dylid cyflwyno canllawiau dogfennol i helpu’r staff i ymdrin yn gywir â cheisiadau 

hybrid sy'n cyfuno ceisiadau FOI/EIR â Chais Testun am Weld Gwybodaeth (SAR). 

 

Meysydd sicrwydd allweddol 
 

Adeg yr archwiliad ac ar sail y dystiolaeth a welwyd gan archwilwyr yr ICO, roedd mesurau ar waith ac yn cael eu 

gweithredu'n effeithiol i gyflawni'r amcanion rheoli yn y meysydd allweddol a ganlyn. 

 Mae tîm Llywodraethu Gwybodaeth y Cyngor yn darparu cyngor a chanllawiau yn rheolaidd ar faterion FOI/EIR 

i staff ledled y Cyngor. Lle mae angen cefnogaeth gydag ymateb FOI/EIR, maen nhw yn aml yn cynnal 

cyfarfodydd i drafod unrhyw bryderon. T

 Mae canllawiau ar gael ar wefan y Cyngor sy'n helpu unigolion o ran sut i ofyn am wybodaeth o dan FOI/EIR. 

 Mae'r Cyngor yn cadw cofnod dogfennol o'r ceisiadau sy’n dod i law ac yn cael eu trin. Mae hyn yn eu galluogi i 

fonitro statws y cais o'r adeg y mae’n dod i law hyd at ei gwblhau.  

 Mae gan y Cyngor nifer o dempledi ymateb Rhyddid Gwybodaeth i sicrhau bod yr wybodaeth a ddarperir wrth 

ymateb i geisiadau yn bodloni’r gofynion statudol.  

Canfyddiadau’r archwiliad  
 
 

Meysydd lle nad oes cydymffurfiaeth ac argymhellion 
 

Mae'r tabl isod yn manylu ar y meysydd i'w gwella a nodwyd yn ystod ein harchwiliad; mae'n cynnwys 

argymhellion ar sut y gallai’r gwelliannau hynny gael eu cyflawni. 

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

Mae adnoddau digonol 
wedi’u neilltuo i ymdrin 
â cheisiadau am 
wybodaeth i sicrhau 
ymateb o fewn yr 
amserlenni statudol. 

A.01. Mae'r Cyngor wedi rhoi cyfrifoldeb 
am ymdrin â cheisiadau i staff ar draws y 
Cyngor. Er hynny, dywedwyd yn ystod y 
cyfweliadau nad yw’r staff sy'n gyfrifol 
am ymateb i geisiadau FOI/EIR bob 
amser yn cael digon o amser wedi'i 
neilltuo i'w cyfrifoldebau FOI/EIR. 
 
Os nad oes digon o adnoddau, yna mae’n 
bosibl y bydd y Cyngor yn methu ag 
ymateb i geisiadau o fewn y dyddiadau 
cau statudol. Gall hyn dorri adran 10 o 
Ddeddf 2000 neu Reoliad 5(2) o'r EIR. 

A.01. Dylai'r Cyngor sicrhau bod gan 
bob aelod o staff sydd â chyfrifoldeb 
FOI/EIR ddigon o amser wedi'i neilltuo 
i'w cyfrifoldebau FOI/EIR. Dylai'r 
Cyngor barhau i gwblhau adolygiadau 
cyfnodol, wedi’u dogfennu o’r lefelau 
staffio o’u cymharu â’r llwyth gwaith 
a’r perfformiad o’i gymharu â’r 
amserlenni statudol. Lle bo modd, 
dylid cael cyfleuster wedi'i ddogfennu i 
dynnu adnoddau ychwanegol ar gyfer 
ceisiadau sy'n cymryd llawer o amser 
neu lle ceir brys, neu os ceir niferoedd 
anarferol o uchel. 
 
Bydd hyn yn sicrhau bod y Cyngor yn 
gallu cydymffurfio â’u cyfrifoldebau 
statudol. 

Canolig  

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

Mae gan yr awdurdod 
cyhoeddus gynllun 
cyhoeddi ar waith sydd 
wedi'i gymeradwyo gan 
yr ICO. 

A.02.a. Mae gan y Cyngor gynllun 
cyhoeddi ar waith sydd ar gael ar eu 
gwefan. Mae'r cynllun yn nodi 
ymrwymiad y Cyngor i sicrhau bod rhai 
dosbarthiadau o wybodaeth ar gael fel 
rhan o’r drefn, megis polisïau a 
gweithdrefnau, cofnodion cyfarfodydd, 
adroddiadau blynyddol a gwybodaeth 
ariannol. Ond, nid yw rhai aelodau staff 
sy'n gyfrifol am ymdrin â cheisiadau yn 
ymwybodol o'r wybodaeth sydd ar gael 
drwy'r cynllun cyhoeddi. 
 
Os nad yw’r staff yn ymwybodol o'r 
wybodaeth a gyhoeddir drwy'r cynllun 
cyhoeddi, fe allen nhw dreulio amser yn 
coladu'r wybodaeth sydd ei hangen ar 
gyfer ymateb sydd eisoes wedi'i 
chyhoeddi ar wefan y Cyngor.  
 
A.02.b. Ar ben y cynllun cyhoeddi, mae'r 
Cyngor wedi dechrau cyhoeddi 
gwybodaeth trwy Ddata Agored ar eu 
gwefan. Er hynny, gan fod y prosiect hwn 
yn dal yn ei fabanod, gwybodaeth 
gyfyngedig yn unig sydd wedi'i chyhoeddi 
trwy Ddata Agored. Os nad yw'r Cyngor 
wrthi’n darparu gwybodaeth yn 
rhagweithiol, gall hyn arwain at fwy o 
geisiadau FOI/EIR. 

A.02.a. Dylai'r Cyngor sicrhau bod 
staff sy'n gyfrifol am ymdrin â 
cheisiadau FOI/EIR yn ymwybodol o'r 
wybodaeth sydd ar gael drwy'r cynllun 
cyhoeddi. Bydd hyn yn helpu i 
warantu bod y staff yn cyfeirio ceiswyr 
at wybodaeth sydd wedi’i chyhoeddi 
lle mae gwybodaeth eisoes ar gael 
drwy'r cynllun. 
 
A.02.b. Dylai'r Cyngor barhau i 
gyhoeddi gwybodaeth drwy Ddata 
Agored, gan dderbyn mewnbwn gan y 
staff perthnasol ynghylch y data y 
byddai'n fwyaf buddiol ei gyhoeddi'n 
rhagweithiol. Bydd hyn yn helpu’r 
staff gyda cheisiadau FOI/EIR sydd 
wedi dod i law.  

Canolig  

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

Mae polisïau a 
gweithdrefnau ar waith 
sy'n esbonio ymagwedd 
yr awdurdod cyhoeddus 
at reoliadau Rhyddid 
Gwybodaeth ac EIR a'r 
cyfrifoldebau drostyn 
nhw. 

A.03.a. Mae gan y Cyngor bolisi Rhyddid 
Gwybodaeth ac EIR sy'n esbonio’u 
hymagwedd at Ryddid Gwybodaeth a’r 
EIR a’u cyfrifoldebau drostyn nhw. 
Dywedwyd yn ystod y cyfweliadau fod y 
polisi i'w adolygu bob dwy flynedd. Mae’r 
wybodaeth am reoli fersiynau’r polisi yn 
nodi mai 2023 oedd y tro diwethaf iddo 
gael ei adolygu, ond dim ond tair gwaith 
mae wedi'i adolygu ers ei roi ar waith yn 
2005.  
 

A.03.b. Mae polisïau a gweithdrefnau’r 
Cyngor ar Ryddid Gwybodaeth a’r EIR yn 
rhoi manylion cysylltu’r ICO i’r staff, gan 
gynnwys gwefan yr ICO, ond mae'r 
wefan a roddir (ico.gov.uk) yn anghywir.  
 

Os nad yw polisïau'n cael eu hadolygu yn 
unol â’r dyddiadau adolygu, all y Cyngor 
ddim bod yn siŵr eu bod yn gyfredol ac 
yn addas i'w diben. 

A.03. Dylai'r Cyngor sicrhau bod y 
polisi Rhyddid Gwybodaeth ac EIR yn 
cael ei adolygu o dro i dro i warantu 
eu bod yn dal yn gyfredol ac yn addas 
i'w diben. Gallai'r Cyngor greu 
amserlen wedi’i dogfennu o’r 
adolygiadau ar gyfer eu holl bolisïau a 
gweithdrefnau FOI/EIR i sicrhau eu 
bod i gyd yn cael eu hadolygu yn unol 
â’r dyddiadau adolygu.  
 
 
A.03.b. Dylai'r Cyngor sicrhau bod yr 
holl bolisïau a gweithdrefnau sy'n 
cynnwys manylion cysylltu’r ICO yn 
cael eu diwygio i gynnwys y wefan 
gywir, ico.org.uk, er mwyn i’r staff 
gael mynediad at ragor o wybodaeth 
os oes ei hangen.   

Canolig  

Mae polisïau a 
gweithdrefnau yn 
hawdd eu cyrraedd i’r 
staff. 

A.04. Mae polisïau a gweithdrefnau'r 
Cyngor ar gael ar y fewnrwyd ond does 
gan y Cyngor ddim prosesau i sicrhau 
bod yr holl staff perthnasol wedi darllen 
ac wedi deall y polisïau a'r gweithdrefnau 
hyn. Nid yw rhai aelodau staff sydd â 
chyfrifoldeb am drin ceisiadau yn cyfeirio 
at y dogfennau hyn. 
 

A.04. Dylai'r Cyngor sicrhau bod yr 
holl staff perthnasol wedi darllen ac 
wedi deall y polisïau a’r gweithdrefnau 
ar Ryddid Gwybodaeth a’r EIR. Dylai’r 
polisïau a’r gweithdrefnau fod ar gael 
mewn fformat nad yw'n electronig i 
staff nad oes ganddyn nhw fynediad 
at gyfrifiadur. 
 

Canolig  

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

Os nad yw’r staff yn edrych ar bolisïau a 
gweithdrefnau FOI/EIR, gall staff 
gwahanol ymateb i sefyllfaoedd mewn 
ffyrdd gwahanol, gan arwain at gamau 
anghyson gan y Cyngor, a’r rheiny o 
bosibl heb fod yn cydymffurfio. 

Bydd hyn yn sicrhau bod y staff yn 
ymwybodol o'r cyfarwyddiadau 
dogfennol a safonedig sydd ar gael 
iddyn nhw eu dilyn. 

Mae'r awdurdod 
cyhoeddus yn sicrhau 
bod y staff yn cael eu 
hysbysu am unrhyw 
newidiadau yn y 
polisïau a’r 
gweithdrefnau ynghylch 
rheoliadau FOI/EIR. 

A.05. Pan fydd polisi neu weithdrefn 
FOI/EIR wedi'u diwygio, mae’n 
ymddangos yn goch ar fewnrwyd pob 
aelod o’r staff, gan droi'n wyrdd pan 
fyddan nhw wedi’i ddarllen ac wedi'i 
dderbyn. Ond nid yw'r Cyngor yn mynd 
ati i gyfleu newidiadau mewn polisïau a 
gweithdrefnau FOI/EIR. Pan nad yw’r 
staff yn cyrchu adran bolisi'r fewnrwyd yn 
gyson, mae hyn yn golygu ei bod yn 
bosibl na fyddan nhw’n ymwybodol o'r 
polisïau neu'r gweithdrefnau sydd wedi'u 
diweddaru.  
 
Os na fydd newidiadau polisi yn cael eu 
mynegi i’r staff, gall hyn olygu y bydd 
staff gwahanol yn prosesu ceisiadau 
mewn ffyrdd gwahanol, a gall arwain at 
ddiffyg cydymffurfiaeth â’r gofynion 
statudol.  

A.05. Dylai'r Cyngor sicrhau bod 
unrhyw ddiwygiadau i bolisïau a 
gweithdrefnau FOI/EIR yn cael eu 
cyfathrebu'n effeithiol i’r staff trwy 
wahanol ddulliau, megis y fewnrwyd a 
negeseuon ebost i’w hatgoffa. Dylai'r 
Cyngor olrhain a yw’r staff wedi 
darllen ac wedi deall y polisïau neu'r 
gweithdrefnau diwygiedig ai peidio. 
 
Bydd hyn yn sicrhau nad yw’r staff yn 
gweithredu heb fod yn ymwybodol o 
bolisïau sydd wedi newid. 

Canolig  

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

Mae polisïau a 
gweithdrefnau FOI/EIR 
yn disgrifio gwybodaeth 
bersonol a sut y dylid 
ymdrin â hi. 

A.06. Er bod gan y Cyngor rai canllawiau 
ar FOI/EIR sy'n disgrifio gwybodaeth 
bersonol a sut y dylid ei thrin, nodwyd yn 
y cyfweliadau nad yw rhai aelodau staff 
yn ymwybodol o sut i ddelio â cheisiadau 
hybrid yn gywir (ceisiadau FOI/EIR ar y 
cyd ag SAR).  
 
Os nad yw’r staff yn ymwybodol o sut i 
drin ceisiadau hybrid, gall y Cyngor dorri 
deddfwriaeth Diogelu Data drwy 
ddatgeliad diawdurdod neu amhriodol.  

A.06. Rhaid i'r Cyngor sicrhau bod 
ganddyn nhw ganllawiau clir, wedi’u 
dogfennu, i helpu’r staff i ymdrin yn 
gywir â cheisiadau hybrid sy'n cyfuno 
ceisiadau FOI/EIR ag SAR. Dylai'r 
canllawiau amlinellu'r broses i'w dilyn 
i olygu data personol nad yw i gael ei 
ddatgelu fel rhan o'r cais FOI/EIR yn 
briodol. Dylai'r canllawiau hefyd 
gynnwys gofyniad i roi gwybod am 
doriadau Data Personol posibl sy'n 
codi wrth drin cais Rhyddid 
Gwybodaeth neu gais EIR. Bydd hyn 
yn sicrhau bod ymatebion FOI/EIR yn 
cadw at y ddeddfwriaeth Diogelu 
Data. 

Uchel 

Mae'r awdurdod 
cyhoeddus yn sicrhau 
bod ceisiadau Rhyddid 
Gwybodaeth ac EIR sy’n 
dod i law yn cael eu 
adnabod yn briodol gan 
ei staff. 

A.07. Mae'r mwyafrif o geisiadau Rhyddid 
Gwybodaeth ac EIR yn dod i'r mewnflwch 
Rhyddid Gwybodaeth. Swyddog cymorth 
y Cyngor yn yr adran gorfforaethol sy’n 
gyfrifol am brysbennu ceisiadau a sicrhau 
eu bod yn cael eu hadnabod yn briodol. 
Yna maen nhw’n cael eu gweinyddu i 
gydlynydd Rhyddid Gwybodaeth yn yr 
adran sydd debycaf o fod â’r wybodaeth 
y gofynnwyd amdani. Ond mae achosion 
wedi bod lle gallai staff fod wedi cael cais 
FOI/EIR yn uniongyrchol i'w mewnflwch 
nhw ac wedi delio ag ef fel busnes fel 
arfer, yn hytrach nag o dan y drefn 

A.07. Rhaid i'r Cyngor sicrhau bod yr 
holl staff yn ymwybodol o'r broses 
sydd ar waith i nodi a gwahaniaethu 
rhwng ceisiadau FOI, EIR a SAR, er 
mwyn i'r rhain gael eu trin yn gywir o 
dan bob cyfundrefn unigol. Dylai’r 
staff ym mhob adran fod yn 
ymwybodol o sut i sianelu ceisiadau i'r 
mewnflwch Rhyddid Gwybodaeth a 
phwysigrwydd dyddiadau cau.  
 
Bydd hyn yn sicrhau bod y Cyngor yn 
gallu adnabod ceisiadau Rhyddid 
Gwybodaeth ac EIR er mwyn eu trin 

Canolig  

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

briodol, gan nad oedden nhw’n sylweddoli 
mai cais FOI/EIR oedd o. 
 

Os nad yw’r staff yn adnabod ceisiadau 
am wybodaeth yn briodol, efallai na 
fyddan nhw’n cael eu trin yn briodol nac 
yn cael ymateb o fewn yr amserlenni 
statudol.  

yn unol â gofynion y ddeddfwriaeth 
berthnasol.  

Mae gan yr awdurdod 
cyhoeddus broses i 
adnabod ceisiadau 
blinderus, ceisiadau 
sy’n amlwg yn 
afresymol a cheisiadau 
ailadroddus ac ymateb 
iddyn nhw. 

A.08. Mae gan dudalen tri o'r ddogfen 
'Canllawiau gweithredu ar gyfer ceisiadau 
hawl i wybodaeth' rywfaint o wybodaeth 
am geisiadau blinderus ac ailadroddus. 
Mae'n dweud "Os ydych yn credu bod y 
cais yn un blinderus, wedi bod o’r blaen, 
neu’n rhan o ymgyrch, dylech gysylltu â’r 
Rheolwr Gwybodaeth”. Ond, nid yw'n 
amlinellu'r broses at drin ceisiadau o'r 
fath nac yn dogfennu unrhyw wybodaeth 
am geisiadau sy’n amlwg yn afresymol o 
dan drefn yr EIR. 
 

Dywedwyd yn ystod y cyfweliadau nad 
yw rhai aelodau staff sy'n delio â 
cheisiadau FOI/EIR yn gwybod sut i 
adnabod ceisiadau blinderus, amlwg 
afresymol ac ailadroddus. 
 

Heb broses sydd wedi’i dogfennu i 
adnabod ceisiadau o'r fath ac ymateb 
iddyn nhw, gall gwrthodiadau fod yn 

A.08. Rhaid i'r Cyngor sicrhau bod eu 
'Canllawiau gweithredu ar gyfer 
ceisiadau hawl i wybodaeth' ac 
unrhyw ganllawiau ategol eraill yn 
cynnwys manylion ar sut i adnabod 
ceisiadau blinderus ac ymateb iddyn 
nhw (adran 14(1) o Ddeddf 2000), 
ceisiadau sy’n amlwg yn afresymol 
(rheoliad 12(4)(b) o’r EIR) a 
cheisiadau ailadroddus yn unol â'r 
ddeddfwriaeth. Rhaid rhannu'r broses 
hon gyda'r staff sy'n gyfrifol am 
ymdrin â cheisiadau FOI/EIR fel eu 
bod yn gallu adnabod ceisiadau o’r 
fath ac ymateb iddyn nhw, os oes 
angen, yn briodol ac yn unol â 
gofynion y ddeddfwriaeth.  
 
Mae canllawiau ar geisiadau blinderus, 
ceisiadau sy’n amlwg yn afresymol a 
cheisiadau ailadroddus i’w gweld ar 
wefan yr ICO. 

anghyson gan fentro methu cydymffurfio 
â gofynion y ddeddfwriaeth. Gall methu 
adnabod y ceisiadau hyn hefyd effeithio 
ar allu'r Cyngor i fodloni'r dyddiadau cau 
statudol. 

 
 
 
 
  

Mae yna fecanweithiau i 
fonitro ansawdd yr 
ymatebion i geisiadau. 

A.09. Chafodd archwilwyr yr ICO ddim 
sicrwydd bod ymarferion hapsamplu 
annibynnol i wirio ansawdd yn cael eu 
cynnal o dro i dro ar geisiadau sydd 
wedi'u cwblhau ar draws y Cyngor. Mae 
hyn yn golygu nad oes gan y Cyngor 
drosolwg lefel uchel o ansawdd 
ymatebion FOI/EIR ym mhob maes, felly 
maen nhw’n methu rhoi sicrwydd bod 
ansawdd yr ymatebion yn gyson ar draws 
y Cyngor.  
 
Os nad oes yna fonitro, efallai na fydd y 
Cyngor yn ymwybodol a ydyn nhw’n 
ymateb yn briodol i geisiadau, a allai 
arwain at ddiffyg cydymffurfio statudol. 

A.09. Dylai'r Cyngor sicrhau bod 
ymarferion hapsamplu annibynnol i 
wirio ansawdd yn cael eu cynnal ar 
geisiadau sydd wedi'u cwblhau. Dylai'r 
gwiriadau hyn gael eu ffurfioli a'u 
cwblhau o dro i dro gan staff priodol, 
fel y tîm Llywodraethu Gwybodaeth, 
er mwyn cael sicrwydd ar ansawdd yr 
ymatebion sy'n cael eu hanfon ar 
draws y Cyngor. Dylid bwydo 
problemau gydag ansawdd ymatebion 
a nodir yn ystod y gwiriadau hyn yn ôl 
i’r staff perthnasol, sydd wedyn yn 
cael eu hailhyfforddi lle bo angen.  
 
Bydd hyn yn helpu i warantu bod 
ymatebion y Cyngor i geisiadau yn 
briodol ac yn drylwyr.  

Canolig  

Mae'r awdurdod 
cyhoeddus yn 
cydymffurfio ag 
amserlenni statudol ar 
gyfer rheoliadau 
FOI/EIR. 

A.10. Mae'r Cyngor yn cymryd camau i 
wella’u cydymffurfiaeth ag amserlenni 
statudol FOI/EIR, megis creu 
adroddiadau cyson i amlygu adrannau 
nad ydyn nhw’n bodloni’r dyddiadau cau i 
ymateb. Ond, mae'r ffigurau a 
ddarparwyd gan y Cyngor yn dangos mai 

A.10. Dylai'r Cyngor barhau â'u 
cynlluniau i wella’u cydymffurfiaeth 
FOI/EIR ar draws y Cyngor. Pan nad 
yw adran yn cydymffurfio ag 
amserlenni statudol yn gyson, dylid 
cymryd camau i helpu'r adran i wella’i 
chydymffurfiaeth. 
 

Uchel 

T
ud. 300



Cyngor Gwynedd – Adroddiad ar Archwiliad Rhyddid Gwybodaeth yr ICO – Ebrill 2025 
     Tudalen 16 o 26 

 

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

75.5% oedd cyfradd gydymffurfio 
gyfartalog y Cyngor ar gyfer Ebrill 2024-
Mawrth 2025, ymhell o dan gyfradd 
gydymffurfio ddisgwyliedig yr ICO, sef 
95%. 
 

Os nad yw'r amserlenni’n cael eu bodloni, 
mae'r cyngor mewn perygl o beidio â 
chydymffurfio â gofynion statudol.  

At hyn, dylai'r Cyngor sicrhau bod 
FOI/EIR yn cael ei ystyried o'r 
cychwyn cyntaf lle mae mentrau polisi 
newydd yn cael eu cyflwyno neu lle y 
gellir rhag-weld digwyddiadau 
arwyddocaol. Yn yr achosion hyn, 
dylai'r Cyngor roi cynllun ar waith i 
gyhoeddi gwybodaeth berthnasol yn 
rhagweithiol. Bydd hyn yn helpu i 
sicrhau bod y Cyngor yn cydymffurfio 
â gofynion statudol.  

Mae gweithdrefnau 
adolygu mewnol yn 
cydymffurfio â'r Codau 
Ymarfer perthnasol ac 
yn sicrhau bod 
ymatebion amserol yn 
cael eu darparu i 
gwynion. 

A.11. Mae gan y Cyngor weithdrefn 
adolygu fewnol, sy'n nodi mai’r swyddog 
monitro sy’n gyfrifol am gynnal 
adolygiadau mewnol. At hyn, mae eu 
templedi llythyrau ymateb yn rhoi 
manylion i’r ceiswyr am sut i ofyn am 
adolygiad mewnol os ydyn nhw’n 
anfodlon â'r ymateb a gafwyd. Er bod 
cyfrifoldeb am gynnal adolygiadau wedi'i 
ddyrannu, nid yw adolygiadau mewnol 
bob amser yn cael eu cwblhau o fewn yr 
amserlen statudol o 20 diwrnod gwaith.  
 
Pan nad yw adolygiadau mewnol yn cael 
ymateb o fewn yr amserlen statudol, 
gallai’r Cyngor fethu â datrys cwynion yn 
effeithiol a gall fod yn destun mwy o 
gwynion i'r ICO. 

A.11. Rhaid i'r Cyngor sicrhau bod pob 
adolygiad mewnol yn cael ei gwblhau 
o fewn yr amserlen statudol a bod 
ymatebion i gwynion yn cael eu 
darparu’n brydlon. Bydd hyn yn 
sicrhau bod y Cyngor yn cadw at eu 
rhwymedigaethau wrth ymdrin â 
chwynion yn briodol yn unol â Chodau 
Ymarfer adran 45 ar drin ceisiadau, 
Codau Ymarfer adran 46 ar arferion 
rheoli cofnodion a Chodau Ymarfer 
adran 16 ar y ddyletswydd i ddarparu 
cyngor a chymorth.  

Canolig  

Dylai esemptiadau/ 
eithriadau gael eu 
cymhwyso fesul achos, 
gan staff sydd wedi'u 
hyfforddi'n briodol, heb 
unrhyw dystiolaeth o 
ddefnyddio 
esemptiadau/eithriadau 
yn ddiwahân. 

A.12.a. Dywedwyd yn y cyfweliadau mai 
cyfyngedig yw’r ymwybyddiaeth ar draws 
y Cyngor am esemptiadau (FOI) ac 
eithriadau (EIR). Efallai y bydd staff sydd 
â chyfrifoldeb am ymateb i geisiadau yn 
ymwybodol o pryd y gall fod angen 
cymhwyso esemptiad/eithriad ond yn 
methu adnabod yr un mwyaf priodol. Er 
bod rhai canllawiau wedi'u dogfennu ar 
waith, nid yw’r staff yn cyfeirio atyn nhw 
yn gyson.  
 

A.12.b. Mae dogfen 'Rheoliadau 
Gwybodaeth Amgylcheddol' y Cyngor yn 
anghywir yn cyfeirio at Ddeddf Diogelu 
Data 1998 yn hytrach na Deddf Diogelu 
Data 2018. At hyn, mae'r 'siart llif 
Rhyddid Gwybodaeth' yn cyfeirio'n 
anghywir at eithriadau Rhyddid 
Gwybodaeth yn hytrach nag esemptiadau 
Rhyddid Gwybodaeth.   
 

A.12.c. Nid yw rhai aelodau staff sy'n 
gyfrifol am ymdrin â cheisiadau FOI/EIR 
wedi’u hyfforddi ar esemptiadau/ 
eithriadau.  
  
Os oes staff sydd heb eu hyfforddi yn 
gyfrifol am gymhwyso esemptiadau/ 
eithriadau, mae'r Cyngor yn mentro 

A.12.a. Rhaid i'r Cyngor sicrhau bod 
gan y staff sy'n gyfrifol am ymdrin â 
cheisiadau FOI/EIR ddealltwriaeth glir 
o esemptiadau/eithriadau a'u bod yn 
cymhwyso’r rhain fesul achos, gan 
gynnwys lle bo'n gymwys, 
cymhwyso'r prawf budd cyhoeddus.  
 

A.12.b. Rhaid i'r Cyngor sicrhau bod 
eu holl ganllawiau ar esemptiadau ac 
eithriadau yn cael eu hadolygu a'u 
diweddaru i sicrhau eu bod yn 
gyfredol ac yn addas i'w diben.  
Dylai’r canllawiau adlewyrchu'n gywir 
esemptiadau ar gyfer Rhyddid 
Gwybodaeth ac eithriadau ar gyfer 
EIR. 
 

A.12.c. Dylai'r holl staff sy'n gyfrifol 
am ymdrin â cheisiadau FOI/EIR fod 
wedi'u hyfforddi'n ddigonol i 
ddefnyddio esemptiadau ac 
eithriadau. Bydd hyn yn rhoi sicrwydd 
i'r Cyngor nad oes rheolau diwahân yn 
cael eu cymhwyso ar gyfer 
esemptiadau/eithriadau, a bod y rhai 
sy'n gyfrifol am eu cymhwyso wedi 
cael eu hyfforddi'n briodol i wneud 
hynny. 
 

Ceir rhagor o ganllawiau ar 

Uchel 

cymhwyso'r rhain yn anghywir, neu na 
fyddan nhw’n cael eu cymhwyso o gwbl. 

esemptiadau, eithriadau a’r prawf 
budd cyhoeddus ar wefan yr ICO. 

Mae yna dystiolaeth o 
broses oruchwylio neu 
gymeradwyo ar gyfer 
defnyddio 
esemptiadau/eithriadau. 

A.13. Yn aml, ymgynghorir â'r swyddog 
Llywodraethu Gwybodaeth a'r Uwch 
Swyddog Diogelu Data Statudol (SSDPO) 
ar ymatebion drafft lle mae 
esemptiad/eithriad wedi'i gymhwyso. At 
hyn, mae rhai ymatebion lle mae 
esemptiadau/eithriadau wedi'u cymhwyso 
yn cael eu hadolygu gan reolwyr cyn i’r 
ymatebion gael eu rhoi i’r ceiswyr. Ond 
ar sail ad hoc y gwneir hyn, am nad oes 
gan y Cyngor broses wedi’i dogfennu ar 
waith i sicrhau bod goruchwyliaeth a 
chymeradwyaeth rheolwyr yn cael ei 
sicrhau, lle bo'n berthnasol, ar gyfer 
cymhwyso esemptiadau/eithriadau. 
 
Lle nad oes proses oruchwylio neu 
gymeradwyo, gall y Cyngor fod yn 
camgymhwyso esemptiadau neu 
eithriadau.  

A.13. Dylai'r Cyngor greu proses 
wedi’i dogfennu sy'n amlinellu pa 
esemptiadau/eithriadau ddylai gael eu 
goruchwylio a’u cymeradwyo gan y 
rheolwyr, lle bo'n berthnasol, cyn i 
ymateb gael ei anfon allan. Ar ôl 
creu'r broses, rhaid i'r Cyngor sicrhau 
bod yr holl staff sy'n gyfrifol am drin 
ceisiadau a'r rhai sy'n gwneud 
penderfyniadau yn ymwybodol ohoni. 
Dylai'r canllawiau gofnodi'r gofyniad 
am hapsamplu i wirio ansawdd 
esemptiadau/eithriadau sydd wedi’u 
cymhwyso i sicrhau eu bod wedi'u 
cymhwyso'n gywir. 
 
Bydd hyn yn sicrhau bod defnydd y 
Cyngor o esemptiadau neu eithriadau 
yn dod o dan broses gymeradwyo 
sydd wedi'i dogfennu priodol, ac nid 
yn dibynnu farn un unigolyn yn unig. 

Canolig  

Dylai golygiadau gael 
eu defnyddio fesul 
achos, gan staff sydd 
wedi'u hyfforddi'n 
briodol, a dylid cadw 
cofnodion o'r hyn sydd 
wedi'i olygu. 

A.14. Mae gan y Cyngor ganllawiau 
golygu ar waith i helpu’r staff i ddeall y 
broses olygu a sut i ddefnyddio'r teclyn 
golygu. Mae'r swyddog Llywodraethu 
Gwybodaeth hefyd yn rhoi cyngor i’r staff 
ar olygu lle bo’i angen. Hefyd, mae'r 
swyddog cymorth yn aml yn gwirio 
ymateb drafft i sicrhau ei fod wedi'i 
olygu'n gywir. Ond, nid yw’r staff yn cael 
hyfforddiant rheolaidd ar beth i'w olygu, 
a sut. 
 

Os defnyddir golygiadau’n amhriodol, gall 
y Cyngor ddatgelu gwybodaeth a ddylai 
aros yn gyfrinachol. 

A.14. Dylai staff sydd â chyfrifoldeb 
dros ymateb i geisiadau FOI/EIR gael 
hyfforddiant rheolaidd ar beth i'w 
olygu, a sut. Bydd hyn yn helpu'r 
Cyngor i sicrhau bod y staff wedi'u 
hyfforddi'n briodol ac mai dim ond yr 
wybodaeth angenrheidiol sy'n cael ei 
golygu. 

Canolig  

Mae yna dystiolaeth o 
broses oruchwylio neu 
gymeradwyo ar gyfer 
defnyddio golygiadau. 

A.15. Mae'r ICO yn cydnabod bod y 
swyddog Llywodraethu Gwybodaeth yn 
aml yn trafod ymatebion drafft lle mae 
golygiadau wedi'u defnyddio gyda’r staff 
a’i fod weithiau yn golygu'r wybodaeth ar 
eu rhan. Er hynny, yn debyg i A.13, nid 
yw proses gymeradwyo'r Cyngor ar gyfer 
defnyddio golygiadau wedi'i dogfennu. 
 

Mewn achosion lle nad oes proses 
oruchwylio neu gymeradwyo, gall 
golygiadau gael eu defnyddio mewn 
modd amhriodol a gall y Cyngor ddatgelu 
gwybodaeth a ddylai aros yn gyfrinachol 
yn ddamweiniol. 

A.15. Dylai'r Cyngor sicrhau bod y 
broses o gymeradwyo defnyddio 
golygiadau yn cael ei dogfennu. Gellid 
ychwanegu'r canllawiau ychwanegol 
hyn at y canllawiau golygu sydd gan y 
Cyngor ar waith. Dylai'r canllawiau 
gofnodi pryd y dylai golygiadau orfod 
cael eu hawdurdodi gan uwch aelodau 
o’r tîm neu uwch reolwyr, er 
enghraifft gyda staff sydd eto i gael 
hyfforddiant arbenigol.  
 

Dylid gosod mecanweithiau ar waith 
hefyd i’r uwch staff awdurdodi staff 
gweithredol profiadol, sydd wedi cael 

Canolig  

hyfforddiant priodol, i weithio heb 
oruchwyliaeth a heb fonitro’u defnydd 
o olygiadau. Dylai golygiadau fynd 
drwy broses o samplu ar hap i wirio’u 
hansawdd i sicrhau bod yr holl 
wybodaeth briodol yn cael ei golygu 
ac nad oes golygiadau’n cael eu 
defnyddio’n anghywir. 
 

Bydd hyn yn helpu i roi sicrwydd i'r 
Cyngor, pan fo golygiadau’n cael eu 
defnyddio, eu bod yn cael eu 
defnyddio’n briodol a hynny’n amodol 
ar adolygiad ac awdurdodiad. 

Mae yna raglen 
hyfforddiant ymsefydlu, 
gyda mewnbwn gan yr 
adran Llywodraethu 
Gwybodaeth neu adran 
gyfatebol, sy'n cynnwys 
hyfforddiant cyffredinol 
ar sut mae FOI/EIR yn 
gymwys i'r awdurdod 
cyhoeddus, beth maen 
nhw'n ei wneud ar hyn 
o bryd i gydymffurfio, a 
sut i adnabod cais 
FOI/EIR.             

A.16. Rhoddir taflen staff newydd i 
ddechreuwyr newydd yn y cyfnod 
ymsefydlu. Mae'n rhoi trosolwg lefel 
uchel i’r staff o Ryddid Gwybodaeth. Ar 
ben hyn, mae gan ddechreuwyr newydd 
fynediad at y polisïau a’r gweithdrefnau 
sydd gan y Cyngor ar waith. Ond, nid yw 
rhaglen hyfforddiant ymsefydlu'r Cyngor 
yn cynnwys hyfforddiant ffurfiol ynghylch 
Rhyddid Gwybodaeth ar sut mae FOI/EIR 
yn gymwys i'r Cyngor, beth mae'r Cyngor 
yn ei wneud ar hyn o bryd i gydymffurfio 
a sut i gydnabod cais FOI/EIR.  
 

Os nad yw’r staff yn cael hyfforddiant 
ymsefydlu ar FOI/EIR, nid yw'r Cyngor 
wedi rheoli'r risg y byddan nhw’n 

A.16. Rhaid i'r Cyngor sicrhau bod eu 
rhaglen ymsefydlu’n cael ei hadolygu 
a'i diweddaru i roi dealltwriaeth i bob 
cyflogai newydd o Ryddid Gwybodaeth 
ac EIR. Dylai'r hyfforddiant gynnwys 
digon o fanylion ar sut mae FOI/EIR 
yn gymwys i'r Cyngor, beth maen 
nhw’n ei wneud ar hyn o bryd i 
gydymffurfio a sut i gydnabod cais 
FOI/EIR. Rhaid i'r hyfforddiant hwn 
fod yn orfodol i bob cyflogai newydd.  
 

Bydd hyn yn gwarantu bod gan 
ddechreuwyr newydd yr wybodaeth 
angenrheidiol i sicrhau bod y Cyngor 
yn cydymffurfio â gofynion y 
ddeddfwriaeth. 

gweithredu heb gydymffurfio â gofynion y 
ddeddfwriaeth.  

Mae’r staff yn cael 
hyfforddiant gloywi ar 
ofynion FOI/EIR, gan 
gynnwys, lle bo'n 
briodol, diweddariadau 
ar sail penderfyniadau 
perthnasol yr ICO a'r 
Tribiwnlys Gwybodaeth.            

A.17. Ar hyn o bryd does gan y Cyngor 
ddim hyfforddiant FOI/EIR ffurfiol i’r holl 
staff, sy'n cael ei adnewyddu o dro i dro. 
Tynnwyd sylw yn ystod y cyfweliadau nad 
yw rhai aelodau staff yn cofio'r tro 
diwethaf iddyn nhw gael unrhyw 
hyfforddiant FOI/EIR. Er hynny, mae'r 
ICO yn cydnabod bod y tîm Llywodraethu 
Gwybodaeth yn darparu hyfforddiant 
anffurfiol i’r staff ond nid yw hyn wedi'i 
ddogfennu.  
 
Heb hyfforddiant gloywi, mae perygl y 
bydd gwybodaeth y staff yn mynd yn hen 
neu'n cael ei hanghofio, gan arwain at 
dorri’r ddeddfwriaeth. 

A.17. Rhaid i'r Cyngor sicrhau bod pob 
cyflogai yn cael hyfforddiant gloywi 
sy'n cynnwys FOI/EIR. Dylid adolygu’r 
hyfforddiant gloywi o dro i dro a'i 
ddiweddaru lle bo angen o ran 
cynwysfawredd a chywirdeb.  
 

Dylai'r Cyngor olrhain cyfraddau 
cwblhau hyfforddiant gloywi i'r holl 
staff er mwyn sicrhau eu bod yn gallu 
adnabod staff nad ydyn nhw’n 
cwblhau hyfforddiant gloywi yn gyson. 
Dylai'r hyfforddiant gynnwys, lle bo'n 
briodol, ddiweddariadau ar sail 
penderfyniadau perthnasol yr ICO a'r 
Tribiwnlys Gwybodaeth.  
 

Bydd hyn yn sicrhau bod y staff i gyd 
yn cael hyfforddiant gloywi priodol ac 
amserol. 

Uchel 

Mae yna hyfforddiant 
penodol i’r staff sy'n 
gyfrifol am ymdrin â 
cheisiadau am 
wybodaeth, ar FOI, EIR 
a’r Codau Ymarfer. 

A.18. Mae rhai aelodau staff wedi cael 
hyfforddiant penodol ar FOI/EIR, er 
enghraifft aeth rhai cydlynwyr a rheolwyr 
Rhyddid Gwybodaeth i’r gweithdai a 
gyflwynwyd gan y tîm Llywodraethu 
Gwybodaeth yn 2023 a 2024. Ond mae 
staff eraill sydd â chyfrifoldeb am ymdrin 
â cheisiadau FOI/EIR heb gael unrhyw 
hyfforddiant arbenigol.  

A.18. Dylai'r Cyngor adolygu a 
diweddaru eu hyfforddiant arbenigol 
ar FOI/EIR i sicrhau ei fod yn cynnwys 
yr holl wybodaeth angenrheidiol sydd 
ei hangen ar staff sydd â chyfrifoldeb 
am ymateb i geisiadau FOI/EIR. Ar ôl 
ei adolygu, dylai'r holl staff sy'n 
gyfrifol am ymdrin â cheisiadau 
FOI/EIR gwblhau'r hyfforddiant hwn. 

Canolig  

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

 
Os nad oes gan y staff y sgiliau 
angenrheidiol i ymdrin â thasgau 
arbenigol, efallai y bydd y Cyngor yn 
gweithredu heb gydymffurfio.  

Rhaid i'r hyfforddiant fod yn orfodol a 
dylid ei adnewyddu ar sail gyfnodol 
briodol gan staff perthnasol. Bydd hyn 
yn sicrhau bod staff sydd â 
chyfrifoldebau penodol yn cael 
hyfforddiant addas i roi'r sgiliau 
angenrheidiol iddyn nhw. 

Mae cofnodion yn cael 
eu cadw, naill ai'n 
ganolog neu gan 
reolwyr lleol, o'r 
hyfforddiant FOI/EIR a 
gafodd y staff.  Mae'r 
cofnodion hyn yn cael 
eu monitro i sicrhau bod 
yr holl staff yn cael 
neu'n mynychu'r holl 
hyfforddiant perthnasol. 

A.19.  Ar hyn o bryd, nid yw'r Cyngor yn 
cadw cofnod canolog o'r hyfforddiant 
FOI/EIR y mae’r staff wedi'i gwblhau. 
 
Os na all y Cyngor ddangos eu bod wedi 
darparu hyfforddiant, does ganddyn nhw 
ddim sicrwydd bod hyfforddiant 
cynhwysfawr wedi'i gynnal. Fyddan nhw 
ddim yn gallu cynnal gwiriadau, 
adolygiadau, na monitro’r cyfraddau 
cwblhau.  

A.19. Rhaid i'r Cyngor sicrhau eu bod 
yn cadw cofnod canolog o'r holl 
hyfforddiant FOI/EIR sydd wedi'i 
gwblhau gan y staff. Mae hyn yn 
cynnwys hyfforddiant ymsefydlu, 
hyfforddiant gloywi a hyfforddiant 
arbenigol. Dylai uwch reolwyr adolygu 
canrannau cwblhau hyfforddiant i 
sicrhau bod lefelau gofynnol addas yn 
cael eu cyrraedd. 
 

Bydd hyn yn sicrhau y gall y Cyngor 
ddangos eu bod wedi darparu 
hyfforddiant i'w staff. 

Uchel 

Mae’r staff yn cael 
nodiadau atgoffa cyson 
am sut i adnabod 
ceisiadau FOI/EIR. 

A.20. Er bod y Cyngor yn anfon nodiadau 
atgoffa am FOI/EIR o dro i dro, gan 
ddefnyddio dulliau cyfathrebu fel 
cylchlythyrau a bwletinau, nodwyd yn 
ystod y cyfweliadau y byddai atgoffa’n 
fwy cyson am sut i adnabod ceisiadau 
FOI/EIR yn fuddiol i’r staff.  
 

Os nad yw’r staff yn adnabod ceisiadau, 

A.20. Dylai'r Cyngor anfon 
cyfathrebiadau cyson fel negeseuon 
ebost neu gylchlythyrau sy'n atgoffa’r 
staff am sut i adnabod ceisiadau 
FOI/EIR ac ymateb iddyn nhw. Dylai 
nodiadau atgoffa parhaus fel posteri 
neu arbedwyr sgrin gael eu defnyddio 
o amgylch adeiladau'r Cyngor, lle bo 
modd, i atgoffa’r staff am sut i 

Isel 

Rhyddid Gwybodaeth 
Mesur rheoli  Y diffyg cydymffurfiaeth Argymhelliad Blaenoriaeth 

efallai na fyddan nhw’n rhoi gwybod i'r 
Cyngor fod y cais wedi'i gyflwyno, a allai 
ei atal rhag cael ymateb o fewn yr 
amserlen statudol.   
  

adnabod ceisiadau FOI/EIR ac ymateb 
iddyn nhw. 
 

Bydd hyn yn helpu'r Cyngor i sicrhau 
nad ydyn nhw’n methu cydymffurfio â 
deddfwriaeth trwy beidio ag ymateb i 
gais. 

Atodiadau 
 
 
Atodiad Un – Disgrifiadau o Sgoriau Blaenoriaeth yr Argymhellion  

 
 
 
 
 
 
 
 
 
 
 
 
 
 
 
 
 
 
 
 

  

Argymhellion â Blaenoriaeth Frys  

Bwriad yr argymhellion hyn yw mynd i'r afael â risgiau sy'n risgiau clir ac uniongyrchol i allu'r rheolwr 
data i gydymffurfio â gofynion y ddeddfwriaeth diogelu data. 

Argymhellion â Blaenoriaeth Uchel  

Mae'r argymhellion hyn yn mynd i'r afael â risgiau y dylid mynd i'r afael â nhw ar y cyfle cyntaf i 
liniaru'r siawns o dorri’r ddeddfwriaeth diogelu data. 

Argymhellion â Blaenoriaeth Canolig  

Mae'r argymhellion hyn yn mynd i'r afael â risgiau lefel ganolig y gellir mynd i'r afael â nhw dros gyfnod 
hirach neu lle mae rhai rheolaethau lliniaru eisoes ar waith, ond y gellid eu gwella. 

Argymhellion â Blaenoriaeth Isel   

Mae'r argymhellion hyn yn welliannau i’r rheolaethau presennol i sicrhau bod risgiau lefel isel yn cael eu 
lliniaru'n llawn neu lle rydym yn argymell y dylai’r rheolwr data sicrhau bod cynlluniau presennol yn 
cael eu cwblhau. 

Cydnabod 

 

Tîm Archwilio’r ICO  
Arweinydd Tîm yr ICO – David Guppy 

Prif Archwilydd Ymgysylltu’r ICO – Luwi Mahenga 

 

Diolch 
Hoffai'r ICO ddiolch i Helen Parry, Uwch Swyddog Diogelu Data Statudol, am ei chymorth yn yr ymrwymiad 

archwilio.  

 

Rhestr Ddosbarthu 
Mae'r adroddiad hwn wedi’i fwriadu ar gyfer Helen Parry, Uwch Swyddog Diogelu Data Statudol ac Ian Jones, 

Pennaeth Gwasanaethau Corfforaethol ac Uwch Berchennog Risg Gwybodaeth (SIRO). 

Ymwadiad 
Y rhai a ddaeth i'n sylw yn ystod yr archwiliad yn unig yw'r materion sy'n codi yn yr adroddiad hwn ac nid ydynt o 

reidrwydd yn ddatganiad cynhwysfawr o'r holl feysydd y mae angen eu gwella. 

Rheolwyr Cyngor Gwynedd sy’n gyfrifol am sicrhau bod trefniadau rheoli risg, llywodraethu a rheoli mewnol 

digonol ar waith. 

Rydyn ni’n cymryd pob gofal rhesymol i sicrhau bod ein hadroddiad archwilio yn deg ac yn gywir ond allwn ni ddim 

derbyn unrhyw atebolrwydd i unrhyw berson neu sefydliad, gan gynnwys unrhyw drydydd parti, am unrhyw golled 

neu ddifrod a ddioddefir neu gostau a ysgwyddir sy'n deillio o’r adroddiad hwn, neu mewn cysylltiad â defnyddio'r 

adroddiad hwn, sut bynnag y bydd colled neu ddifrod o'r fath yn cael eu hachosi. Allwn ni ddim derbyn 

atebolrwydd am golled a achosir i unrhyw berson neu sefydliad, gan gynnwys unrhyw drydydd parti, sy'n 

gweithredu neu'n ymatal rhag gweithredu o ganlyniad i unrhyw wybodaeth a gynhwysir yn yr adroddiad hwn. 

Mae'r adroddiad hwn yn adroddiad eithriad ac mae at ddefnydd Cyngor Gwynedd yn unig. Mae'r meysydd 

rhychwant a'r rheolaethau yr ymdriniodd yr archwiliad â nhw wedi'u teilwra ar gyfer Cyngor Gwynedd ac, o 

ganlyniad, nid yw'r adroddiad archwilio wedi'i fwriadu i'w ddefnyddio mewn cymhariaeth ag adroddiadau archwilio 

eraill gan yr ICO.   

Blaenraglen y Pwyllgor Llywodraethu ac Archwilio hyd Mai 2026 

 
Medi 2025 

Gweithredu Penderfyniadau'r Pwyllgor 
Adroddiad Blynyddol y Pwyllgor Llywodraethu ac Archwilio 2024-25 
Rhaglen Ddatblygu’r Pwyllgor 
Datganiad o Gyfrifon 2024/25 (Amodol ar Archwiliad) 
Datganiad Llywodraethu Blynyddol Cyngor Gwynedd ar Gyfer 2024/25 
Rheolaeth Trysorlys 2024/25 
Cynllun Ariannol Tymor Canolig 
Archwilio Cymru - Crynodeb Archwilio Blynyddol Cyngor Gwynedd 2024 
Adroddiadau Archwilio Cymru - Diweddariad Ch1 
Adroddiad Perfformiad Blynyddol ac Hunanasesiad Cyngor Gwynedd 2024/25 
Argymhellion a Chynigion Gwella Adroddiadau Archwilio Allanol 
Trefniadau'r Cyngor i Ymdrin â Chwynion 
Blaenraglen y Pwyllgor 
 

Hydref 2025 

Gweithredu Penderfyniadau'r Pwyllgor 
Cyllideb Refeniw 2025/26 – Adolygiad Diwedd Awst 2025 
Rhaglen Gyfalaf 2025/26 – Adolygiad Diwedd Awst 2025 
Trosolwg Arbedion: Adroddiad Cynnydd ar Wireddu Cynlluniau Arbedion 
Diweddariad Chwarterol Rheolaeth Trysorlys 
Adroddiadau Archwilio Cymru 
Blaenraglen y Pwyllgor 
 

Tachwedd 2025 

Gweithredu Penderfyniadau'r Pwyllgor 
Cyfrifon Terfynol am y Flwyddyn a Ddaeth i Ben 31 Mawrth 2025 a'r Archwiliad Perthnasol 
Rheolaeth Trysorlys 2025-26 Adolygiad Canol Blwyddyn 
Cynnyrch Archwilio Mewnol 
Cynllun Archwilio Mewnol 2025/26 
Adroddiadau Archwilio Cymru Diweddariad Rhaglen Waith ac Amserlen Ch2 
Argymhellion a Chynigion Gwella Adroddiadau Archwilio Allanol 
Blaenraglen y Pwyllgor 

Ionawr 2026 

Gweithredu Penderfyniadau'r Pwyllgor 
Adolygu Rhaglen Waith Hunanasesiad y Pwyllgor 
Cyllideb Refeniw 2025/26 – Adolygiad Diwedd Tachwedd 2025 
Rhaglen Gyfalaf 2025/26 – Adolygiad Diwedd Tachwedd 2025 
Trosolwg Arbedion: Adroddiad Cynnydd ar Wireddu Cynlluniau Arbedion 
Adroddiadau Archwilio Cymru 
Blaenraglen y Pwyllgor 
 
Chwefror 2026 
Gweithredu Penderfyniadau'r Pwyllgor 
Adolygu Rhaglen Waith Hunanasesiad y Pwyllgor 
Cynnyrch Archwilio Mewnol 
Cynllun Archwilio Mewnol 2025/26 
Arbedion 2026/27 
Strategaeth Gyfalaf 2026/27 (yn cynnwys Strategaethau Buddsoddi a Benthyg) 
Cyllideb 2026/27 
Strategaeth Archwilio Mewnol a'r Cynllun Archwilio Blynyddol 2026/27 
Diweddariad Canol Blwyddyn ar Risgiau Llywodraethu Cyngor Gwynedd 
Argymhellion a Chynigion Gwella Adroddiadau Archwilio Allanol 
Adroddiadau Archwilio Cymru Diweddariad Rhaglen Waith ac Amserlen Ch3 
Blaenraglen y Pwyllgor 

 

Mai 2026 

Ethol Cadeirydd 
Ethol Is-Gadeirydd 
Gweithredu Penderfyniadau'r Pwyllgor 
Cyfrifon Terfynol Harbyrau Gwynedd am y Flwyddyn a ddaeth i ben 31 Mawrth 2026 
Cyfrifon Terfynol 2025/26 – Alldro Refeniw 
Rhaglen Gyfalaf 2025/26 – Adolygiad Diwedd Blwyddyn (sefyllfa 31 Mawrth 2026) 
Cynnyrch Archwilio Mewnol 
Adroddiad Blynyddol Pennaeth Archwilio Mewnol 2025/26 
Siarter Archwilio Mewnol 
Archwilio Cymru - Diweddariad Chwarter 4 
Archwilio Cymru - Crynodeb Archwilio Blynyddol Cyngor Gwynedd 2025 
Adroddiadau Archwilio Cymru a’r Ymateb Sefydliadol 
Adroddiad Chwarterol Rheolaeth Trysorlys 
Blaenraglen y Pwyllgor 

